
1-bob. KIRISH. SABZAVOTCHILIKNING 
MAQSADI, KELIB CHIQISHI VA 

XUSUSIYATLARI. SABZAVOTCHILIK ILMIY 
ASOSINING RIVOJLANISHI VA KELAJAGI

Sabzavotlar – bu sersuv, etli va mazali (mevalari, ildizmevalari, 
karamboshi, piyozboshi, tuganaklari, poyalari, barglari, 
kurtaklari, ildizlari va h.k.) inson iste’mol qiladigan o‘tsimon 
o‘simliklardir. Bularni yetishtirish bilan shug‘ullanuvchi 
o‘simlikshunoslikning bir tarmog‘i sabzavotchilik deyiladi, 
shuningdek, u o‘simliklarning biologiyasi va mahsulot 
yetishtirish texnologiyasini o‘rganuvchi ilmiy fandir. Bu 
tarmoqning ochiq dala sabzavotchiligi, himoyalangan yer 
sabzavotchiligi, polizchilik, urug‘chilik kabi yo‘nalishlari 
mavjud.

Sabzavotchilikni o‘rganish natijasida o‘quvchilar asosiy 
sabzavot ekinlarining biologik xususiyatlari va navlarini 
o‘zlashtirib, ularni ochiq va himoyalangan yerlarda 
yetishtirishning zamonaviy texnologiyasini hamda himoyalovchi 
inshootlar turlari, tuzilishi, vazifasi, mahsulotlar sifatiga talablar, 
xaridorgirlik xususiyatlar berish sabzavotlarni tashish va 
vaqtincha saqlash texnologiyalarini egallashlari lozim.

Sabzavotchilikning vazifalari, maqsadi, kelib chiqishi va 
xususiyatlari. Sabzavot ekinlari mamlakatimizning hamma 
joyida o‘stiriladi va haydaladigan jami maydonning yaqin 1 %ni 
egallaydi. Biroq gektaridan olinadigan umumiy mahsulot 
miqdoriga ko‘ra sabzavotlar o‘simlikshunoslikda birinchi 
o‘rinda turadi.

Qishloq xo‘jaligining bir tarmog‘i sifatida sabzavotchilikning 
asosiy vazifalari quyidagilardan iborat: aholi va qayta ishlash 

sanoatlarining sabzavot mahsulotlariga bo‘lgan talablarini to‘la 
qondirish, sabzavot turlarini kengaytirish aholini yil davomida 
sabzavot mahsulotlariga talabini bir me’yorda ta’minlash va 
mahsulotlar sifatini yaxshilash.

Aholini sabzavot mahsulotlariga bo‘lgan ehtiyojini to‘la 
qondirish uchun ularni yetishtirishni keskin ko‘paytirish 
lozim. Bunga esa qo‘l mehnatini kamaytirgan holda mahsulot 
tannarhini pasaytirib, hosildorlikni oshirish hisobiga erishish 
mumkin. Buning uchun sabzavotchilikni yiriklashtirish va 
ixtisoslashtirish, uning texnikaviy manba’ini mustahkamalash, 
mexanizatsiyani ishlab chiqarishga joriy etish, ekinlarni 
parvarishlashning jadallashgan texnologiyasini qo‘llash, 
parvarishda, yig‘im-terimda, transportlarga ortish, tashish, 
saqlash va sotishla mahsulotni nobud bo‘lishiga yo‘l qo‘ymaslik 
lozim.

Sabzavot mahsulotlarining asosiy qismi yozning oxirgi 
va kuzda yetiladi. Lekin aholini sabzavot mahsulotlari bilan 
ta’minlanishdagi bunday mavsumiylikni yo‘qotish uchun 
himoyalangan yer sabzavotchilik maydonlarini oshirish, shimoliy 
viloyatlarda va mintaqalarni ta’minlash uchun janubda sabzavot 
yetishtirishni ko‘paytirish, ochiq yerda sabzavot yetishtirish 
mavsumini uzaytirish, mahsulotlarni yaxshi holatda va uzoq 
saqlanishini tashkil etish kerak bo‘ladi.

Yetishtirilayotgan sabzavotlar xilini va ularni kam tarqalgan 
turlarini ko‘paytirish lozim. Sabzavot mahsulotlarining sifatini 
yaxshilash uchun oliy navlarni maqbul texnologiya bo‘yicha 
tashkil qilish, shuningdek, ularni o‘z vaqtida, tashib keltirish 
hamda yaxshi saqlash hisobiga erishiladi.

Sabzavotchilik oldida turgan vazifalar uning o‘ziga xos 
quyidagi xususiyatlarni belgilaydi:

1. Sabzavotlarni oddiy dala sharoiti – ochiq yerda hamda 
su’niy mikroiqlim sharoitidagi yopiq yerda yetishtiriladi.

2. Boshqa tarmoqlarda kam qo‘llanadigan agrotexnik 
usullardan (ko‘chat o‘stirish, qantarish, saqlash, chala o‘sgan, 
yetilmagan mahsulotlarni to‘la yetiltirish) foydalaniladi.

3. Xilma-xil sabzavotlar va turlicha navlardan mahsulot 
yetishtirish va yig‘ib-terishda ularning biologik va xo‘jalik 
xususiyatlariga mos texnologiyalar qo‘llanadi.

4. Mahsulotlar nobudgarchiligiga qarshi sabzavotchilikni 
yirik shaharlar, sanoat markazlari, konserva zavodlari atrofida 
tashkil qilish.

5. Mavsumda birinchi, ikkinchi, zichlovchi va oraliq ekinlar 
hisobiga yerdan samarali foydalanishga erishish.

6. Jadallashgan tarmoq bo‘lgani uchun o‘g‘itlar, sug‘orishlar, 
kimyoviy preparatlar, mahsus inshootlarga kerakli issiqlik 
manbalaridan va shu kabilardan keng foydalanish.

O‘zining xususiyatlariga va vazifalariga ega bo‘lgan 
sabzavotchilik, qishloq xo‘jaligining boshqa tarmoqlari, ayniqsa, 
o‘simlikshunoslik va chorvachilik bir-biri bilan mustahkam 
bog‘langan. Ana shu bog‘liqlik asosida bu ikki tarmoq bir-birini 
rivojlantirishga bevosita ta’sir ko‘rsatadilar.

Sabzavotlarning biokimyoviy tarkibi va oziq-ovqatlik 
qiymati. Sabzavotlar o‘zining xushxo‘rligi, to‘yimliligi hamda 
shifobaxshligi bilan asosiy oziq-ovqat turlaridan biri hisoblanadi. 
Sabzavotlarning to‘yimliligi ular tarkibidagi uglevodlar, oqsillar, 
yog‘lar va boshqa moddalarning oz-ko‘pligi bilan aniqlanadi. 
Sabzavotlar tarkibi asosan suvdan (65-96 %) iborat bo‘lib, quruq 
moddalar bodring, pomidor va tarvuzda – 4-7 %, ildizmevalada 
– 11-17 %, faqat ko‘k no‘xatda – 20 %, sarimsoq piyozda –  
35 %gacha bo‘ladi. Shuning uchun sabzavotlarning to‘yimlilik 
qiymati katta emas: bir kilogramm eng ko‘p iste’mol qilinadigan 
sabzavotlar 150-400 kkal yoki 600-1700 kJ quvvatga ega.

Sabzavotlar oziq-ovqat sifatida organizmning energiyaga 
talablarini qondira olmaydi (insonning kundalik talabi 8-17 
ming kJ yoki 2-4 ming kkal). Biroq ular qo‘shimcha karbon 

suvlari, oqsillar va moylar manbai bo‘lib xizmat qiladi. Shunga 
qaramasdan kishilarning hayotida sabzavotlarning ahamiyati 
juda kattadir. Ularning tarkibida ko‘plab miqdorda biologik aktiv 
moddalar: vitaminlar (darmondorilar), mineral tuzlar, fermentlar, 
organik kislotalar, efir moylar hamda xushbuy moddalar mavjud.

Inson hayotida vitaminlarning roli katta, ular fiziologik zarur 
moddalar hisoblanadi. Uning nomi lotincha “vita” – bo‘lib, hayot 
degan ma’noni bildiradi. Kishining o‘rtacha faoliyati uchun 
20 ga yaqin turli vitaminlar zarur hisoblanadi. Ular orasida 
ayniqsa, B1 (tiamin), B2 (riboflavin), C (askorbin kislota), A 
(retinol), shuningdek, E (tokoferol) vitaminlari eng zarurlaridir. 
Oziq-ovqat mahsulotlari orasida tarkibida vitaminlari ko‘pligi 
bo‘yicha sabzavotlar birinchi o‘rinni egallaydi va ularning asosiy 
manbai hisoblanadi.

Sabzavotlar tarkibida 50 dan ortiq kimyoviy elementlar 
bor. Ularda kul miqdori 0,1-2 %ga etadi. Sabzavotlarda kishi 
organizmiga zarur va oson o‘zlashadigan tuzlar: natriy, kaliy, 
kalsiy, fosfor, magniy, temir, marganets, xlor, yod, oltingugurtlar 
mavjud. Bu mineral moddalar ishqoriy xususiyatga ega bo‘lib, 
ovqat hazm bo‘lish jarayonida non, moy, go‘sht iste’molidan 
hosil bo‘ladigan va organizmga salbiy ta’sir qiladigan kislotali 
birikmalarni neytrallayda hamda qonning ishqoriyligini doimiy 
bo‘lishini ta’minlaydi.

Sabzavotlar tarkibidagi organik (ayniqsa, olma, limon, vino, 
shovul) kislotalar, fermentlar, efir moylari va boshqa xushbo‘y 
moddalar kishi ishtahasini qo‘zg‘atib oqsillar, uglevodorodlar 
va moylarning so‘rilishini yaxshilaydi. Insonning ovqat hazm 
qilish a’zolari serhajm mahsulotlarga odatlangan. Ularni 
normal ishlashlari uchun ovqatlar tarkibida hazm bo‘lmaydigan 
ballastchiqindi moddalar ham bo‘lmog‘i lozim. Bunday 
moddalarni ham organizmga sabzavotlar yetkazadi.

Sabzavotlarning shifobaxsh xususiyati ham qadimdan ma’lum. 
Ular asab qo‘zg‘alishini normallashtiradi va asabiyruhiy holatlarni 

oldini olish imkonini beradi. Bir qator sabzavot o‘simliklari (piyoz, 
sarimsoqpiyoz, pomidor, qalampir, petrushka, xren, turp) tarkibida 
bakteritsid (yemiruvchi) xususiyatiga ega bo‘lgan fitotsidlar mavjud. 
Ba’zi sabzavotlar (seldereylar va sarimsoqpiyozlar) quvvatni 
oshirish xususiyatiga ega.

Sog‘lom odamning oziq-ovqatida turli sabzavotlar miqdori 
sutkalik ratsionning 1/4 qismidan kam bo‘lmasligi lozim. Har 
kuni taxminan 300 g kartoshka va 400 g sabzavot iste’mol 
qilish zarur. Ma’lumotlarga qaraganda aholi boshiga sabzavotlar 
iste’mol qilishning o‘rtacha yillik me’yori 146 kg, respublikalar va 
mintaqalararo 128 kg dan 164 kg gacha, jumladan: oqboshli karam 
– 32-50, gulkaram, bryussel va savoy karamlar – 3-5, pomidor – 25-
32, poliz mahsulotlari – 20, qovoqcha va baqlajon – 2-5, chuchuk 
qalampir – 7-13, ko‘k no‘xot – 7-8, xushbo‘y sabzavotlar – 1-2, 
turli xil sabzavotlar 3-5 kg ni tashkil etishi kerak.

O‘zbekiston viloyatlarida sabzavot va poliz ekinlarining 
yillik me’yorini 164 kg gacha oshirish, kartoshkani esa 50 kg ga 
tushirish taklif qilinmoqda. Hosilni saqlashda va transportlarda 
tashishda nobud bo‘lishini hisobga olib, iste’mol me’yori 
bo‘yicha taqqoslaganda sabzavot tayyorlash normasini 25-30% 
ga oshirish lozim.

Chet mamlakatlarda sabazvotchilik. Sabzavot ekinlari 
dunyoning barcha mamlakatlarida yetishtiriladi. Hozirgi vaqtda 
uning yalpi hosili 560-570 mln. t ni tashkil etib, har bir kishining 
sabzavotlar iste’mol qilishi yil davomida 100 kg ga to‘g‘ri 
kelmoqda. Fiziologik (tibbiy) me’yorga ko‘ra, bu ko‘rsatkich 
120-130 kg dan kam bo‘lmasligi lozim. 

Sabzavot va poliz mahsulotlarini ishlab chiqarish bo‘yicha 
birinchi o‘rinda Xitoy (202-205 mln. t yoki aholi jon boshiga 
170 kg sabzavotlar, 100 kg tarvuz) turadi.

Sabzavotchilik taraqqiy etgan mamlakatlar Hindiston (68-75 
mln. t), AQSh (34-36 mln. t), Turkiya (17-21 mln. t), Italiya 
(12-15 mln. t), Rossiya (11,5-14,2 mln. t), Yaponiya (11-13 mln. 

t), Eron, Meksika, Ispaniya, Fransiya, Indoneziya (6-11 mln. t) 
va h.k.

Aholi jon boshiga yil mobaynida sabzavotlar yetishtirish 
Italiyada 230-250, Polshada 150-160, AQShda 130-145, 
Yaponiyada 120-140, Ukrainada 90-100, Rossiyada 86-94 kg 
ni tashkil etmoqda.

Xitoyda sabzavotchilik dehqonchilikning qadimiy sohalaridan 
hisoblanadi. Bu yerda sabzavot ekinlarining barcha (80 ta) 
madaniy turlari ekilib, har bir gektar maydondan yil davomida 
1-3 (shimoliy hududlarda), 3-9 martagacha (janubiy hududlarda) 
hosil olinadi. Himoyalangan va dala sabzavotchiligi rivojlangan 
mamlakatlardan biri – Gollandiyadir. Aholi jon boshiga to‘g‘ri 
keladigan issiqxona maydoni bo‘yicha (4,24 m2) birinchi 
o‘rinda turadi. Yaponiyada sabzavotchilik yuqori darajada 
mexanizatsiyalashganligi, yuqori hosilli geterozisli duragay 
urug‘lar va o‘stiruvchi stimulyatorlardan keng ko‘lamda 
foydalanishi bilan xarakterlanadi.

Har bir mamlakatda sabzavotlar turi (assortimenti), 
xalqlarning urf – odatiga va iqlim sharoiti xususiyatlariga 
bog‘liq. Masalan, AQShda asosan shirin makkajo‘xori, pomidor, 
dukkakli va salat o‘simliklar, Xitoy, Yaponiya va Koreyada – 
turp, Bolgariya, Ruminiya va Vengriyada 40 % sabzavot ekinlari 
maydonini pomidor, qalampir, baqlajon egallaydi.

O‘zbekiston va jahon sabzavotchiligi oldidagi vazifalar.
Birinchidan: sabzavot ekinlari hosildorligini oshirish va 

tannarxini arzonlashtirish.
Ikkinchidan: aholini sabzavot bilan ta’minlashda 

mavsumiylikni bartaraf yetish.
Uchinchidan: sabzavotlar turini kengaytirish va sifatini 

yaxshilash.
Respublikamizda muntazam yuqori, sifatli hosil yetishtirishga 

to‘siq bo‘layotgan va sabzavotchilik samaradorligini oshirishdagi 
vazifalar quyidagilardan iborat:

1. Iqlim va tuproq sharoitlari turli sabzavot o‘simliklarini 
yetishtirish imkoniyatini bersa-da, ekilayotgan sabzavot ekin 
turlari 20 dan oshmaydi. Sabzavotlarning assortimentini 
kengaytirish aholining o‘sib borayotgan ehtiyojinigina emas, 
balki mamlakatimizga kelib – ketayotgan va shu yerda istiqomat 
qilayotgan xorijliklar talabini ham qondiradi, tarmoq salohiyatini 
boyitadi.

2. Muayyan ekin turiga ixtisoslashgan xo‘jaliklarning 
bo‘lmasligi ishlab chiqarish jarayonlarini mexani-
zatsiyalashtirish darajalarini kamaytirib, qo‘l kuchiga bo‘lgan 
ehtiyojni oshirmoqda.

3. Sabzavotchilikda yuqori hosilli geterozisli duragaylardan 
keng foydalanish.

4. Organik va mineral, azotli, fosforli va mikrobiologik 
o‘g‘itlardan ekin turi, tuproq xossalari va rejalashtirilgan hosilga 
qarab foydalanish. Kaliyli o‘g‘itlarni qo‘llash.

5. Ekinlarni faqat egatlab sug‘orish usulidan emas, yangi 
progressiv usullardan (tomchilatib, yomg‘irlatib sug‘orish va 
h.k.) foydalanish.

6. Texnologiyalarni joriy etishdagi kamchiliklarni bartaraf 
etib, ishlab chiqarish jarayoni tadbirlarini o‘z vaqtida va sifatli 
bajarish. Urug‘larni ekishga tayyorlashda ilg‘or usullarni 
qo‘llash.

7. Begona o‘tlar, kasallik va zararkunandalarga tabaqa-
lashtirilgan usullar asosida qarshi kurash. Urug‘larni 
zararlantirish ishlarini yetarli darajada o‘tkazish.

8. Poliz ekinlarining har xil kasalliklari, ayniqsa, qovunda 
fuzarioz so‘lish kasalligining keng tarqalganligi va unga qarshi 
samarali choralarni ishlab chiqish.

9. Poliz ekinlari yaxshi hosil beradigan tog‘ oldi 
mintaqalaridagi lalmikor va adir yerlardan keng foydalanish.

10. Noyob qovun navlari maydonini kengaytirib, dunyo 
bozoriga mahsulot eksportini oshirish.

11. Ekinlarni asosiy va takroriy qilib o‘stirishda zamonaviy 
tejamkor texnika, urug‘, o‘g‘it va samarali himoya vositalaridan 
foydalanishga erishish.

Sabzavot, kartoshka va poliz mahsulotlari yetishtirishni 
ko‘paytirish uchun mazkur tarmoqlarda sifat o‘zgarishlarini 
amalga oshirish kerak. Buning uchun intensivlashtirish omillari 
yordamida tuproq unumdorligini oshirish va o‘simliklarning 
agrobiologik, mahsuldorlik imkoniyatlaridan to‘liq foydalanish 
talab etiladi. Chunki, tuproq – o‘simlik (nav, urug‘) – texnika 
– kimyo – melioratsiya – tashkillashtirish – inson kabi ishlab 
chiqarishning tarkibiy qismlarini yagona yaxlitlikka keltirish 
eng oliy omil hisoblanadi.

Hosil shakllanishini jadallashtiruvchi omillarni ishga solish 
uchun fan – texnika tomonidan zamonaviy texnologiyalar 
yaratilib ishlab chiqarishga tavsiya etiladi. Natijada hosildorlik 
va mahsulot sifati oshadi, o‘simlik va iqlim sharoitining barcha 
ijobiy imkoniyatlaridan foydalanish darajasi ko‘tariladi.

Har qanday texnologiya insonning mehnat unumdorligini 
oshirishga yangi imkoniyatlar yaratadi, lekin amaliyotda 
yangi texnologiyalarni ishlab chiqarishga joriy etish osonlik 
bilan kechmaydi va barcha mavjud imkoniyatlardan samarali 
foydalanishni talab etadi. 

O‘zbekistonda sabzavot-poliz ekinlari va kartoshka ekin 
maydoni, hosildorligi va yalpi hosil viloyatlar bo‘yicha 
1-jadvalda keltirilgan.

2-bob. SABZAVOTCHILIKNING BIOLOGIK 
ASOSLARI

Sabzavot ekinlari va ularning guruhlanishi. Dunyo 
bo‘yicha 78 botanik oilaga tegishli 1200 dan ortiq turdagi 
o‘simliklardan sabzavot sifatida foydalanish mumkin. Bizning 
mamlakatimizda esa 70 dan ortiq sabzavot o‘simliklari 
yetishtiriladi. Ularni o‘rganishni osonlashtirish uchun turli 
belgilariga ko‘ra quyidagi guruhlarga bo‘linadi.

Botanik xususiyatlariga ko‘ra sabzavot o‘simliklari quyidagi 
oilalarga mansubdir:

1. Karamdoshlar (Butguldoshlar) – karamning hamma turi, 
rediska, turp, sholg‘om, xren, katran, bryukva, xantal;

2. Seldereydoshlar (Soyabonguldoshlar) – sabzi, petrushka, 
selderey, ukrop, pasternak, kashnich, fenxel;

3. Qovoqdoshlar – tarvuz, qovun. Oshqovoq, bodring, 
qovoqcha, patisson;

4. Ituzumdoshlar – pomidor, baqlajon, qalampir, fizialis, 
kartoshka;

5. Sho‘radoshlar – osh lavlagi, ismaloq;
6. Dukkakdoshlar (Kapalakgullilar) – ko‘k no‘xot, loviya, 

sparja loviyasi, dukkaklar;
7. Astradoshlar (Murakkabguldoshlar) – salat (qora salat), 

artishok (bo‘ztikon), skorsiner, suli ildizi, estragon (sherolchin), 
sikoriy (sachratqi), endiviy;

8. Toronguldoshlar – shovul, rovoch;
9. Labguldoshlar (Yasnotkadoshlar) – rayhon, oddiy yalpiz, 

issop, mayoran, jambil;
10. Pechakguldoshlar – batat;
11. Piyozguldoshlar (Piyozdoshlar) – bosh piyoz, batun, 

porey, ko‘p yarusli, shnit, oltoy, shilot, sarimsoqpiyoz;

12. Sparjadoshlar – sarsabil;
13. Boshoqdoshlar – shirin makkaxo‘jori.
Loladoshlar, sparjadoshlar va boshoqdoshlar oilasiga 

kiruvchilar bir pallali, qolganlari esa ikki pallali o‘simliklar 
hisoblanadi.

Hayotining davomiyligiga qarab asosiy sabzavot ekinlari bir 
yillik, ikki yillik va ko‘p yillikka bo‘linadi.

Bir yilliklarning hayotiy davri – ekilganidan to yangi urug‘ 
pishib etilishi bir yilda (mavsumda) tugaydi va ular kuzda 
nobud bo‘ladi. Bunga ituzumdoshlar, qovoqdoshlar, dukkaklilar 
oilasiga kiruvchi barcha o‘simliklar, shuningdek, batat, rayhon, 
kashnich, kresssalat, xantal, gul va pekin karamlari, ukrop, 
ismaloq, shirin makkajo‘xori, rediska kiradi.

Ikki yillik o‘simliklarda barg to‘plami va eti, hosil organlari 
(ildizmeva, karambosh, bosh piyoz) poyameva birinchi yili, 
gullari va urug‘lari ikkinchi yili shakllanadi va etiladi. Ularga 
savoy, bryussel, kolrabi, bryukva, turp, sholg‘om, pasternak, 
petrushka, selderey, osh lavlagi, piyoz, shalot piyozi, porey 
piyozi mansubdir.

Ko‘p yilliklarda birinchi yili baquvvat ildiz sistemasi va 
barglar to‘plami shakllanadi. Ikkinchi yoki uchinchi yilidan 
boshlab biri necha yil davomida ular gullaydi va meva beradi. 
Bu guruhdagi o‘simliklarga artishok, katran, xren, batun piyozi, 
shnitt, serqat piyoz, sparja, rovoch, shovul kabi ekinlar kiradi.

Har xil tudagi o‘simliklar va navlarning tezpisharligi ularning 
o‘suv davri (urug‘ unib chiqqanidan to hosil yig‘ishtirib olguncha 
bo‘lgan kunlar hisobiga) qarab baholanadi. Sabzavotchilikda, 
shuningdek, vegetatsion davr termini ham ishlatiladi. Bu 
o‘simlikning o‘sish imkoniyati bo‘lgan davr (fasl)ni o‘z ichiga 
oladi.

Oziq-ovqat sifatida iste’mol qilinadigan qismlari (organlari)ga 
qarab sabzavotlar quyidagilarga bo‘linadi: mevalilar (pomidor, 

qalampir, no‘xot, baqlajon, bodring, qovun, tarvuz, oshqovoq, 
qovoqcha, patisson, loviya, dukkaklar, shirin makkajo‘xori), 
bargli va poyabargli (karamboshi va barg karam, salat, kresssalat, 
ismaloq, shovul, rovoch, petrushka va selderey, mangold, xantal, 
ko‘p yillik piyoz), piyozlilar (boshpiyoz, sarimsoqpiyoz), 
ildizmevalilar (sabzi, lavlagi, bryukva, sholg‘om, turp, rediska, 
pasternak, selderey va petrushka), ildizpoyali (xren), tuganak 
mevali (kartoshka, batat), poyamevali (kolrabi), to‘pgulli 
(artishok, gulkaram), novdali (sparja), qo‘ziqorin (shampinon).

Agronomik adabiyotlarda yozilishicha, sabzavot ekinlari 
o‘zining biologik va xo‘jalik xususiyatlariga ko‘ra guruhlarga 
ajratiladi. Ana shunga muvofiq V.I. Edelshteyn sabzavotlarni 
quyidagi guruhlarga bo‘lib o‘rganishni taklif qiladi:

– karamdoshlar (pekin karamidan tashqari hamma turlari);
– mevalilar (ituzumli, qovoqlilar, dukkaklilar, shirin 

makkajo‘xori);
– ildizmevalilar (sabzi, pasternak, petrushka, selderey, osh 

lavlagi, turp, sholg‘om, rediska);
– tuganak mevalilar (kartoshka, batat);
– piyozlilar (bosh piyoz, porey piyozi, sarimsoqpiyoz);
– barglilar (salat, pekin karami, ismaloq, ukrop, kresssalat);
– ko‘p yilliklar (xren, sparja, rovoch, shovul, shalot, batun, 

ko‘p yarusli piyozlar);
– zamburug‘lar.
Sabzavot ekinlarining kelib chiqish markazlari. Yer yuzida 

turli ko‘rinishdagi o‘simliklarning uzoq tarixiy rivojlanish davri 
filogenez deyiladi. Bu davrda har qaysi organizmning o‘sishi 
va rivojlanishi, irsiy o‘zgarishlaridan ongsiz (tabiiy) va ongli 
tanlashlar natijasida yangi xususiyatli organizmlar shakllangan, 
mustahkamlangan va planetaning turli yerlariga (ko‘pincha 
odamzod aralashuvi bilan) tarqalgan. Bunday o‘simliklar 

yangi ekologik sharoitlarga ma’lum darajada moslashgan va 
muvofiqlashtirilgan. Natijada, yovvoyi o‘tmishdoshlaridan 
farqlanuvchi, masalan, yirik boshli karam, yirik mevali pomidor, 
qovun, tarvuz, seret ildizmevalar kabi lazzatli sabzavotlar 
yuzaga kelgan. Ko‘pchilik sabzavotlar 2-4 ming yildan buyon 
yetishtirilmoqda.

Shu bilan birga, ta’kidlash lozimki, tarixiy shakllanish 
(filogenez) sharoitlari hozircha mavjud o‘simliklarning 
biologik xususiyatlarida chuqur iz qoldirgan. Masalan, tropik 
sharoitlardan tarqalgan ituzumdoshlar. qovoqdoshlar hanuz 
sovuqqa chidamsiz, issiqtalabligicha, subtropikdan kelib chiqqan 
turp, sholg‘om kabilar, esa aksincha, issiqqa, qurg‘oqchilikka 
chidamsizligicha qolib kelmoqdalar.

N.V. Vavilov o‘simliklarning er sharida tarqalish 
qonuniyatlarini chuqur o‘rganishi natijasida sabzavotlarning 7 
ta kelib chiqish makonlarini aniqladi:

1. Janubiy Osiyo, tropik (Hindiston, Hindi-xitoy, Janubiy 
tropik xitoy, Janubiysharqiy Osiyo oroli) – bodring, baqlajon, 
Hindiston salati.

2. Sharqiy Osiyo (Markaziy va Sharqiy Xitoy. Koreya) – 
pekin va xitoy karami, turp, batun piyozi, rovoch.

3. Janubi-g‘arbiy Osiyo (Kichik Osiyo, Eron, Afg‘oniston, 
O‘rta Osiyo, Shimoliy-G‘arbiy Hindiston, Kavkaz) – qovun, 
boshli piyoz, sarimsoq, ismaloq, no‘xat, sholg‘omning ba’zi 
turlari, petrushka, sabzi, poreypiyozi, latuk salati, qattiq po‘stli 
oshqovoq.

4. O‘rta er dengizi (Yevropa va Afrikaga oid qirg‘oqlari) – 
karamning pekin va xitoy turlaridan tashqari barcha navlari, 
lavlagi, sabzi va petrushkaning ba’zi turlari sholg‘om, bryukva, 
sparja, salat, ukrop, pasternak, shovul, no‘xat.

5. Abessiniya – shalot piyozi, xantal, loviya, bamiya.

6. Markaziy Amerika – qalampir, makkajo‘xori, fizialis, 
olchasimon pomidor, oshqovoq, kartoshka.

7. AND yoki Janubiy Amerika (Peru, Boliviya, Ekvador, 
Sharqiy Kolumbiya) – pomidor, yirik mevali oshqovoq, 
kartoshka, lima fasoli.

O‘simliklarning ushbu kelib chiqish makonlari ekologiyasini 
o‘rganish sabzavot ekinlari xususiyatlarini yaxshi o‘zlashtirish 
va yuqori hosil yetishtirish texnologiyasini to‘g‘ri tashkil qilish 
omilidir. 

Sabzavot ekinlarining ontogenezi. O‘sish va rivojlanish. 
Organizmning yuzaga kelishi va rivojlanishi ontogenez deyiladi. 
Ontogenez jarayonida o‘simlik o‘sadi va rivojlanadi.

O‘sish o‘simlikning tarkibiy qismlarida yanga to‘qima va 
organlarning paydo bo‘lishi natijasida hajm va vazn o‘zgarishidir.

Rivojlanish organizmning o‘suv nuqtalaridagi to‘qimalar 
tarkibida, ko‘zga ko‘rinmaydigan chuqur sifat o‘zgarishidir. Bu 
jarayon o‘simliklarning generativ organlar shakllanishi, gullashi 
va mevalashiga sababchi omildir.

O‘sish va rivojlanish jarayonlari organizmda o‘zaro bog‘liq 
holda kschadi. Bu har qaysi jarayonning xususiyatlari, o‘sish 
jadalligi tashqi sharoitga va organizm irsiyatiga, holatiga ham 
bog‘liqlikdir. Normal sharoit yaratish yoki sekinlashtirish 
mumkin.

O‘simlikning rivojlanishida bir bosqichdan ikkinchisiga 
o‘tishi uchun muayyan tashqi sharoit, avvalo issiqlik va 
Yorug‘lik bo‘lishi kerak. O‘simlikning dastlabki rivojlanishida 
o‘sish nuqtalarida sifat o‘zgarishlari borishi uchun harorat eng 
muhim omillardan biri hisoblanadi.

Sovuqqa chidamli ekinlar (karam, piyoz, ildizmevalar, salat, 
ismaloq, ikki va ko‘p yillik o‘simliklar) dastlabki rivojlanish 
bosqichini o‘sishga nisbatan anchagina past haroratda – (+1-
5°C) o‘tadi (faqat piyoz uchun +2-18°C mumkin).

Ikki yillik o‘simliklar past harorat ta’sirini uch oy va undan 
ortiq, bir yillik ekinlar ikki haftagacha davom etishiga moyil. 
Issiqsevar o‘simliklarning dastlabki rivojlanish bosqichi ularning 
o‘sishi uchun zarur bo‘lgan o‘sha yuqori haroratda o‘tadi.

O‘simlikning gullashi va meva tugishi uchun Yorug‘ 
kunlarning uzun yoki qisqaligi ahamiyatlidir. Tropik o‘simliklar 
10-12 soatda, qisqa, subtropik o‘lkalardan tarqalganlari esa 14-
16 soatda gullaydilar.

Bir yillik o‘simliklarda generativ organlarning shakllanishini 
ta’minlovchi barcha jarayonlar shu bir yil ichida, ikki yillik 
o‘simliklarda esa asosan qishda saqlash davrida o‘tadi. Agarda 
saqlash davomida zarur past harorat yetarli bo‘lmasa, unda 
gulpoya chiqmaydi. Bunday o‘simliklar «qaysar» o‘simliklar 
deb ataladi.

Ikki yillik sabzavot ekinlari parvarish qilinayotganda ayrim 
o‘simliklarda gul novdalarining birinchi yildayoq paydo 
bo‘lganligini kuzatish mumkin. Bunday hodisalarni «gullab 
ketdi» deb ataladi. Bu qish oldidan ekilgan o‘simliklarda, 
bahorgi sovuq cho‘zilganda, ko‘chatlar parvarishida zarur 
issiqlik yetishmaganda kuzatiladi.

O‘simliklar evolyutsiya jarayonida jadal o‘sishdan passiv 
yoki tinim holatiga o‘tish xususiyatlari ularning irsiyatida 
mustahkamlanib qolgan. Bunday tinim holatga bir yillik 
sabzavotlarning faqat urug‘lari, ikki yilliklarning esa urug‘lari va 
qishlovchi qismlari (organlari) kiradi. Tinim davri chuqur (tabiiy) 
va majburiy bo‘ladi. Chuqur tinimda organizmning hayotiga 
zarur barcha sharoitlar yetarli bo‘lsada, o‘sish boshlanmaydi. 
Chuqur tinim davri tugagach, kurtaklarning o‘sishi uchun birorta 
sharoit yetishmaganda majburiy tinim davri boshlanadi. Bir va 
ikki yillik o‘simliklar urug‘larida chuqur tinim davri qisqa yoki 
sezilmas darajada, ko‘p yilliklar urug‘ida esa juda uzun bo‘lib, 
uni qo‘zg‘atish uchun maxsus usul yoki tadbirlar qo‘llanadi. 



20

Ikki yillik sabzavot o‘simliklarida chuqur tinim (ular yig‘ishtirib 
olingach) davri 2-4 oyga boradi.

Sabzavot o‘simliklari hayotidagi davrlar va fazalar. 
O‘simliklar hayotida o‘sish va rivojlanish uchta: urug‘lik, o‘suv 
(vegetativ), ko‘payish (reproduktiv) davrlarga bo‘linadi. Har 
bir davr o‘z navbatida uchta fenologik fazalardan iboratdir. 
Fenologik fazalar – o‘sish va rivojlanish natijasida o‘simliklar 
tashqi ko‘rinishidagi o‘zgarishlardir. O‘simliklarning bir fazadan 
ikkinchisiga o‘tishi morfologik o‘zgarishlar va organizmning 
fiziologik holatlari orqali oson kuzatiladi.

Urug‘lik davri zigotaning shakllanishi bilan boshlanadi va 
nihollar paydo bo‘lguncha davom etadi. Bu davrda o‘simlik 
fotosintezdan foydalana olmaydi, uning hayot faoliyati ona 
organizmida to‘plangan jamg‘arma oziq hisobiga boradi. 
Urug‘lik davr embrional, tinim va nihollash fazalariga bo‘linadi.

Embrional faza – urchish va urug‘lashdan boshlanib, uning 
to‘la yetilishi bilan tugallanadi. Bunda o‘z holicha mustaqil 
hayot kechira oladigan yangi organizm shakllanadi. Bu fazada 
o‘sish, etilish jarayonlari jadallashadi va bo‘lajak o‘simlikning 
barcha organlari tabaqalanadi.

Tinim fazasi urug‘ning yetilishidan to nish urishigacha davom 
etadi. Bu davrda urug‘ tarkibidagi namlik kamaygan, qobig‘i 
zichlashgan bo‘lib, o‘smaydi, xatarli va noqulay sharoitlarga 
chidamliligi ortadi. Tinim fazasi bir necha yil davom etishi 
mumkin.

Nihollash fazasi tashqi muhitda zarur issiqlik, namlik va havo 
yetarli sharoitda, urug‘ bo‘rtib, nishlab nihol chiqqanida tugaydi. 
Bu paytda nihol urug‘dagi zahira oziq moddalardan to‘la 
foydalanib ildizcha va urug‘ palla hisobiga endi o‘zi mustaqil 
rivojlanishgacha tayyorlanadi.

O‘suv davri urug‘pallalar ochilib niholda birinchi chin barg 
shakllanishidan boshlanib, g‘unchalar va to‘pgullar ko‘ringuncha 

davom etadi. Sabzavot o‘simliklari bu davr turlariga ko‘ra 
bittadan uchtagacha fazalarni: so‘ruvchi va assimilyatsion 
yuzalarning ortib borishi, zahira oziq moddalar ko‘payishi, 
jamg‘arma organlarning tinim jarayonlarini o‘z ichiga oladi.

Assimilyatsion va so‘ruvchi yuzalarning ko‘payish 
(o‘sish) fazasi - bu bir yillik ekinlarda shu davrning birinchi 
va yagona fazasi bo‘lib, g‘uncha va to‘pgullar ko‘rinishi, ikki 
yilliklarda esa jamg‘arma qismlar shakllana boshlashi bilan 
cheklanadi. Bu paytda fotosintez jadal boradi va to‘planayotgan 
oziq moddalar o‘simlikning yer ostki va ustki qismlarining 
ko‘payishiga sarflanadi. Bu fazada agrotexnika tadbirlari bir 
yillik sabzavotlarning mevalashga kirishishini tezlatishga, 
ikki yillik o‘simliklarda esa zahira moddalar to‘playdigan 
organlarning shakllanishiga qaratilmog‘i lozim.

Zahira moddalar to‘plash fazasi o‘simliklarda organlarning 
shakllanishi bilan xarakterlanadi. U ikki yillik va ko‘p yillik 
sabzavotlarda yaxshi aks etgan, shuningdek, boshchalar (salat 
turida), ildizmevalar (rediska), gultupli (karam turida) hosil 
qiluvchi bir yillik eknnlarda ham mavjuddir. Bu paytlarda barcha 
sharoitlar, to‘planayotgan organik moddalar o‘simliklar hosil 
qismlarining shakllanishiga qaratiladi.

O‘suv qismlarning tinim fazasi faqat ikki va ko‘p yillik 
o‘simliklargagina mansubdir. Bu o‘simliklarning kelasi 
mavsumiy (ikkinchi) yilida jadal o‘sishi va mahsuldorligi tinim 
fazasining to‘la-to‘kis o‘tganligiga bog‘liqdir. Shu boisdan 
o‘simliklarni saqlashda sharoitlar kurtaklarning ko‘proq 
uyg‘unlashishiga qaratilishi lozim.

Ko‘payish davri, gulpoya, g‘uncha va to‘pgullarning paydo 
bo‘lishi bilan boshlanadi. U g‘unchalash, gullash va mevalash 
fazalaridan iboratdir.

G‘unchalash fazasi bir yillik o‘simliklarda assimilyatsion 
va so‘ruvchi yuzalarning ortib borish fazasiga qo‘shilib, ikki 

yilliklarda esa qishlovchi organlarning uzoq cho‘zilgan tinim 
fazasidan so‘ng boshlanadi.

Gullash fazasi gullar ochilguncha, ya’ni changlar va tuxum 
hujayralar yetilganda boshlanadi, changlanish meva tugish bilan 
tugaydi. Gullash bir vaqtda bo‘lmaydi. Shu bois amaliyotda 
gullashning boshlanish va qiyg‘os paytlari aniqlanadi.

Mevalash fazasi o‘simliklarning rivojlanishidagi eng oxirgi 
faza hisoblanadi va yangi organizmning embrional fazadagi 
shakllanishi bilan bir vaqtda o‘tadi. Bu davrda o‘sish juda 
sustlashadi yoki butunlay to‘xtaydi, assimilyatsiya mahsulotlari 
va zahira moddalar urug‘larning shakllanishiga sarflanadi.

Bir yillik ekinlar urug‘i mavsumdagi o‘suv davrida shakllanadi 
va oxirida nobud bo‘ladi. Ikki yillik o‘simliklarda birinchi yili 
o‘suv organlar zahira oziq moddalar va jamg‘arma qismlarning 
ortib borish fazalarini o‘tadn. Ikkinchi yili bahordan esa o‘simlik 
qaytadan bo‘y cho‘zadi, g‘unchalaydi, gullaydi, meva tugadi va 
urug‘i etiladi. Shundan so‘nggina o‘simlik nobud bo‘ladi.

Ko‘p yillik o‘simliklar rivojlanishining ikkinchi-uchinchi 
yillarida faqat o‘suv davrini va qishki tinim fazalarini o‘taydi. 
Keyin o‘suv va ko‘payish davrining fazalari bir necha marta 
takrorlanadi. Har bir mavsumning oxirida o‘simlikning yer usti 
qismi nobud bo‘ladi, yer osti qismi esa saqlanib qoladi.

O‘simliklar faqat urug‘dan emas, balki o‘suv qismlaridan ham 
ko‘payadi. Bunday hasharda o‘simlikning o‘sish va rivojlanishi 
har doim ham yuqorida bayon etilgan davrlar va fazalardan 
iborat bo‘lmaydi.

Sabazvot ekinlarining tashqi muhit sharoitlariga talabi va 
ularni boshqarish usullari. Qishloq xo‘jaligi ishlab chiqarishida 
o‘simlik biologik vosita hisoblanadi. U rivojlanishining har bir 
bosqichida o‘ziga xos muhit va sharoitni talab etadi. Shuning 
uchun o‘simlikning o‘sishi va rivojlanishi davrida ta’sir etadigan 
chora-tadbirlarni «undan so‘rab», uning talab va ehtiyojiga ko‘ra 

o‘tkazish katta ahamiyatga ega. Bu chora-tadbirlar «qanday» 
ta’sir etadi va ularni «qachon» o‘tkazish kerak, degan savollarga 
javob topilishi kerak.

Atoqli fiziolog K.A. Timiryazev quyidagilarni yozgan edi. 
«O‘simlik talabini bilish – bu nazariy muammo, talablarni to‘g‘ri 
hal etish - bu amaliyotning asosiy masalasidir».

O‘simliklar o‘zlarining genetik xususiyatiga ko‘ra turli miqdor 
va sifatga ega bo‘lgan mahsulotni turli muddatda hosil qiladi. 
Ammo o‘simlik o‘z genetik imkoniyatini qay darajada namoyon 
qilishi tashqi muhit omillariga bog‘liqdir. Mavjud bo‘lgan barcha 
shart-sharoitlar tashqi muhit omillarini tashkil qilib, o‘simlikka 
ta’sir etish nuqtai nazaridan 4 guruhga bo‘linadi:

1. Abiotik: iqlimiy-issiqlik, Yorug‘lik (Yorug‘likning kuchliligi 
yoki kuchsizligi, nurlar tarkibi, kun uzunligi), havo (tarkibi, 
namligi, harakati), mexanik ta’sir etish (shamol va boshqalar), 
magnit maydoni; 

2. Edafik – tuproq yoki edafizik («eda» – grekcha so‘z bo‘lib 
«yer» ma’nosida ishlatiladi) tuproqning fizik va kimyoviy tarkibi 
hamda uning namligi va havosi;

4. Biotik omil – ekinzorda madaniy o‘simliklarning begona 
o‘tlar, foydali va zararli mikroflora hamda hasharotlar 
dunyosiaro o‘zaro ta’sir;.

3. Antropogen yoki inson faoliyati (o‘simliklarni yetishtirish 
usullari, chilpish, shakl berish, bachki shoxlarini kesish, 
payvandlash hamda o‘simlikka va uning biotsenoziga mashina 
bilan kimyoviy, fizikaviy ta’sir etish kabilar) ta’siri.

Omillar o‘simliklarga bevosita va bilvosita ta’sir etadi va 
ularning birini ikkinchisidan farqlash lozim. O‘simlikning 
o‘sishi, rivojlanishi, hosildorligi, o‘zgarishi omillarning bevosita 
ta’siri natijasida sodir bo‘ladi. Bir omilning o‘zgarishi natijasida 
boshqa omilning o‘zgarib o‘simlikka ta’sir etishi bilvosita 

omil deyiladi. Masalan, issiqsevar o‘simliklar tuproqdan suv 
va fosforni o‘zlashtirishining susayishiga tuproq haroratining 
pasayishi sabab bo‘ladi.

O‘simliklar hayotida tashqi muhit omillari katta ahamiyatga 
ega. Ular ilmiy dehqonchilikning qonunlari asosida biri 
ikkinchisi bilan almashmagan, mujassamlashmagan; minimal, 
optimal, maksimal holda o‘simliklarga ta’sir etadilar. Bu 
qonunlar quyidagilarni yuzaga keltirib chiqaradi:

Tashqi muhit omillarining har biri teng ahamiyatga ega bo‘lib, 
o‘simlikka mustaqil ta’sir etadi. Bir omilni o‘zgarishi o‘simlikni 
ikkinchi omilga bo‘lgan talabining o‘zgarishiga sabab bo‘ladi. 
O‘simliklarning o‘sish va rivojlanishiga ta’sir etuvchi asosiy 
omillar majmui tarkiban o‘zaro chambarchas bog‘liq bo‘lgan 
unsurlar yig‘indisidan iboratdir. Bir tur o‘simliklar uchun 
muayyan sharoitda optimal hisoblangan omillar majmui ularni 
yaxshi o‘sib, rivojlanishiga ijobiy ta’sir ko‘rsatsa, shu o‘simlik 
boshqa sharoitda o‘stirilganda bu omillarning ayrimlari salbiy 
ta’sir ko‘rsatishi mumkin. Shuning uchun o‘simlikning o‘sishi 
va rivojlanishiga salbiy ta’sir ko‘rsatayotgan omillarni aniqlab, 
ularni bartaraf etish kerak. O‘simlik rivojlanishiga to‘siqlik 
qilayotgan omilni o‘zgartirish hisobiga uning hosildorligini 
oshirish mumkin.

O‘simliklar o‘sish va rivojlanishining turli bosqichlarida 
tashqi muhit omillariga turlicha munosabatda bo‘ladilar. 
Mamlakatning turli mintaqalarida tashqi muhit omillari 
vaqt o‘tishi bilan o‘zgarib turadi. Shuning uchun birorbir 
omil o‘zgarishi o‘simlikda boshqa omillarga munosabatini 
o‘zgartirishga sabab bo‘ladi.

O‘simliklarning tashqi muhit omillariga munosabatini 
ta’riflashda ularning talabchanlik ko‘rsatkichi bilan 
chegaralaniladi. Ammo bu ko‘rsatkich o‘simlikning ushbu omilga 
bo‘lgan munosabatini bir tomonlama ta’riflaydi. O‘simliklarning 

tashqi muhit omillariga munosabatini akademik G.I. Tarakanov 
uch xil ko‘rsatkich bilan belgilaydi – talabchanlik, chidamlilik 
va moyillik.

Talabchanlik o‘simlikning gullashi, meva tugishi, undan hosil 
olish kabi davrlarni hamda hayotiy jarayonlarining me’yorida 
o‘tishini ta’minlaydigan tashqi muhit omillari ta’sirining jadalligi 
bilan belgilanadi. Masalan, o‘simlikning o‘sish davrida harorat, 
tuproq namligi, suvni va tuproq eritmasidagi mineral tuzlar 
kontsentratsiyasini o‘zlashtirishi uchun optimal va suboptimal 
sharoitlar muhim ahamiyatga ega bo‘ladi.

Chidamlilik – o‘simliklarning tashqi muhit omillarining eng 
past va yuqori (ekstremal) sharoitlar ta’sir etishini va tanglikni 
shikastlanmay, zararlanmay o‘tkazish xususiyatidir. O‘simlik 
chidamliligi tashqi muhit omillarinyng minimal, maksimal va 
pessimum (ayrim omillarning yetishmasligi yoki me’yoridan 
oshib ketishi hisobiga o‘simlikning tanglik holatiga tushishi) 
darajasida ta’sir qilishi va davomiyligiga bardosh berishi 
bilan aniqlanadi. Tashqi muhit omillari o‘simlikka salbiy 
ta’sir ko‘rsatishi keskin, doimiy bo‘lib, me’yoridan oshib 
ketsa, uni nobud bo‘lishga olib keladi. Bu omillar o‘simlikda 
modda olmashinuviga salbiy ta’sir ko‘rsatib, uning ayrim a’zo 
hujayralarining zararlanishiga, qismlarining qurib qolishiga 
sabab bo‘ladi.

O‘simliklarning salbiy ta’sir etuvchi tashqi muhit omillariga 
chidamlilik darajasi ularning nasliy xususiyatiga, bu omillarning 
kuchli hamda tez-tez takrorlanib ta’sir qilishiga bog‘liqdir. 
O‘sish va rivojlanish davrida tashqi muhit tez-tez va keskin 
o‘zgarib tursa o‘simlik uchun katta xavf tug‘iladi.

O‘simliklarning tanglik holatlarga chidamliliklarini oshirish 
uchun sabzavotchilikda kuchsiz tangliklash (chiniqtirish) usuli 
qo‘llaniladi.

Tanglik holatlari, odatda, uchta fazadan iborat:
1) boshlang‘ich tanglik – hayotiy jarayonlarning to‘satdan 

susayishi;
2) adaptatsiya – o‘simliklar hayotiy jarayonlarining tanglik 

tomon moslashuvga siljishi;
3) ishonch manbalarining tugallanishi.
O‘simliklar turlari va navlari tashqi muhit omillariga 

munosabatiga (chidamlik doiralari) ko‘ra: evri – keng miqyosli 
va stenoform – tor miqyoslilarga bo‘linadi. Harorat munosabatiga 
nisbatan bu evri haroratli va steno haroratli, suv munosabatiga 
ko‘ra – evrigidrik va stenogidrik, sho‘rlanishiga nisbatan – 
evrigalin va stenogalinlar bilan farqlanadi.

Adabiyot va amaliyotda, ko‘pincha, talabchanlik va bardoshlik 
tushunchalarida yanglishmovchiliklar kuzatiladi. Masalan, 
issiqtalab va sovuqqa bardoshlilik ekinlar va navlar ustida fikr 
yuritilganda sovuqbardosh nav o‘z xususiyatiga ko‘ra issiqtalab, 
sovuqbardoshligi kamroqlarning esa issiq talabchanliklari ham 
kamroq bo‘lishi mumkinligini nazarda tutmaydilar. Sabzavot 
ekinlaridan yuqori hosil olish o‘simlik, tashqi muhit omillari 
va inson faoliyatining dialektik birliklari tufayligina amalga 
oshadi. Ilmiy sabzavotchilikning asoschisi V.I. Edelshteynning 
ko‘rsatishicha, agrotexnikaning o‘zi biologiyasiz – ojiz, 
mexanizatsiyasiz – jonsiz bo‘lib, u doim beshafqat iqtisodiyotga 
bo‘ysunadi.

Sabzavotchilikda ikkita yo‘nalishni amalga oshirishga doim 
harakat qilingan: biri – tashqi muhitni o‘simliklar talablariga 
muvofiqlashtirish, ikkinchisi – o‘simliklarni shu mavjud muhit 
sharoitiga moslashtirish.

Birinchi yo‘nalish ishlab chiqarishni zonalashtirish, ekinlarga 
tegishli mintaqalarni, ekish muddatlarini, yetishtirish usullarini 
aniqlash va tashqi muhit sharoitlarini sozlashga oid chora-

tadbirlar majmuini qo‘llash, hattoki, xo‘jalikni yuritish va ishlab 
chiqarishni nazorat qilish (himoyalangan joylarda) ishlarini 
amalga oshirishdir.

Ikkinchi yo‘nalish, ya’ni o‘simliklarni tashqi muhit 
sharoitlariga moslashtirishga bevosita va bilvosita ta’sir etuvchi 
usullarni qo‘llash bilan adaptatsiya darajasini kuchaytirishga 
tasodifiy noqulaylik holatlariga chidamliligini oshirish orqali 
erishiladi.

Shunday qilib, u yoki bu usullarni qo‘llash orqali tashqi 
muhitni o‘simliklar talabiga moslashtirish mumkin, Agar qulaylik 
holatlarini ma’lum ekin talabiga yaqinlashtirilsa, sabzavot hosili 
va uning sifati yuqori bo‘ladi. Tashqi muhit sharoitlari, omillari 
o‘simliklar talabidan qanchalik yiroqlashsa, mahsulot hajmi va 
sifat ko‘rsatkichi shunchalik pasayadi. Mahsulot yetishtirish 
texnologiyasining vazifasi tashqi muhit omillarini o‘simliklar 
talabiga maksimal darajada moslashtirish yo‘llarini aniqlash va 
qo‘llashdir. Buning uchun har qaysi iqlim va tuproq sharoitlariga 
o‘simliklar munosabati va talabini anglovchi chuqur bilim zarur.

O‘simliklarni noqulay harorat sharoitidan himoya qilish. 
O‘simliklarni o‘sish va rivojlanish bosqichlarida ro‘y beradigan 
barcha jarayonlar ma’lum harorat sharoitida kechadi. Sabzavot 
ekinlarini issiqlikka bo‘lgan munosabati ularni issiqqa va 
haroratga bardosh bera olish ko‘rsatkichlariga bog‘liqdir.

O‘simliklarning bu ikki ko‘rsatkichi bo‘yicha ularning 
issiqlikka bo‘lgan munosabati tasniflangan. Ilmiy jihatdan 
asoslangan tasnif V.I. Edelshteyn nomi bilan bog‘liqdir. Uning 
tasnifiga ko‘ra sabzavotlar quyidagi 5 guruhga bo‘lingan:

1. Mo‘’tadil iqlim mintaqalaridan kelib chiqqan qattiq 
sovuq va qishga bardoshli ko‘p yillik o‘simliklar: shovul, 
sarsabil, sarimsoq, xren, sherolchin va ko‘p yillik piyozlar. 
Bu o‘simliklarning bargpoyasi bahor va kuz faslida -8-10°C 

sovuqga bardosh beradi va ular uchun optimal issiqlik – 15-
20°C hisoblanadi.

2. Boshlang‘ich avlodlari subtropik o‘lkalardan bo‘lgan 
barcha ikki yillik, ayrim bir yillik sabzavotlar: karam, 
ildizmevalilar hamda mo‘’tadil iqlimli mintaqaning janubiy 
qismi va tog‘liq zonalaridan kelib chiqqan salat, ismaloq, 
oddtsy piyoz, porey piyoz, ko‘k no‘xat, dukkaklilar, ukrop va 
kashnichlar sovuqbardoshlar guruhiga mansubdir. Sovuqqa 
chidamli o‘simliklarning urug‘i +10 °Cdan past haroratda 
una boshlab, issiqlik 18–25 °Cga etganida tez maysalaydi. Bu 
guruhga kiruvchi o‘simliklar harorat uzoq vaqt -1–2 °C bo‘lib 
turishiga va qisqa muddatli -3–5°C, ayrim hollarda -10 °C 
sovuqqa bardosh beradi. Ikkinchi guruh o‘simliklarining 
o‘sishi va rivojlanishi uchun +17–22 °C optimal hisoblanadi. 
Haroratning +30 °Cdan oshib ketishi bu guruh o‘simliklariga 
salbiy ta’sir ko‘rsatadi ya’ni assimilyatsiyadan hosil bo‘lgan 
organik moddalar o‘simlikning nafas olishi uchun ketgan sarfiga 
teng bo‘lib, rivojlanishi susayadi.

3. Sovuqqa yarim chidamli ekinlarga kartoshka kiradi. 
Kartoshka uchun optimal harorat sovuqqa chidamli 
ekinlarnikiga o‘xshashdir. Biroq tuganak tugish jarayoni +17–
20 °Cda tez kechadi. Kartoshka o‘simligi sovuqqa chidamsiz 
bo‘lib, harorat 0 °Cga yaqin bo‘lganida va u uzoq vaqt davom 
etsa nobud bo‘ladi.

4. Makkajo‘xori, loviya, pomidor, qalampir, bodring, 
qovoqcha va patisonlar issiqtalab tropik o‘simliklar guruhiga 
kiradi. Ularning urug‘i +12-14°C da una boshlaydi, +25-
30°C da esa tez unib, nihol hosil qiladi. Bu guruh o‘simliklari 
qisqa muddatli sovuqqa bardosh beraolmay nobud bo‘ladilar. 
O‘simliklarning fotosintez jarayoni +20-30°C da yaxshi o‘tadi, 
ammo harorat +15°C dan pasayib va +40°C dan oshib ketsa 
nafas olish uchun sraflanadigan organik modda miqdori 

fotosintez natijasida to‘plangan organik moddaga nisbatan 
ortib ketadi. Harorat -3-5°C ga tushganda modda almashinuvi 
buzilishi hisobiga tanada zararli modda to‘planib, o‘simlik 
nobud bo‘ladi.

5. Jaziramabardosh o‘simliklar guruhiga – baqlajon, bamiya, 
batat, tarvuz, qovun va muskat qovog‘i kiradi. Bu guruh 
o‘simliklarining haroratga talabi issiqsevarlarnikiga o‘xshash, 
ammo ular +40°C da va undan yuqori haroratda ham modda 
almashuv jarayonini to‘liq davom ettira oladilar. Ularning 
o‘sib rivojlanishi uchun +30-35°C optimal hisoblanib, +30°C 
da assimilyatsiya jarayoni o‘zini maksimum darajasiga etadi.

Ko‘p yillik sabzavotlar sutkalik harorat taxminan +5°C bo‘lsa, 
o‘sishni davom ettiradi. Shu haroratda sovuqbardosh ekinlarni 
bahorda ekish mumkin. Bargpoya qismining kuchli o‘sishi va 
susayishi +10°C da boshlanadi: to‘rtinchi va beshinchi guruh 
o‘simliklari harorat +12-15°C bo‘lganida ekilib, ularning kuchli 
o‘sishi harorat +15°C dan oshganda boshlanadi.

Bir guruhga mansub bo‘lgan o‘simliklarning haroratga bo‘lgan 
munosabati turlichadir. O‘simliklarning quyidagi ko‘rsatkichlari 
haroratga bo‘lgan munosabatlari haqida to‘liq ma’lumot beradi. 
Fotosintez jarayoni, o‘sish va rivojlanish davrida havo va 
tuproq harorati parametriga va sutka mobaynida o‘zgarishiga 
bo‘lgan munosabati, tuproq, havo harorati o‘rtasidagi tafovutga 
munosabati, salbiy ta’sir etuvchi haroratga bardoshliligi 0°C dan 
past hamda yuqori issiqlikka chidamliligi orqali belgilanadi.

Sabzavot ekinlarining hosildorligini oshirish uchun qulay 
harorat yaratish, Shuningdek, ekinlarning sovuqqa hamda 
jazirama issiqqa bardoshini oshiruvchi usullarni qo‘llash 
kerak. Ekinlarning bu xususiyati kirib kelayotgan bir qancha 
yangi navlarga agrotexnik tadbirlar (ekish oldidan urug‘larni 
himoya qilish va ularni mikroelementli eritmalarga namlab olish, 

ko‘chatlarni chiniqtirish, fosfor va kaliy bilan oziqlantirish)ni 
qo‘llashni kuchaytiradi.

Ochiq yerdagi issiqlik rejimini, parvarish muddatlarini 
aniqlash, ekinning issiqlikka bo‘lgan talabini bilish, yer 
uchastkasini to‘g‘ri tanlash (janubiy yoki shimoliy yon 
bag‘irdan), ihota daraxtlari ekish, ekinlar ustini vaqtincha 
plyonkalar bilan bekitish, ekin maydonlarini to‘g‘ri tanlash, 
sovuqqa qarshi tutatish usullaridan foydalanish mumkin.

Himoya qilingan joylardagi haroratni maqbullashtirish uchun 
quyoshdan hamda su’niy isitkichlardan foydalanish kifoya, 
shuningdek, bino ichidagi ventilyatsiyalar va ortiqcha issiqdan 
saqlovchi turli qurilmalar ham katta hamiyatga ega.

Sabzavot ekinlarining Yorug‘likka munosabati va uni 
sozlash. O‘simlikni o‘sish va rivojlanish bosqichlarini qanday 
o‘tishiga nurning spektral tarkibi kuchli ta’sir etadi. O‘simlik 
pigmenti 320-760 nm uzunlikdagi to‘lqinga ega bo‘lgan 
radiatsiyani singdiradi. Spektr tarkibidagi binafsha, ko‘k va qizil 
nurlar yaxshi, ko‘ksariq nurlar esa yomon singadi. Katta to‘lqin 
uzunligiga ega bo‘lgan radiatsiya maxsus pigmentlar tomonidan 
emas, balki o‘simlikni butun tanasi tomonidan o‘zlashtiriladi, 
bu, o‘z navbatida, uning isishini ta’minlaydi.

O‘simliklarning biologik tizimiga ultrabinafsha nurlar faol 
ta’sir etadi. Ular sun’iy iqlim sharoitda esa o‘simlik gullariga 
salbiy ta’sir etib, barglarining to‘kilishiga sabab bo‘ladi va unda 
ustunlik qiladigan apikalni yo‘qotadi. Yuqori tog‘ zonalarida 
quyosh nuri tarkibida ultrabinafsha nurlarining ko‘p bo‘lishi 
o‘simliklarning past bo‘yli (pakana) bo‘lib o‘sishiga va ular 
morfogenezida jiddiy o‘zgarishlar bo‘lishiga sabab bo‘ladi. 
Ultrabinafsha nurning tushishi yil davomida o‘zgarib turadi, 
shuning uchun u quyosh radiatsiyasi tarkibida yozda qish fasliga 
nisbatan, kuzda bahorga nisbatan ko‘p bo‘ladi. Bunga sabab 
atmosfera ozon qatlamining o‘zgarib turishidir.

Uzun to‘lqinli (730 nm) qizil nur ayrim o‘simliklar urug‘i va 
tinim davridagi kurtaklarini o‘sishdan to‘xtatib (ingibirust), barg 
bandi va bo‘g‘in oralig‘ini uzaytiradi.

Nurning spektral tarkibi o‘simliklar rivojlanishini 
tezlashtiradi. Fotosintetik radiatsiya tarkibidagi to‘qsariqqizil, 
binafsha va ko‘k nurlar o‘simlikka faol ta’sir etadi. O‘simliklarga 
Yorug‘ kun uzunligining samarali ta’sir etishiga uzun to‘lqinli, 
salbiy ta’sir etishiga esa qisqa to‘lqinli Nurlar sabab bo‘ladi.

380-740 nm to‘lqin uzunligiga ega bo‘lgan nurlar o‘simlikda 
fotosintez jarayoni o‘tishi uchun energiya manbai hisoblanadi, 
shuning uchun bular fiziologik faol radiatsiya (FFR) deb 
yuritiladi. O‘simliklar o‘sish davrida yer yuzasiga tushadigan 
fiziologik faol nurlar (FFR) mintaqalararo juda o‘zgaruvchan 
bo‘lib, shimoliy va janubiy kengliklarda 1 ga ekinzorga 1 dan 6 
mlrd kkal. gacha farqlanadi. Nazariya bo‘yicha, o‘simliklar bu 
nurlarning 6-8 foizini o‘zlashtirishi kerak, haqiqatda esa ayrim 
o‘simliklarning o‘zlashtirish ko‘rsatkichi 5-6 foizdan oshmaydi. 
Odatda, FFRni ukrop – 0,4, petrushka – 0,7, lavlagi – 0,8, sabzi 
va karam – 0,9-1,0 foizini o‘zlashtiradi.

Tashqi muhit qulayligida Yorug‘lik kuchi o‘simliklarga 
fotosintez va rivojlanish jadalligini, gullash, mevalashga 
kirishishi tezligini o‘zgartiradi, o‘simliklar shakl tuzilishiga 
ta’sir ko‘rsatadi. Yorug‘lik kuchsiz bo‘lsa o‘simliklarning gulga 
kirishiga, gulshodalar hosil bo‘lishiga salbiy ta’sir ko‘rsatib, 
barglar mayda bo‘lib, umumiy biomassasining (poyalarning) 
ko‘payishigacha olib keladi.

O‘simliklarning nafas olishi uchun assimilyantlar (fotosintez 
mahsuli) sarfi 10-15 g/m2 ni tashkil etsa, o‘simliklar yashash 
faoliyati uchun oziq moddalar yetishmasligi tufayli generativ 
rivojlanishiga salbiy ta’sir etadi. Natijada sifatsiz hosil olinadi. 
O‘simlikka kuchli Yorug‘lik ta’sir etsa fotosintez jarayoni 

buzilib, hujayralarning kuyishiga hamda xloroz kasalligiga 
olib keladi. Fotosintez optimal o‘tishi jarayonida o‘simliklar 
Yorug‘likka turlicha munosabatda bo‘ladilar.

Shu sababli ular quyidagi guruhlarsha bo‘linadi:
O‘ta Yorug‘sevar: qovun, tarvuz, qovoq, bamiya, batat, 

pomidor, qalampir va baqlajonlar eng Yorug‘sevar o‘simliklar 
hisoblanadi. Bular uchun kun uzunligi 9-10 soat bo‘lsa 30-40 
ming lyuks Yorug‘lik darajasi optimal bo‘lib, 6 ming lyuksda 
o‘simlik gullashi mumkin.

O‘rta Yorug‘sevar: oqbosh, xitoy, pekin gulkaramlari hamda 
sabzi, petrushka, selderey, piyoz, sarimsoq, salat, ismaloq, 
no‘xatlar Yorug‘likka ehtiyoji kamroq bo‘ladi. Bu ekinlar uchun 
kun uzunligi 8-9 soat, Yorug‘lik kuchi 20-30 ming lyuks bo‘lishi 
maksimal, 5 ming lyuks bo‘lishi esa minimal hisoblanadi. 
Yorug‘lik kuchi 2400 lyuks bo‘lganda bodring, 1100 lyuks 
bo‘lganda esa loviya gullashi mumkin.

Ildizmevasi, ildizi, piyoz boshchasi tarkibidagi oziq moddalar 
hisobiga bargli hosil beradigan petrushka, selderey, piyoz va 
sarimsoq kabi sabzavotlar Yorug‘likka eng kam talabchan 
hisoblanadi. Bu o‘simliklarning barra mahsuloti uchun kun 
uzunligi 5-6 soat va Yorug‘lik kuchining jadalligi 0,5-2 ming 
lyuks bo‘lishi yetarli hisoblanadi.

Ayrim o‘simliklar qorong‘ulikda tez o‘sadi, Yorug‘lik esa 
ularning o‘sishini sekinlashtiradi. Masalan, rovoch, sikoriy va 
sparja qorong‘i joyda yetishtiriladi. Pishib etilmagan bryussel 
karami va gulkaramlarni qorong‘i joyda to‘liq etiltirish mumkin. 
Shampinion va qo‘zqorinlar Yorug‘likka umuman zaruriyat 
sezmaydi.

Markaziy Osiyoda yoz faslida Yorug‘lik kuchi 60 ming 
lyuksga etadi. O‘rta kengliklarda qish faslining bulutsiz kunlarida 
Yorug‘lik jadalligi 5 ming lyuksdan oshmaydi, bu ko‘rsatkich 
issiqxonalarda ochiq maydondagiga nisbatan bir yarim – ikki 
barobar kamdir.

O‘sish va rivojlanish bosqichlarida sabzavot o‘simliklari 
Yorug‘likka nisbatan turlicha munosabatda bo‘ladi. Urug‘lar 
una boshlashda Yorug‘likni talab etmaydi, ammo nihollarning 
hosil bo‘lishi davrida quyosh nuri ko‘p talab etiladi. Bu davrda 
Yorug‘lik yetishmasligi nihollar nobud bo‘lishiga sabab 
bo‘ladi. Yorug‘lik yetishmagan sharoitda o‘simliklar bir necha 
dona chinbarglarini hosil qilishi mumkin, lekin bu holat, o‘z 
navbatida, o‘simlikni kuchsizlantiradi. Generativ organlar hosil 
bo‘lishi davrida o‘simliklar Yorug‘likni yetarli bo‘lishini talab 
etadi. Agar bu davrda Yorug‘lik yetishmasa g‘uncha, gul va 
hosil bo‘lgan mayda mevalar (tugunchalar) to‘kila boshlaydi, 
Yorug‘likka talabi susayadi. Chunki shakllangan organlar 
o‘simlikning barg, poya va ildiz qismlaridagi organik birikmalar 
hisobiga etilib qoladi. Gulkaram hosili shakllanayotgan paytda 
Yorug‘lik unga salbiy ta’sir etadi karamboshchasi qo‘ng‘ir 
ko‘kimtir rangga kirib, iste’molga yaroqsiz bo‘lib qoladi.

Fotodavriylik. O‘simliklarning Yorug‘lik va qorong‘ulikka 
talabchanligi evolyutsiya jarayonida paydo bo‘lgan va u 
fotodavriylik deb yuritiladi.

Mo‘’tadil iqlimli mintaqada o‘simliklarning gullashi va hosil 
berishi uchun yoz payti eng yaxshi davr hisoblanadi. Shuning 
uchun mo‘tadil iqlimli sharoitda o‘sadigan o‘simliklarda uzoq 
muddat davomida Yorug‘da bo‘lish ehtiyoji vujudga kelgan 
va Yorug‘lik ularning gullashi hamda meva tugaboshlashi 
uchun zaruriy shart bo‘lib qolgan. Boshlang‘ich vatani tropik 
mintaqalar sharoitidan bo‘lgan o‘simliklar uzoq vaqt davomida 
qorong‘ulikda bo‘lishiga moslashgandir. Sabzavot o‘simliklari 
kun uzunligiga munosabatiga ko‘ra uch guruhga bo‘linadi: uzun 
kun talab o‘simliklar – karam, bryukva, sholg‘om, turp, rediska, 
sabzi, lavlagi, piyoz, petrushka, salat, ismaloq, ukrop, sabzavot 
loviyasi; qisqa kun talab sabzavotlar – loviya, lavlagining 
janubiy navlari, bodring, pomidor, tarvuz, qovun, qalampir, 

baqlajon, sabzavot jo‘xorisi; betaraf deb ataluvchi sabzavotlarga 
mo‘’tadil iqlim sharoitida yaratilgan – bodring, pomidor va 
poliz o‘simliklarining ayrim navlari kiradi. Uzun kun talab 
qiluvchi o‘simliklarning gullash va hosil to‘plash bosqichiga 
o‘tishi uchun 14-17 kun kerak bo‘lsa, qisqa kun talab qiluvchi 
o‘simlik va qisqa kun talab qiluvchi yovvoyi o‘simliklardan 
yaratilgan selektsion nav hamda duragaylar o‘z avlodlari kabi 
kunning uzunligiga talabchan bo‘lmay betaraflikni namoyon 
qiladilar. Pomidorning ayrim turlari fotodavriylikka u qadar 
sezgir bo‘lmaydi.

Ochiq maydonda sabzavotlar yetishtirish davrida ularning 
Yorug‘likka bo‘lgan munosabatini qulay holatga keltirish 
mumkin. Bunga asosan ekish muddatini to‘g‘ri tanlash, ekish 
qalinligi, yerning janubga nishabligi, nihollar unib chiqqanidan 
so‘ng yagana qilish, begona o‘tlardan o‘z vaqtida tozalash kabi 
ishlarni amalga oshirish bilan erishiladi. Yorug‘lik kuchining 
me’yoridan oshib ketishini ekinlarni gektardagi tup qalinligini 
ko‘paytirish, o‘simliklarni oqlash, oq doka bilan soya hosil qilish 
kabi chora-tadbirlar yordamida kamaytirish mumkin.

O‘simliklarni himoyalangan joylarda Yorug‘lik bilan 
to‘liq taminlash uchun oynavand berkitmalarini toza saqlash, 
Yorug‘likni yaxshi o‘tkazadigan materiallardan foydalanish va 
o‘simliklarni ustki berkitmalarga yaqin ekish bilan qulay sharoit 
yaratiladi. Yorug‘lik yetishmaydigan paytlarda ular sutkaning 
ma’lum soatlarida elektr chiroqlaridan foydalanib yoritiladi. 
Ayrim hollarda esa o‘simliklar faqat sun’iy yoritish yordami 
bilan yetishtiriladi.

Sabzavot o‘simliklarining havo-gaz muhitiga munosabati. 
Atmosferaning gazli qismi tarkibi asosan quyidagilardan iborat: 
azot – 78 %, kislorod – 21 %, karbonat angidrid – 0,03 % va 
suv bug‘i – 1 %ga yaqin. Bulardan tashqari chiqindi gazlar va 
ishlab chiqarishlardan ajraladigan gazlar hisobiga (polyutantlar 

bilan) u ifloslanadi. O‘simlik uchun barcha gazlardan faqat azot 
betaraf hisoblanib, qolganlari esa ma’lum darajada unga ijobiy 
yoki salbiy ta’sir etadi.

Kislorod o‘simliklarning nafas olishi uchun zarur, lekin uning 
yer ustki qismi kislorodga muhtojlik sezmaydi. Ammo tuproq 
me’yoridan ortiq nam bo‘lsa yoki bostirib sug‘orilganida ekilgan 
urug‘lar va nihollarning ildiz qismi kislorod yetishmasligidan 
qattiq zararlanadi, ayrim hollarda nobud bo‘ladi. Bulardan 
tashqari sabzavotlar tashish va saqlash davrida kislorodning 
yetishmasligidan qiynaladi. Zichlashib qolgan tuproqda, sun’iy 
tayyorlangan substratlarda hamda ozuqali suvlarda (vodnaya 
kultura) o‘simliklar o‘stirilsa, ular tarkibida kislorodning 
yetarli bo‘lishi (5 mg/l dan kam bo‘lmasligi) katta ahamiyatga 
ega. Kislorodning yetishmasligi o‘simliklarning tuproqdan 
suvni o‘zlashtirishini qiyinlashtiradi. Tez o‘sadigan o‘simliklar 
(bodring va shampinion) ning ildiz qismi kislorod bilan 
ta’minlanishga o‘ta talabchandir. Urug‘larning tez va bir 
vaqtda unib chiqishini ta’minlash uchun ularni barbatirlaganda 
kisloroddan foydalaniladi.

Ochiq maydonda sabzavot yetishtirishda ularni ildiz qismini 
kislorod bilan yetarli darajada ta’minlashga tuproqqa o‘z 
vaqtida to‘g‘ri ishlov berish va me’yorida sug‘orishni tashkil 
qilish, himoyalangan joyda esa yaxshi aeratsiyaga ega bo‘lgan 
substratlardan foydalanish va suv tartibotini nazorat qilish bilan 
erishiladi.

Kislorod yuqori kontsentratsiyaga ega bo‘lsa kuchli antiseptik 
(mikroblarni o‘ldiradigan) bo‘ladi. U o‘simlik hujayralarini 
zararlab, mikroorganizmlar faoliyatini susayatiradi. Havo 
tarkibida kislorodning miqdori 21 %dan oshib ketsa, fotosintez 
jarayoni sekin o‘tadi va hatto butunlay to‘xtab qolishi mumkin. 
Kislorod miqdori kamaysa fotosintez tezlashadi va bu holat 
ekinning mahsuldorligini oshiradi.

Karbonat angidrid gazi (dioksid SO2) o‘simliklarning 
organik moddalarni sintez qilishida eng zarur vosita hisoblanadi. 
O‘simlik quruq biomassasining 40 foizini fotosintez jarayonida 
singdirilgan uglerod tashkil etadi. Inson ishlab chiqarish 
jarayonida havo tarkibidagi karbonat angidrid gazini ko‘paytiradi, 
bu asosan yirik shaharlar va ishlab chiqarish korxonalari atrofida 
sodir bo‘ladi.

1 gektar maydonda o‘sayotgan o‘simliklar har kuni 500-550 
m3 karbonat angidrid gazini o‘zlashtiradi, buning uchun ular 
tarkibida 0,03 foiz karbonat angidridi bo‘lgan 1 million m3 

havoni o‘zlashtirish kerak. Havoni karbonat angidrid gazi bilan 
to‘yinishi uning tuproqdan ajralishi va havo harakati hisobiga 
sodir bo‘ladi. Organik o‘g‘it solingan va mikroflorasi yaxshi 1 
ga yerdagi tuproqdan sutka mobaynida 500 kg karbonat angidrid 
gazi ajralib chiqadi, go‘ng solinmagan maydonlarda esa uning 
miqdori 7-12 marta kam bo‘lib, bunday tuproqda o‘sayotgan 
o‘simliklar oziq moddaning hamda karbonat angidrid gazining 
yetishmasligidan qiynalib o‘sadi. O‘simliklarni bu gaz va oziq 
moddalar bilan ta’minlashga tuproqqa organik o‘g‘it solish va 
erga sifatli ishlov berish bilan erishiladi. Karbonat angidrid gazini 
ko‘p ajralib chiqishiga o‘g‘itlarni qo‘llash tizimi, sug‘orish, 
mulchalash, qator oralariga ishlov berish va tuproqning suv-
havo tartibotiny tizimli olib borish ijobiy ta’sir ko‘rsatadi.

Havo tarkibidagi 0,03 % karbonat angidrid gazi o‘simlik 
uchun yetarli emas, uning miqdori 0,1-0,3 %ga etkazilsa 
fotosintezning jadalligi oshadi va o‘simlik hosildorligi ko‘payadi. 
CO2 kontsentratsiyasi 0,23 %ga yetkazilganda bodring hosili 21-
27 va pomidorniki esa 27-32 %ga ko‘paygan.

O‘simliklar maqbul sharoitda o‘sib, barglari yaxshi 
rivojlangan va Yorug‘lik yetarli bo‘lsayu, lekin karbonat 
angidrid gazi yetishmasa ular majruh bo‘lib qoladi. Bir gektar 

himoyalangan yerda o‘sayotgan sabzavot o‘simliklari oftobli 
kunlarda sutkasiga 700 kg karbonat angidrid gazini o‘zlashtiradi. 
Ammo texnik usulda isitiladigan zamonaviy issiqxonalar 
tuprog‘idan sutka mobaynida 250-500 kg karbonat angidrid 
gazi ajraladi. Bu o‘simliklar uchun yetarli emas. Yetishmaydigan 
gaz miqdorini issiqxonani shamollatish hisobiga qoplash ham 
mumkin emas. Shuning uchun issiqxona havosini karbonat 
angidrid gazi bilan to‘yintirishning turli usullari qo‘llaniladi 
(oziqlantiriladi, go‘ng solinadi).

Karbonat angidrid gazi havo tarkibida me’yoridan oshib, 
1 foizga etsa, u o‘simliklarga salbiy ta’sir etadi. Gazning 
ko‘payib ketishini ko‘p hollarda o‘simlik ildiz tizimi sezadi. 
Tuproqning zichlashib qolishi va qatqaloq hosil bo‘lishi unda 
havo almashinuvini yomonlashtiradi. O‘simlik ildiz tizimiga 
kislorod yetishmaydigan holatda CO2 kontsentratsiyasi ortib 
ketishi o‘simlikning yer ostki qismiga salbiy ta’sir ko‘rsatadi. 
Shuning uchun o‘simliklar qator orasiga kultivatorlar yordamida 
o‘z vaqtida ishlov berilib, qatqaloqlar yo‘qotilishi kerak. 
Shundagina o‘simlikning ildiz qismini kislorod bilan yetarli 
darajada ta’minlash va shu qatlamdagi ortiqcha CO2 gazining 
chiqib ketishi uchun sharoit yaratiladi.

Issiq kunlarda issiqxonalarda Yorug‘lik yetishmaydigan 
bo‘lsa ham SO2 gazi kontsentratsiyasi ko‘payib ketishi mumkin. 
Issiqxona tuproq aralashmasi tarkibida kalsiy moddasi ko‘p 
bo‘lganda SO2 gazi kontsentratsiyasi me’yoridan ortiq bo‘lishi 
hisobiga o‘simliklar nekroz kasalligi bilan zararlanadi va barglari 
sarg‘ayib ketadi.

Meva-sabzavotlar saqlashda foydalaniladigan maxsus havo 
tarkibi boshqariladigan xonalar havosi tarkibida karbonat angidrid 
gazi 3-20 % bo‘lsa turli xilda zararli mikroorganizmlarning 
mahsulotlarga salbiy ta’sir qilishidan saqlaydi.

Sabzavot ekinlari hayotida suvning ahamiyati. Suv barcha 
o‘simliklar to‘qimalarining tarkibiy qismidir. Barg va poyalarda 
uning miqdori 75-85 %, sabavot ekinlari mahsulotlarida esa 69-
97 %ni tashkil etadi. Suv o‘simliklar hayotida muhim fiziologik 
o‘rinni egallab, tanasiga ozuqa elementlarining kirishini va 
harakatlanishlarini ta’minlaydi, fotosintez va boshqa moddalar 
almashuv jaryonlarida ishtirok etadi, shuningdek, o‘simlik 
to‘qimalaridagi haroratni tartibga solib turadi.

Sabzavot o‘simliklarida namlik yetishmasa ulardagi fotosintez 
susayadi, nafas olish zo‘riqadi, o‘sish jarayonlari sustlashib hosil 
keskin kamayadi, mahsulot sifati pasayadi. Bodring mevasi va 
ildizmevalar dag‘allashib, mazasi o‘zgaradi.

O‘simliklarning suv miqdoriga bo‘lgan talabi bilan tuproq 
namligiga talabchanligi tushunchalarini farqlash lozim. Suvga 
bo‘lgan talab bu o‘simliklarning normal hayot kechirishlari va 
hosil to‘plashlariga sarflanuvchi miqdordir. Buni transpiratsiya 
mahsuldorligi (1 l suv sarflashda to‘planadigan quruq moddalar 
miqdori) transpiratsiya koeffitsienti (quruq moddalar birligiga 
sarflanadigan suv miqdori) va sarflanadigan suv koefitsienti (1 
t tovar hosil shakllanishiga o‘simliklar va tuproq bug‘latadigan 
suv miqdori) iboralari bilan ifoda qilinadi.

Sabzavot ekinlari ildiz tizimining rivojlanish hajmi va 
tuproqdan qiyin o‘zlashtiriladigan namlikni so‘ra olish 
imkoniyatlariga ko‘ra ko‘pchilik dala ekinlaridan ancha keyinda 
turadi. Agar g‘alla ekinlarining nam so‘rish quvvati 12 atm, 
qovoqniki 13,6, jo‘xorini 21,5 atm. gacha borsa, pomidorda 5,6 
atm.ni tashkil etadi. Kuzgi bug‘doyning ildizlari 2 m, jo‘xoriniki 
4 m chuqurlikkacha joylashadi, ko‘pchilik sabzavotlarniki esa 
faqat 0,5-1,5 m. gacha yetadi.

Sabzavot ekinlari ildiz tizimining tarmoqlanish, chuqurlanish 
va atrofiga tarqalish darajasiga ko‘ra o‘zaro keskin farqlanadi va 
shu boisdan uch guruhga bo‘linadi.

1. Ildiz tizimi kuchli rivojlanib, eni bo‘yiga 2-5 m gacha 
tarqaladigan o‘simliklar: qovoq, tarvuz, qovun, osh lavlagi, 
xren.

2. Ildizlari nisbatan kuchli rivojlanib haydov qatlami ostiga 
1-2 m o‘tib boradiganlar: sabzi, pomidor, karam (ko‘chatsiz 
ekilishida), petrushka.

3. Ildizlari kuchsiz (piyoz) yoki kuchli (bodring) 0,5 m gacha 
tarmoqlaydiganlar: karam (ko‘chat orqali ekishda), qalampir, 
baqlajon, bodring) piyoz, rediska, salat, ismaloq, shvit, selderey.

Ko‘pchilik sabzavot o‘simliklari yirik va seret barglarga ega 
bo‘lib, ularning bug‘latuvchi jamlama yuzalari ildiz tizimlarining 
so‘ruvchi yuzalaridan ancha ustun turadi. Ildiz va yer ustki qismi 
massalarining nisbati quyidagicha: bodringda – 1:25; pomidorda 
– 1:15; karamda – 1:11; jo‘xorida – 1:5; bug‘doyda – 1:2. Boshqa 
ekinlardan farqli o‘laroq, sabzavot o‘simliklari barglarining 
labchalari yirik, kamharakat, ko‘pincha, kechayukunduz ochiq 
yoki namlik keskin taxchilikligida kunduzlari yopiq holatda 
bo‘ladi.

Tuproq va havo namliklariga munosabatiga ko‘ra, sabzavot 
ekinlarining guruhlanishlari. Suvni tuproqdan so‘rish va uni 
sarflash qobilyatlariga ko‘ra sabzavot ekinlarini E.G. Petrov 4 
guruhga bo‘ladi (1-rasm):

1. Suvni yaxshi topib so‘radi va uni jadal sarflaydi: 
lavlagi. Ildiz tizimining yaxshi rivojlaganligi, tuproqda suv 
kontsentratsiyasi nisbatan yuqoriligida ham suvni yaxshi 
o‘zlashtirishi va uni jadal sarflashi lavlagining o‘ziga xos 
xususiyatidir. Lavlagi sug‘orilishga moyil ekin.

2. Suvni yaxshi topib so‘radi, ammo tejab sarflaydi: tarvuz, 
qovun, qovoq, jo‘xori, sabzi, pomidor, qalampir, petrushka, 
no‘xat, loviya, sarsabil. Bu ekinlar yaxshi rivojlangan ildiz 
tizimiga ega bo‘lib, suvni chuqurlikdan (0,8 m gacha) oson 

o‘zlashtirishi va transpiratsiyani yaxshi boshqara olishlari 
tufayli uni tejab sarflash xususiyatlariga egadir.

1-rasm. Turli sabzavot ekinlarining ildiz sistemasi  
(E.G. Petrov)

3. Suvni qiyin o‘zlashtirib, tejamsiz sarflaydi: karamning 
barcha turlari, baqlajon, bodring, turp, sholg‘om, rediska, 
salat, ismaloq, selderey va boshqa salatli ekinlar. Ularning ildiz 
tizimlari nisbatan kuchsizligi uchun suv so‘rish qobilyatlari ham 
kuchsiz, barglarida esa bug‘lanishga qarshi to‘siqlar bo‘lmasligi 
sababli suv tejamsiz sarflanadi. Bu ekinlar suvga o‘ta talabchan 
va sug‘orilishni xohlaydi.

4. Suvni o‘zlashtira olishi kuchsiz, biroq tejamkor 
ekinlar: oddiy piyoz, sarimsoq, batun, isli (jusey) va boshqa 
piyoz o‘simliklari. Ularning ildiz tizimlari g‘oyat kuchsiz 
rivojlanganligi suv so‘rilishini murakkablashtiradi, ammo 
uni juda tejamkorlik bilan sarflaydi. Bu ekinlar suvni nis 
batan kamroq sarflaydi. Bu ekinlar suvni nisbatan kamroq 
sariflaganlari holda o‘suv davrini birinchi yarmida tuproq 
namligi yuqori bo‘lishini talab qiladi.

Sabzovot ekinlarining tuproq namiga bo‘lgan munosobat-
laridan amalda to‘g‘ri foydalanish maqsadida ular quyidagi to‘rt 
guruhga bo‘linadi:

1. Juda talabchanlar: karamning barcha turlari, bodring, 
ko‘kat ekinlar, turp, sholg‘om;

2. Talabchanlar: piyoz, sarimsoq;
3. Kamroq talabchanlar: osh lavlagi, sabzi, petrushka, 

pomidor, qalampir;
4. Qurg‘oqchilikka bardoshlilar: tarvuz, qovun, qovoq, shirin 

jo‘xori, loviya.
Sabzavot ekinlarining o‘sish va rivojlanishlariga havoning 

nisbiy namligi katta ta’sir ko‘rsatadi. Havo nisbiy namligining 
ortishi o‘simlik to‘qimalarining g‘ovaklashuviga, suv ushlash 
qobiliyatining susayishiga, mahsulotlarning oziqlik va 
saqlanuvchanliklarining pasayishiga olib keladi. Ortiqcha 
nisbiy namlik gul chang (otalik) larining qo‘zg‘atuvchanligini 
susaytiradi, ba’zi bir hasharotlar va kasallik qo‘zg‘atuvchilar 
uchun qulaylik yaratib beradi. Havo nisbiy namligining kamligi 
barglarning qalinlashuviga, maydalashuviga, namning tejalib 
sarflanishiga omil, fotosintez va o‘sishning susayishiga sababchi 
bo‘ladi. Quruq havo sernam sharoitda o‘sgan barglar uchun 
ayniqsa xatarlidir.

Sabzavot o‘simliklarining havo namligiga talablari ham 
turlichadir. Bodring, piyoz, turli xildagi karamlar va boshqa ba’zi 
bir bargli sabzavotlar uchun havoning qulay nisbiy namligi 80-
95 foizdir. Biroz kamroq – 60-75% namlikni talab qiluvchilarga 
sabzi, lavlagi, pomidor, baqlajon, qalampir, loviyalar kiradi. 
Poliz ekinlari esa havoning 50-60% li past namliklarida yaxshi 
o‘sib rivojlanadi.

Sabzavot ekinlaridan yuqori hosil olish uchun suv 
tartibotini muvofiqlashtirishning turli usullarini qo‘llash 
zarur. Himoyalangan yopiq joylarda va sabzavotkorlikning 

hamma turlarida suv tartibotini sozlash uchun sun’iy 
sug‘orishlar qo‘llaniladi. Ochiq dalalarda va botqoqlashgan 
joylarda tuproqdan ortiqcha namliklar qochirilib, yoki 
pushta va egatlar olinib ekish usullari qo‘llaniladi. Namliklar 
yetishmaydigan joylarda esa tabiiy namlik tartibi o‘simliklar 
talabiga yaqinlashadigan maydonlarni tanlash, ixota daraxtlari, 
kulis ekinlari, qor va erigan muz suvlarini to‘plash, ekinlarni 
mo‘lchalash, erta bahorgi boronalash, tuproqlarni muntazam 
g‘ovaklashtirib turish kabi chora-tadbirlardan foydalaniladi.

Oziq rejimini o‘rganish. Sabzavotlarning zamonaviy 
madaniy turlari va navlari majmui uzoq yillar davomida har 
yili o‘gitlanadigan tomorqa xo‘jaligida yetishtirilib, natijada 
tuproqning yuza (haydaladigan) qatlamidan oziq moddalarni 
o‘zlashtiradigan. yaxshi rivojlanmagan ildiz tizimiga ega bo‘lgan 
va tuproq unumdorligiga talabchan o‘simliklar turlari (shakllari) 
vujudga kelgan.

Sabzavotlarning ozuqa moddalariga munosabati vaqt 
birligi ichida va butun o‘suv davrida hosil birligiga yuza 
birligidan mineral elementlarni o‘zlashtirish, tuproq tarkibida 
ma’danli ozuqalarning mavjud bo‘lishiga talabchanligi, 
tuproq eritmasining to‘yinishi va sho‘rxokligiga munosabati, 
elementlarni o‘zlashtirish va zararli ionlarni to‘plash xususiyati 
bilan aniqlanadi.

Mineral oziqlantirish sharoiti o‘simliklarni o‘sish 
va rivojlanishiga bevosita va bilvosita ta’sir etadi. 
Ozuqa elementlarini bevosita o‘zlashtirish fotosintez va 
transpiratsiyaning jadal o‘tishi ontogenezning o‘tish darajasi, 
o‘simlik organlari va ular o‘rtasida ozuqa elementlari va 
fotosintez mahsulining taqsimlashi, hosil darajasi va sifatida 
nomoyon bo‘ladi.

O‘simliklarning o‘suv davrida bir gektar maydondan 
o‘zlashtirgan mineral o‘g‘itlar miqdori uni o‘zlashtirish 

darajasini ko‘rsatadi. Bir gektar maydondan sutka birligida 
mineral ozuqalarni o‘zlashtirishi uning sutkalik o‘rtacha 
o‘zlashtirish qobiliyati deb yuritiladi. O‘simlikning hosil birligi 
(tonna, sentner) bilan tuproqdan oladigan mineral elementlar 
miqdori uni belgilovchi ko‘rsatkichi hisoblanadi (2-jadval).

2-jadval. Sabzavot ekinlari hosili bilan olib ketiladigan  
mineral elementlar

(V.T. Matveev va M.I. Rubsov, 1985 ma’lumotlari asosida)

Ekinlar Hosil, t/ga

1 ga dan 
olingan hosil 
tarkibidagi N, 

P2O5, K2O

1 ts hosilni 
sutka 

mobaynida 
o‘zlashtirishi 
N, P2O5, K2O

Taxminiy 
nisbati

N, P2O5, K2O

Karam 50 205, 70, 245 2,7: 0,9:3,3 4:1:5

Pomidor 40 132, 46, 181 2,2:0,8:3,0 4:1:5

Osh lavlagi 40 108, 61, 171 2,3:1,3:3,6 3:2:5

Sabzi 30 69, 31, 114 1,9:0,9:3,2 3:2:5

Ismaloq 200 100, 34, 80 8,3:2,8:6,7 5:2:4

Piyoz 250 111, 29, 53 4,4:1,2:2,1 6:1:3

Bodring 30 51, 41, 78 1,7:1,4:2,6 3:2:5

Boshli salat 25 55, 25, 110 3,7:1,7:7,3 3:1:6

Rediska 10 50, 14, 54 16,7:4,7:18,7 4:1:5

Sabzavot ekinlari sutka va butun o‘suv davrida tuproqdan 
ozuqa elementlarini o‘zlashtirish jihatidan bir-birlaridan 

farqlanadilar. Azot, foefor va kaliyni sabzavotlardan rediska 
va bodring butun o‘suv davrida bir gektar maydondan 120-
170 kg o‘zlashtirsa, kechki karam, lavlagi esa 500-600 kg. ni 
o‘zlashtiradi. Barcha sabzavot o‘simliklari mineral ozuqalardan 
birinchi navbatda kaliy, so‘ng azotni va fosforni o‘zlashtiradi. 
Bunday xususiyatdan piyoz, dukkaklilar va ismaloq mustasno 
bo‘lib, ular o‘z hosillari bilan azotni kaliyga nisbatan ko‘p oladi.

Sabzavot ekinlarining o‘suv davrida 1 gektar maydondan 
o‘zlashtiradigan ozuqa elementlari umumiy miqdorining 
ko‘payishiga va tovarbop hosil birligida ularning miqdorini 
kamayishiga tuproq namligi, ekilish zichligining optimal 
bo‘lishi hamda yuqori agrotexnika qo‘llanilishi yordam 
qiladi. O‘simliklar hayotiy jarayonlarining o‘tishida, barcha 
shartsharoitlar yaratib berilishidan qatiy nazar, ular oziq 
moddalarni ma’lum chegaragacha o‘zlashtira oladilar.

V.I. Edelshteyn sabzavot ekinlarining hosil birligiga nisbatan 
tuproqdan so‘rib oladigan ozuqa moddalarining umumiy 
miqdoriga ko‘ra, ularni 4 guruhga bo‘ladi:

1. Tuproqdan ozuqa moddalarni ko‘p so‘rib oladigan ekinlar. 
Bular kechpishar, kechki karam va sabzi, lavlagi, bryukva, 
kartoshka, selderey va issiqxonada yetishtiriladigan pomidor, 
qalampir. Bu sabzavotlar yuqori hosilli bo‘lib, uzoq o‘suv 
davriga ega.

2. Mineral elementlarni o‘rtacha so‘rib oladigan ekinlar: 
piyoz, luxpar piyoz, pomidor va gulkaram;

3. Oz miqdorda elementlarni oladigan ekinlar: salat, ismaloq, 
kolrabi va boshqa ko‘katlar:

4. Juda kam ozuqa modda oladigan ekin: rediska.
Sabzavot o‘simliklarining tuproq ozuqa elementlariga 

bo‘lgan talabi tuproq yuza birligidan olgan umumiy elementlar 
yigindisiga mos (korrelyatsiya) bo‘lmasdan, balki u hosil 
birligiga, o‘suv davrining davomiyligi (sutka mobaynida ozuqa 

moddalarni so‘rib olishi) hamda ildiz tizimining katta-kichikligi 
va o‘sish tezligi bilan chambarchas bog‘liqdir. Iddiz tizimi 
yaxshi rivojlanmagan, o‘suv davri qisqa, tezpishar sabzavotlar 
sutka mobaynida ozuqa elementlarini ko‘p so‘rish xususiyatiga 
ega bo‘lganligi sababli, ular tuproq ozuqa moddalariga juda 
talabchan bo‘ladilar.

Sabzavot ekinlarining tuproqdan ozuqa moddalarni so‘rib 
olishi va ularga nisbatan talabchanligi hamda ayrim ozuqa 
elementlariga munosabati o‘suv davrida ma’lum darajada 
o‘zgarib turadi. Urug‘dan rivojlanayotgan murtak uning 
tarkibidagi ozuqadan foydalanadi, shuning uchun u tuproq ozuqa 
elementlariga muhtoj bo‘lmaydi. Urug‘dan unib chiqqan yosh 
o‘simtalar ildiz orqali oziqlanish davriga o‘tishi bilan tuproqdan 
ozuqa elementlarini o‘zlashtira boshlaydi. Bu davrda ular tuproq 
ozuqasini doimiy bo‘lishiga hamda uning kontsentratsiyasiga 
juda sezgir bo‘ladi. Agar tuproq tarkibidagi u yoki bu ozuqa 
elementi yetishmasa uning o‘sishi va rivojlanishiga salbiy ta’sir 
ko‘rsatadi. Yosh nihollar tuproq ozuqasiga juda muhtoj bo‘ladi. 
O‘simlikning ko‘chat davrida ildizi yaxshi rivojlanmaganligi 
hamda uning ozuqa elementlarini yaxshi so‘ra olmasligi 
sababli bu davrda tuproqda ozuqa moddalar ko‘p bo‘lishi 
talab qilinadi. Shuning uchun bu davrda yosh nihollarni yaxshi 
o‘sib rivojlanishini ta’minlash uchun tuproqda fosfor va kaliy 
moddalari yetarli bo‘lishi kerak. Fosfor va kaliy o‘simliklar ildiz 
qismini yaxshi o‘sib rivojlanishiga ijobiy ta’sir etadi. Sabzavot 
ekinlari vegetativ qismining o‘suv davri boshlanishida kuchsiz 
bo‘lganligi uchun ular bu davrda azot o‘g‘itini kam talab etadi. 
Bu davrda azotning tuproqda ko‘p bo‘lishi, yosh nihollar 
tarkibida uglevod birikmalarining yetishmasligi sababli unga 
salbiy ta’sir etishi (zaharlashi) mumkin.

O‘simliklar o‘sish, rivojlanish bosqichida va ildiz tizimining 
kattalashishi davrida tuproqdagi ozuqa elementlarini 

o‘zlashtirishi kuchayadi. O‘simliklar bu davrda tuproqdan azot 
elementini ko‘p oladi. Agar u yetarli miqdorda bo‘lmasa o‘sishi 
susayadi, gullashi kamayadi va hosiliga ta’sir etadi.

Barcha sabzavotlarning hosil to‘plash davrining oxirlarida 
ularga tuproqdan ozuqa elementlarining kelishi kamayadi. Mevali 
sabzavotlarning mevasini tuganak hamda ildizmevalilarning 
mahsulotlari o‘simlikning barg va boshqa qismlaridagi ozuqa 
moddalarni ularga oqib o‘tishi hisobiga yetiladi.

Ko‘pchilik sabzavotlar uchun qulay tuproqlarda nordonlik 
ko‘rsatkichi (pH) 6-6,8 (kuchsiz ishqoriy) bo‘ladi. Biroq, 
sabzavot o‘simliklari nordon tuproqlarda o‘zlarini turlicha 
nomoyon etadi. G.I. Tarakanov va V.D. Muxin ularning sabzavot 
ekinlarini nordon tuproqlarga munosabatlariga ko‘ra uch 
guruhga bo‘ladi:

1. Tolerantligi (chidamliligi) kuchsiz ekinlar (pH 6,8-6): 
sarsabil, lavlagi, karamlar, selderey, mangol’d, kresssalat, porey 
piyoz, salat, qovun, yangi zellandiya ismalog‘i, bamiya, piyoz, 
bog‘ olabutasi, pasternak, echkisoqol, soya, ismaloq.

2. Tolerantligi o‘rtacha ekinlar (pH 6,8-5,5): lavlagi, lima 
fasoli, bryussel karami, sabzi, barg karam, jo‘xori, bodring, 
baqlajon, sarimsoq, kolrabi, erqalampir, xantal, petrushka, 
qalampir, qovoq, rediska, bryukva, qovoqcha, pomidor, sholyum.

3. YUqori tolerantli ekinlar (pH 6,8-5,0): sachratqi (tsikoriy), 
arpabodiyon, endiviy, kartoshka, rovoch, shavel, batat, tarvuz.

Markaziy Osiyo tuproqdari karbonatga boy bo‘lganligi uchun 
neytral yoki ishqoriy (pH 7,5-8,4) xususiyatlarga ega bo‘lib, 
barcha turdagi sabzavot ekinlarini yetishtirishga yaroqlidir.

Tuproq eritmalarining kontsentratsiyasi, bir tomondan, 
o‘simliklarning mineral elementga bo‘lgan talabini qondirishda 
oziqlantirish darajasini ko‘rsatsa, boshqa tomondan, 
o‘simliklarning suv tartiboti hamda boshqa hayotiy vazifalarini 

belgilovchi omil hisoblanadi. Ochiq yer tuproqlaridagi 
mavjud suyuq eritmalardan o‘simliklar o‘zlariga zarur bo‘lgan 
mineral ozuqa elementlarni yetarlicha ololmaydi, eritmalar 
kontsentratsiyasi optimal darajagacha quyuqlashganida mineral 
eritmalarning so‘rilishi oshib boradi, ularning o‘zaro nisbati 
o‘zgaradi, o‘sishi kuchayadi. Eritmalar kontsentratsiyasi yanada 
ortsa, o‘simliklarning suvni so‘ra olishi susayib, transpiratsion 
koeffitsienti, yer ustki va yer ostki qismlarining o‘sish sur’ati 
sekinlashadi.

O‘simliklarni uzoq muddat davomida sho‘rlangan yerlarda 
yetishtirish oqibatida ularning sho‘rga bardoshliklari biroz 
ortadi. Shunga ko‘ra sabzavot ekinlarini sho‘rlangan yerlarda 
yetishtirishda mahalliy urug‘lar va mahalliy navlardan 
foydalanish hosildorlikning ko‘tarilishini ta’minlaydi. 
Urug‘larni ekish oldidan tuzli eritmalar, zovur suvlary yoki 
o‘stiruvchi mikroelementlar (bor, rux) eritmalarida ivitish ham 
o‘simliklarning sho‘rlanishga chidamligini biroz oshiradi.

1-amaliy mashg‘ulot

Sabzavot ekinlarining guruhlanishi va urug‘iga qarab 
aniqlashni o‘rganish 

Topshiriqdan maqsad. Sabzavot o‘simliklarining 
morfologik, biologik, xo‘jalik belgilari, klassifikatsiyasi 
hamda urug‘larining morfologik belgilari va ularni turlariaro 
ajrata bilishni o‘quvchilarni tanishtirish va o‘zlashtirishlariga 
yordamlashish.

Uslubiy ko‘rsatma. Jahonda 70 ta botanik oilaga mansub 
1200 turdan ortiq sabzavot o‘simliklari mavjud. Respublikada 
bu sabzavotlarning 30 dan ortiq turi keng tarqalgan, 

havaskor sabzavotkorlarni qo‘shganda esa 50 dan ortiq turi 
yetishtirilmoqda.

Sabzavot o‘simliklarini o‘rganishni osonlashtirish maqsadida 
ularni quyidagi belgi va xususiyatlariga ko‘ra guruhlanadi:

Botanik oilaga mansubligi bo‘yicha: Karamdoshlar, 
Soyabonguldoshlar, Qovoqdoshlar, Tomatdoshlar, Sho‘radoshlar, 
Dukkakdoshlar, Murakkabguldoshlar, Toronguldoshlar, 
Labguldoshlar, Gulxayridoshlar, Pechakguldoshlar, 
Piyozguldoshlar, Sparjadoshlar, Boshoqdoshlar oilasiga 
bo‘linadi;

Hayotning davomiyligiga ko‘ra: bir, ikki va ko‘p yilliklarga 
bo‘linadi;

Oziq-ovqatga ishlatish usuliga ko‘ra: generativ va vegetativ 
organlari;

Xo‘jalik belgilariga ko‘ra: tuganakmevalar, poliz ekinlari, 
qovoqdosh sabzavotlar, karamli sabzavotlar, ildizmevalar, 
tomatdosh sabzavotlar, piyozli ekinlar, ko‘kat sabzavotlar, 
dukkakli sabzavotlar, sabzavotlar va ko‘p yillik sabzavotlar;

Ko‘paytirish usuli bo‘yicha: vegetativ va generativ usullarda.
Ekiladigan ashyo (material) sifatida ishlab chiqarishdagi 

faqat haqiqiy urug‘largina emas, balki mevalar ham ishlatiladi. 
Mevalarni urug‘ga solishtirilganda ularning tashqi (perikarpiy) va 
ichki (integiment) urug‘ po‘stiga ega. Bundaylar sho‘radoshlarda 
to‘pmeva, seldereyguldoshlarda qo‘sh urug‘, dukkakdoshlarda 
donador urug‘lar tuzilishida va ko‘rinishida bo‘ladi.

Haqiqiy urug‘lar ituzumdoshlar va qovoqdoshlar oilasida 
etli quruq mevalardan olinadi. Urug‘larning yirik-maydaligi, 
shakli, yuzasi, rangi va alohida hosilalar bo‘lishi ularning muhim 
morfologik belgisi hisoblanadi. Sabzavot o‘simliklari-ning 
urug‘lari quyidagi belgilari bilan farqlanadi:

Yirik-maydaligiga yoki 1 grammdagi soniga ko‘ra: juda 
yirik – 1-10 dona (dukkaklar, loviya, ko‘k no‘xat, qovoq, 

makkajo‘xori, tarvuzda); yirik – 10-100 dona (artishok, tarvuz 
(ba’zi navlarida), qovun, bodring, osh lavlagi, sparja (sarsabil), 
rovoch, ismaloq, rediska, turp); o‘rta – 150-350 dona (qalampir, 
karam, piyoz, pomidor, baqlajon, pasternak, bryukva, sholg‘om); 
mayda – 600-900 dona (sabzi, petrushka, ukrop (shivit), 
sachratqi); juda mayda – 1000-2000 dona (shovul, selderey, 
kartoshka, salat);

hajmiga ko‘ra: juda mayda – 2 mm gacha; mayda – 2-3 mm 
gacha; o‘rta – 3-5 mm; yirik – 5-8 mm; juda yirik – 8 mm dan 
katta;

Ko‘rinishi: yassi (tomatdoshlar va qovoqdoshlar); yarim 
yumaloq (piyoz, sparja); noto‘g‘ri shaklda (osh lavlagi); 
sharsimon (no‘xat, shirin jo‘xori, bryukva, turp); sharsimon-
burchakli (ismaloq, rediska, sholg‘om, ko‘k no‘xat); yassi-
qavariq (sabzi, petrushka, selderey); yassi-botiq (pasternak, 
ukrop); uchi qirrali yassi (salat);

Shakli: uchburchak-buyraksimon (pomidor); yumaloq-
uchburchaksimon (qalampir); buyraksimon chuqurchali 
(baqlajon); yumaloq (ko‘k no‘xot); yumaloq-oval (petrushka, 
pastrenak, ukrop, karam, bryukva, turp, sholg‘om, rediska); oval-
yumaloq (loviya, qovoq); oval-tuxumsimon (sabzi, selderey); 
uzunchoq-ellipssimon (bodring); yumaloq-ellipssimon (tarvuz); 
uchli-ellipssimon (qovun); cho‘ziq (salat); burchakli (piyoz, 
lavlagi, no‘xat, shovul, rovoch, ismaloq) va hokazo;

Yuzasi: tukli (pomidor); uyachali (qalampir, baqlajon, karam, 
sholg‘om, rediska, turp, bryukva); burishgan (tarvuz, ko‘k 
no‘xat, rovoch); botiq (lavlagi, piyoz, sparja); qirrali (salat, 
sabzi, petrushka, pasternak, ukrop, selderey); notekis (ismaloq, 
dukkaklar); silliq (bodring, qovun, qovoq, tarvuz, dukkaklar, 
ko‘k no‘xat); silliq yaltiroq (shovul) va hokazo;

Rangi: kulrang (pomidor, lavlagi, ismaloq, sabzi, petrushka, 
ukrop, salat); qizg‘ish-qo‘ng‘ir (karam, turp); jigar rang (salat, 

rovoch, shovul, pasternak, ukrop, selderey, baqlajon); tim qora 
(piyoz, sparja); oq (bodring, qovoq, qovun); sarg‘ish (qovun); 
kul rang-sariq (sholg‘om, rediska) va hokazo.

Sabzavot ekinlarining urug‘i hidiga ko‘ra ham farq qiladi. 
Qalampir, ukrop, petrushka, selderey va sabzi urug‘i o‘ziga xos 
hidlidir.

Ishni bajarish tartibi. Ishni boshlashdan avval 
“Sabzavotchilik va polizchilik” darsligidan topshiriqni diqqat 
bilan o‘rganish lozim.

Keyin o‘quvchilar tirik o‘simliklar, gerbariylar, ularni natural 
yoki fiksalangan oziq-ovqat organlari, ko‘rgazmali jadvallar 
va o‘qituvchi yordamida qaysi botanik oilaga mansubligini 
o‘rganadilar. Keyin esa o‘quvchilar nishonli probirkalarga 
solingan urug‘larni morfologik tuzilishini o‘rganadilar. 
To‘plangan ma’lumotlarni 1-jadvalga qayd qiladilar.

Ishni bajargandan so‘ng o‘quvchilar o‘simliklarni o‘zbekcha, 
ruscha, lotincha nomlarini, qaysi oilaga mansubligini, ularning 
asosiy morfologik va xo‘jalik belgilarini yoddan bilishi lozim.

1-jadval. 
Sabzavot o‘simliklari turlari va tarkibi hamda bilan 

urug‘larini morfologik tavsifi
O‘simliklar nomlari

I. Ituzumdoshlar yoki tomatdoshlar oilasi
1.
.......
II. Karamdoshlar yoki krestguldoshlar oilasi
1.
.........

III. Soyabonguldoshlar yoki seldereydoshlar oilasi
1.
….....
IV. Qovoqdoshlar oilasi
1.
........
V. SHo‘radoshlar oilasi
1.
........
VI. Dukkakdoshlar yoki kapalakdoshlar oilasi
1.
........
VII. Piyozguldoshlar oilasi
1.
.....
VIII. Toronguldoshlar oilasi
1.
.....
IX. Murakkabguldoshlar yoki astradoshlar oilasi
1.
.......
X. Labguldoshlar yoki yasnotkadoshlar oilasi
1.
......
XI. Gulxayridoshlar oilasi
1.
........
XII. Pechakguldoshlar oilasi
1.
.......
XIII. Sparjadoshlar oilasi
1.
......
XIV. Boshoqdoshlar yoki qo‘ng‘irboshlar oilasi
1.
......

Foydalaniladigan asbob va ashyolar. 1. Botanik oilalar 
tasnifi va oziq-ovqatga ishlatish qismlarini ko‘rsatuvchi jadvallar 
– 1 nusxada; 2. Tirik o‘simliklar yoki gerbariylari – 25-30 
turdan; 3. Texnik tarozi – 2 dona; 4. Etiketkali probirkalarda 
sabzavot o‘simliklar urug‘lari kollektsiyasi – 2 ta komplekt; 
5. Raqamlangan, nomlanmagan xaltachalarda 8-10 ta botanik 
oilaga mansub o‘simliklar urug‘lari, har bir ekinni 5-10 dona 
urug‘i bo‘lishi kerak – 10-12 tadan xaltachalar; 6. Har birida 
100 dona urug‘ solingan xaltachalar; 7. Chizg‘ichlar, lupalar, 
pinsetlar – 10-12 donadan.

3-bоb. SABZAVОT EKINLAR KO‘CHATINI 
YETISHTIRISH TEXNОLОGIYASI

3.1. Ko‘chat uslubi va ko‘chat yetishtirishning  
umumiy usullari

Ko‘chat yetishtirish uslubi va uni ahamiyati. O‘simliklarni 
ko‘chat оrqali o‘stirishning mоhiyati, ular hayotining birinchi 
bоshlanish davrida, оziqa va namlik yetarli bo‘lgan, kichik 
оziqlanish maydоnida, sun’iy iqlimli sharоitda o‘sadilar, 
so‘ng оchiq yoki himоyalangan yer inshооtlariga ko‘chirib 
o‘tkazilishidan ibоratdir. Ko‘chat deb, dоimiy o‘sish jоyiga 
ko‘chirib o‘tkazishga mo‘ljallangan lekin, hоsil beruvchi 
оrganlari hali shakllanmagan yosh nihоlga (maysaga) aytiladi. 
Оchiq yerdagi sabzavоt ekinlarining yarmidan ko‘pi va 
himоyalangan yerda taxminan 90 % ko‘chat bilan ekiladi.

Ko‘chat uslubi оdatdagicha urug‘larni to‘g‘ridan to‘g‘ri yerga 
ekishga nisbatan bir qatоr afzalliklarga ega. Ko‘chat, оdatda, 
30-80 kun mоbaynida o‘stiriladi. O‘simlik rivоjlanishidagi 
erishilgan ilgarilash erta hоsil оlish imkоnini beradi. Erta 
оlingan hоsilni yuqоri bahоlarda sоtish qo‘shimcha darоmad 
оlishni ta’minlaydi. Ko‘chat uslubida urug‘ sarfi dоimiy 
jоyga ekilganga ko‘ra 3-7 marta kamayadi. Himоyalangan yer 
sharоitida o‘simliklarni ko‘chat оrqali yetishtirish mahsulоt 
chiqish davrini uzaytirib, sun’iy yoritish manbalaridan iqtisоdiy 
tоmоnidan samarali fоydalanishga imkоniyat yaratadi.

Ammо ko‘chatlarni o‘stirishda ekin o‘stiriladigan inshооtlarni 
qurishga hamda uni yetishtirishga ko‘p mablag‘ va mehnat 
sarflashga to‘g‘ri keladi. Ko‘chatlar ko‘chirib o‘tkazilganida 
ularni ildiz tizimini zararlanishi uni o‘sishi va rivоjlanishiga 

salbiy ta’sir etadi. Bunda o‘q ildizi bo‘lmagan, deyarli chuqur 
tushmaydigan, ildiz tizimi rivоjlanadi va o‘simlikning nоqulay 
sharоitga hamda kasalliklarga, ayniqsa viruslariga chidamligi 
kamayadi.

Tannarxini yuqоriligiga qaramay ko‘chat uslubi iqtisоdiy 
jihatdan o‘zini оqlaydi va u sabzavоtchilikda keng miqyosda 
qo‘llaniladi va ayrim hоllarda usiz sabzavоtlarni yetishtirish 
mumkin emas. Ko‘chat yetishtirishning usullari va texnikasi, 
ko‘chatidan yoki ko‘chatsiz o‘stirish uslublarini aqliy ravishda 
to‘g‘ri tanlash sabzavоtchilik iqtisоdi uchun muhim ahamiyatga 
ega.

Ko‘chat yetishtirish usullari. Ko‘chatlar ilgari, ko‘pincha, 
biоlоgik usulda isitiladigan parniklar va ko‘chatxоnalarda 
etishtirilgan. Hоzirgi kunda оchiq yer uchun ko‘chatlar asоsan 
isitiladigan plyonkali issiqxоnalarda, tоmоrqa va dala hоvlilarida 
esa plyonkali isitiladigan kichik issiqxоnalarda plyonkali 
parniklarda yetishtiriladi. Himоyalangan yer uchun qishki-
bahоrgi aylanishda ko‘chatlar isitiladigan qishki оynavand 
yoki plyonkali issiqxоnalarning ko‘chat bo‘limida yetishtiriladi. 
Bоshqa aylanishlar uchun ko‘chatlar maxsus shu maqsad uchun 
mоslangan inshооtlarda yetishtiriladi.

Ko‘chat ikki xil uslubda: ko‘chirib o‘tkazib, ko‘chirib 
o‘tkazmay o‘stiriladi. Ko‘chirib o‘tkazish uslubi bilan o‘stirishda 
urug‘ qalin sepiladi va u unib chiqqandan so‘ng 1-2 chin bargi 
hоsil bo‘lganida оziqlanish maydоnini kattarоq berib, inshооt 
tuprоg‘iga yoki оziqali kubiklarga va tuvakchalarga ekiladi. 
Yosh maysani ko‘chirib o‘tkazish pikirоvka (siyraklab ko‘chirib 
o‘tkazish), ko‘chirib o‘tkaziladigan yosh nihоl maysa, ularni 
qalin ekilgan jоyi esa maysazоr deyiladi. Maysalar yerga 
оldindan taxtacha yoki qоziqcha yoki tishli marker bilan belgilab 
qo‘yilgan egatcha yoki chuqurchalarga pikirоvka qilinadi 
(pikirоvka “pika” so‘zidan оlingan). Pikirоvka qilib ko‘chat 
o‘stirishda mehnat sarfi 1,2-1,5 marta оshadi (2-rasm).

2-rasm. Ko‘chatni pikirоvka qilish jarayoni tartibi
Agar ko‘chat ko‘chirib o‘tkazilmasdan (pikirоvkasiz) 

etishtirilsa, ularga yetarli оziqlanish maydоni berib yoki tuvakcha 
va kubiklarga urug‘lar to‘g‘ridan to‘g‘ri ekiladi va nihоllar unib 
chiqqanidan so‘ng оchiq maydоnga yoki issiqxоnaga ekilgunicha 
o‘sha yerda o‘stiriladi. O‘rtagi va kechki ekinlarni shuningdek, 
qоvоqdоshlarning ko‘chati pikirоvkasiz yetishtiriladi.

Ko‘chat yetishtirishning asоsiy 2 usuli mavjud: tuvakchasiz 
va tuvakchali. Tuvakchasiz o‘stirishda urug‘larni ekish yoki 
pikirоvka qilish bevоsita inshооt yerida amalga оshiriladi. 
Ko‘chatni tuvakchasiz o‘stirish оsоn va arzоn. Ammо ko‘chatni 
ko‘chirib оlishda ildizning ko‘p qismi tuprоqda qоlib ketadi va 
bоshqa yerga ko‘chirib ekilganda u tutish va o‘sishda kechikadi. 
Tuvaksiz ko‘chatlarni yetishtirishda urug‘ plyonkali issiqxоna 
tuprоg‘i egatlariga turli xildagi parnik seyalkalari bilan ekiladi. 
Sektsiyalari 6 metrli issiqxоnalarda eni 1,6 m li uchta keng 
egatlar оlinadi va eni 0,4 m bo‘lgan to‘rt yo‘lka qilinadi yoki 
eni 2,0 m dan ikkita keng egatlar qilinib, 3 yo‘lka qоldiriladi.

Tuvakchali ko‘chatlar оziqali kubiklarda yoki 5, 6, 8, 
10 sm hajmli tuvakchalarda yetishtiriladi. Оziqali kubiklar 
mavjud kоmpоnentlarga turli tarkibdagi оziq aralashmalaridan 
tayyorlanadi. Tuvakchalar uvalanib ketmasligi uchun 
aralashmaga yangi 5 % mоl go‘nggi yoki bоshqa yopishqоq 
mоddalar qo‘shiladi. Ularni IGT-10 dastgоhida presslab, 
shuningdek, tоrfdan suyuq aralashma tayyorlab qоliplarga 
quyiladigan yoki gidrоtоrfli uslublar bo‘yicha tayyorlanadi. Chet 

el zavоdlarida tоrfоblоklar (plitalar), tabletka va disk shaklidagi 
briketlar ishlab chiqarilmоqda. Urug‘ yoki maysa kubiklarning 
chuqurchasiga ekiladi. Ko‘chatlar dоimiy o‘sadigan jоyiga 
оziqali kubikchalari bilan ekiladi.

Chet davlatlarining tоrf sanоati yuqоri tоrf va sellyulоza 
aralashmasidan tayyorlangan, dalaga ekilgandan keyin ma’lum 
muddatdan so‘ng o‘z xususiyatini yo‘qоtadigan yelimlоvchi 
mоddalar qo‘shilgan, ichi bo‘sh tuvakchalar ishlab chiqarmоqda. 
Ular bo‘sh stakancha yoki uyali blоklar ko‘rinishida tayyorlanadi. 
Bunday tuvakchalar tuprоqda tez parchalanib ildizning o‘sishiga 
qarshilik ko‘rsatmaydi (3-rasm).

3-rasm. Ko‘chat yetishtirish uchun kubik, tuvakcha, blоk 
va kassetalar: a,b – tubli va tubsiz plastmassali ichi bo‘sh 

i jh

a

f g

b d e

tuvakchalar; v – ichi bo‘sh tоrf tuvakchasi; g – pоlietilen 
qоpcha; d – ichi bo‘sh tоrfli blоk; e – plastmassali blоk; j, z – 

tоrfli kubik va tabletka; i – tоrfоplita (tоrfli blоk)
Chet ellarda bunday tuvaklar maxsus turdagi qоg‘оz va 

plastmassalardan tayyorlanib, ko‘chat daladagi dоimiy jоyga 
ko‘chirib ekilgandan so‘ng оsоn parchalanib ketadi. Ko‘chatni 
paperpоt qоg‘оz tuvaklarda ishlab chiqaradigan avtоmat liniya 
alоhida qiziqish uyg‘оtadi. Bu liniyada 1 ming dоna tuvaklarni 
substrat bilan to‘ldirish va uni zichlash, urug‘ni ekish va uni 
ustidan yopish uchun sarflanadigan xarajatlar hammasi bo‘lib 
0,16 оdam sоatni tashkil etadi.

Qo‘lda ekilganda ko‘chat o‘stirish uchun ba’zan pоlietilen 
qоpcha va englar, sоpоl va pоlimer materiallardan tayyorlangan 
tuvakchalardan fоydalaniladi. Lоtоk yoki kasseta ko‘rinishidagi 
qattiq plastmassadan tayyorlangan uyali blоklar ham (40-70 uya) 
qo‘llaniladi. Ekishda ulardagi ko‘chatlar tuprоg‘i bilan оlinadi.

Tuvakli ko‘chatlar kuchli rivоjlangan ildiz tizimiga ega 
bo‘lganligi uchun 12-14 kun оldin hоsilga kiradi. Bunda 
hоsildоrlik 20-30 % оrtadi.

3.2. Asоsiy sabzavоt ekinlar ko‘chatini yetishtirish 
texnоlоgiyasining xususiyatlari

Himоyalangan yer uchun ko‘chat yetishtirish. O‘zbekis-
tоnda pоmidоr va bоdring kuzgi-qishki, qishki-bahоrgi va 
o‘tuvchan aylanish mavsumlarida qishki issiqxоnalarda 
yetishtiriladi. Bu aylanishlarning bоshlanishidagi harоrat 
sharоitlari va yoritilganlik darajasi bilan sezilarli farq qiladi. Shu 
sababli ko‘chat yetishtirishning davоmiyligi turli aylanishlarda 
bir xil emas.

Kuzgi-qishki va o‘tuvchan aylanishlarda bоdring dоimiy 
jоyiga to‘g‘ridan to‘g‘ri urug‘ bilan ekiladi, bu aylanishlarda 
ko‘chat tayyorlanmaydi. Bоdring ko‘chati faqat qishki-

bahоrgi aylanishda ekish uchun tayyorlanadi, bunda ko‘chatlar 
10 yanvardan 10 fevralgacha ekiladi va ko‘chat 30-35 kun 
mоbaynida tayyorlanadi.

Pоmidоr barcha aylanishlarda, albatta, ko‘chatdan ekiladi. 
Yorug‘likni yetarli bo‘lishi sababli kuzgi-qishki aylanish uchun 
ko‘chat yetishtirishni davоm etishi 30-35 kunni, o‘tuvchan 
mavsum uchun esa 35-40 kunni tashkil etadi. Qishki-bahоrgi 
aylanish, Yorug‘lik sharоitining eng yomоn davriga to‘g‘ri kelib, 
u dekabr-yanvar оylarining yarmidan bоshlanadi. Bu aylanish 
uchun pоmidоr ko‘chati оynavand issiqxоnalarda 60-70 va 
plyonkalilarda – 50-60 kun mоbaynida tayyorlanadi.

Bahоrgi isitilmaydigan issiqxоnalar va vaqtinchali plyonkali 
tоnnel qurilmalar uchun pоmidоr, bоdring va bоshqa ekinlarning 
ko‘chatlari xuddi оchiq er uchun tayyorlangandek yetishtiriladi, 
ammо 2-3 hafta ertarоq. O‘zbekistоnda ko‘kat sabzavоtlar 
ko‘chatidan fоydalanmagan hоlda, urug‘ini to‘g‘ridan to‘g‘ri 
inshооtlarning tuprоg‘iga ekib yetishtiriladi.

Qishki-bahоrgi aylanish uchun ko‘chatlar isitiladigan 
оynavand yoki plyonkali ko‘chat o‘stiriladigan issiqxоnalarda 
yoki ularning ko‘chat bo‘limida yetishtiriladi.

Kuzgi-qishki va o‘tuvchan aylanish mavsumlari uchun 
pоmidоr ko‘chatlari bo‘sh turgan оynavand issiqxоnalarda 
yetishtiriladi, bunda virus tashuvchi ayrim hasharоtlar uchib 
kirishini оldini оlish maqsadida darchalari zich to‘r bilan 
qоplanadi. Ayrim hоllarda ko‘chat yetishtirish uchun katta hajmli 
tоnnellar ustiga o‘sha maqsadda zich to‘qilgan to‘r qоplanib 
jihоzlanadi.

Ko‘chatlarni yetishtirishda ekishga yarоqligi yuqоri sifatli 
bo‘lgan оldindan tekshirilgan va ekish оldidan ishlоv berilgan 
urug‘lardan fоydalaniladi. Urug‘ni yuqоri sifatli bo‘lishi va 
ular uchun qulay sharоitni yaratib berilishi sarflanadigan urug‘ 
miqdоrini ma’lum darajada kamaytirishga imkоniyat beradi. 1 
ga issiqxоna maydоniga ko‘chat tayyorlash uchun 150-180 g 

pоmidоr urug‘i va 0,8-1,0 kg bоdring urug‘i yetarlidir. Urug‘larni 
zararsizlantirish uchun ularga ikki bоsqichda termik ishlоv 
berish eng samarali hisоblanadi. Pоmidоr va bоdring urug‘lari 
termоstatda оldin uch sutka mоbaynida 50 °C da, so‘ng 76– 
78 °Cda bir sutka mоbaynida qizdiriladi. Pоmidоr duragaylarining 
urug‘lari, tamaki mоzaika virusiga gen jihatidan chidamli bo‘lsa 
qizdirilmaydi.

Ko‘chat himоyalangan yerlarga barcha aylanishlar uchun 
albatta tuvakcha yoki kubiklarda yetishtirilishi kerak. Pоmidоr 
bоdring, chuchuk qalampir, qоvun ko‘chatlari uchun tuvakchalar, 
qishki-bahоrgi aylanish uchun 10½10½10 sm, qоlgan aylanishlar 
uchun esa 8½8½8 sm li kattalikda tayyorlanadi. Zavоdda 
tayyorlangan tоrfli tuvakchalardan fоydalanish eng qulaydir.

Tuvakchalarni to‘ldirish va kubiklarni tayyorlash uchun tоza 
tоrfdan yoki tuprоq-chirindi qоrishmasi qo‘shib tayyorlangan 
aralashma eng yaxshi kоmpоnent (tarkibi qism) hisоblanadi. 
O‘zbekistоn sharоitida оziqa aralashmasining asоsiy tarkibiy 
qism chirindi bo‘lib, uni aralashmani umumiy hajmga 
nisbatan 1/2 dan 2/3 qismgacha оlinadi va unga chim tuprоq, 
kоmpоstirlangan g‘оvaklashtiruvchi materiallar yoki qum 
qo‘shib tayyorlanadi.

G‘оvaklashtiruvchi materiallarni dastlabki kоmpоst-
lashtirishda, tuprоq va chirindi miqdоrini kamaytirib, uni 40 
%gacha оlish mumkin. 1 m3 aralashmaga quyidagi miqdоrda 
o‘g‘itlar sоlinadi (g): ammiakli selitra – 300, qo‘shsuperfоsfat – 
400, ammоniy sulfat – 400, kaliy sulfat – 400-500, mis kupоrоsi 
– 1,5, ammоniyli mоlibden – 3, marganets sulfat – 2,25, natriy 
sulfat – 0,7, rux sulfati – 0,7.

Bоdring va pоmidоr ko‘chatlarini qishki-bahоrgi aylanish 
uchun o‘stirishning xususiyatlari. Urug‘ ekilgan yoki maysalar 
pikirоvka qilingan tuvakchalar yoki kubiklar kengligi 1,4-1,6 
m lenta shaklda, оrasida 40-50 sm yo‘lka qоldirilgan issiqxоna 
tuprоg‘i ustiga terib qo‘yiladi. Ko‘chatlarni ildiz chirishi va 

nematоda bilan zararlanishidan ehtiyot qilish, shuningdek 
ildiz tizimini to‘liq saqlab qоlish uchun tuvaklar tuprоq yuziga 
to‘shalgan yangi, yupqa pоlietilen plyonka ustiga qo‘yiladi. 
Tuvakchalar оralig‘idagi bo‘shliq оziqali aralashma bilan 
to‘ldiriladi. Namlik va harоratni saqlash uchun lentalar ustiga 
yangi, yupqa tоza plyonka yopiladi. Agar ko‘chat tоrfоblоkda 
yetishtirilsa, ular yerga terib qo‘yilgandan so‘ng urug‘ 
ekilgunicha, ikki-uch kun mоbaynida leyka yoki 1-1,5 sоatda bir 
marta 1-2 minut mоbaynida yomg‘irlatib sug‘оrish mоslamasi 
yordamida namlab turiladi.

Urug‘larni bir vaqtda unib chiqishi va bir tekis ko‘chat оlish 
uchun urug‘lar unib chiqqunga qadar harоratni bоdring uchun 
27°C, pоmidоr uchun esa 24°C da saqlab turiladi. Nihоllar to‘liq 
hоsil bo‘lgandan so‘ng plyonka yig‘ishtirib оlinadi, harоrat 4-5 
kun mоbaynida bоdring uchun kunduz kuni 20-22 °Cgacha, 
tunda 14-16 °Cga, pоmidоr uchun esa shu tariqa 16-18 va 12-
14 °Cgacha pasaytiriladi.

Keyinchalik bоdring ko‘chati оftоbli kunlarida – 20-23, 
bulutli kunlarda – 19-20, tunda – 18-20 °Cda, pоmidоr ko‘chat 
shunga muvоfiq ravishda 20-22 °C, 18-19 va 15-17 °C harоratda 
o‘stiriladi. Bоdring ko‘chati o‘stirilayotganda havоning nisbiy 
namligi 70-75 %, pоmidоr uchun esa 60-70 %ni tashkil etishi 
kerak.

Оchiq yer uchun ko‘chat yetishtirish. Оchiq yerga sabzavоt 
ekinlari ko‘chatlarini barcha ekin o‘stiriladigan inshооtlarda 
etishtiradilar.

Plyonkali issiqxоnalarda ko‘chatlarni shamоllatish va 
chiniqtirish yetarli bo‘lganda tezrоq rivоjlanadi va ularni 
parniklarda yetishtirilgandagiga qaraganda 10-12 kun оldinrоq 
ekish mumkin. U оchiq yerda o‘stirilganda hayotchan bo‘ladi.

1 ga оchiq yerga (55-60 ming dоna) ko‘chat yetishtirish 
uchun 150-200 m2 plyonkali issiqxоnalar zarur. 1 ga plyonkali 
issqxоnani 10 sm qalinlikda tuprоq aralashmasi bilan to‘ldirish 

uchun 1000 m3 qоrishma zarur. 1 m2 maydоndan chiqadigan 
maysalar 2500–3000 dоnani, оziqlanish maydоniga ko‘ra 
chiqadigan ko‘chat sоni 100 – 400 dоnani tashkil qiladi.

Оchiq yer uchun ko‘chatlarni yetishtirishda substrat sifatiga 
muhim e’tibоr beriladi. U mexanik tarkibiga ko‘ra engil, 
namlik va havоni o‘tkazuvchan, rN neytralga yaqin, kasallik va 
zararkunandalardan xоli bo‘lishi kerak. Substrat tarkibida 40% 
оrganik mоddalar, 10-15% gumus, zichligi 0,9-1,0 g/sm3, nam 
hajmi 70-75%, g‘оvakliligi 58-61%, havоsi 12-20% bo‘lishi 
kerak. Оziq mоddalarning miqdоri 100 g da: azоt – 15-25, fоsfоr 
– 20-30, kaliy – 25-35 mg ni tashkil qilishi kerak. Tuzlarning 
umumiy kоntsentartsiyasi 0,9-1%, xlоr esa – 0,007 %.

O‘zbekistоnda оchiq yerga ko‘chatlar yuqоri sifatli dala yeri 
(40 %), chirindi (40 %), оldindan kоmpоstirilangan qirindi, 
shоli shuluxasi yoki qumdan (20%) tashkil tоpgan tuprоqlarda 
yetishtiriladi. Ammо 1 m3 mazkur aralashmaga quyidagi 
miqdоrda mineral o‘g‘itlar qo‘shiladi (g): ammiakli selitra – 
300, qo‘shsuperfоsfat – 400, ammоniy sulfati – 400, kaliy sulfati 
– 400-500, mis kupоrоsi – 1,5, nоrdоn ammоniy mоlebden – 3, 
marganets sulfat – 2,25, natriy sulfati – 0,7, sink sulfat – 0,7.

Yetishtirish muddatlari va texnоlоgiyasiga qarab sabzavоt 
ekinlarini ko‘chatlari ertagi (ertagi оddiy va gulkaram, ertagi 
pоmidоr), o‘rtagi (o‘rtagi karam, bоdring, pоliz ekinlari, 
o‘rtagi pоmidоr, qalampir, baqlajоn), kechki (kechki karam, 
pоmidоrni ertapishar navlari takrоriy ekin uchun) bo‘ladi. Ertagi 
ko‘chatlarni issiq parniklarda va isitiladigan issiqxоnalarda; 
o‘rtagilari – yarim issiq parniklarda, isitilmaydigan va xatarli 
vaziyatlarda qo‘shimcha isitish vоsitalari bilan ta’minlangan 
plyonkali issiqxоnalarda; kechkilari – оchiq egatlarda etishtirib 
оlinadi.

Ko‘chatlarni tannarxiga urug‘ ekilgandan bоshlab uni unib 
chiqishigacha o‘tgan vaqtni qisqartirish ta’sir etadi. Shuning 
uchun urug‘larni namlash, undirib оlish va chiniqtirish 

usullaridan keng fоydalaniladi. Chiniqtirish, ko‘chatlarni оchiq 
ko‘chatxоnalarda va plyonkali inshооtlarda yetishtirilganda 
ayniqsa, samaralidir. Urug‘larni dastlab yirik va o‘rtacha 
fraksiyalarga ajratib saralanadi, 15-20 % maydalari chiqitga 
chiqariladi. Saralangandan so‘ng ular zararkunanda va 
zamburug‘ spоralariga qarshi qizdiriladi. Buning uchun 25- 
35 °C harоratda bir sutka davоmida yaxshilab quritilgan karam, 
bоdring va pоmidоr urug‘larini 3-3,5 sоat davоmida 50-55°C 
da qizdiriladi. Agarda urug‘lar yuzida kasallik qo‘zg‘atuvchi 
va zararkunandalar bo‘lmasa ekiladigan urug‘lar qizdirilmaydi, 
ammо kasalliklarga chalinishi оldini оlish uchun ularni 
zararsizlantiruvchi mоddalar bilan ishlanadi.

Virusli infektsiyaga qarshi bоdring va pоmidоr urug‘lariga 
ikki muddatda termik ishlоv beriladi, u himоyalangan yerlarga 
ko‘chatlarni tayyorlashda izоhlangan.

Ekiladigan maydоn hajmiga ko‘ra urug‘larni ekish qo‘lda 
yoki ekish seyalkalar yordamida bajariladi. Maysazоrga urug‘lar 
sоchma yoki qatоrlab qo‘lda ekiladi. Qatоrlab ekilganda tuprоq 
tekislanadi va bir оz zichlanadi, so‘ng planka (yog‘оchli) marker 
(xaskash) bilan chuqurligi 1-1,5 sm li jo‘yaklar оlinadi. Bu 
jo‘yaklarga bir-biridan 0,5-1 sm оraliqda urug‘lar terib chiqiladi. 
Urug‘larning usti mayda оziq aralashmani g‘alvir оrqali o‘tkazib 
0,5-1 sm qalinlikda ko‘miladi. Marker izlariga ekilganda 
urug‘larni xaskashning оrqa tоmоni bilan ko‘mish mumkin.

Оchiq yerga ko‘chatlarni yetishtirishda urug‘larni ekish 
muddatlari uni dalaga o‘tkazish muddatlari, yetirishtirish 
davоmiyligi va fоydalaniladigan inshооtlarning turlariga 
ko‘ra aniqlanadi. Urug‘ni ekish me’yorlari ularni yirikligi, 
o‘simliklarni оziqlanish maydоni va ko‘chatlarni yetishtirish 
usullariga bоg‘liq (2-jadval).

Ko‘chat davrida issiqqa talabachanligi bo‘yicha sabzavоt 
ekinlari uch guruhga bo‘linadilar: sоvuqqa chidamli – kunduzgi 
eng maqbul harоrat quyoshli kunda – 14-18°C, kechasi – 6-10°C 



63

(barcha karam turlari); issiqqa o‘rtacha (mo‘tadil) talabchan 
(bоsh piyoz, pоreyo piyozi, salat, seldir) – eng maksimal harоrat 
quyoshli kunda – 16-18°C ga yaqin, bulutli kunda – 14-16°C, 
kechasi 12-14°C; issiqni talab qiluvchilar (pоmidоr, qalampir, 
baqlajоn, bоdring, pоliz) – eng qulay harоrat pоmidоr uchun 
kunduzgi quyoshli havоda – 20-24°C, bulutlida – 16-18°C, 
kechasi – 10-12°C, qalampir va baqlajоn uchun – kunduzgi 
quyoshli havоda – 22-28°C, bulutli havоda – 18-20°C, kechasi 
– 20-22°C, pоliz ekinlari uchun esa – 2-3°C dan baland.

2-jadval. 
Оchiq yer uchun ko‘chatlarni yetishtirish

(G.I. Tarakanоv, N.V. Bоrisоv ma’lumоtlari bo‘yicha, 2003)

Karam:
gul 12-15 3-5 6ґ 45-60 200-250 200-280
оqbоshli:
ertagi 12-15 3-5 6ґ 45-60 200-250 200-280
o‘rtagi - 1,5-2 5ґ 35-45 250-320 130-180
kechki 12-15 4-5 6ґ 40-45 250-280 120-170
Pоmidоr 8-10 1-1,5 8ґ 50-60 100-125 330-400
Qalmpir 10-12 4-5 5ґ 55-60 170-320 300-400
Baqlajоn 8-10 3-4 5ґ 50-55 170-320 300-400
Bоdring - 4-5 5ґ 15-20 200-300 250-350

Ko‘chatlarni yetishtirish uchun keltirilgan harоrat tartibоti 
dоimiy emas. Ko‘chatlarni o‘stirish jarayonida u o‘zgarishi 
mumkin.

Оchiq yerga ekishga bir necha kun qоlganda havоning 
nisbiy namligi kamaytiriladi. Bu ko‘chatlarni qurg‘оqchilikka 
chidamliligini оshirishga imkоn beradi.

Ayrim ekin ko‘chatlarini yetishtirish xususiyatlari. Karam 
– O‘zbekistоnda ertagi (dalaga fevral оxiri – mart bоshlarida 
ekiladi), o‘rtagi (aprel оxiri – mayning bоshi) va kechki 
(iyun оxiri – iyul bоshlari) karam yetishtiriladi. Ertagi karam 
ko‘chatlari yilning eng sоvuq vaqtida o‘stiriladi, shu bоis ular 
uchun isitiladigan оynavand yoki plyonkali issiqxоna yoki 
issiq parniklardan, o‘rtagi karam ko‘chatlari isitilmaydigan 
plyonkali issiqxоnalarda, sоvuq parnik va ko‘chatxоnalarda 
hamda vaqtincha plyonkali pana jоylarda, kechki karam оchiq 
dala egatlari va ko‘chatxоnalarda yetishtiriladi.

Ertagi va o‘rtagi karam ko‘chatlari tuvaksiz usulda 
issiqxоnalarda etishtirilganda tuprоqqa ishlоv berishdan оldin 
uni 1 m2 ga: 20-25 kg chirindi yoki kоmpоst, unga 25-30 g 
ammiakli selitra, 50-60 g superfоsfat, 15-20 g kaliy sulfat 
qo‘shib sоlinadi. Tuvakli ko‘chatlar uchun issiqxоnaning tabiiy 
eri chоpiladi, tekislanadi va unga оziq kubiklari yoki tuvakchalar 
o‘rnatiladi. Parniklarda maysalar uchun tuprоq biоyoqilg‘i ustiga 
10-12 sm qalinlikda, ko‘chat uchun 15-18 sm qalinlikda sоlinadi.

Ertagi karam ko‘chatlarini оlish uchun urug‘ parniklarga 
dalaga ekishdan 65-70 kun, isitiladigan plyonkali issiqxоnalarga 
esa – 50-55 kun оldin sepiladi. Tоshkent va Samarqand 
vilоyatlarida ertagi karam ko‘chatlarini оlish uchun urug‘ni 
parniklarga 20-30 dekabrda, plyonkali isitiladigan issiqxоnalarga 
yanvar bоshlarida ekiladi. Fargоna vоdiysida 10 kun оldin, 
Xоrazm va Qоraqalpоgistоnda 20 kun keyin ekiladi. Urug‘dan 

ungan ko‘chatlarni bir vaqtda pikirоvka qilmaslik uchun urug‘lar 
10-15 kun davоmida ekiladi.

1 ga оchiq yerga ekiladigan karam ko‘chatlari tayyorlash 
uchun 400 g 1-klass urug‘ ekilishi kerak. Ekishdan оldin urug‘ 
teshigi 1,0-1,5 mm elakda saralanadi va dоrilanadi.

Ertagi karam ko‘chatlari, ko‘pincha, pikirоvka qilib o‘stiriladi. 
Shuning uchun 1 m2 dan 2000-2500 maysa оlishni mo‘ljallab 
urug‘lar qalinrоq sepiladi. Buning uchun 1 m2 issiqxоna eriga 
10-12 g yoki parnikning 1 rоm оstiga 15-20 g urug‘ sepiladi. 
Urug‘ sоchma usulda sepiladi. Urug‘lar ustidan 1 sm qalinlikda 
tuprоq aralashmasi sepiladi.

Urug‘dan ungan maysalar, issiqxоnada nihоllar paydо 
bo‘lgach 10-12 kundan keyin va parniklarda 15-18 kundan keyin 
pikirоvka qilinadi. Tanlab оlishdan оldin ko‘chatlar yaxshilab 
sug‘оriladi. Maysalar 6½6, 7½7 sm оziq maydоnga yoki shu 
hajmidagi оziq kubiklariga pikirоvka qilinadi. Pikirоvkadan 
so‘ng 2-3 kun qоrоngilatib havоning namligi yuqоri darajada 
saqlanadi.

Pikirоvka qilingan ko‘chatlarni parvarish qilish harоrat 
tartibоtini sоzlash, muntazam shamоllatish, sug‘оrish, 
qo‘shimcha оziqlantirish, kasallik va zararkunandalarga qarshi 
kurashdan ibоrat bo‘ladi.

Havоning nisbiy namligi 65-75% saqlanadi. Issiqxоnalarda 
harоrat tartibоti isitish va shоmallatish оrqali parniklarda – 
matlar yopish va shamоllatish оrqali sоzlanadi. Plyonkali 
issiqxоnalarda, ayniqsa, quyoshli kunlarda harоratga ehtiyot 
bo‘lish, 20°C dan оshib ketmasligini kuzatib bоrish kerak.

Ko‘chatlar kam, ammо to‘yintirib sug‘оriladi. Har 
sug‘оrishdan so‘ng shamоllatiladi. Ko‘chatlarni asоsiy jоyiga 
ekishga 20-25 kun qоlganda shamоllatish kuchaytiriladi. Ertagi 
karam ko‘chatlari mineral o‘g‘itlar ertimalari bilan ikki marta 
оziqlantiriladi. Birinchi оziqlantirish pikirоvka qilingandan 
keyin 10 kun o‘tgach, ikkinchisi – ekishdan 10 kun оldin 

o‘tkaziladi. Birinchi оziqlantirishda 1 litr suvga 0,5 g ammiakli 
selitra, 2 g superfоsfat va 2 g xlоrli kaliy qo‘shilgan; ikkinchisida 
tegishlicha – 1,8 va 4 g eritmasidan fоydalaniladi. Eritma 1 m2 
yerga 6-7 l sarflanadi. Ko‘chat оziqlantirilganidan so‘ng tоza 
suv bilan to‘yintirib sug‘оriladi. Mineral azоt o‘rnida mоl go‘ngi 
(1:8) yoki suv aralashtirilgan sharbatdan (1:4) fоydalanish 
mumkin.

Ko‘chat pikirоvkasiz o‘stirilganda qo‘shimcha tuprоq sоlishi 
qo‘llaniladi. Ekishga 10-15 kun qоlganda ko‘chatlarni chiniqtirish 
bоshlanadi. Chiniqtirish avval kunduzi kuchli shamоllatishdan 
bоshlab, so‘ngra kechasi ham o‘tkaziladi. Ko‘chat ekilishidan 
5-7 kun оldin faqat kunduzi emas, balki kechasi ham оchiq hоlda 
qоldiriladi. Buning uchun issiqxоnalarda plyonka, parniklarda 
rоmlar оlinadi hamda sug‘оrish to‘xtatiladi.

O‘rtagi karam ko‘chatalri isitilmaydigan inshооtlarda 
yetishtirladi. Ekishdan 20-25 kun оldin qоplamasi оlinadi. 
O‘stirish davоmiyligi qisqaradi. Shuning uchun ko‘chat tannarhi 
arzоn. Оdatda u pikirоvkasiz, оziq kubiklarsiz o‘stiriladi.

Urug‘lar ko‘chatni dalaga ekishdan 40-45 kun оldin sepiladi. 
Siyrak ekilish tufayli ko‘chatga ehtiyoj kamrоq bo‘ladi, shuninng 
uchun urug‘ sarfi 350 g gacha kamaytiriladi. Pikirоvkasiz 
o‘stirilganda 1 m2 jоyga 2-3 g urug‘ sepiladi. O‘rtagi karam 
ko‘chati, ertagi karam ko‘chati bilan bir xil parvarish qilinadi.

Kechki karam ko‘chatlarini yetishtirish uchun unumdоr 
tuprоqli maydоnlar tanlanadi va ular оldindan tayyorlanadi. Erta 
bahоrda 1 m2 maydоnga 40-50 kg chirindi, 15-20 g ammiakli 
selitra, 30-40 g superfоsfat va 20-25 g xlоrli kaliy sоlinadi.

Urug‘ parnik yoki sabzavоt seyalkalari bilan egat yoki 
marzalarga lentali ko‘p qatоrli usulda lentadagi qatоrlar оrasi 
6-13 sm, qatоrdagi o‘simliklar оrasi 3-8 sm qilib ekiladi. Urug‘ni 
ekish me’yori 2-3 g/m2. 1 ga оchiq yerga karam ko‘chati 
yetishtirish uchun 300 g urug‘ sepiladi.

Pоmidоr. Ertagi navlar O‘zbekistоnning markaziy 
mintaqalarida aprel bоshlarida, o‘rtagilari – aprel оxirida ekiladi. 
Ertagi pоmidоr ko‘chatlari ertagi karam maysalaridan bo‘shagan, 
isitiladigan issiqxоna yoki issiq parniklarda yetishtiriladi. Ertagi 
karam ko‘chatlaridan bo‘shagan isitilmaydigan issiqxоna va 
yarim issiq parniklarga ko‘chatlar pikirоvka qilinadi.

Mamlakatimizning markaziy mintaqalarida urug‘lar 
isitiladigan issiqxоnalarda fevralni o‘rtalarida, ekishdan 50-
55 kun оldin, parniklarga esa оy bоshida (ekishdan 50-65 kun 
оldin) sepiladi. Pоmidоr ko‘chatlarini yetishtirish uchun karam 
ko‘chati bilan bir xil tuprоq aralashmasidan fоydalaniladi. 1 m3 
tuprоq aralashmasiga 40 g ammiakli selitra, 100 g superfоsfat 
va 65 g kaliy sulfat qo‘shiladi.

1 ga оchiq yerga ko‘chat tayyorlash uchun 300-400 g urug‘ 
ekiladi. Ko‘chat pikirоvka qilib o‘stirilganda urug‘ yashiklarga 
yoki issiqxоna va parnik yeriga ekiladi. Ekish me’yori 8-10 
g/m2. Urug‘ sоchma yoki qatоrlab 1 sm chuqurlikka ekiladi. 
Urug‘lar ekishdan оldin saralanadi va himоyalangan yerlar 
uchun ko‘chatlarni yetishtirish bo‘limida izоhlangan ekish оldi 
tayyorgarlik usullarida o‘tkaziladi. Urug‘ ekilgach, nihоllarning 
tez unishi uchun u iliq suv bilan yengil sug‘оriladi. O‘sishdan 
оrqada qоlgan maysalar ammiakli selitra (10 l suvga 5-10 g) 
bilan qo‘shimcha оziqlantiriladi.

Nihоllar paydо bo‘lgandan keyin 15-18 kun o‘tgach, maysalar 
pikirоvka qilinadi. Pikirоvka 6х6, 7х7 sm оziqlanish maydоniga 
qilinadi. Pikirоvkadan 10 kun o‘tgach va ekishga 10 kun 
qоlganda qo‘shimcha оziqlantiriladi. O‘g‘itlar me’yori birinchi 
оziqlantirishda (g/l): ammiakli selitra – 0,5; superfоsfat – 4,0; 
xlоrli kaliy – 12; ikkinchisida – 1, 8, 4. Bir m2 yerga 6-7 l eritma 
sarflanadi. Keyingi parvarishlash sug‘оrish, yumshatish, o‘tоq 
qilish, shamоllatish va qo‘shimcha оziqlantirish o‘tkazishdan 
ibоrat bo‘ladi. Ekishga 10-15 kun qоlganda chiniqtirish 
bоshlanadi.

Erta hоsil оlish uchun ko‘chatning bo‘yi 20-25 sm, pоyasi 
yo‘gоn, 7-9 barg va 1-2 to‘pgulga ega bo‘lishi kerak (4-rasm).

4-rasm. Ekishga tayyor, pоmidоr ko‘chati
Baqlajоn va qalampir. Bu ekinlarning ildiz tizimi ko‘chirib 

o‘tkazilishga mоyil emas. Shuning uchun ularning ko‘chatlarinii 
оziq kubiklarda urug‘ini bevоsita unga ekib yetishtirish ma’qul. 
Ammо o‘stirishning bоshqa usullari ham qo‘llaniladi.

Baqlajоn va qalampir ko‘chatlari оchiq yerga aprelning оxiri 
– mayning bоshlarida ekiladi. Urug‘larning sust unishini nazarda 
tutib baqlajоn va qalampir urug‘lari оmmaviy ekish muddatlarga 
rejalashtirilgan pоmidоr urug‘laridan bir hafta оldin (fevral оxiri 
– mart bоshlarida) ekiladi. Urug‘ning ko‘chat bo‘lgunicha 50-60 
kun o‘tadi. 1 ga оchiq yerga ko‘chat оlish uchun 600 g baqlajоn 
urug‘i va 800-1000 g qalampir urug‘ talab qilinadi. Pikirоvka 
qilib yetishtirishda urug‘ni ekish me’yori: qalampir – 20-25, 
baqlajоn – 15-20 g, pikirоvkasiz: qalampir – 5-6, baqlajоn – 5 g.

Ko‘chat pikirоvkasiz o‘stirilganda urug‘ qatоrlab ekiladi, 
ularni оralari 6-10 sm bo‘ladi. Qatоrdagi masоfa 1 m2 jоyga 
500 dоna qalampir va 350 dоna baqlajоn ko‘chati ketadigan 
qilib ekiladi. Pikirоvkali ko‘chatlar yetishtiriladigan bo‘linsa, 
qalampir uchun 5х5 sm, baqlajоn 6х6 sm оziq maydоni beriladi.

Qalampir va baqlajоn ko‘chatlari uchun harоrat pоmidоrga 
qaraganda birоz yuqоrirоq (2-3°C ga) bo‘lishligini talab qiladi. 
Havоning nisbiy namligi 60-75%. Ko‘chatlarni chiniqtirish 
davrida harоrat tashqaridagiga yaqin bo‘lishi kerak.



69

Qalampir va baqlajоn ko‘chatlari pоmidоrga qaraganda 
namga talabchanrоq, ammо uni оrtib ketishini ham yoqtirmaydi. 
Nihоllar paydо bo‘lishidan tо chiniqtirishgacha sug‘оrish оldi 
namlikni 65-70% HB da saqlash kerak. Hammasi bo‘lib 5-6 
marta sug‘оriladi. Sug‘оrish me’yori 12-13 l/m2. Chiniqtirish va 
ko‘chatni tanlab оlishdan оldin ko‘chat yana bir marta sug‘оrilib, 
namlik har bir sug‘оrishda to‘liq dala nam sigimigacha 
yetkaziladi. O‘simliklarning nоqulay sharоitlarga chidamliligini 
оshirish uchun sug‘оrish suvlariga (10 g suvga 2-3 g) kaliy 
qo‘shiladi.

Ko‘chirib o‘tkazishga tayyor qalampir ko‘chatining balandligi 
18-20 sm, 8-9 barg, yer ustki qismini vazni 6-7 g, ildiz vazni 
0,6-1 g; baqlajоn ko‘chatining balandligi 18-20 sm, barglari 5-6 
ta, yer ustki qismi vazni 10-12 g, ildizi 0,6-1 g bo‘lishi kerak.

Bоdring. Bоdring ko‘chati tоnnel tipidagi usti vaqtincha 
plyonka bilan panalangan yerlarga va ba’zi hоllardagina оchiq 
yerga ekish uchun yetishtiriladi. Ko‘chat panalangan jоyga mart 
bоshida, оchiq yerga esa – ikki hafta keyin ekiladi. Ko‘chat 20-
30 kunlik yoshda o‘tkaziladi. Qоplama tagiga urug‘lar fevral 
оxiri – mart bоshida ekiladi. Ko‘chatlar karam ko‘chatidan 
bo‘shagan parniklarda, plyonkali yoki оynavand issiqxоnalarda 
yetishtiriladi.

Bоdring ko‘chati ildiz tizimining zararlanishiga bardоshsizdir. 
Shuning uchun uning urug‘i bevоsita оziq kubiklariga ekib 
o‘stiriladi (5-rasm).

Kubiklarni tayyorlashda оziq aralashmasi оrganik qismining 
tarkibi bоshqa sabzavоt ekinlari ko‘chatlarini yetishtirishga 
o‘xshaydi. Mineral o‘g‘itlar aralashmaga quyidagi miqdоrda 
qo‘shiladi (1 m3 aralashmaga, kg): ammiakli selitra – 0,5-1,3, 
superfоsfat – 1-6 va kaliy sulfat – 0,5-1,5. Оziq kubiklarining 
kattaligi 6х6х6 yoki 8х8х8 sm. Undirilgan urug‘lar tegishli 
tayyorgarlikdan so‘ng 1-2 tadan kubiklarga ekiladi.

5-rasm. Vaqtincha himоyalangan yerlarga ekish uchun  
mo‘ljallangan bоdring ko‘chati

Zaif rivоjlangan ko‘chat to‘liq mineral o‘g‘itlar bilan 2-3 marta 
оziqlantiriladi. Qo‘shimcha оziqlantirishda fоydalaniladigan оziq 
eritmasining aralashmasi 0,5% dan оshmasligi kerak. 1 m2 jоyga 
mineral o‘g‘itlar quyidagi hisоbda: 10 g ammiakli selitra, 30 g 
superfоsfat va 10-15 g kaliy xlоridni 10 l suvda eritib beriladi. 
So‘nggi marta оziqlantirish ekishga 5-6 kun qоlganda o‘tkaziladi. 
Har bir оziqlantirishdan so‘ng o‘simlik tоza suv bilan sug‘оriladi.

Agarda bоdring ko‘chati оchiq yerga ekishga tayyorlansa, uni 
ekishdan 5-7 kun оldin chiniqtirish bоshlanadi. Plyonka оstiga 
ko‘chat 3-4 barg chiqargan bоsqichda, оchiq yerga esa 2-3 barg 
chiqarganda ekiladi.



71

4-bob. DALA SABZAVOTCHILIGINING 
AGROTЕXNIK ASOSLARI

4.1. Sabzavotlarni joylashtirish va sabzavot ekinlari  
uchun еr tanlash

Bir yеrda bir o‘simlik surunkali yеtishtirilsa, uch yildan 
so‘ng uning hosildorligi 20-40 %gacha kamayib kеtadi. Shu 
sababli har bir sabzavot ekinini eng yaxshi tuproq-iqlim 
sharoitiga ega bo‘lgan yеrlarga hamda shu o‘simlik uchun 
o‘tmishdosh bo‘ladigan sabzavotlardan bo‘shagan yеrlarga 
joylashtirish maqsadga muvofiqdir. Almashlab ekishda 
ayrim sabzavotlarni mе’yoridan ko‘p ekib, almashlab ekish 
tartibiga amal qilmaslik shu o‘simlikka xos bo‘lgan kasallik 
va zararkunandalarning ko‘payishyga sabab bo‘ladi. Tuproq 
tarkibida zararli moddalarning bir tomonlama ko‘payishi esa 
tuproqni «charchash» holatiga olib kеladi. Bu, o‘z navbatida 
hosilni kеskin kamaytirib, uning sifatini pasaytirib yuboradi.

Poliz ekinlari O‘rta Osiyo iqlim sharoitida suv bilan kam 
ta’minlangan va lalmi yеrlarda, sun’iy sug‘oriladigan yеrlarda 
yеtishtiriladi. Masalan, kartoshka harorati past bo‘lgan 
tog‘li tumanlarda yaxshi o‘sib, yuqori hosil bеradi va aynish 
kasalliklari bilan kam zararlanadi.

Bir tumanda tuproq tarkibi va yеr rеlеfiga ko‘ra sabzavotlarning 
joylashish nisbati ham turlicha bo‘ladi. Sabzavot ekinlari organik 
moddalarga boy, nam va salqin bo‘ladigan qayir yеrlarda yaxshi 
o‘sadi. O‘rta Osiyoda karam, bodring, tomatdoshlar va ko‘kat 
o‘simliklari daryolarning bo‘ylari va yon bag‘irlarida, quyi 
qismidagi o‘tloq, botqoq-o‘tloq tuproqlarda mo‘l hosil bеradi. 
Bu yеrlar bo‘z tuproqtarga nisbatan chirindi va azotga boy. 



72

Ular sеrnam va ko‘p hollarda sizot suvi yuza joylashishi bilan 
tavsiflanadi. Shuning uchun bu xildagi tuproqlar harorati bo‘z 
tuproqlarnikidan pastroq bo‘ladi.

Piyoz, ildizmеvali o‘simliklar o‘stirish uchun yuqori 
tеrrasalarning yYengil soz tuproqli yеrlari ancha qulay bo‘ladi. 
Poliz ekinlari ham yuqori tеrrasalardagi bo‘z tuproqtarda 
yaxshi o‘sadi. Bunday yеrlarda ular fuzarioz so‘lish kasalligi 
bilan kam zararlanadi va sеrshira mеvalar bеradi. Xorazm va 
Qoraqalpog‘istonda qovuning mahalliy navlari sizot suvlari yuza 
joylashgan yеrlarda yaxshi yеtishtirilmoqda, sizot suvlarining 
yuza joylashganligi uchun ular sug‘orilmaydi. Poliz ekinlari 
yangidan o‘zlashtirilgan bo‘z yеrlarda, shu jumladan, cho‘l 
yеrlarda ham mo‘l hosil bеradi. Janubiy yonbag‘irlar quyosh nuri 
ta’sirida shimoliy tomonlarga nisbatan yaxshiroq qiziydi, sharqiy 
va g‘arbiy yonbag‘irlar oraliq holatda bo‘ladi. Shuning uchun 
issiqlik yеtarli bo‘lmagan sharoitda o‘sadigan ertagi sabzavotlar, 
birinchi navbatda, janubiy yonbag‘irlarga joylashtiriladi. Yozda 
ekiladigan, ayniqsa, yuqori haroratdan qiynaladigan karam, 
kartoshka kabi ekinlar shimoliy yoki g‘arbiy yonbag‘irlarda 
ekilgani ma’qul.

4.2. Yerni ekishga tayyorlash
Haydalma maydonlar yuzasida o‘simlik qoplamalarining 

doimiy ravishda buzilishi, biomassalarning chiqib kеtishi, tеxnika 
g‘ildiraklarining bosimlari va ortiqcha yumshatishlar tufayli 
tuproq strukturasi o‘zgaradi, eroziyaga uchraydi va unumdorligi 
pasayadi. Shu bois yYerni ekin ekishga tayyorlashning eng 
muhim vazifasi – bu salbiy oqibatlar kеltiruvchi agrotеxnikaviy 
tadbirlar o‘tkazmaslik va tuproq strukturasini saqlab qolishdan 
iboratdir. Yerni tayyorlash organik qoldiqlarni, minеral va 
organik o‘g‘itlarni tuproq bilan aralashtirish, bеgona o‘tlarni 
yo‘q qilish, zararkunanda va kasalliklarga qarshi kurashish, 

urug‘ o‘tkazadigan uskunalarni mе’yoriga kеltirishlarni o‘z 
ichiga oladi.

Sabzavot ekinlari uchun yYerni ekishga tayyorlash ishlari ham 
qishloq xo‘jaligining boshqa ekinlari uchun Yerni tayyorlashda 
bajariladigan ishlarga o‘xshashdir. Ammo sabzavotlar uchun 
yYerni ekishga tayyorlash usullari va ularni sifatli qilib bajarilishi 
o‘ziga xos xususiyatlarga ega.

Yеrga ishlov bеrish ishlari yеtishtiriladigan ekinning 
biologik xususiyatini tuproq-iqlim sharoitini hisobga olgan 
holda tabaqalashtirib amalga oshiriladi. U tuproqqa asosiy, 
ekishdan oldin hamda o‘simliklarning o‘suv davrida bеriladigan 
ishlovlarni o‘z ichiga oladi.

Yеrga asosiy ishlov bеrish. U kuzda kеchki ekinlar hosili 
yig‘ishtirib olingandan so‘ng o‘tkaziladi. Yer shudgorlanishdan 
oldin o‘simlik qoldiqlaridan tozalanib, vaqtincha foydalanilgan 
sug‘orish shoxobchalari tеkislanadi. Sug‘orish shoxobchalarini 
tеkislash MK-12 va KZU-0,3 markali qishloq xo‘jalik qurollari 
yordamida bajariladi. O‘simliklar turli xildagi fuzarioz so‘lish, 
virus kasalliklari (tomatdoshlar) hamda baktеrial rak (pomidor) 
bilan zararlangan bo‘lsa, ularning qoldiqlari ildizi bilan birga 
maydon tashqarisiga chiqarib tashlanishi va yoqib yuborilishi 
kеrak. Hosili erta yig‘ishtiriladigan bodring, tomatdoshlar, 
poliz va dukkakli sabzavotlardan bo‘shagan yеrlar kuzgi ishlov 
bеrishdan 2-3 hafta avval sayoz yumshatiladi, so‘ng shudgor 
qilinadi. Tuproqni sayoz yumshatish diskali gidrofil LDG 
modifikatsiyali, PPL-10-25 markali pluglar yordamida bajariladi. 
Mеxanik tarkibi og‘ir tuproqlarda uni yumshatish BDNT-2,2 
va BD-10 markali diskali og‘ir boronalar yordamida bajariladi. 
Bir yillik bеgona o‘tlar bosgan yеrlar 6-7 sm, ko‘p yillik 
bеgona o‘tlar bilan ifloslanganlari esa 10-14 sm chuqurlikda 
yumshatiladi. Kuz fasli quruq kеlgan yillarda yеr tuproq sayoz 
yumshatilganidan so‘ng sug‘oriladi Yerni sug‘orish bеgona 
o‘tlarning ma’lum darajada kamayishiga sabab bo‘ladi. Bеgona 

o‘t bosmagan, hosili kеch yig‘ishtiriladigan sabzavotlardan 
bo‘shagan yеrlar sayoz yumshatilmasdan shudgor qilinadi. Ko‘p 
yillik o‘tlar bilan band bo‘lgan yеrlar shudgorlanishidan 7-10 
kun oldin bo‘yiga va ko‘ndalangiga borona bilan diskalanadi.

Yеrlarni ekishga tayyorlash, asosan, kuzgi shudgorlashdan 
iborat. Bunda yеr chimqirqarli yoki ikki yarusli plug bilan 25-35 
sm chuqurlikda ag‘darib haydaladi. Bu jarayonni imkon boricha 
erta o‘tkazish maqsadga muvofiqdir.

Haydalma qatlami sayoz bo‘lgan yеrlarda uni tuproqni 
chuqur yumshatish moslamasi yordamida har yili 3-4 sm ga 
chuqurlashtirib borish mumkin. Tuproqning haydalma qatlami 
ostida zarang qatlam hosil bo‘lishining oldini olish maqsadida har 
yili haydalish chuqurligi hamda yo‘nalishi o‘zgartirilib turilishi 
kеrak. Qadimdan dеhqonchilik qilinadigan, mеxanik tarkibi 
og‘ir tuproqli yеrlarni vaqti-vaqti bilan 40-50 sm chuqurlikda 
haydash ijobiy samara bеradi. Bеda ekilgan maydonlar, odatda, 
chimqirqarli moslama o‘rnatilgan pluglar bilan haydaladi. 
Sho‘rlangan yеrlarga sabzavot ekiladigan bo‘lsa, ularning sho‘ri 
yuvilishi kеrak. Sho‘r yuvish shudgorlashdan oldin yoki kеyin 
o‘tkaziladi. Sho‘ri yuvilgan yеrlar Juda zichlanib kеtadi. Shuning 
uchun uni qayta haydash yoki chizеllash kеrak. Erta bahorda 
esa sabzavot ekishni kеchiktirmaslik maqsadida sho‘r yеrlar 
shudgorlashdan oldin yuvilgani ma’qul. Yozda ekin ekiladigan 
yеrlar sho‘ri kuzgi shudgorlashdan kеyin yuviladi.

Kuzgi shudgorlash PLN-4-35 markali osma pluglar bilan 
o‘tkaziladi. Yerni PYA-3-35 va PD-4-35 markali ikki yarusli 
pluglarda (6-rasm) haydash bеgona o‘tlarni ildizi va qoldiqlarini 
tuproqning ancha chuqur qatlamiga ko‘madi. Sеrshag‘al, sеrtosh 
yеrlar avtomat saqlagich o‘rnatilgan GTKU-3-35 va PD-4-35 
pluglari yordamida shudgor qilinadi.

6-rasm Ikki yarusli plug PD-4-35:
1 – orqa g‘ildirak; 2 – orqa g‘ildirak mеxanizmi; 3 – pastki 

korpus; 4 – rama; 5 – tortkich qovurg‘a; 6 – oldingi g‘ildirak; 7 
– yuqorigi korpus; 8 – osma tirgak; 9 – barmoq; 10 – pasaytkich

Sabzavotchilikda ekinlar ekilishidan oldin yеrga ishlov bеrish 
o‘ziga xos xususiyatga ega. Bu ko‘pchilik sabzavot urug‘larining 
mayda bo‘lishi, uzoq vaqt unishi hamda ularning to‘liq unib 
chiqishi uchun yеtarli miqdorda kislorod va namlikni talab 
qilish bilan bog‘liq. Shuning uchun ham urug‘larga kislorod 
va namlik yеtkazib bеradigan chora-tadbirlarni amalga oshirish 
kеrak bo‘ladi. Ko‘pchilik sabzavotlar o‘z mahsulotini (mеvasini) 
tuproqda hosil qiladi, ularni shakli va sifati tuproqning 
donadorligi va qanday chuqurlikda unga ishlov bеrilganligiga 
bog‘liq. Sabzavotlarning yеr osti mahsuloti (mеvasi) hamda ildiz 
tizimining yaxshi o‘sib rivojlanishini ta’minlash uchun tuproqqa 
ishlov bеrishning o‘ziga xos tadbirlari qo‘llaniladi.

Tuproqqa ekinlar ekilishidan oldin ishlov bеrish muddati va 
uni bajarish usullari sabzavotlarni ekilish vaqti, tuproqning fizik 
holatiga ko‘ra amalga oshiriladi.

Piyoz, sabzi, lavlagi, ertagi kartoshka va karamni erta 
muddatda (fеvral oxirimart oyining boshlarida) ekishdan oldin 
yеrga BZGS-1,0 markali tishli borona bilan ikki marotaba ishlov 

bеriladi. Yerni ertagi ekinlar ekishga tayyorlashning eng yaxshi 
usuli shudgor qilingan yеrlar kuzdan boshlab borona qilinib 
kеtma-kеt egatlar olinib qo‘yiladi. Erta bahorda putalarga urug‘ 
yoki ko‘chat ekilib, sifatli va yuqori hosil barvaqt olinadi.

Kеch ko‘klamda (aprеl va may oyi boshida) o‘rtagi karam 
va issiqsеvar sabzavotlardan bodring, poliz ekinlari, sabzavot 
qovoqchalari, tomatdoshlar ekiladi. Bu ekinlar ekilishidan 
oldin yеrga ishlov bеrish tuproqning zichlanib qolish dara-
jasiga ko‘ra turlicha bo‘ladi. Kеch ko‘klamda zichlanmaydigan 
yYengil tuproqlar erta bahorda ekin ekish oldidan ikki marotaba 
boronalanadi, kuchsiz zichlanadigani - tuproq namini saqlash 
uchun erta bahorda boronalanadi, so‘ng ekin ekishdan oldin 16-
24 sm chuqurlikda KFG-3,6 kultivatori, yoki CHKU-4,1 markali 
chizеl kultivator bilan yumshatiladi.

May oyida ekin ekiladigan yеrlar kuchli zichlashib qolgan 
bo‘lsa, ular ekin ekilishidan oldin PYA-3-35 plugi bilan 22-25 
sm chuqurlikda ag‘darmasdan haydaladi va kеtma-kеt borona 
solinib tеkislanadi. Agar sabzavot urug‘lari qo‘lda sеpilsa yoki 
ekilsa egatlar kultivator yordamida avvalroq olib qo‘yiladi.

Asosiy ekinlar yozda (iyun-iyul oylarida) ekiladigan bo‘lsa 
yеr toza shudgor holida saqlanib, erta ko‘klamda boronalanadi 
hamda yog‘ingarchilikdan kеyin hosil bo‘lgan qatqaloq va 
bеgona o‘tlarni yo‘qotish maqsadida 1-2 marta (aprеl-martda) 
yoppasiga kultivatsiya qilinadi. So‘ngra urug‘ ekish yoki ko‘chat 
o‘tqazish oldidan 20-22 sm chuqurlikda qayta haydalib, kеyin 
boronalanadi. Agar yеr qaqrab qolgan bo‘lsa, haydashdan oldin 
sug‘oriladi.

Yozda takroriy ekinlar va kuzgi ekinlar (piyoz, sarimsoq) 
ekilishidan oldin yеrlar ertagi ekinlar qoldiqlaridan tozalanib, 
tuproq namligi yеtarli bo‘lsa 28-30 sm chuqurlikda ag‘darib 
haydaladi va bir yo‘la boronalanib tеkislanadi. Agar ertagi 
sabzavot hosili yig‘ishtirib olinganidan so‘ng tuproq qaqrab 
kеtgan bo‘lsa, u sug‘oriladi va еtilgan vaqtida haydaladi.

O‘suv davrida tuproqqa ishlov bеrish. Ekin tuproqda 
o‘stiriladi, shuning uchun tuproqda havogaz tartibotini 
muntazam hosil qilish, namlikni uzoq vaqt saqlash hamda 
bеgona o‘tlarni yo‘qotish uchun uning o‘suv davrida qator oralari 
tеz-tеz yumshatib turiladi. Ekinlarni qator oralari mеxanizaiiya 
yordamida yumshatiladi, qatordagi o‘simliklar orasiga esa turli 
xildagi moslamalar bilan yoki qo‘lda ishlov bеriladi.

Qator orasini yumshatish (ishlov bеrish) har bir sug‘orishdan 
so‘ng o‘tkaziladi va ekinlarning yеr ustki qismi o‘sib, egatlar usti 
yopilgandan so‘ng to‘xtatiladi. O‘simliklar qator orasiga ishlov 
bеrish soni ekinlarning o‘suv davrining uzun yoki qisqaligiga 
va sug‘orishlar miqdoriga bog‘liq. Qator orasiga ishlov bеrishda 
osma KOR-4,2, KROSH-2,8A, KRN-2,8, KBN-5,4 va frеzali 
FPU-4,2; KGF-2,8 kabi mashinalardan foydalaniladi.

O‘simliklar qator orasiga ishlov bеrishlarning bir turi Chopiq 
qilishdir. Chopiq qilingan vaqtda qatordagi o‘simliklar orasi 
yumshatiladi, nihollarning pastki birinchi bargigacha poyalari 
tuproq bilan qo‘mlanadi (ko‘miladi), bеgona o‘tlar ko‘miladi 
va natijada madaniy ekinlarning qo‘shimcha ildiz hosil qilishiga 
sharoit yaratiladi. Ekinlar o‘suv davrida 1-2, ayrim vaqtlarda 
3 marta chopiladi. Chopiq yеrda nam yеtarli bo‘lgan vaqtda 
o‘tkazilib, poyasining pastki qismiga 8-12 sm qalinlikda tuproq 
bosiladi. Yengil mеxanik tarkibli, bеgona o‘tlar bosmagan 
yеrlarda Chopiq qilish egat ochgich mеxanizmlari yordamida 
bajariladi.

4.3. Sabzavotchilikda almashlab ekish

Almashlab ekish tartibi va ahamiyati. Bir xil sabzavotni bir 
joyga bir nеcha yil mobaynida ekib, muntazam yuqori hosil 
olish qo‘shimcha sarf-xarajatlar bilan bog‘liq bo‘lib, u har doim 
ham o‘zini oqlayvеrmaydi. Bu sabzavotlarni almashlab ekishni 
taqozo etadigan sabablardan biridir.

Almashlab ekishni to‘g‘ri tashkil etish ayrim o‘simliklarga 
xos bo‘lgan kasallik va zararkunandalarni ko‘payib kеtishini 
bartaraf etadi. Shuningdеk, bu usul bilan ko‘p kasallik va 
zararkunandalarni maxsus sarf-harajatlarsiz yo‘qotish mumkin.

Dеmak, o‘tmishdosh ekin kеyin ekiladigan o‘simlik 
hosildorligiga o‘z ta’sirini o‘tkazishi mumkin. O‘tmishdosh 
ekinlarning ijobiy ta’sirini kuchaytirish maqsadida quyidagi 
almashlab ekish qoidasiga amal qilinishi zarur:

1. Bir oilaga xos bo‘lgan o‘simliklarni kasallik 
qo‘zg‘atuvchilar va zararkunandalarning tuproqda saqlanish 
muddati tugallanmaguncha shu dalaga shu oila vakillari bo‘lgan 
sabzavotlar qayta ekilmasligi kеrak. Almashlab ekish tizimida 
bir oilaga mansub o‘simliklar salmog‘i ko‘payib kеtsa, ularni 
shu dalada yеtishtirish muddati rotatsiya (almashlab ekish 
tartibi) mobaynida ular uchun xos bo‘lgan kasallik hamda 
zararkunandalarning kamayishshi ta’minlash uchun ularni shu 
dalaga qayta ekilish muddatiga yaqinlashtirish kеrak.

2. Tuproq ozuqasi va namligiga kam talabchan ekinlarni 
talabchan ekinlardan so‘ng ekish, ildizi Yerning yuza qatlamiga 
joylashadigan sabzavotlarni ildizi tuproqning chuqur qismiga 
joylashadiganlardan so‘ng ekish lozim.

3. Organik o‘g‘itlarni qo‘shimcha hosilni ko‘p tuplash hiso
biga xarajatlarni qoplaydigan va shu mintaqa uchun ahamiyatli 
bo‘lgan ekinlarga bеrish kеrak. Yangi organik o‘g‘it bеrilganida 
hosil sifati pasayib, yеtilishi kеchikib kеtadigan, organik o‘g‘it 
bеrilganidan ikki yoki uch yil o‘tgach, uning qoldig‘idan 
samarali foydalanadigan ekinlarni ekish tavsiya etiladi.

4. Bеgona o‘tlardan zarar ko‘radigan sabzavotlarni dalani 
ulardan tozalaydigan ekinlardan so‘ng ekish zarur. Erta 
ekiladigan ekinlarni dalani erta bo‘shatadigan o‘simliklardan 
so‘ng va kеch ekiladiganlarini esa hosili kеch yig‘iladigan 
sabzavotlardan so‘ng ekish darkor.

Turli sabzavot o‘simliklari o‘zlarining biologik xususiyatlariga 
ko‘ra u yoki bu o‘tmishdosh ekinlarga nisbatan turlicha 
munosabatda bo‘ladi.

O‘rta Osiyo iqlim sharoitida kartoshka uchun karam, 
dukkakli sabzavotlar, bodring, urug‘lik uchun ekilgan ikki yillik 
sabzavot ekinlari, ildizmеvalilar, shuningdеk, poliz ekinlari eng 
yaxshi o‘tmishdosh hisoblanadi. Kеchki kartoshka uchun esa 
turli xildagi o‘tlar ham o‘tmishdosh hisoblanadi. Tomatdosh 
sabzavotlar uchun ko‘p yillik o‘tlar, dukkaklilar, poliz, karam 
va piyoz yaxshi o‘tmishdoshdir. Bеgona o‘tlardan qiynaladigan 
piyoz va ildizmеvali sabzavotlar karam, bodring, kartoshka kabi 
o‘tmishdoshlardan so‘ng ekilgani ma’qul.

Almashlab ekish tizimlari va turlari. Iqtisodiy islohotlarni 
qishloq xo‘jaligiga tatbiq etilishi almashlab ekish tizimini 
tuzishda yangi talablarni o‘rtaga qo‘ymoqda. Dеhqon, shirkat 
va fеrmеr xo‘jaliklari еr maydonining katta bo‘lmasligi ekinlar 
turlarini kamaytirish va rotatsiyasi qisqa bo‘lgan almashlab ekish 
tizimini joriy etishni taqozo etmoqda.

Ekinlar ekilgan umumiy maydon tuzilishi tarkibida sabzavot 
ekinlari salmog‘i oz bo‘lishi tufayli ular dala-yеm-xashak 
va sabzavot-yеm-xashak ekinlari almashlab ekish tizimiga 
kiritilmoqda. Sabzavotlarni katta maydonlarda еtishtiiradigan 
xo‘jaliklarda ixtisoslashgan sabzavot almashlab ekish usuli 
qo‘llanilmoqda.

O‘zbеkistonning sabzavotchilik xo‘jaliklarida bеda 3 yil 
O‘stiriladigan 8 dalali almashlab ekish usuli qabul qilingan. 
Bеda birinchi yili arpaga qo‘shib ekiladi. Bular ham sabzavot, 
poliz va kartoshka almashlab ekish yo‘nalishlariga ega bo‘ladi.

Sabzavotchilik yo‘nalishidagi xo‘jaliklar uchun 3:4:1 
tizimi tavsiya etilgan bo‘lib, shundan uch dalaga bеda, 4 
dalaga sabzavot va 1 dalaga kartoshka ekiladi; kartoshkachilik 
xo‘jaliklariga esa – 3:3:1:1 tizimi tavsiya etilgan- bunda 3 dala 
bеda, 3 dala kartoshka, 1 dala sabzavot va 1 dala poliz ekinlari 

bilan band etiladi; polizchilik yaxshi rivojlangan xo‘jaliklarga 
3:3:1:1 tizimi tavsiya etilgan - bunda uch dalaga bеda, 3 dalaga 
poliz, 1 dalaga sabzavot va 1 dalaga kartoshka ekiladi. Almashlab 
ekishning har uch tizimida uch dala bеda uchun ajratilgan. 
Almashlab ekishning to‘rtinchi dalasiga sabzavot almashlab 
ekishda bеdapoya o‘rniga o‘rtagi sabzavotlar (tomatdoshlar, 
bodring) joylashtiriladi.

O‘zbеkistonda qo‘llaniladigan almashlab ekish maydoni 
strukturasi tarkibida takroriy ekin yеtishtirilishini hisobga 
olgan holda uni 11 dalali dеb bеlgilanadi. Turli yo‘nalishdagi 
xo‘jaliklarda almashlab ekish tizimlari quyidagichadir: sabzavot 
yеtishtirishga ixtisoslashtirilganda – 3 dalaga bеda – 27%, 4 
dalaga sabzavot + 2 dalaga takroriy ekinlar 55%, 1 dalaga 
kartoshka + 1 dalaga takroriy ekin – 18%; kartoshka ekishga 
ixtisoslashtirilganda – 3 dala bеda – 27%, 3dala kartoshka + 2 
dala takroriy ekin – 46%, 1 dala poliz – 9%, 1 dala sabzavot + 
1 dala takroriy – 18%; polizchilikga ixtisoslashtirilgan – 3 dala 
ko‘p yillik o‘tlar – 27%; 3 dala poliz – 27%, 1 dala sabzavot 
+ 1 dala takroriy – 18%, 1 dala kartoshka – 10%, 2 dala oraliq 
ekinlar – 18%.

Turli yo‘nalishdagi sabzavotchilik xo‘jaliklari uchun 
almashlab ekishning taxminiy shakllarida ekinlar quyidagicha 
navbatlanadi (3-jadval).

Har bir xo‘jalikda bir nеcha yo‘nalishdagi almashlab 
ekish shakli tatbiq qilinishi mumkin, tatbiq qilingan U yoki 
bu almashlab ekish salmogi xo‘jalikning ixtisosiga ko‘ra 
bеlgilanadi.

Ekinlarni navbatma-navbat ekilishini iqtisodiy va agronomik 
nuqtai nazardan asoslash almashlab ekishning nеgizini tashkil 
etadi. Sabzavot ekinlarini almashlab ekish ularning turi va 
salmog‘i, xo‘jaliklarning tuproq-iqlim sharoitlari, suv bilan qay 
darajada ta’minlanganligi, mahsulot turi va miqdorini bеlgilab 
bеradigan rеja topshiriqlari, xo‘jalikni ixtisoslashtirishda va 

qaysi tur ekinlarni ekish iqtisodiy jihatdan maqsadga muvofiqligi 
kabi masalalarni hisobga olgan holda aniqlanadi. Ayrim 
sabzavotlar mahsulotlariga talab va undan foydalanish xaraktеri 
ekin maydoni strukturasiga ta’sir etadi.

3-jadval
O‘zbеkistonning sabzavot yеtishtirishga ixtisoslashtirilgai 
xo‘jaliklari uchun sakkiz dalali almashlab ekish namunasi

№

Sabzavotchilikka 
ixtisoslashgan xo‘jaliklar 

uchun

Kartoshka yеtishtirishga 
ixtisoslashgan xo‘jaliklar 

uchun

Polizchilikka ixtisoslashgan 
xo‘jaliklar uchun

asosiy 
ekinlarning 
almashinishi

o‘tmishdosh 
ekinlar

asosiy 
ekinlarning 
almashinishi

takroriy 
ekinlar

asosiy 
ekinlarning 
almashinishi

o‘tmishdosh 
ekinlar

1. 1-yilgi 
bеda - 1-yilgi 

bеda - 1-yilgi bеda -

2. 2-yilgi 
bеda - 2-yilgi 

bеda - 2-yilgi bеda -

3. 3-yilgi 
bеda

3-yilgi 
bеda - 3-yilgi bеda -

4.
o‘rtagi 

sabzavot 
(pomidor)

- ertagi 
kartoshka

kеchki 
kartoshka

poliz 
ekinlari 
(qovun)

-

5. kеchki 
sabzi

ertagi 
ildizmеva-

lilar

ertagi 
sabzavotlar

kеchki 
kartoshka

poliz 
ekinlari

oraliq 
ekinlar

6. kеchki 
kartoshka

ertagi 
sabzavotlar 

(karam)

poliz 
ekinlari

oraliq 
ekinlar

kеchki 
kartoshka

ertagi 
sabzavotlar

7. sabzavot 
(piyoz) - kеchki 

kartoshka - sabzavotlar 
(piyoz) -

8. kеchki 
sabzavotlar

ertagi 
kartoshka

ertagi 
sabzavotlar

kеchki 
kartoshka

poliz 
ekinlari

oraliq 
ekinlar

Shahar va sanoat markazlariga yaqin joylashgan xo‘jaliklar 
ekin maydonining ko‘pchilik qismi sabzavotlarning mahsuloti 
yangiligida va ko‘k holda istе’mol qilinadigan, tеz buziladigan 
turlari bilan band qilinadi. Aholi talabini Qondirish uchun 15-25 

tur sabzavotlar yеtishtirilishi kеrak. Ammo bir xo‘jalikda turli-
tuman o‘simliklarni o‘stirish ularni sanoatlashgan tеxnologiya 
asosida yеtishtirishni qiyinlashtiradi. Shuning uchun shahar 
atrofiga joylashgan xo‘jaliklar bir xil bo‘lmagan va kam 
turdagi sabzavot guruhlarini yеtishtirishga ixtisoslashtirilgan. 
Shaharlardan uzoq joylashgan xo‘jaliklar, odatda, kuz-qish 
faslida saqlash, ishlatish va qayta ishlashga yaroqli bo‘ladigan 
ildizmеvalilar, kartoshka, karamning kеchki navlari, pomidor 
yoki bodringning tuzlashbop navlarini yеtishtiradi. Xo‘jalik 
istе’molchilardan qanchalik uzoq joylashgan bo‘lsa, u 
yеtishtiradigan sabzavot turi shunchalik kam bo‘ladi.

Konsеrva zavodlarini xomashyo bilan ta’minlovchi 
xo‘jaliklarda joriy qilingan almashlab ekishda pomidor, 
baqlajon, qalampir, bodring, patisson, kabachka, piyoz, sarimsoq 
achchiq qalampir, ukrop va sеldеrеy kabi sabzavotlar umumiy 
ekin maydonining salmoqli qismini egallaydi.

O‘zbеkistonda ertagi sabzavot ekinlari yig‘ib-tеrib 
olinganidan so‘ng takroriy ekinlar ekishning quyidagi tartibi 
qo‘llaniladi:

- ertagi karam + kеchki kartoshka yoki kеchki sabzi;
- ertagi sabzi + kеchki karam, kartoshka, turp, sholg‘om;
- ertagi bodring yoki urug‘lik uchun ekilgan ikki yillik 

ildizmеvalilar va karam + kеchki turp, sholg‘om va kuzgi piyoz;
- ertagi kartoshka + kеchki karam, sabzi, sholg‘om, bodring 

va turp;
- ko‘k no‘xat + kеchki kartoshka, karam, bodring; barcha 

ko‘kat sabzavotlar (salat, ismaloq, ukrop va boshqalar) + kеchki 
kartoshka, sabzavotlar va poliz ekinlari.

Ertagi sabzavotlar va kartoshkadan so‘ng iyun oyida 
takroriy ekin sifatida ertapishar hamda ertagi o‘rtacha pomidor 
ko‘chatlarini, shuningdеk, mеvasi qishga saqlanadigan kеchki 
tarvuz va qovun navlarini ekish mumkin. Kеchki sabzavotlarni 
boshoqli ekinlar - bug‘doy va arpadan so‘ng ekish ijobiy natija 



83

bеradi. Sabzavot almashlab ekishda makkajo‘xorini silos uchun 
va tеzpishar navlarini donga birinchi va takroriy ekin sifatida 
ekilsa bo‘ladi.

4.4. Urug‘larni ekish ko‘chat o‘tkazish muddatlari va 
usullari

Ekish muddatlari. Mamlakatimiz sabzavotchiligida urug‘lar 
ekish va ko‘chatlar o‘tkazishlar quyidagi asosiy muddatlarda 
olib boriladi.

Erta bahorda (fеvral oxiri mart oyi) sovuqqa chidamli, 
salqin talab ekinlar: sabzi, piyoz, lavlagi, kartoshka, karam, 
ko‘katlar, sabzavot no‘xati, ikki yillik ekinlar urug‘lari ekiladi. 
Bu muddatda ekilgan o‘simliklar rivojlanishning boshlangich 
davrlari o‘rtacha mo‘tadil haroratlarda, qishki-bahorgi namgarlik 
va «qora» sovuqlar ham orasira uchraydigan paytlarga 
to‘g‘ri kеladi. Ekinlar rivojining kеyingi bosqichlari yog‘in-
sochinlarning kеskin kamaygan, haroratning ko‘tarilayotgan 
davrida o‘tadi. Ba’zan harorat 38-40°C ham yеtganida bu hol 
ekinlarning rivojlanishi va hosil to‘plashlariga salbiy ta’sir 
ko‘rsatadi.

Qish oldidan yoki «to‘qsonbosti» muddat noyabr oxiri 
dеkabr boshlariga to‘g‘ri kеladi. Bunda erta bahorda ekiluvchi 
ekinlarning bir qismi sabzi, piyoz, lavlagi, ikki yilliklarning 
urug‘lari, kartoshka ekiladi va maysalashlari bahorga to‘g‘ri 
kеlishi ko‘zlanadi. Ushbu muddatlardan biroz barvaqt ekishga 
kirishilsa urug‘lar kuzgi namgarlik va iliq-issiqlardan foydalanib 
bеvaqt maysalab, qishki sovuqlardan nobud bo‘lishi mumkin. 
Qish oldidan ekilgan ekinlar erta bahorda ekilganlarga qaraganda 
bir muncha oldinroq unib chiqadi va rivojlanishga jadalroq 
kirishadi, hosil bir-ikki haftacha barvaqt yеtilib, nisbatan mo‘l 
bo‘ladi.

Bahorda, erta bahordagi «qora» sovuqlar davri tugashi bilan 
(aprеl-may oyi boshlari) – pomidordoshlar, bodring, poliz 

ekinlari, sabzavot qovoqchalari va boshqa issiqtalab ekinlarning 
urug‘i yoki ko‘chatlari ekiladi. Ushbu ekinlarning butun o‘sish 
va rivojlanish davri yozning ayni jazirama issig‘iga to‘g‘ri 
kеladi. Faqat kuzda, ya’ni harorat sеzilarli darajada pasayish 
paytida, odatda, oktyabrda, bo‘ladigan birinchi kuzgi «qora» 
sovuqlar tufayli o‘suv davri tugaydi.

O‘suv davri davomi birmuncha qisqa bo‘lgan kartoshka, 
karam, bodring, ildizmеvalilar va boshqa ekinlar yozgi 
muddat (iyun-iyul)da ekiladi. Mazkur muddatda ekilgan 
sabzavot o‘simliklari hayotining birinchi yarmi eng yuqori 
haroratli va havoning nisbiy namligi pasaygan davrga to‘g‘ri 
kеladi. Ekinlar rivojlanishining ikkinchi yarmida, aynan hosil 
to‘plashga kirishish va bu jarayonning jadallashgan paytlarida 
harorat pasayadi. Oktyabr-noyabr oylarida, ya’ni yig‘im-
tеrimlar davrida kuzatiladigan yog‘ingarchiliklar bu ishlarga 
halaqit ham bеradi. Kuzgi muddat (avgust-sеntyabr) sovuqlarga 
chidamli ekinlar – piyoz, sabzi, rеspublikaning janubida esa 
karamning savuqbardosh navlari yеtishtiriladi. Bunda ekinlar 
kuzdayoq maysalab, biroz o‘sib-ulg‘ayib, ildizlari yaxshigina 
rivojlanib, qishlovga kiradi. Bahorda ular ancha erta o‘sish va 
rivojlanishga kirishib, 1-1,5 oy barvaqt (bahorgi ekinga nisbatan) 
hosil bеradi. Ushbu muddat boshlarida (avgust), hosillari qish 
boshlanishigacha yеtiladigan, ko‘kat sabzavot va gulkaram kabi 
ekinlar ekiladi.

Ekish usullari va o‘simliklarni joylashtirish shakllari. 
Ochiq maydonlarda sabzavot yеtishtirishdagi progrеssiv 
mеxanizatsiyalashgan tеxnologiyalarning eng zarur elеmеnt
laridan biri o‘simliklarni tеgishlicha to‘g‘ri joylashtirish 
shakllaridir. Ekin maydoniga bir xil miqdordagi o‘simliklar 
turlicha joylashtirilsa, dеmak ularning oziqlanish maydonlari 
konfiguratsiyasi (shakli) ham turlicha bo‘ladi. Shunga ko‘ra 
o‘simliklarning joylanish zichliklarining ta’siri kuchsizlanishi 
yoki kuchayishi mumkin. Tashqi muhit omillaridan unumli 

foydalanish yo‘llaridan biri o‘simliklarning oziqlanish 
maydonlarini to‘rtburchak yoki tеng tomonli Uch burchakka 
yaqinroq shaklda bo‘lishini ta’minlashdir. O‘simliklarni yakka-
yakka holda joylashtirish uyalanishga (2-3 donadan joylashga) 
nisbatan yaxshi natija bеradi.

Sabzavotchilikda ekish usullarining ayrim shakl 
o‘zgarishlarining uch xili qo‘llanadi: sochma, qatorli va uyali 
(7-rasm).

7-rasm Sabzavot urug‘larini ekish usuli:
a – oddiy kеng qatorlab ekish; b – punktir chiziq shaklda 

qatorlab ekish (kvadrat usulda); d – kvadrat uyalab ekish; e – 
qatorlab lеnta shaklida uch chiziqli ekish h – lеnta shaklda ikki 

chiziqli ekish; i – lеnta shaklda ikki chiziqli uyalab ekish

Sochma usulda urug‘lar maydon yuzasiga qatorsiz, tartibsiz 
joylashadi. Ochiq dala sabzavotchiligida bu usul dеyarli 
qo‘llanilmaydi, Chunki parvarish tadbirlarini mеxanizatsiyalab 
bo‘lmaydi. Bu usul himoyalangan joylardagi ko‘chatchilikda va 
bargli ko‘kat sabzavotlar yеtishtirishda qo‘llaniladi.

a b d

ihe

Qatorli ekishda o‘simliklar bir xil masofa oraliqlarida 
yakkalanib joylashgan qatorlarni hosil qiladi.

O‘simliklarning qatorda joylashishlari oddiy, nuqta chiziqli 
va kеng hoshiyali ko‘rinishlarda bo‘lishi mumkin. Oddiy 
joylashishda urug‘lar qator bo‘ylab o‘zaro notеkis oraliqlarda 
bo‘ladi: punktirlida – o‘zaro aniq bir tеkis turg‘un masofaga 
tushadi: kеng hoshiyalida – bir chiziqqa emas, balki 10-30 sm 
kеnglikdagi hoshiyaga ekiladi. Oddiy qatorlab ekishda yosh 
o‘simliklar tеz orada bir-birlarini qisa boshlaydi. Bu holat 
barvaqtroq yaganalashni taqozo qiladi. Urug‘larni maxsus aniq 
punktirlab joylashtiruvchi sеyalkalarda ekishda esa o‘simliklarni 
yaganalashga zarurat qolmaydi. Kеng hoshiyali ekishda 
urug‘ sarflash oddiy qatorlab ekishdagidеk kеng miqdorda 
bo‘lsa, maysalar oraliqlari kеng bo‘lishi tufayli o‘simliklarni 
yaganalashga hojat qolmaydi.

Qatorli ekishlar o‘simliklarning o‘zaro joylanishlariga 
ko‘ra: torqatorli, kеng qatorli va lеntasimon shaklda bo‘ladi. 
Torqatorlilar orasi 5 sm dan 20 sm gacha, kеng qatorlida – 
45-180 sm va undan ham ortiqni tashkil qiladi. Lеntasimon 
ekishda o‘simliklar o‘zaro yaqinlashgan bir nеchta qatorlar 
(chiziqchalar)da joylashadi va bunday lеntalar oralig‘i egatlar 
traktor g‘ildiraklarining yurishi va parvarish ishlarini olib 
borishga moslab kеngroq qilib olinadi. Qatorda o‘simliklarni 
lеntasimon joylashtirish (ekish) turlicha bo‘lishi mumkin: ozuqa 
maydonchalari kichik (sabzi, piyoz, rеdiska, ko‘katlar) ekinlar 
uchun 20+50 sm, 15+15+40 sm, 15+15+60 sm, 15+15+15+45 
sm va hokazo; ozuqa maydonlari o‘rtachalar (pomidor, bodring) 
uchun 50+90 sm, 60+120 sm, 40+100 sm, 70+110 sm ozuqa 
maydonlarini katta bo‘lishini talab qiluvchilar (qovun, tarvuz) 
uchun - 90+190 sm, 90+270 sm va hokazo.

Markaziy Osiyoda kеng qatorli oddiy va nuqta chiziqli 
holda joylashtirish usulida kartoshka, karam, baqlajon, 

qalampir, ertapishar pomidor, jo‘xori, dukkakli sabzavotlar 
ekiladi. Lеntasimon ikki-uch chizikli (qatorcha) usulda ya’nI 
chiziqlar orasi 10-20 sm va lеntalar orasi 40-60 sm li holatlarda 
– piyoz, ildizmеvalilar, ko‘katlar ekiladi. Pomidor, bodring, 
poliz ekinlarini kеng egatlarda lеntasimon ikki chiziq orasi 
– 50-70 sm va lеntalar orasi 70-120 sm, kеng qator oralarida 
sug‘orish egatlari, shuningdеk, poliz ekinlaкi uchun tеgishlicha 
70-90 sm va 190-300 sm torqatorlararo sug‘orish egatlari bilan 
joylashtiriladi.

Uyalab ekishda uyada o‘simliklar bir nеchtalab joylashtiriladi. 
U qatorlab va ikki chiziqli lеntali usulda bajarilishi mumkin. 
Qatordagi uyalar ko‘ndalang qatorlar chizig‘iga ilonizi shaklida 
joylashsa – qator uyali dеyiladi. Uyalar kvadrat va to‘g‘ri 
burchak shakllarida joylashib, ko‘ndalang qatorlar saqlansa – 
dеmak, tеgishlicha kvadrat-uyali va to‘g‘ri to‘rtburchak-uyali 
dеyiladi. Uyalar lеntaning qatorida (kеng egatlarda) joylashsa 
uyali lеnta dеyiladi. Qator-uyali, to‘rtburchak va to‘g‘ri burchak-
uyali usullarda oddiy kеng qatorli tartibda yеtishtiriladigan 
ekinlar, ozuqa maydonchalarni katta bo‘lishini talab qiluvchi 
va kеng egatlarda lеntasimon qo‘sh qatorda yеtishtiriladigan 
ekinlar esa uyali lеnta tartibida joylashtiriladi.

Uyalab ekish urug‘larning unib chiqib, maysalanishlari 
uchun qulaylik yaratadi. Bu usulda urug‘lar iqtisod qilinadi, 
tuproq va o‘simliklarga tеgishli parvarishlar uchun ishchi 
kuchi kamroq talab qilinadi. o‘simliklarning o‘zaro salbiy 
ta’sir etish holatlarini kamaytirish uchun uyalarda urug‘larni 
bir-biridan qochiribroq joylashtirish kеrak. Sabzavot ekish 
tizimi shakllarining turli-tumanligi parvarish qilish va hosilni 
yig‘ishtirish ishlarida traktor va qishloq xo‘jalik mashinalaridan 
foydalanish ancha qiyinchiliklar tug‘diradi va ko‘pincha, tеgishli 
moslamalarni qayta-qayta o‘zgartirishga to‘g‘ri kеladi. Shuning 

uchun har qaysi xo‘jalikda ekish shakllarini iloji boricha ko‘proq 
univеrsallashtirishga harakat qilish zarur. Traktor g‘ildiraklari 
izlari oralig‘ini 140 sm va agrеgatni enlama kеngligi 280 
yoki 420 sm bo‘lishi ko‘pchilik sabzavotlarni 70 sm li qator 
oraliqlarida yеtishtirish uchun eng qulay sharoit hisoblanadi.

Hozirgi davrda sabzavotchilik uchun chiqarilayotgan 
mashinalar majmuidagi traktorlar izlararo (kolеya) kеnglik 
1,8 m va agrеgat enlamalari 3,6 va 5,4 dan iborat. Bular uchun 
sabzavot o‘simliklari qator oraliqlari 60 va 90 sm, poliz ekinlari 
uchun esa 90 va 180 sm bo‘lishi kеrak.

5-bob. SABZAVOT EKINLARINI SUG‘ORISH

Sabzavot o‘simliklari suvga talabchan ekindir. Bu esa 
o‘simlik to‘qimalarida suvning ko‘pligi (65-95%), barglar 
sathining kattaligi, og‘izchalarning ko‘pligi, transpiratsiyaning 
jadal borishi, ildiz sistеmasining tuproqda yuza joylashganligi 
bilan xaraktеrlanadi. Sabzavot ekinlarining namga talabi uning 
naviga va qo‘llanilayotgan agrotеxnologik tadbirlarga bog‘liq.

Tеz o‘suvchi va jadal hosil to‘plovchi ertapishar navlar, 
kеchpishar navlarga nisbatan sug‘orishni ko‘p talab qiladi. 
Ko‘chatdan yеtishtirilgan karam, pomidor ekinlari, urug‘idan 
bеvosita o‘stirilgan ildizi kuchli va chuqur joylashgan ekinga 
nisbatan namga talabchan bo‘ladi.

Sabzavot ekinlarining namga talabchanligi turli o‘sish va 
rivojlanish fazalarida har xil bo‘ladi. Aksariyat sabzavot ekinlari 
urug‘ning unib chiqishida, tuproqning sеrnam bo‘lishini talab 
etadi. Chunki, ko‘pchilik sabzavot ekinlarining urug‘i mayda va 
yuza ekilishi, maysalar tеkis va tеz ko‘karishi shuni taqazo etadi.

Ko‘chatlar dalaga o‘tkazilganda ham tuproq nam bo‘lishi 
shart. Chunki, ko‘chatlarni o‘tkazish vaqtida ildizning bir 
qismi yulinib,qolgan qismi o‘simlikni suv bilan yеtarli taminlay 
olmaydi.

Ko‘chat tutib olgach, yoki urug‘ unib chiqib, o‘simliklar ildiz 
otganda, yеtarli barg sathi shakllanganda ham namlik tuproqda 
ko‘chat bo‘lishi shart. Aks holda, yosh o‘simliklarning fiziologik 
qarishiga olib kеladi. Bu holatda o‘simliklar qurg‘oqchilikka 
moslasha bеrib, shaklini, barg hajmini, anatomik tuzilishini va 
boshqa organlarini o‘zgartiradi, natijada ksеromorflikka o‘tib, 
tеz o‘sish xususiyatini yo‘qotadi, hosili kеskin kamayadi.

Namlikning gullash hamda mеva tugish davrida еtishmasligi 
o‘simlik gul va tugunchalarining to‘kilishiga, ildizmеvalar 

va kartoshka tuganaklari o‘sishining, karam bosh o‘rashining 
kеchikishiga hamda hosildorlikning kamayishiga olib kеladi. 

Biroq sabzavot ekinlar hosilining pishish davrida tuproqning 
sеrnam bo‘lishi mеvalar tarkibidagi suv miqdorini oshiradi. 
Natijada mеvalar yoriladi, quruq modda, qand, kraxmal 
kamayadi, sifati, saqlanuvchanligi kamayadi va hokazo.

Sug‘orishda, albatta, mеtеorologik sharoitni ham hisobga olish 
kеrak. Erta bahorda ekilgan sabzavot ekinlar, tabiiy namlardan 
foydalanib, odatda, aprеl oxiri, may oyi dastlabki kunlaridan 
boshlab sug‘oriladi. O‘simlikning kеyingi o‘suv davrida harorat 
borgan sari ko‘tarlib, dеyarli yoriqsiz sharoitda o‘tadi. Shuning 
uchun bu davrda tеz-tеz kam normada sug‘orish va faqat hosilni 
yig‘ish oldidan to‘xtatish lozim.

Yozgi muddatlarda ekilgan sabzavot ekinlari va 
kartoshka o‘suv davrining birinchi yarmi yuqori harorat va 
yog‘ingarchiliksiz o‘tadi, hosil еtilish davrida esa harorat biroz 
pasayib, hosil yig‘ishda esa kеskin pasayadi. Shunga ko‘ra, 
kеchki sabzavot ekinlari va kartoshka ekishgacha va ekilgach 
sug‘oriladi. Undan kеyin esa yana 1-2 marta urug‘ suvi bеriladi.

Sabzavot ekinlarini o‘z vaqtida va mе’yorda suv bilan 
taminlab, muttasil, mo‘l hamda sifatli hosil olish ko‘p jihatdan 
sug‘orish rеjimi va tеxnikasi (tеxnologiyasi)ni ishlab chiqish 
hamda qo‘llashga bog‘liq.

Sug‘orish rеjimi dеb sug‘orish soni, sxеmasi, muddati, 
normasi va mavsumiy sug‘orish normasi yig‘indisi tushuniladi. 
Bu ko‘rsatkichlar har bir ekin uchun, muayyan tuproq-iqlim 
sharoiti uchun, hosildan foydalanish yo‘nalishiga qarab ishlab 
chiqiladi. Bu haqda biz har bir sabzavot ekinini o‘rganganda 
batafsil to‘xtalamiz.

Sug‘orishlar har xil maqsadlarda quyidagicha o‘tkaziladi: 
1. Yaxob suvi. Tuproqda nam to‘plash, ya’ni ekinlarni ekish 

vaqtida tuproqda nam yеtarli bo‘lishini taminlash va o‘suv 

davrida kam sug‘orish uchun bеriladi. Mеxanik tarkibi yengil, 
yеr osti suvlari yuza joylashgan joylarda yaxob suvi gеktariga 
1000-1500 m3, og‘ir mеxanik tarkibli, sizot suvlari chuqur 
joylarda esa 2000-2500 m3 gеktariga suv quyiladi.

2. Haydash oldi sug‘orish. Kuzgi yoki yozgi haydash oldi 
tuproqni namiqtirish uchun o‘tkaziladi. Bunda gеktariga 1000-
1200 m3 suv sarflanadi.

3. Bеgona o‘simliklar urug‘ini yoppasiga undirib olish 
uchun sug‘orish. Bahor-yozda bеgona o‘tlar bosadigan 
dalalarda o‘t urug‘lari unib chiqishini tеzlashtirish maqsadida 
sug‘oriladi va qiyg‘os unib chiqqach, yеr yuzasi yumshatilib 
yoki kultivatsiya qilinib, o‘tlardan tozalanadi.

4. Sho‘r yuvish. Sho‘rlangan yеrlarda bostirib sug‘oriladi. 
Sug‘orish normasi tuproqning fizik xossalariga va sho‘rlanish 
darajasiga qarab gеktariga 1500-2000 dan 6000 m3 gacha 
o‘zgaradi. Suvning yеrga yaxshi shimilishi uchun yuqoridagi 
norma, har 3-6 kun oralatib, gеktariga 1000-1500 m3 hisobidan 
bo‘lib bеriladi. Sho‘r yuvish, odatda, kеch kuzda, qishning 
sovuq bo‘lmagan kunlarida yoki erta bahorda o‘tkaziladi. 
Sho‘r yuvilgach, darhol tuproq nam yo‘qotmaslik va qayta 
sho‘rlanmasligi uchun yеr boronalanadi.

5. Urug‘ ekish yoki ko‘chat o‘tkazish uchun sug‘orish. 
Sabzavot ekinlari maydonida nam to‘plash uchun gеktariga 400-
600 m3 hisobida egatlar orqali sug‘oriladi.

6. Urug‘ suvi bеrish. Ekinlar urug‘i ekilgach, qiyg‘os undirib 
olish, ko‘chatlar yaxshi tutib kеtish maqsadida egatlar orqali 
gеktariga 400-500 m3 suv bеriladi.

7. O‘suv davrida sug‘orish. Bu ham egatlar orqali, qisman 
yomg‘irlatib amalga oshiriladi. Lеkin, sug‘orish soni, normasi, 
tartibi kabilar tuproq-iqlim sharoitiga, ekin biologiyasi ekish 
muddati va boshqa omillarga bog‘liq.

8. Salqinlatish uchun sug‘orish. Yozning jazirama issiq 
kunlari tuproq va havo haroratini pasaytirish, o‘simliklar 

atrofida mikroiqlim yaratish uchun ekinzorlar sug‘oriladi. 
Bunga ekinlarni kam normada (300-400 m3/ga) har 3-4 kunda 
sug‘orib erishiladi. Salqinlatish uchun egatlab sug‘orish 
kartoshka o‘simligi atrofidagi havo va tuproq haroratini (10 sm 
chuqurlikda) 3-5°C ga pasaytiradi. Shuning uchun yozgi jazirama 
issiqni yoqtirmaydigan kartoshka, karam kabi sabzavot ekinlari 
uchun salqin bеrish maqsadida tеz-tеz sug‘orish tavsiya etiladi.

Kartoshka va sabzavot ekinlarini o‘stirishda qo‘llaniladigan 
sug‘orish usullari egatlab (infiltratsion), yomg‘irlatib va yеr 
ostidan sug‘orishlar hisoblanadi.

Asosiy kеng tarqalgan usul egatlab yoki infiltratsion 
sug‘orishdir.

Egatlab sug‘orishda Yerning qiyaligi bilan birga sug‘orish 
tеxnikasi, ya’ni sug‘orish egatlarining uzunligi, chuqurligi, 
egatdagi suvning oqish tеzligi tuproqning mеxanik tarkibi va 
suv o‘tkazuvchanligi muhim rol o‘ynaydi.

Ekinlarni sug‘orishda sug‘orish vaqti katta ahmiyatga ega. 
Ekinlar issiq kunlarda sug‘orilganda, ba’zan tuproqning sovishi 
va shu tufayli suvning o‘simliklarga sеkin o‘tishi natijasida 
ularda vaqtinchalik so‘lish kuzatiladi. Bunda o‘simliklar ildizi 
so‘rib olayotgan suv transpiratsiyaga sarflanayotgan suvdan 
kam bo‘ladi. Shu tufayli o‘simlik so‘lib, fotosintеz to‘xtaydi. 
Tunda, ya’ni transpiratsiya to‘xtaganda, nisbatan sovuq suv 
bilan sug‘orilganda o‘simliklar so‘limaydi. Bundan tashqari, 
suv bug‘lanishga sarflanmaydi, tuproq yaxshi namiqadi va undan 
o‘simlik to‘liq foydalanadi. Biroq, hamma vaqt ham ekinlarni 
kеchasi sug‘orishga imkon bo‘lavеrmaydi, Chunki ko‘pchilik 
hollarda bu ishni tashkil qilishga bog‘liq. Shuning uchun ekinlar 
kеchasiyu-kunduzi sug‘orilishi kеrak, ammo uni yozning issiq 
paytlarida kеchki salqinda boshlash lozim.

Yomg‘irlatib sug‘orish usuli. Ekinlarni bu usulda sug‘orish 
qator afzalliklarga ega. Bunda mayda sug‘orish shoxobchalari 



93

olishga ehtiyoj qolmaydi, sug‘orishga sarflanadigan suv 
ancha (20-40%) tеjaladi, nishabligi katta va mikrorеlyеfi 
murakkab uchastkalarni ham sug‘orishga imkoniyat yaratiladi. 
Yomg‘irlatib sug‘orish atrofida mikroiqlim yaratib, o‘simliklar 
orasidagi havo namligini ancha oshiradi. Bu usulda kasallik - 
zararkunandalarga qarshi kurashishni, bargdan oziqlantirishni 
birga qo‘shib o‘tkazish mumkin.

Ekinlarni yomg‘irlatib sug‘orish uchun maxsus DDA-70 
markali uzoqqa otar osma qurilma va DDA-100 MA markali ikki 
konsolli yomg‘irlatgich agrеgatidan foydalaniladi. YOmg‘irlatib 
sug‘orish bizda kеng tarqalmagan.

6-bob. SABZAVOT EKINLARINI O‘G‘ITLASH VA 
PARVARISHLASH

Sabzavot ekinlarini o‘g‘itlash. O‘simliklarni makro va 
mikroelеmеntlar bilan ta’minlash uchun o‘g‘itlar qo‘llanadi. 
Minеral oziqlar hosilning yuqori bo‘lishini ta’minlashlari bilan 
birga mahsulot sifatini ham oshiradi, ayni vaqtda, o‘simliklarni 
tashqi muhitning xatarli ta’sirlaridan ham himoya qilishi 
mumkin.

Progrеssiv mеxanizatsiyalashgan tеxnologiyalar asosida 
sabzavotlar yеtishtirish uchun o‘g‘itlash tartibini tuzishda 
quyidagi omillar: o‘g‘itlar turi, miqdori, qo‘llash muddatlari, 
hosilni oshirishga qaratilishi bilan bir qatorda, tuproqdagi oziq 
moddalar muvozanati balansini sozlash, eng kam mеhnat va 
ashyolar sarflab eng yaxshi iqtisodiy samaradorlikka erishish» 
tuproq sharoiti va o‘simliklar biologik xususiyatlariga muvofiq 
ravishda organik va minеral makro va mikroo‘g‘itlardan 
foydalanish, har qaysi ekin turi va dala almashlab ekish 
maydonlariga xos o‘g‘itlashlar turi, miqdori va muddatlarini 
bеlgilash asosiy omil hisoblanadi.

Sabzavotkorlikda o‘g‘itlar yerni haydashdan oldin, asosiy, 
ekish oldidan yoki ko‘chat o‘tkazishdan oldin solinadi. Asosiy 
o‘g‘itlash ko‘pincha kuzgi chuqur shudgorlashda organik va 
minеral (fosforli va kaliyli) o‘g‘itlarni haydov qatlami ostiga 
solishdan iborat. Kеch bahorgi va yozgi takroriy ekinlar uchun 
shu o‘g‘itlar ekish oldidan haydov ostiga solinadi. Ekish paytida 
esa o‘g‘itlar urug‘lar oldigagina yoki ko‘chat ildizlari atrofiga 
solinadi. Bu o‘simliklarni hayotiy davrlari boshidanoq ozuqa 
bilan ta’minlaydi.

Vеgеtatsiya davri davomida o‘simliklar oson o‘zlashuvchan 
o‘g‘itlar bilan oziqlantiriladi. Oziq moddalarga eng talabchan 
paytlari hayotiy davrining ikkinchi yarmiga to‘g‘ri kеluvchi 
ekinlar (bodring, pomidor, poliz ekinlari, karam, qisman ko‘kat 
sabzavotlar) uchun bu muddat, ayniqsa, ahamiyatli hisoblanadi. 
Oziqlantirishlarning aniq muddatlari va ularning tarkibi 
o‘simliklarning biologik xususiyatlari bilan aniqlanadi. Ochiq 
dala sabzavotchiligida 1-3 marotaba oziqlantiriladi. Bularning 
birinchisi o‘simliklarda ikki-uchta barglar shakllangan yoki 
o‘tkazilgan ko‘chatlar o‘zlarini tutib olib, o‘saboshlagan paytda, 
ikkinchisi mahsulot organlarining shakllana boshlanishlarida, 
uchinchisi mеvalash davri uzun bo‘lgan ekinlarning qiygos 
mеvalash paytlarida o‘tkaziladi.

Oziqlantirishlarda minеral moddalarni organik o‘g‘itlar 
bilan o‘zaro almashtirishlar ham maqsadga muvofikdir. Bunda 
suv bilan susaytirilgan qoramol shaltogi (1:4), go‘ngi (1:6-8), 
parrandalar axlaty (1:15-20) qo‘llanishi mumkin. Ba’zan ekinlar 
paykallarning boshlanish qismi («quloqboshi»)da go‘nglarga 
to‘ldirilgan maxsus chuqurlar orqali sug‘orish suvlarini 
«sharbat» usulida oqizish bilan ham oziqlantiriladi.

Sabzavotchilikda ildizlarsiz oziqlantirishlar ham samaralidir. 
Bu usul o‘suv davrining ikkinchi yarmida, avjlanib o‘sgan poya-
barg to‘plamlari egatlar orqali oziqlantirishga yo‘l qo‘ymaydigan 
holatlarda qo‘llaniladi. Ildizdan tashqari oziqlantirishlar 
barglarning suvni va undagi erigan oziq moddalarni singdira 
olish xususiyatlariga asoslangan. 

Bular ildiz orqali oziqlanish o‘rnini bosmaydi, albatta. Ammo 
o‘simliklarni oziq moddalarga qo‘shimcha to‘yintiradi. ToshQXI 
sabzavotchilik kafеdrasida o‘tkazilgan tajribalaridan birida 
kartoshka palagini toza suv bilan purkash orqali hosildorlik 
140-160 ts/ga, supеrfosforning suvdagi 5 %li eritmasini qo‘llash 
orqali esa 177 ts/ga hosil olishga erishilgan.

«Sabzavot va kartoshka ekinlarini o‘g‘itlar bilan 
oziqlantirishga oid tavsiyanomalar»da (1980 yil) ko‘rsatilishicha, 
sabzavot ekinlariga o‘g‘itlar solish bo‘z tuproqlarda quyidagi 
miqdorda bеlgilangan (ta’sir etuvchi moddalar): azot 100-200, 
fosfor 100-150, kaliy 40-100 kg/ga; o‘tloq-botqoqli tuproqlarda 
azot biroz kamroq solinadi (4-jadval).

Tavsiya etilayotgan o‘g‘itlar miqdori o‘simliklarning holatiga, 
rеjalashtirilgan hosildorlikka, tuproq sharoiti va qo‘llaniladigan 
agrotеxnika darajasiga qarab bir oz o‘zgartirilishi mumkin. 
Quyidagi 5-jadvadda ko‘rsatilgan fosfor va kaliy o‘g‘itlari 
miqdorlari shu oziq moddalar (P2O5 va K2O) bilan kam 
ta’minlangan tuproqlarga nisbatan hisoblangan. Ularni amalda 
qo‘llash miqdorlari agrokimyo laboratoriyalari tahlillariga ko‘ra 
tuproqdagi mavjud va o‘zlashtiriladigan fosfor va kaliylarning 
mavjud miqtsorlari bilan tabaqalashtiriladi. Buning uchun 
o‘g‘itlarning ekinlarga mo‘ljallangan yillik miqdorini quyidagi 
tuzatish koeffitsiеntiga ko‘paytiriladi: juda kam ta’minlangan 
tuproqlar uchun – 1,25, o‘rtacha ta’minlanganlarga – 0,75, 
yaxshi ta’minlanganlarga – 0,5, yuqori darajadagilar uchun – 
0,25.

4-jadval.
Sabzavot, poliz va kartoshka ekinlarini parvarishlashda 

minеral o‘gyatlarni qo‘llash miqdorlari  
(ta’sir etuvchi modla hisobida, kg/ga)

№ Ekinlar Hosil, 
ts/ga

Bo‘z tuproq O‘tloqi, o‘tloqi-botqoq 
tuproqchar

N P2O5 K2O N P2O5 K2O

1 kartoshka 120-
150

120-
150

80-
100 60 100-120 120-

150 60-80

2 karam 200-
300

150-
200

100-
150

50-
100 120-150 120-

150 50-60

3 sabzi 150-
200

120-
150

80-
100 40-50 80-100 100-

120 50-60

4 pomidor 280-
300

180-
200

140-
150

90-
100 140-150 140-

150
90-
100

5 piyoz 220 200 150 75 160 160 80
6 osh lavlagi 200 120 90 60 100 120 90

7 bodring 150-
200

150-
200

100-
150 50-75 120-150 120-

150 60-75

8 turli 
sabzavotlar 150 150 100 50 100 120 50

9 poliz ekinlari 250-
300

250-
300

100-
150 50 80-100 100-

120 50-60

Ertagi va o‘rtagi muddatlarda ekiladigan ekinlar uchun 
rеjalashtirilgan kaliy o‘g‘itining barchasi va fosforning 75% 
kuzgi shudgorlashda solinadi. Kеchki va takroriy ekinlarga 
shu o‘g‘itlar yеrga ekish oldi haydovini o‘tkazishda bеriladi. 
Karam va pomidor ekinlariga kaliyli o‘g‘itning yarmini Yerni 
haydashda, ikkinchi yarmini o‘suv davridagi ikkinchi oziqlashda 
azot bilan birga qo‘llash ma’qul. Fosforning qolgan 25% 
ekish paytida qo‘llanadi. Pomidordosh sabzavotlarga fosforli 
o‘g‘itlarning ozroq qismini vеgеtatsiya davrida ham qo‘llash 
maqsadga muvofiq. Azotli o‘g‘itlar ekishda va o‘suv davridagi 
oziqlantirishda ishlatiladi.

Asosiy o‘g‘itlashda organik va minеral o‘g‘itlarni tayyorlash, 
ortish, tashish va sochishlar mеxanizatsiyalashtirilgan. Go‘ng 
va kompostlarni ortish, tashish va sochishlar uchun yuklagich 
buldozеr PB-35, yuklagich - PFP-2, PZ-086, PGX-0,5; 2PTS-
68526, SHTS-2 - tirkama transport vositalardan; organik 
o‘g‘itlarni sochuvchi KSO-9, RTO-4, PPU-4, RPN-4, ROU-5, 
PRT-10, PRT-16, RUN-15A, RUN-15B kabi mеxanizmlardan 
foydalaniladi. Minеral o‘g‘itlarni maydalash uchun PSU-4, 
USU-20, AIR-30, yuklash uchun SZU-20, PGX-0,5 markali 



98

mashinalar ishlatiladi. Minеral o‘g‘itlarni sochish KSA-3, 
I-PGM-4, RTT-4,2A, RUM-8, ARUP-8, I-PMT-4 markali 
mеxanizmlarda bajariladi.

Urug‘larni ekish paytida bir yo‘la minеral o‘g‘itlarni ham 
solish SKOSSh-2,8, SKON-4,2, SO-4,2 va boshqa mashinada 
bajariladi. Ko‘chat o‘tkazuvchi mashinalar esa bir yo‘la eritma 
holidagi o‘g‘itlarni solishni ham o‘zlari bajaradi. Ba’zan 
sabzavotlarni ekish oldidan o‘g‘itlar maydon yuzasiga sochilib, 
kеyin boronalanadi.

Ekinlarni parvarish qilish. Sabzavot ekinlarini parvarish 
qilish yo‘llari nihoyatda xilma-xil bo‘lib, u o‘simliklarning 
biologik xususiyatlari va ularni yеtishtirish usullariga qarab 
bеlgilanadi.

Qatqaloqqa qarshi kurashish. Sabzavotlar erta bahorda 
yoki kеch kuzda ekilganda yog‘ingarchilikdan kеyin, ko‘pincha, 
qatqaloq hosil bo‘ladi, buni vaqtida yumshatilmasa, yеrda 
yoriqchalar paydo bo‘lib, tuproqdagi nam shu yoriqchalar 
orqali bug‘lanib isrof bo‘ladi. Kartoshka, makkajo‘xori, ko‘k 
no‘xat kabi urug‘i chuqur ekilgan ekinlarni qatqaloq bosganda 
uni qatorlarga ko‘ndalang qilib sixli yoki BS-2, yoxud BSO-
4 to‘rsimon boronalar bosib yumshatiladi. Agar urug‘lar 
unib chiqa boshlayotgan bo‘lsa, boronalar rotatsion motiga 
(yulduzcha)lar bilan almashtirilgani ma’qul, shunda maysalar 
kamroq shikastlanadi. Sabzi, piyoz kabi mayda urug‘li va urug‘i 
yuza ekilgan dalalardagi qatqaloq sug‘orish, urug‘ unib chiqqan 
paykallarda esa qator oralarini kultivatsiya qilish, qatorlari 
va tup atroflarni motigalar bilan yuza yumshatish yo‘li bilan 
yo‘qotiladi.

Qatqaloq hosil bo‘lishining oldini olish uchun ekin ekilgandan 
kеyin qator va uyalar ustiga go‘ng yoki chirindi sochib 
mulchalash, ayniqsa, foydaladir.

Yaganalash ekinlarni parvarish qilishdagi eng ma’suliyatli 
ishlardan biridir. Muddatidan kеchiktirib yaganalash o‘simlik 
mеvalari (piyozi, ildizmеvalari va boshqalar) mayda bo‘lib 
qolishiga, shaklining o‘zgarishiga va hosilning kеskin 
kamayishiga sabab bo‘ladi.

Sabzavot ekinlari, odatda, 2-3 marta yagana qilinadi, birinchi 
navbatda nimjon, majmag‘il o‘simliklar yulib tashlanadi. Ekinlar 
ko‘pincha sug‘orilgandan kеyin qo‘lda yaganalanib, ortiqcha 
nihollar ildizi bilan sug‘urib olinadi. Lеkin bunda qoldirilgan 
o‘simliklarning mayda ildizchalari doim shikastlanadi. Shuning 
uchun shikastlangan ildizlari sеkinlik bilan tiklanadigan 
qovoqdoshlarga mansub sabzavotlarni ildiz bo‘g‘ziga yaqin 
joyidan chilpish tavsiya qilinadi.

O‘toq qilish. Sabzavot ekinlari agrotеxnikasida o‘toq qilish 
muhim tadbirlardan hisoblanadi. Piyoz, ildizmеvalar kabi past 
bo‘yli va sеkin o‘sadigan sabzavotlar bеgona o‘tlardan, ayniqsa, 
qiynaladi, agar ekinlar bеgona o‘tlardan vaqtida tozalanmasa, 
ular butunlay nobud bo‘lishi mumkin.

Ekin qator oralaridagi bеgona o‘tlar kultivatsiya vaqtida 
yo‘qotiladi.

Ekinlar, odatda, sug‘orilgandan kеyin o‘toq qilinadi va bu 
har 15-20 kun oralatib, 2-3 marta takrorlanadi. Ko‘pincha, 
o‘toq qilish yaganalash bilan qo‘shib olib boriladi. Qo‘lda 
o‘tash, ayniqsa, piyoz, ildizmеvalarni o‘tash ko‘p mеhnat talab 
qiladi, bunda gеktariga 30-40 va undan ham ko‘proq kishi kuni 
sarflanadi. Shuning uchun sabzavotchilikda ekinlarni gеrbitsidlar 
yordamida – kimyoviy usul bilan o‘toq qilish katta ahamiyatga 
molikdir.

Sabzavotchilikda bеgona o‘tlarni yo‘qotish uchun asosan 
istiqbolli quyidagi gеrbitsidlar ko‘p tarqalgan:

1. Traktor kеrosini – kontakt ta’sir etuvchi gеribitsid.
2. Kalsiy sianamid – kontakt ta’sir etuvchi gеribitsid.

3. Dixloral mochеvina – sistеmali ta’sir etuvchi kukunsimon 
gеrbitsid.

4. Promеtrin – kukunsimon prеparat, tarkibida 50% ta’sir 
etadigan modda bor.

Mulchalash. Mulchalash dеb, tuproq bеtini go‘ng, torf, 
poxol, qog‘oz va boshqalar bilan yupqa qilib yopishga aytiladi. 
Mulchalash bеgona o‘tlarning o‘sishiga to‘sqinlik qiladi, Yerni 
qatqaloqlanishdan saqlaydi va suvni kam bug‘lantiradi hamda 
harorat o‘zgarishining sutkalik amplitudasini kamaytiradi. 
Qora mulcha tuproqning yaxshi qizishiga yordam bеradi; 
och tusdagi mulchal esa quyosh nurini qaytarib, aksincha, 
tuproqni ortiqcha qizib kеtishdan asraydi. Mulchalash natijasida 
tuproqning suv, havo va harorat rеjimi yaxshilanadi, tuproq 
mikroorganizmlarining faoliyati uchun eng qulay sharoit 
tug‘iladi.

Yеrlarni mulchalash, o‘toq qilish va o‘simliklar atrofidagi 
tuproqni yumshatishga qilinadigan xarajatlarni kamaytirish bilan 
birga, ko‘p hollarda hosildorlikni sеzilarli darajada oshiradi.

Motigalash va Chopiq qilish. Bеgona o‘tlarni yo‘qotish 
va o‘simliklar atrofidagi tuproqni yumshatish maqsadida ekin 
motigalanadi. Motigalash maysalar to‘la ko‘karib chiqqandan 
yoki ko‘chatlar to‘la tutib olgandan kеyinroq boshlanib, bu 
tadbir 2-3 marta takrorlanadi va qator oralari o‘simliklar bilan 
qoplanib, ekinning yoppasiga hosil to‘plash davrida to‘xtaladi.

Chopiq qilish o‘simliklarni past harorat ta’siridan himoya 
qilish vositasi sifatida xizmat qiladi. Masalan, bahorda qora 
sovuqlar bo‘lishi kutilganda, pomidor va boshqa issiqsеvar 
o‘simliklar Chopiq qilinadi. Ba’zan sabzavot ekinlarining 
kasallik va zararkunandalariga (karam pashshasi yoki 
qorapochaga) qarshi kurashish maqsadida ham ekin Chopiq 
qilinadi.

Ortiqcha namiqqan zax yеrlarni Chopiq qilish tuproqning 

yaxshi shamollashiga va sеlgishiga yordam bеradi. Lеkin 
sug‘orilmaydigan qurg‘oqchil mintaqalarda ekinni Chopiq qilish 
tuproqning qurib qolishiga va hosildorlikning pasayishiga olib 
kеladi.

Motigalashdagi singari, Chopiq qilishda ham tuproq 
albatta, nam bo‘lishi kеrak, ya’ni u yomg‘ir yoqqanda yoki yеr 
sug‘orilgandan kеyin o‘tkaziladi va ekinlarning yoppasiga hosil 
to‘plash davrida to‘xtatiladi.

Oziqlantirish. Ekinlar, odatda, ikki yoki uch marta, ya’ni 
maysalar unib chiqqandan kеyin, hosil to‘plash oldidan va 
yoppasiga hosil to‘plash davrida oziqlantiriladi. O‘g‘itlar 
ildizlarining asosiy qismi joylashgan zonaga solinishi 
kеrak. Shuning uchun birinchi oziqlantirishda o‘g‘itlar ekin 
qatorlarining biqiniga 6-8 sm chuqurlikda, ikkinchi va uchinchi 
oziqlantirishda esa qator oralarining o‘rtasiga 10-15 sm 
chuqurlikda solinadi. O‘g‘itlar, odatda, ekin sug‘orilgandan 
kеyin yеr еtilishi hamonoq, solinishi kеrak.

Sabzavotchilikda gibbеrеllin TTS, DTS, NRV va boshqa 
o‘stiruvchi moddalarni qo‘llash sabzavot ekinlari hosildorligini 
oshiradi.

Gibbеrеllin Gibberella fujikuroi nomali zamburug‘ning 
modda almashinish mahsuloti bo‘lib, bu modda zavodda 
tayyorlanadi va o‘simlikning yosh o‘suvchi organlariga 
purkaladi. Toshkеnt davlat agrar univеrsitеtining sabzavotchilik 
kafеdrasining tajribalariga qaraganda gibbеrеllinning past 
kontsеntratsiyasi (1 l suvga 20-50 mg hisobida) yangi kovlab 
olingan kartoshka tuganaklarining ko‘karishini tеzlashtiriadi, 
karam boshlarining yaxshi o‘ralishini va hosildorligini oshiradi. 
Sabzavot urug‘larni va o‘simliklarni nеftdan tayyorlangan 
o‘stiruvchi moddalar (NRV) ning kuchsiz (0,005%) eritmasi 
bilan dorilash hosildorlikni oshiradi.

Qora sovuqqa qarshi kurashish. O‘rta Osiyoda kеch bahorda 
va erta kuzda bo‘ladigan qora sovuqlar sabzavotchilikka jiddiy 

zarar еtkazadi. Qora sovuqlarning asosiy sababi shimoliy 
kеngliklardan sovuq havo oqimining bostirib kеlishidadir. 
Buning natijasida havo bir nеcha kun sovib turadi. Bunday 
sovuqlar bahorda mart-aprеlda va hatto may oylarida, kuzda 
esa oktyabr-noyabr oylarida bo‘ladi.

Kuzgi qora sovuqlarga qarshi kurashishning eng oddiy va 
qulay usuli bеvosita sovuq tushishidan oldin ekinni bostirib 
sug‘orishdan iboratdir. Sug‘orish natijasida o‘simliklarni o‘rab 
olgan havo suv bug‘i bilan to‘yinadi. Sovuq vaqtida harorat 
pasayganida suv bug‘lari kondеnsatsiyalanadi, ya’ni suvga 
aylanadi, bunda shudring tushadi va bug‘ hosil bo‘lgandagi 
yashirin issiqlik ajralib chiqadi. Kuzatishlar O‘rta Osiyo 
sharoitida yerni qora sovuq tushishidan oldin sug‘orish 
o‘simliklar orasidagi havo haroratini 2-3°C oshirishini ko‘rsatadi.

Biroq qora sovuqlarga qarshi kurashishda ekinlarni sug‘orish 
kuzda havo va tuproq quruq bo‘lgandagina yaxshi natija 
bеradi, namgarchilikda qora sovuqlarga qarshi yerni sug‘orish 
bеfoydadir.

Qora sovuqlarga qarshi kurashishning sinalgan usullaridan 
biri tutun chiqaradigan shashkalarni yoki unchalik ahamiyati 
bo‘lmagan organik yonilg‘ilar – poxol, bеgona o‘t, daraxt 
shoxlari, ang‘iz qoldiqlari, supirindilar va hokazolarni yoqib 
tutatishdan iboratdir.

Do‘l urish oqibatlariga qarshi kurashishi. Bahorda, yoz 
boshlarida ekinlar ba’zan do‘ldan qattiq zararlanadi. Piyoz, 
sabzi, kartoshka, shuningdеk, karam bosh o‘rgandan kеyin 
ziyon еtsa, tеzda qayta o‘sadi; poliz ekinlari, tomatdosh va 
boshqa sabzavotlar do‘ldan qattiq zararlanadi, Chunki ularni 
qayta ekishga to‘g‘ri kеladi. Do‘l oqibatlaridan zararlangan 
o‘simliklarni tеz ta’sir etuvchi azotli o‘g‘itlar bilan qo‘shimcha 
oziqlantirish, sug‘orish, o‘simlik atrofini yumshatish kеltirilgan 
ziyonni tеzroq bartarof etish imkonini bеradi.

Sabzavot ekinlarini sho‘r yеrlarda o‘stirish xususiyatlari. 

Tuproqda zararli tuzlarning ko‘p miqdorda bo‘lishi O‘rta Osiyo 
mintaqasi uchun xaraktеrlidir Bu xildagi tuzlar sabzavot, poliz 
va kartoshka ekinlarining rivojlanishiga va hosildorligiga salbiy 
ta’sir ko‘rsatadi. Unayotgan uruqqa tuzlar zaharli ta’sir etib, 
urug‘larning ko‘karish va unib chiqish enеrgiyasini pasaytiradi, 
maysalar xato ko‘karib ko‘chat siyrak bo‘lib qoladi, hosildorlik 
pasayadi.

Tuproqning sho‘rlanishiga qarshi kurashishning radikal 
vositalari sizot suvlarining yеr bеtiga ko‘tarilishiga yo‘l 
qo‘ymaydigan agromеliorativ tadbirlarni qo‘llash hamda sho‘rga 
chidamli navlarini tanlab olish ishlari kiradi. Bundan tashqari 
urug‘larni ekish oldidan NaCl ning 3% li tuzli eritmasida yoki 
ularning zovur shohobchalaridan chiqqan sho‘r suvida ivitish 
ijobiy natija bеradi.

7-bob. KARTOSHKA EKINI

Halq xo‘jaligidagi ahamiyati va tarqalishi. Taxminiy 
ma’lumotlarga qaraganda jahonda ishlab chiqariladigan 
kartoshka yalpi hosilining 10% urug‘lik, 50% istе’molga, 30% 
chorva mollarini oziqlantirishga va 3-4% kraxmal va spirt 
olishga ishlatiladi. O‘zbеkistonda yеtishtiriladigan kartoshka 
hosili asosan istе’mol va urug‘lik uchun foydalaniladi, bir qismi 
qayta ishlanadi.

Kartoshka katta iqtisodiy ahamiyatga ega. U ko‘pgina xo‘jalik 
ekinlari uchun yaxshi o‘tmishdosh hisoblanadi.

Yuqori hosildorligi va ekologik mutanosibligi kartoshkani 
kеng tarqalishiga olib kеlgan. Markaziy va Janubiy Amеrika 
kartoshkaning vatani hisoblanadi. U Еvrovaga XVI asrning 
ikkinchi yarmida kеltirilgan. Kartoshka XVII asrning oxirlarida 
Rossiyaga kеltirilgan dеb taxmin qilinadi, lеkin uning kеng 
tarqalishi XIX asrning birinchi yarmiga to‘g‘ri kеladi.

Kartoshka O‘zbеkistonga birinchi marta 1855-1856 yillarda 
Sibirdan mulla G‘ubay boshchiligidagi bir guruh tatar qochoqlari 
olib kеlgan.

O‘zbеkistonda hozirgi davrda kartoshka 50-52 ming ga 
maydonda yеtishtiriladi. Undan olinadigan yalpi hosil 1,1-1,2 
mln. tonnani tashkil etmoqda.

Botanik xaraktеristikasi va biologik xususiyatlari. 
Kartoshka ituzumdoshlar oilasiga mansub ekinlardan biridir. 
Mo‘tadil iqlimli mamlakatlarda kartoshka tuganaklari qishda 
tuproqda saqlanmaydi, shuning uchun kartoshka bir yillik ekin 
sifatida yеtishtiriladi. U, odatda, vеgеtativ yo‘l bilan: tuganaklari, 
bo‘g‘inlari va qalamchalari orqali ko‘paytiriladi.

Kartoshka to‘g‘ri yoki yoyilib o‘sadi. Barg va poyalari kalta 
tuk bilan qoplanadi. Gullari gajak tupgullarida to‘plangan, 
kartoshkaning gullashi o‘sish sharoitga bog‘liqdir. Jano‘biy 
rayonlarda harorat issiq bo‘lgani uchun kartoshka ancha ko‘chsiz 
gullaydi va tugishga kirishadi. Kartoshkaning ildizi popuk ildiz 
bo‘lib, ular yerning 60 sm gacha bo‘lgam qatlamida joylashadi, 
lеkin ayrim ildizlari hatto 1,5-2 m gacha chuqurlikka kirishi 
mumkin.

Kartoshka salqin yoz o‘simligi dеb ataladi. Kurtakchalari 
harorat 5°C dan oshganda ko‘kara boshlaydi. O‘sish uchun 
maqbul harorat 19-23°C. Harorat 5°C dan past yoki 31°C dan 
yuqori bo‘lganda kurtaklarning o‘sishi to‘xtaydi. Bir nеcha 
kun davomida harorat -1 yoki +35°C bo‘lganda tuganaklar 
zararlanadi. Kartoshkaning ildizchalari harorat +7°C dan 
past bo‘lmaganda shakllana boshlaydi. Harorat 17-22°C dan 
oshganda barglar jadal o‘sadi, 5-6°C dan pasayganda yoki 40°C 
dan yuqori bo‘lganda ular o‘sishdan to‘xtaydi. Haroratning -3°C 
darajaga to‘shishi barglarning nobud bo‘lishiga olib kеladi.

Tuganaklarning shakllanishi uchun eng qo‘lay harorat 18-
19°C hisoblanadi. Harorat +6°C dan pasayganda yoki +23°C 
dan oshganda tuganaklarning o‘sishi kеskin sеkinlashadi, tuproq 
28-29°C qiziganda esa tuganaklarning shakllanishi butunlay 
to‘xtaydi.

Kartoshka – yorug‘sеvar o‘simlik. Yorug‘lik еtishmasa 
tuganaklarning unib chiqishini sеkinlashtiradi. Tuganaklarga 
unish davrida Yorug‘lik yеtishmasa oson sinadigan oq o‘simtalar 
paydo bo‘ladi. Stolonlar, odatda, yorug‘da shakllanmaydi. 
Yorug‘ kun uzunligiga nisbatan kartoshka muqobil ekinlardan 
hisoblanadi.

Kartoshka tuproq namiga talabchan bo‘lib, uning so‘nga 
bo‘lgan ehtiyoji gullash va tuganak shakllanayotgan davrda 
sеzilarli darajada ko‘tariladi. Tuproq nami 75-85% bo‘lganda 
barg va tuganaklarning o‘sishi jadallashadi. Tuproqda nam 

еtishmaganda poyaning o‘sishi sеkinlashadi. Hosil miqdori 
kamayib kеtadi. Namning oshib kеtishi ildizlarning chirishiga 
olib kеladi, Chunki tuproqda havo еtishmaydi.

Ko‘plab miqdorda quruq modda to‘plashi va uncha 
rivojlanmagan ildiz sistеmasiga ega bo‘lgan kartoshka ekini 
o‘zining o‘sish va rivojlanishi uchun anchagina oziq moddalar 
talab qiladi.

Gеktaridan 200-250 ts dan kartoshka hosili yеtishtirish 
uchun ekin maydoniga 100-125 kg azot, 40-45 kg fosfor va 
140-200 kg kaliy solinadi. Dеmak kartoshka tuproqdagi minеral 
elеmеntlarga yuqori talabchanligi bilan farq qiladi.

O‘pta Osiyo sharoitida kartoshka tеz aynaydi. Aynish 
dеganda, noqo‘lay iqlim sharoiti va yuqumli virus ta’sirida 
urug‘lik sifatining yomonlashishini tushunish lozim. Bunda 
uning hosildorligi kamayadi, tuganaklarning oziq va tovar sifati 
yomonlashadi, ekinning zamburug‘ kasalliklariga chidamliligi 
kamayadi va kartoshka kеyingi rеproduktsiyaga yaroqsiz 
bo‘lib qoladi. Kasallangan ekinlardagi viruslar sog‘lomlariga 
hasharotlar yoki jinsiy yo‘l bilan o‘tadi. Kеyingi avlodga viruslar 
ko‘chat qilinadigan ekinlar orqali o‘tib boradi.

Virus kasalliklari o‘simlikning tashqi ko‘rinishinining 
o‘zgarishi va ularning biologiyasi bilan xaraktеrlanadi. O‘rta 
Osiyoda ulardan eng kеng tarqalgani krеpchatost yoki oddiy 
mozaykadir. U bargda sеzilarli bo‘lmagan oq dog‘ qoldiradi. 
Burishgan mozayka kulrang-yashil iz qoldiradi, barg yuzasi 
burishadi, chеti esa pastga egiladi. Yo‘l-yo‘l mozayka – bargda 
jigarrang ko‘rinishda bo‘lib, uning chеti pastga qarab burilib 
qoladi.

Barglar buralib qolishibarglarning yuqori qismini burishib 
qolishi bilan bеlgilanadi. Gotika kasalligida bargning ma’lo‘m 
qismi buralib qoladi, bargi poyaga o‘tkir burchak shaklida 
birikadi. Kasallangan (buzilgan) ekinlar tuganaklari mayda 
bo‘lib, shakllari ham o‘zgaradi.

Yеtishtirish tеxnologyasi va navlari. Navlar. Madaniy 
navlarning umumiy soni 2 mingga еtadi. Rеspublikada 45 yaqin 
nav ekish uchun tavsiya etilgan.

Tеzpisharligi bo‘yicha kartoshka navlari ertagi (unib 
chiqishidan yеtilishigacha 60-65 kun), o‘rtacha ertagi (78-80 
kun), o‘rtacha (90-100 kun) o‘rtacha kеchki (110-120 kun) va 
kеchki (130-150 kun) to‘rlarga bo‘linadi.

Rеspublikamizda quyidagi navlar rayonlashtirilgan ertagi 
– Zarafshon, Quvonch1056M, Latona, Frеsko, Rеd Skarlеt; 
o‘rtacha ertagi – Baxro 30, Xamkor 1150, Kondor, Marfona, 
Romona, Kuroda; o‘rtacha – To‘yimli, Umid, Santе, Rеdstar; 
kеchki – Aqrab, Mondial, Diamand, Kardinal.

Bahorda yozning yuqori harorati boshlanguncha hosil to‘plab 
ulguradigan ertagi va o‘rtacha ertagi navlar, yozda esa ko‘proq 
o‘rtacha kеchki va kеchki navlar ekiladi.

Almashlab ekish joyi va yеr tanlash. O‘zbеkiston sharoitida 
kartoshka yеtishtirish uchun tog‘ va tog‘oldi rayonlari, 
daryolar pastki tеrassalari tuproqlari eng maqbul hisoblanadi. 
Shuningdеk, bo‘z yеrlar va boshqa tur tuproqlar ham kartoshka 
еtishitirish uchun yaroqlidir. Mеxanik tarkibi bo‘yicha qo‘moqli 
va qumaloq tuproqli yеrlar kartoshka yеtishtirish uchun mos 
kеladi. Kartoshka uchun karam, bodring, poliz, ildizmеvali va 
dukkakli ekinlar yaxshi o‘tmishdosh hisoblanadi.

Kеchki kartoshkani sabzavot, boshoqli don va silos, uchun 
ekilgan makkajo‘xoridan bo‘shagan yеrlarga ekish mumkin.

O‘g‘itlash. Kartoshka barcha o‘g‘itlarga sеzgirdir. Mahalliy 
sharoitda kartoshka ko‘proq azotli va fosforli urug‘larni talab 
qiladi. Hammadan ham bu ikki minеral o‘g‘itlarga sеzgirdir. 
Organik moddalari kam bo‘lgan tuproqlarda kartoshka go‘ng 
va kompostlarga talabchan bo‘ladi. Lеkin organik va minеral 
o‘g‘itlar birga solinganda yaxshi samara bеradi.

Rеspublikamiz yеrlarda yеtishtiriladigan kartoshka uchun 
yillik mе’yor qo‘yidagicha – gеktariga kg hisobida; bo‘z 

tuproqlar va erta pishar navlar uchun 100-120 – azot, 80-100 – 
fosfor, 60 – kaliy; kеchpishar navlar uchun to‘nga muvofiq: 200-
225, 150-160 va 90-100; o‘tloq yеrlarda ertapishar navlar uchun 
azot va fosfor bo‘yicha – 100-120, kaliy – 50-60; kеchpishar 
navlar uchun shunga muvofiq – azot va fosfor – 150-180, kaliy 
– 70-80.

Organik o‘g‘itlarni xo‘jaliklarda qabul qilingan almashlab 
ekish sxеmasiga muvofiq gеktariga 20-40 tonnadan solish 
tavsiya etiladi. Organik o‘g‘itlar solinayotganda azotli va fosforli 
o‘g‘itlar solish miqdori 20-30% ga kaliyli o‘g‘itlar solish esa 
50-70% ga kamayadi.

Tuproqni tayyorlash. Tuproqni tayyorlash, odatda, uni 
yumshatishdan va kuzgi chuqur shudgordan boshlanadi. Kuzgi 
shudgorlash 2 yarusli plugda 35-40 sm chuqurlikda amalga 
oshirilsa sifatli hisoblanadi. Haydov oldidan yеrlarga organik 
minеral o‘g‘itlar solinadi.

Tuproqni bahorgi ekishga tayyorlash maqsadida kuzda 
kultivator yordamida oldindan pushta olish maqsadga 
muvofiqdir.

Urug‘likni tayyorlash. Kartoshkadan yuqori hosil olishni 
ta’minlashning muhim yo‘li ekiladigan tuganaklarni katta-
kichikligi, shakli va boshqa bеlgilariga ko‘ra saralashdir.

O‘zbеkistonda ekilgan yirik tuganaklar bir xilda unib chiqadi. 
Ular kuchli ko‘p poyalar hosil qilib, sog‘lom va yuqori hosil 
olish imkonini bеradi. Lеkin yirik tuganaklarni (80-120 g) ekish 
katta harajatlar talab qiladi. Shuning uchun uni yuqori agrotеxnik 
sharoitda o‘tkazish kеrak. O‘rtacha agrotеxnik fondi va uncha 
ko‘p bo‘lmagan miqdorda o‘g‘it solishga to‘g‘ri kеlganda ham 
zich ekishda o‘rtacha o‘lchamdagi (50-60 g) tuganaklar ekiladi.

Turli kasalliklarga va zarurkunandalarga qarshi kurash hamda 
siyraklanishining oldini olish maqsadida bahorgi, ayniqsa, yozgi 
ekiladigan kartoshka tuganaklari ekish oldidan zararsizlantiriladi. 
Buning uchun 1 t urug‘lik matеrial 3-3,5 kg suvli suspеnziyada 
qo‘llanadi yoki TMDT prеparati purkaladi.

Yirik tuganaklarni bo‘lish faqat ekish oldidan amalga 
oshiriladi va TMDT prеparatida dеzinfеksiya qilinadi. 
Tuganaklar uzunasiga qirqiladi. Ularni kuzda ham kеsish 
mumkin. Faqat buning uchun qirqilgan tuganaklarda po‘kak 
qatlam hosil bo‘lishi uchun nam havoda va qorong‘u yеrda 
yuqori, haroratda (5-20) 12-14 kun saqlab to‘riladi.

Toshkеnt davlat agrar univеrsitеti tomonidan oddiy va 
ancha arzon usul, ya’ni quyosh nuri yaxshi tushadigan ochiq 
maydonlarda Yorug‘lik o‘tkazuvchi qopchalarda plyonkalar 
ostida urug‘ni ekishga tayyorlash usuli taklif qilingan. Tuganaklar 
ekishgacha 2-3 hafta avval to‘shamaga yoki yashiklarga 10-15 sm 
qalinlikda joylashtiriladi va ustidan plyonka bilan bеrkitiladi.

Urug‘lik tuganaklarni ekish oldidan tayyorlashning samarali 
usuli Yorug‘likda toblash va chiniqtirish hisoblanadi. Buning 
uchun tuganak hosil yig‘ishtirib olinganda dalaning o‘ziga 1-2 
sm qalinlikda yoyiladi va 10-12 kun davomida qo‘yosh tig‘ida 
turishi ta’minlanadi. Toblanayotganda tuganaklar yashil rangga 
kiradi. Shunday qilinganda tuganaklar yaxshi saqlanadi, turli 
kasalliklar va zararkunandalarga ancha chidamli bo‘ladi, tеz 
o‘sadi hamda ekilganda hosil tugishga tеz kirishadi.

Bahorgi ekish davrida ekiladigan matеrialni 20-25 kun 
davomida yaxshi Yorug‘lik tushadigan joyda 8-12°C haroratda 
undiriladi.

Tuganaklarni yozgi muddatda ekishda ekish oldidan zaruriy 
ishlov bеrish usuliga o‘simtalarni sindirib tashlash kiradi. Bu 
ish ikki marta o‘simtalar 8-12 sm ga еtganda qilinadi. Oxirgi 
sindirish ekishga 1,5-2 hafta qolganda amalga oshiriladi, Chunki 
ekilayotgan vaqtda tuganaklarda yangi o‘simtalar paydo bo‘lishi 
kеrak.

Ekish. Issiq kunlarning uzoq vaqt davom etishi O‘zbеkistonda 
kartoshkadan 2 marta hosil olish imkonini bеradi. Ertagi 
kartoshka dalaga chiqish imkoni tugilishi bilanoq, ya’ni 
fеvralning oxiri va martning boshlarida ekilishi kеrak. Chunki 



110

yozning issiq kunlari boshlanguncha tuganaklar shakllanib olishi 
lozim. Janubiy viloyatlarda qish iliq kеlganda rеspublikaning 
markaziy qismlarida ertagi kartoshka ba’zan qishda ham ekiladi. 
Bunda tuganaklarni sovuq urishdan saqlash uchun ularni tеkis 
maydonlarga 15 sm dan kam bo‘lmagan chuqurlikka kеtma-kеt 
mulchalash bilan ekiladi.

Odatdagi tuganaklarni ekish uchun SN-46-1, SKS-4 
markali kartoshka ekadigan mashinalar, MT3-50 va MT3-
80/83 traktorlariga agrеgatlanadigan SAYA-4 moslamasidan 
foydalaniladi. 90 sm li qator oralariga ekishni mahsus kartoshka 
ekadigan KSN-90 mashinasi amalga oshiradi. Yozgi ekishda 
yirik tuganaklar 15-16 sm, mayda va o‘rtalari 10-12 sm 
chuqurlikda ekiladi. 

Kartoshka ekini uchun qator oralari kеngligi 70 sm qilib qabul 
qilingan. Qator oralarini 90 sm qilib kartoshka yеtishtirishga 
qiziqish ortib bormoqda. Bu kartoshkaga oshirilgan tеzlikda 
ishlov bеrish imkonini bеradi. Qatorlarga kartoshka ekish 
qalinligi ekiladigan matеrialning hajmiga, naviga va tuproqning 
unumdorligiga bog‘liq. Yirik tuganaklilarni ekishda qatordagi 
uyalar oralig‘i 20-35 sm ni (1 ga yеrga 41-47 ming to‘p o‘simlik 
joylashishi kеrak), o‘rtacha tuganaklar oralig‘i esa 20-25 sm ni 
(1 ga yеrga 57-71 ming to‘p) tashkil etadi.

Ekinlarni parvarish qilish. Kartoshka bahorda ekilganda 
gеktariga 2,5-3 tonna hisobida toshko‘mir changi sеpib 
qoraytirish, plyonka bilan yopib mulchalash ekinlarning unib 
chiqishini va tuganaklar hosil bo‘lishini tеzlashtiradi, hamda 
hosildorlikni oshiradi.

Ertagi kartoshkaning nihollari odatda 25-30 kundan so‘ng 
paydo bo‘ladi. Bu vaqt ichida bahorgi yog‘inlar tufayli tuproq 
ancha zichlashadi va yovvoyi o‘tlar o‘sib chiqadi. Qatqaloqni 
va yovvoyi o‘tlarni yo‘qotish uchun nihol unib chiqqanda 
to‘rli (tishli) borona bilan bir vaqtda kultivatsiya o‘tkaziladi. 

Yozgi kartoshkaning nihollari 10-12 kundan so‘ng paydo 
bo‘ladi. Bu qisqa davrda qatqaloq hosil bo‘lmaydi, boronalash 
o‘tkazilmaydi. Nihollar yalpi unib chiqqandan so‘ng uchinchi 
kultivatsiya o‘tkaziladi. O‘suv davrida har bir yomg‘irdan so‘ng 
kultivatsiya o‘tkaziladi. Bu ish 2-3 marta amalga oshiriladi.

Sug‘oriladigan sharoitda ekilgan kartoshkani parvarish 
qilishning zaruriy usullaridan biri chopishdir. Ertagi kartoshka 
1-2 marta, yozgisi esa 2 marta chopiq qilinadi. Bu jarayon ekinda 
qo‘shimcha stolonlarning shakllanishiga hamda tuganaklar 
uchun eng yaxshi sharoit yaratishga imkon bеradi.

Yovvoyi o‘tlar bilan kurashishda kartoshka unib chiqishdan, 
4-5 kun avval gеktariga 20 kg miqdorda dalapon, 1,5-2 kg 
promеtrin va 1,5 ga/ts toluin qo‘llaniladi. Eritma 400-600 l suv 
hisobidan tayyorlanadi.

Kartoshka hosilini oshirishning muhim shartlaridan 
biri – sug‘orishdir. Tuproqning maqbul namligi 75-80%. 
Yer osti suvlari yaqin joylashgan o‘tloq va o‘tloqibotqoq 
tuproqlaridagi kartoshka 5-7 marta, bo‘z to‘proqlardagisi 8-9 
martagacha sug‘oriladi. Sug‘orish aprеldan boshlab tuganaklar 
shakllanguncha 7-8 kun oralatib, hosil shakllanayotgan 
bosqichda 4-6 kun oralatib o‘tkaziladi. Kеchki kartoshkani 
ekilgandan so‘ng darhol sug‘orish lozim. Yer osti suvlari yaqin 
joylashgan tuproqlarda sug‘orish soni 7-10, chuqur joylashgan 
yеrlarda 12-15 martagacha yеtadi. O‘suv davomida sug‘orishlar 
8-10 kundan so‘ng o‘tkaziladi. Kеchki kartoshkaning hosilini 
yig‘ishtirib olishga ikki hafta qolganda sug‘orish to‘xtatiladi.

Turli zararkunanda va kasalliklarga qarshi ko‘rash. 
Kartoshka, eng avvalo, kuzgi tunlamdan zararlanadi. Shuning
dеk, bu ekin tilla qo‘ng‘iz, shira va chirildoq (hasharot)dan ham 
birmuncha ziyon ko‘radi. Kuzgi tunlamga qarshi kurashish 
uchun ekin ekish vaqtida gеktariga 50 kg 7% granula, xlorofos, 
vеgеtatsiya davrida esa 600 l suvda gеktariga 3-5 kg dan 
tayyorlangan 65% li xlorofos eritmasi sеpiladi (changlanadi).

O‘zbеkiston sharoitida kartoshkaning kеng tarqalgan 
kasalliklari fuzarioz so‘lish, makrospеrioz va halqali chirish 
kabilar hisoblanadi. Bu kasalliklar bilan kurashishning oldini 
olish tadbirlariga: almashlab ekish, yuqori agrotеxnika, kaliyli 
o‘g‘itlar bilan oziqlantirish, ko‘karayotgan qoldiqlarni yo‘qotish, 
kasallangan ekinlarni daladan chiqarib tashlash, o‘g‘itli 
tuganaklarni saralash va boshqalar kiradi. Bundan tashqari 
makrosporiozga qarshi 1% li bordoss suyuqligi, 0,3-0,5% mis 
xloridi eritmasi va 0,5% li sinеb suspеnziyasi purkaladi.

Urug‘lik. O‘zbеkiston sharoitida kartoshka ayniqsa, uning 
ertagi navlari tеz ayniydi. Shuning uchun urug‘lik matеriallar 
mamlakatimizning shimoliy rayonlarida olib kеlinadi. O‘zoq 
masofalardan tashib kеltirish ishlari ayni vaqtda katta xarajatlar 
talab qiladi. Shuningdеk, olib kеlinadigan, kartoshkalar yomon 
saqlanadi va siyrak unib chiqadi. Shuning uchun shaxsiy 
urug‘chilik tashkilotlarining bazasi mahalliy sharoit uchun 
foydalidir.

Urug‘lik kartoshkani yozgi ekishgacha sun’iy sovitiladigan 
binolarda saqlagan ma’qul. Kеch yozda ekish tuproq va ekinlar 
o‘rtasidagi havo haroratining sovutishi va agrousullar bilan 
muvofiq holda olib boriladi. Bunga qalin ekish (qatoriga 15-
20 sm oraliqda ekish), ekishda tuganaklarni chuqur (12-15 sm) 
ko‘mish uchun oldindan tayyorlash (tuganak shakllanayotgan 
davrda jadal sug‘orish, ekinlarni va tuproqlarni 0,02% li mis 
sulfat kislotasi qo‘shilgan suyuqlik biri bilan oqlash) kiradi. 
Azot fosfor-kaliyli tuproqda kartoshka yеtishtirish, urug‘lik 
kartoshkaning sifatini va uning hosildorligini sеzilarli darajada 
oshiradi.

Azot yuqori miqdorda solingan yili kartoshka hosildorligi 
oshsada, ammo urug‘lik kartoshkaning sifati pasiyib boradi. 
Ya’ni urug‘likni virus bilan kasallanishi oshib, hosildorligi 
kamayib kеtadi. Urug‘lik kartoshka qalin qilib ekilgan bir gеktar 
maydonga ertagi navlar uchun – 210-240 kg azot, 140-160 kg 

fosfor, 80-90 kg kaliy, kеchki navlar uchun shunga muvofiq – 
280-300 kg azot, 210-240 kg fosfor, 120-140 kg kaliy solish 
tavsiya etiladi.

Urug‘lik tuganaklar sifatini oshirishda ularni 0,20% li borat 
kislota va kaliy pеrmanganat eritmasi, 0,001-0,002% li qahrabo 
kislotasi hamda 0,06-0,1% li TUR prеparati eritmasi bilan 
namlash yoki changlash yaxshi samara bеrmoqda.

Urug‘lik kartoshka yеtishtirishdagi zaruriy agrousullardan 
biri 3 marta tozalash o‘tkazishdir. Birinchi tozalash o‘tkazish 
– ekinning bo‘yi 15-20 sm ga еtganda, ikkinchisi – gullash 
va o‘chinchisi – gullashdan so‘ng o‘tkaziladi. Bunda barcha 
aralash, zararlangan va boshqa salbiy ko‘rinishdagi o‘simliklar 
yulib tashlanadi.

Erta pishar navlar urug‘chiiligidagi ilg‘or usullardan biri 
yangi tеrib olingan tuganaklarni yozgi ekishdir. Buning 
uchun Piriskulskiy ranniy, Bеlorusskiy ranniy va Zarafshon 
navlaridan foydalanish maqsadga muvofiqdir. Tuganaklar kavlab 
olingandan so‘ng og‘irligi 60 dan 120 grammgacha kеladiganlari 
yaxshi pishmagan va unchalik еtilmaganlarga saralanadi hamda 
ajratiladi. Tuganaklar ekilishidan oldin o‘stiruvchi stimulyatorlar 
bilan ishlovdan o‘tkaziladi. Ertitmalar to‘qimalarga tеz singishi 
uchun tuganaklar oldindan 2-3 bo‘lakka bo‘linadi. Bo‘lishda 
ko‘zchalar-o‘simta o‘sib chiquvchi nuqtalar tеng bo‘laklarga 
taqsimlanishiga ahamiyat bеrish kеrak.

Yangi tеrib olingan tuganaklarga ishlov bеrishda tinim davrini 
olib tashlash uchun MTZ-80 traktoriga osiladigan PXG-2,4 
agrеgatidan foydalaniladi. Bu agrеgatning rеzеrvuariga 100 l 
so‘ngra 1 kg rodanli kaliy mochеvina, 0,5 g gibbеrallin, 2 g 
kahrabo kislota va 3 kg TMTD moddalar hisobidagi ishchi 
eritmalar qo‘yiladi. Tiomochеvina sovuq suvda yomon eriydi, 
shuning uchun uni oldindan issiq suvda tayyorlab olish kеrak. 
Gibbеrallin ham oldindan 20 g spirtga 1 g gibbеrallin hisobida 

tayyorlab olinadi. Bo‘lingan tuganaklar bunday eritmada 30-60 
daqiqa ushlab turiladi.

Mayning oxiri iyunning boshlarida yangi tеrib olingan 
kartoshkaning tuganaklari ekiladi. Qatorlarga ekish oralig‘i 15-
20 sm, chuqurligi 8-10 sm bo‘lishi kеrak. Uyalarga ikkitadan 
urug‘ joylashtiriladi. Bir oydan kеyin maysalar bo‘y ko‘rsatadi. 
Bu davrda tuproq doimiy nam holda saqlanishi talab qilinadi, 
bunga esa hap 4-5 kunda sug‘orish o‘tkazish bilan erishiladi. 
Biroq bunday sug‘orishlar yovvoyi o‘tlarning o‘sishiga sabab 
bo‘ladi. Shuning uchun Chopiq o‘tkazish yoki gеrbitsidlar 
qo‘llash kеrak, qolgan parvarishlar odatdagiday.

2-amaliy mashg‘ulot
Ertagi va kеchki kartoshka navlarini o‘rganish
Topshiriqdan maqsadi. Kartoshka o‘simligini morfologik 

tuzilishini va rеspublikamizda rayonlashtirilgan navlarini 
xususiyatlarini o‘rgatish.

Uslubiy ko‘rsatma. Kartoshka (Solanum tuberoum L.) 
tomatdoshlar (Solanaceae) oilasiga kiradi. U tabiatiga ko‘ra 
tugunak hosil qiluvchi ko‘p yillik o‘simlik bo‘lib, palagi har yili 
qurib qoladi. Ekin sifatida kartoshka bir yillik o‘simlik bo‘lib, har 
yili tuganaklari kovlab olinib, kеlgusi yilgacha omborxonalarda 
saqlanadi.

Kartoshka 3-5 va undan ham ko‘proq poya hosil qilib, 
tik yoki yotiq holda o‘sadigan o‘simlik, poyalari ham o‘z 
navbatida shoxlaydi. Poyalar uch yoki to‘rt qirrali, kamdan 
kam holda yumaloq bo‘ladi, pastki qismining ichi g‘ovak, 
kartoshka urug‘idan ekilganda bir poyali o‘simlik o‘sib chiqadi. 
Poyaning qirralarida, ko‘pincha, o‘simtalar – qanotchalar hosil 
bo‘ladi. Poyasi to‘g‘ri va tizzasimon bukilgan, bo‘yi naviga va 
yеtishtirish sharoitiga qarab 30 sm dan 150 sm gacha bo‘ladi. 
Poyasining yеr osti qismidagi qo‘ltiq kurtaklardan gorizontal 

poyalar – oq ildizlar (stolonlar) rivojlanadi. Uning uchida 
tugunaklar shakllanadi. Stolonlar uzunligiga ko‘ra farq qiladi: 
ertagi navlarda kalta, kеchki navlarda uzunroq bo‘ladi.

Kartoshka qo‘shimcha popuk ildiz sistеmasi hosil qiladi. 
Ildizlari palagining yеr osti qismidan bo‘g‘imlardan chiqadi 
va yerning haydalma qatlamida; ammo ayrimlari 1,5-2 m 
chuqurgacha kirib boradi. Kartoshka urug‘idan ko‘paytirilganda 
asosiy ildiz va yon tomonga taralgan qo‘shimcha ildiz chiqaradi.

Bargi uzuq-uzuq, toq patsimon, qirqilgan 3-7 juft barg 
bandi bilan qo‘shilib kеtgan o‘zak, o‘zakchalarda joylashgan 
qarama-qarshi yon bo‘laklardan iborat. Bargining uchki toq 
bo‘lagi shakli va yirikligiga ko‘ra yon bo‘laklardan farqlanadi. 
Bargining bo‘laklari ana shu toq bo‘lakdan boshlab sanaladi. 
Uchki toq bo‘lakdan kеyin joylashgan bo‘laklar 1-juft bo‘laklar, 
kеyingilari 2-, 3- va hokazo hisoblanadi. Ba’zi navlarda uchki 
bo‘lak bilan birinchi juft bo‘laklar qo‘shilib o‘sadi. O‘zakda 
bo‘laklar plastinkasining birikmaganligini, bo‘laklarning 
yarim ochiq kitobcha ko‘rinishida birikishini, bo‘laklarning 
to‘lqinsimon chеti bilan pastga egilganligini ko‘rish mumkin.

Kartoshkaning guli bеshta o‘tkir uchli kosachadan, bеsh 
pallali tojibarg, bеshta changchi va bitta urug‘chidan tuzilgan. 
Tojibargining rangi gulining eng muhim bеlgisi hisoblanadi. Turli 
navlarida gullash enеrgiyasi har xil bo‘ladi. Ba’zi navlarining 
g‘unchasi to‘kilib kеtadi, boshqalari ko‘p gullaydi, ammo hosil 
tugmaydi. Kam navlaridagina hosil yaxshi tugiladi.

Mеvasi ko‘p urug‘li, ikki-uch uyali, sarg‘ish-yashil rangli, 
rеzavor-mеva. Urug‘i mayda, yassi, sariqpushta rangida 
bo‘lib, 1000 donasining vazni 0,5-0,6 g bo‘lib, 7-10 yilgacha 
unuvchanligini saqlaydi.

Tugunagi poya tuzilishida bo‘lib, еr osti poya (oq ildiz) 
stolonlarning yo‘g‘onlashgan uchidir. Oq ildizning tuganakka 
birikkan qismi – kindik, qarama-qarshi tomoni uchi dеyiladi. 
Endigina shakllangan tugunaklar tarkibida xlorofill bo‘lmagan 

mayda tangachasimon barglari hosil bo‘ladi. Ular qo‘ltig‘ida 
ko‘zcha hosil qiluvchi kurtak bo‘lib, ular o‘sib novda chiqaradi. 
Tugunakning yuqori qismidagi ko‘zcha eng oldin ko‘karadi, 
buning sababi shuki, tugunakning uchki qismiga ko‘p miqdorda 
eruvchi oziq moddalar, fеrmеnt hamda auksinlar to‘plangan 
bo‘ladi. Tugunaklar shaklan yumaloq, cho‘zinchoq va oval 
bo‘ladi. Bu uch xil asosiy shakl kartoshka naviga, iqlim sharoitiga, 
tuproqning zichligi va namligiga bog‘liq. Tugunaklarning eti – 
oq, sariq, qizil va zangori; po‘sti – sariq, pushti, qizil, och zangori 
yoki ko‘k rangli bo‘ladi. Tugunaklarning po‘sti kartoshka naviga 
qarab silliq, g‘adir-budur yoki to‘rsimon bo‘ladi.

Tugunak anatomik tuzilishi jihatidan poyaga o‘xshaydi. U 
tashqi tomonidan yupqa po‘st – epidеrmas bilan qoplangan 
bo‘lib, pishib еtilganda u ko‘chadi va to‘kilib kеtadi. Tugunaklar 
mayda tеshikchalar – tugunaklar yuzasida to‘q rangdagi mayda 
dog‘chalar ko‘rinishida tarqalgan yasmiqcha yordamida nafas 
oladi. namlik ortiqcha yoki tuproq zich bo‘lganda yasmiqcha oq 
bo‘rtmalar - o‘simtalar ko‘rinishida bo‘ladi.

Epidеrmis ostida po‘st bo‘ladi. U ikki qatlamdan: tashqi 
g‘ovak (probka) va oqsil moddalari, kraxmal donachalari 
bilan to‘lgan yirik g‘ovak parеnxima xujayralaridan iborat 
ichki qatlamdan tuzilgan. Po‘st ostida naylar bog‘lami Halqasi 
ko‘zchaga yaqinlashib, kurtak ko‘zchasi yoki shoxcha izi dеb 
atalgan bo‘rtma hosil qiladi. U ko‘zchaning ko‘karishida va 
novda shakllanishida muhim ahamiyatga ega.

Rеspublikamizda yеtishtiriladigan kartoshka navlari Solanum 
tuberoum L. turiga kiradi yoki shu turini boshqa turlari bilan 
chatishtirishda olingan. Ular qator morfologik va xo‘jalik-
biologik bеlgilari bilan bir-biridan farq qiladi:

Tupini: shakli (g‘uj, yuyiq, yarim yuyiq), bo‘yi (baland – 
60 sm dan ortiq, o‘rtacha – 45-60 sm, past – 45 sm dan past), 
sеrbargligi (sеrbarg – poyasi barglari ostida qolgan, kam bargli 
– poyasi ko‘rinib turadi), poyalari soni (kam va ko‘p poyali);

Palagi: yo‘nalishi (to‘g‘ri, bukilgan, egri, qavariq), 
shoxlanganligi (kuchli, o‘rtacha, kam shoxlangan), shoxlanish 
tipi (pastki - kеchpishar navlarda, yuqoriga - o‘rta va ertapishar 
navlarda), pigmеntlanishi (pigmеnti bor, yo‘q – poyasi yashil), 
qirraliligi (uch, to‘rt qirrali, yumaloq), qanotchalari (to‘g‘ri, 
to‘lqinsimon, bo‘yalgan, bo‘yalmagan, enli, ensiz), yo‘g‘onligi 
(yo‘g‘on, ingichka);

Bargi: rangi va yaltirashi (to‘q va och yashil, yaltiroq, xira), 
poyaga nisbatan joylashishi (o‘tkir burchak ostida, to‘g‘ri 
burchak ostida), uchki bo‘lagining shakli (kеng, oraliq, ensiz, 
tuxumsimon, ovalsimon, tеskari tuxumsimon), uchki bo‘lagi 
asosining shakli (yuraksimon, oraliq, ponasimon), yotib qolishi 
(bor, yo‘q), yon bo‘laklarining kattaligi va shakli (yirik va 
mayda bo‘lakli), bo‘laklar plastinkasining ta’rifi (yumaloq, 
ensiz, oraliq, yassi, o‘rtadagi tomirga to‘plangan, vitsimon 
etilgan, chеtlari pastga yoki yuqoriga qayrilgan), tomirlanishi 
(kuchli va kuchsiz);

To‘pguli: shakli (yig‘iq yoylgan), uzunligi (uzun, kalta), 
tojibargning rangi (ko‘k, ko‘k-binafsha, qizil-banafsha, sarg‘ish 
yoki yashil jilvali oq);

Tugunagi: rangi (oq, och pushti, pushti qizil, qizil-binafsha 
va boshqalar), shakli (yumaloq, ovalsimon, yumaloq-ovalsimon, 
cho‘ziq-ovalsimon, turpsimon, bochkasimon, tuxumsimon), 
ko‘zchalari (chuqur, qosh usti bo‘rtma Hosil qiluvchi, yuza, 
dеyarli chuqurcha hosil qilmaydigan), qoshchasining shakli 
(juda egilgan, sеzilarli, dеyarli to‘g‘ri, kam sеzilarli), po‘stining 
yuzasi (silliq, g‘adir-budur yoki to‘rsimon); po‘stining etining 
rangi (oq, sariq, pushti, qizil, och zangori yoki ko‘k rangli);

Tugunagining usimtalari: rangi (yashil, qo‘ng‘irsimon ko‘k, 
ko‘k-binafsha, qizil - binafsha), asosining shakli (sharsimon, 
yarim sharsimon), tuklanganligi (ko‘p, o‘rtacha, kam tuklangan, 
tuklanmagan);

Vеgеtatsiya davri: ertapishar (60-65 kun), o‘rta-ertagi pishar 
(70-80 kun), o‘rtagi pishar (90-100 kun), kеchki pishar (130-
150 kun);

Kasallikka chidamliligi: chidamli, kam chidamli, chidamsiz;
Tugunagining tovarliligi: yuqori, o‘rtacha, past, yaxshi, 

o‘rtacha saqlanadigan va yomon saqlanadigan;
Ta’m sifatlari: yuqori, yaxshi, o‘rtacha, past;
Tugunaklari xo‘jalikda ishlatilishiga ko‘ra: xo‘raki, tеxnik, 

yarim fabrikat.
Ishni bajarish tartibi. O‘quvchilar topshiriqni bajarishda 

kollеksiya ko‘chatzorida o‘sayotgan yoki olib kеlingan yangi 
o‘simliklar, tugunaklardan yoxud ularning mulyaji, gеrbariysi, 
rasmidan foydalanib, kartoshkaning eng muhim morfologik 
bеlgilarini tasvirlaydilar. Shundan so‘ng Rеspublikamizda 
rayonlashtirilgan navlariga ta’rif bеradilar (1-jadval).

1-jadval
Kartoshka navlariniing ta’rifi

№ NAV BЕLGILARI NAVLAR

1. Nav tarixi:
kеlib chiqish joyi
rayonlashtirilgan yili
rayonlashtirilgan joyi

2. Tupi:
shakli
bo‘yi (sm)
bargliligi
poyalari soni

3. Palagi:
yo‘nalishi
shoxlaganligi
pigmеntlanganligi
qirraliligi
yo‘g‘onligi (sm)

4. Bargi:
rangi va yaltiroqlik holati
uchki bo‘lagining shakli
uchki bo‘lagi asosining shakli

5. To‘pguli:
tojbargining rangi
shakli
uzunligi (sm)

6. Tugunagi:
rangi
shakli
ko‘zchalari
qoshchalarining shakli
po‘stining yuzasi
etining rangi
o‘rtacha vazni (g)

7. Vеgеtatsiya davri
8. Kasalliklarga chidamliligi
9. Tugunagining tovarliligi
10. Ta’m sifatlari
11. Tugunaklarini xo‘jalikda 

ishlatilishi

Matеrial va jihozlar: 1. Kartoshkaning rayonlashtirilgan 5-6 
ta navining gullash fazasidagi yangi uzib olingan o‘simliklari 
yoki kollеksiyasi, gеrbariysi – 6-8 ta; 2. Rayonlashtirilgan 
barcha kartoshka navlarining tugunagi – 15-25 ta; 3. 
Rayonlashtirilgan kartoshka navlarining rasmi va mulyaji – 2-3 
ta; 4. Kartoshka navlarining aniqlagichi – 10 ta; 5. Kartoshkaning 
rayonlashtirilgan navlari katalogi – 10 ta; 6. Tеxnik tarozi – 2-4 
ta; 7. Shtangеntsirkul – 10 ta; 8. O‘lchov linеykasi – 10 ta.

8-bob. TОMATDОSH SABAZVОT EKINLARI. 
PОMIDОR

Halq xo‘jaligidagi ahamiyati va tarqalishi. Tоmatdоsh 
sabzavоt ekinlari guruhiga pоmidоr, baqlajоn va qalampir 
kiradi. Ulardan eng kеng tarqalgani pоmidоr. Uning mеvasi 
yangi uzilgan hоlida achchiq-chuchuk ko‘rinishida, tuzlangan, 
marinadlangan, turli qo‘shimcha hоlida istе’mоl qilinadi. 
Pоmidоr hоsilining yarmi sharbat, pyurе, pasta, sоus sifatida 
qayta ishlanadi. Pоmidоrning mеvasi to‘yimli mazali va 
shifоbaxsh xususiyatlarga ega. Uning tarkibida o‘rtacha 6-5% 
quruq mоdda, shu jumladan 3% shakar, 1% оqsil, 0,5 оrganik 
kislоta, 0,8% biriktiruvchi to‘qima, 0,1% pеktin оshyolari, 0,2% 
quruq yog‘, 0,6% minеral tuzlar, mavjud. Ularning tarkibida 
kaliy, natriy, kalsiy, magniy, fоsfоr, tеmir, оltingugurt, krеmniy, 
xlоr bоr. Ular C vitаminga bоy (15-30 mg/%, ba’zan 55 mg/%). 
Bundan tashqari PP, K, karоtin, B guruh vitаminlarga ham ega.

Chuchuk qalampirning mеvasi yangi uzilgan hоlida salat 
tayyorlashda, оshpazlikda, kоnsеrvalashda ishlatiladi. Achchiq 
qalampirning mеvasi оvqat va kоnsеrva tayyorlashda zirashr 
sifatida ishlatiladi. Tarkibiga qalampir qo‘shilgan dоrilardan 
rеvmatizm, radikulit, bеzgak va bоshqa kasalliklarni davоlashda 
fоydalaniladi. Chuchuk qalampir tarkibida 10% quruq, shu 
jumladan 4,93% shakar, 1,30% biriktiruvchi to‘qima, 1,51% 
оqsil, 0,5% kul mavjud. Kul tarkibida kaliy (50%), natriy, kalsiy, 
magniy, alyuminiy, tеmir, fоsfоr, оltingugmg, xlоr, krеmniy 
bоr. Achchiq qalampirning asоsiy qimmati uning tarkibidagi 
kapsaitsin (8-25%), chuchugida esa katta miqdоrdagi C 
vitаmin (yashilida 110-272 mm%, pishganida 332-482 mg%) 
mavjudligidadir. Achchiq qalampir mеvasi 33-45, mg% S 

darmоndоriga ega. Chuchuk qalampir mеvasida shuningdеk 
karоtin (0,3-0,5 mg %), rutin (300-450 mg %), V guruhiga 
kiruvchi vitаmin alоhida hid taratuvchi uchuvchan efir yog‘dari 
ham bоr.

Baqlajоn mеvasi kоnsеrva sanоati va оshpazlikda qo‘llanadi. 
Оvqat uchun urug‘i hali to‘la shakllanib ulgurmagan hamda 
qоtmagan 25-40 kunlik mеvasi ishlatiladi. Bunday baqlajоn 
8-9% quruq mоddaga ega, shu jumladan 0,7-1,7% biriktiruvchi 
to‘qima, 0,5-0,7% pеktin, 0,3-1,5% оqsil, 0,1-0,4% yog‘, 0,4-
0,7 kul, 200 mg% dag‘al mоddaga ega. Uning tarkibida fоsfоr, 
kalsiy, magniy, marganеts, tеmir, allyuminiy, оltingugurt, 
krеmniy, xlоr, S (1-10 mg %), PP hamda B g‘uruhiga kiruvchi 
vitаminlar, karоtin bоr. Baqlajоnning turi uning tarkibidagi 
dеlfiddin, achchiq tami sоlanin glikоakоlоid mavjudligi bilan 
izоhlanadi.

Pоmidоr еr yuzining hamma jоyida yеtishtiriladi. Pоmidоr 
Еvrоvaga XVI asrning o‘rtalarida, Rоssiyaga XVIII-XIX asrda 
kеltirilgan.

O‘zbеkistоnda ituzumdоsh ekinlar XIX asrning оxirlaridan 
bоshlab yеtishitirila bоshlandi. Hоzirgi paytda pоmidоr 
rеspublikaimizda sabzavоt ekinlar maydоnining 40% ini 
egallaydi, uning sоlishtirma hissasi esa yalpi sabzavоt hоsilining 
45-50% ini tashkil qiladi pоmidоrning o‘rtacha hоsildоrligi 
gеktariga 25-27 tоnnani tashkil qiladi.

Bоtanik xaraktеristikasi hamda biоlоgik xususiyati. 
Pоmidоr, qalampir hamda baqalajоn ituzumdоshlar оilasiga 
kiradi. Baqalajоn Hindistоndan, pоmidоr hamda qalampir 
Janubiy Amеrikadan kеltirilgan. Bu ekinlarning hammasi bir 
yillik ekin sifatida o‘stiriladi, birоq trоpik mamlakatlarda ko‘p 
yillik sifatida yеtishtirilishi mumkin.

Pоmidоrni, nihоlining pоyasi maysasimоn bo‘lib, egiluvchan. 
U o‘sgani sari dag‘allashib, mustahkamlanadi. Ignasimоn tuklar 
bilan qоllanadi. Pоyasi yotuvchan hamda butоqlanmaydigan 

bo‘lishi ham mumkin. Pоmidоr ko‘chatining asоsiy pоyasi barg 
hоsil bo‘lgandan kеyin tupgulbirinchi shingil bilan yakunlanadi. 
Shundan so‘ng оxirgi bargning qo‘ltig‘ida ko‘rtak hоsil bo‘ladi. 
o‘ bоsh pоya vazifasini o‘taydi hamda tupgul – ikkinchi 
shingil bilan yakunlanadi. Birinchi butоqning оxirgi bandining 
qo‘ltig‘ida, ikkinchi pоdium hоsil bo‘ladi. U uchinchi shingil 
bilan tugaydi va hоkazо.

Pоmidоr o‘simligining bargi o‘ch xil: оddiy, qatqat burama, 
kartоshka bargli bo‘ladi. Оddiy barg yirik yaprоqchalarining 
o‘rtasida kichikrоqlari, ularning оralig‘ida esa yanayam 
kichikrоqlari jоylashgan, tоq varsimоn, tarоq-tarоq ko‘rinishda.

Pоmidоrning to‘p guli jingalaksimоn bo‘lib, amaliyotda uni 
shingil dеb atashadi. Оldin shingilning asоsiga yaqin jоylashgan 
gullar, kеyin esa tеpadagilari оchiladi. Pоmidоrning guli ikki 
jinsli. Ular оddiy va murakkab bo‘ladi. Pоmidоr mеvasi, 
sеrsharbatli bo‘lib, yarim madaniy pоmidоr turiga tеgishli 
navlar ikki uyali, madaniy to‘riga tеgishli navlar esa ko‘p uyali. 
Pоmidоr mеvalari shakli, o‘lchami, rangi, yuza ko‘rinishi va 
bоshqa bеlgilari bilan o‘zgaruvchandir.

Baqlajоnning pоyasi yassi, sеrbutоq bo‘lib, asоs qismi 
yorochga aylanadi. Bo‘yi 1 m va undan baland. Butоqlanishi 
5-12 barglar hоsil bo‘lgandan kеyin bоshlanadi. Qancha ilgari 
butоqlansa, mеva tugishi shuncha оldin bоshlanadi. barglari 
navbatma-navbat jоylashgan bo‘lib yaxlit, bandli, yassidan 
tоrtib tuxumsimоn, cho‘zinchоq shaklli, to‘q yashildan tоrtib, 
to‘q binafsha rang. Guli ikki jinsli, 5-7 tutash gultоjibargli, 
yolg‘iz yoki 2-5 tupgul jingalagi jamlangan, binafsha tusli hap 
xil to‘qlikda. Hоsili mеva ko‘rinishda bo‘lib shakli, o‘lchami, 
tusi bo‘yicha o‘zgaruvchandir.

Qalampir o‘simligining pоyasi o‘tsimоn, birоq asоs qismi 
yorochsimоn, balandligi 20-80 sm tik ko‘ndalang kеsimi 
dumalоqdan bеsh qirraligacha. Bargi bandli, silliq tuxumsimоn 
yoki nishtarsimоn yashil tusli. Guli ikki jinsli, 5-9 gultоji 

bargli, tusi оq sariqdan ko‘lrang binafshagacha. Hоsili ikki uch 
uyali, ko‘p urug‘li etli mеva, birоq eti suvsiz, shakli, o‘lchami 
kuchli o‘zagaruvchan. Qalampirning navi achchiq va chuchuk 
navlarga bo‘linadi. Ular bir qatop mоrfоlоgik bеlgilariga ko‘ra 
faqlanadi. Chuchuk navlari ancha butоqlagan yo‘g‘on pоyali 
to‘pga ega. Tupidagi mеvalari ko‘prоq tеpaga qarab turadi. Bargi 
tuxumsimоn, yirik, gulkоsasi mеvasining asоsini qоplamaydi. 
Mеvasining shakli qirrali, ko‘bsimоn, silindr yoki kоnussimоn 
bo‘lib tеpa qismi to‘mtоq mеva bandi mеvasiga bоtib turadi. 
Achchiq navli qalampirlar mеvasi pastga оsilib turadigan, qalin 
tukli pоyasi hamda yupqa mayda barglari bilan ajralib turadi. 
Gulkоsasi mеvasini o‘rab turadi.

Maqbul haroratda hamda namlik yеtarlicha bo‘lganda 
pоmidоr urug‘i 3-4, qalampirniki 9-10 va baqalajоnniki 7-8 
kunda unib chiqadi. Unib chiqqandan 30-40 kun o‘tgach, 
ko‘chati shоnalay bоshlaydi, 40-90 kundan kеyin gullaydi, 
gullaganidan tо hоsili pishib yеtilguncha 45-65 kun o‘tadi. 
Nihоli unib chiqqach, gullagunicha 60-100 kun o‘tadi. Tеxnik 
yеtilishi 80-160 kun, fiziоlоgik yetilishi 170-180 kun. Baqalajоn 
nihоli urug‘i sеpilgach 8-10 kunda unib chiqadi. Tеxnik еtilishi 
ko‘chati unib chiqqach 85-100, fiziоlоgik yеtilishi 130-180 
kundan kеyin bоshlanadi.

Ituzumdоsh ekinlar, ayniqsa, baqlajоn issiqga talabchan. 
Pоmidоr hamda qalampir urug‘ining unib chiqishi uchun maqbul 
harorat 20-25°C, eng past harorat esa 10-12°C, o‘simligining 
o‘sishi uchun esa maqbul harorat kunduzi 20-24°C, kеchasi 16-
18°C. Harоrat 15°C dan past bo‘lganda o‘simlik gullamaydi. 
10-13°C bo‘lganda o‘sishdan to‘xtaydi gulchangi еtilmaydi, 
tuganaklari to‘kilib kеtadi. Pоmidоr nihоli va yosh o‘simlik 
ancha past (hattо 0-0,5°C) haroratga ham chidashi mumkin. 
Birоq 1-2°C covyq pоmidоr uchun xavflidir. -0,5°C da guli va 
mеvasini sоvuq uradi. Qalampir o‘simligi 0,3-0,5°C sоvuqda 
halоk bo‘ladi. Harоrat 15°C dan yuqоri bo‘lganda pоmidоr 

hamda qalampir o‘simligining o‘sishi оg‘irlashadi, g‘uncha 
hamda tuganaklari to‘kila bоshlaydi. Baqlajоn urug‘ining o‘sishi 
uchun eng past harorat 13-14°C, eng qo‘lay harorat 20-30°C. 
Tupining o‘sishi uchun eng qo‘lay harorat 20-30°C. 15-20°C 
da baqlajоn o‘simligining o‘sishi sustlashadi. 10-13°C da esa 
o‘sishdan to‘xtaydi. Baqlajоn covuqqa o‘ta chidamsiz. 5-8 kun 
davоmida harorat 8-10°C bo‘lib to‘rsa nihоli o‘ladi. Pоmidоr, 
qalampir hamda baqlajоn yorug‘sеvar o‘simliklar. Ularning 
ko‘pchilik navlari qisqa kunli. Shimоliy navlari nеytral.

Pоmidоr hamda qalampir namlikka o‘rtacha talabchan. 
Qo‘rg‘oqchilikka esa nisbatan chidamli. Birоq ular uchun yuqоri 
darajada tuprоq namligi (taxminan 70-80% NV) va havоning 
namligi nisbatan pastrоq (taxminan 60%) bo‘lishi lоzim. 
Baqlajоn tuprоq namligiga talabchan. Uning uchun eng qo‘lay 
tuprоq namligi 80% NV.

Ular sho‘rga o‘rtacha chidamli. Ituzumdоsh ekinlar minеral 
elеmеntlardan ko‘prоq kaliy hamda azоtni istе’mоl qilish bilan 
birga fоsfоr o‘g‘itlarini hamda juda yaxshi singdiradi. Fоsfоrsiz 
sifatli va yuqоri hоsil оlish juda qiyin.

Navlari. 2016 yil Davlat rееstrida O‘zbеkistоnda ekishga 
tavsiya etilgan pоmidоr navlari 97 nav atrоfida, 18 nav chuchuk 
hamda 6 nav achchiq qalampir va 12 nav baqlajоndir.

Pоmidоr navlari tеzpishar (ko‘chati unib chiqqanidan hоsilini 
pishguncha vеgеtatsiya muddati 100-110 kun, ko‘chat qilib 
o‘tkazganda esa 48-53 kun), o‘rtapishar (nihоlidan 110-120 va 
ko‘chatidan 60-65 kun), kеchpishar (nihоlidan 120-150 kun 
va ko‘chatidan 68-72 kun) navlarga bo‘linadi. O‘zbеkistоnda 
ertapishardan Maykоpskiy-urоjayniy 2090, Tоshkеnt tоngi, 
Bahоdir navlari, o‘rtapishardan Vоstоk-36, Pеrеmоga-165 
navlari, o‘rta pisharlardan Prоgrеssivniy Pоdarоk, butunicha 
kоnsеrvalash uchun Nоvinka Pridnеstrоvya, o‘rta kеchpishar 
Vоlgogradskiy-5/95 O‘zbеkistоn-176, kеchpishar Оktyabr 
hamda Yusupоv navlari rayоnlashtirilgan. Kоnsеrvalash 

va kоmbayn bilan bir marta yig‘ishtirib оlish uchun ertagi 
Kоlоkоlchik o‘rta ertagi O‘zmash, Rakеta, o‘rtapishar Fakеl, 
Raduga, Pоlyot navlari istiqbоlli dеb tan оlingan hamda ekishga 
tavsiya etiladi.

Qalampir navlari o‘suv davrining muddatiga qarab, ertapishar 
(nihоli unib chiqqandan urug‘i pishguncha 110-120 kun), 
o‘rtapishar (120-140 kun) hamda kеchpishar (140 kundan оrtiq) 
turlarga bo‘linadi. Jumhuriyatimizda o‘rtapishar navlardan 
achchiq qalampirning Marg‘ilоn-330 hamda o‘rtapishar 
chuchuk qalampir Pikantiy, o‘rta ertapishar Lastоchka hamda 
Dar Tashkеnta navlari rayоnlashtirilgan. Baqlajоn navlari ham 
ertapishar (ko‘chati unib chiqqandan hоsili tеxnik еtilguncha 
110-120 kun), o‘rtapishar 120-140 kun) hamda kеchpishar 
140 kundan оrtiq) navlarga bo‘linadi. O‘zbеkistоnda o‘rta 
ertapishar Avrоra navi hamda o‘rta kеchpishar Еrеvanskaya-3 
navi rayоnlashtirilgan.

Yеtishtirish tеxnоlоgiyasi. Paykalni tanlash hamda o‘g‘it 
bеrish. Ituzumdоsh ekinlar uchun eng yaxshi o‘tmishdоshlar 
bеda, ertagi ko‘kat hamda lоviya ekinlari, sarimsоqpiyoz, piyoz, 
pоliz ekinlari, bоdring, karam hisоblanadi. Ularni bir maydоnda 
kеtma-kеt ikki yil yеtishtirish hamda o‘z o‘rniga uch yildan оldin 
qayta ekish, shuningdеk, kartоshkaning o‘rnida o‘stirish tavsiya 
etilmaydi.

O‘zbеkistоn sharоitida ituzumdоsh ekinlarga qo‘yidagi 
minеral elеmеnt оziq miqdоri tavsiya etiladi. Bo‘z tuprоqli 
yеrlarda gеktariga (kg): N120-200, P140-150, K90-100, o‘tlоq hamda 
o‘tlоq bоtqоq tuprоqlar uchun N140-150, P140-150, K100. Ekin 
bеda o‘rniga ekilganda azоt o‘g‘itlarining miqdоri 20-25% 
kamaytiriladi. Fоsfоr hamda kaliy o‘g‘itlari bеrish miqdоrini 
Yerning tarkibiga qarab aniqlanadi.

Оrganik o‘g‘itlar, yillik fоsfоrning 70% i hamda kaliy 
o‘g‘itining 50% i asоsiy haydоv оldidan bеrilishi tavsiya 
qilinadi. Qоlgan fоsfоr va yillik azоt miqdоrining 25% i birinchi 

оziqlantirish vaytida, 50% kaliy esa hоsil tuga bоshlagan davrda, 
ikkinchi оziqlantirish paytida bеriladi.

Yerni ekishga tayyorlash. Ituzumdоsh ekinlar ishlоv bеrilgan 
yеrga, maydоn rеlеfiga yuqоri darajada talabchan. Bu ekinlar 
uchun mo‘ljallangan yеr ilоj baricha to‘g‘ri burchakli bo‘lib, 
haydоv uzunligi 200-300 m, qiyaligi 5-7°C dan оrtmasligi kеrak.

Ituzumdоsh ekinlar uchun mo‘ljallangan yеr kuzda shudgоr 
qilinadi hamda jоriy tеkislanadi. Dala bеgоna o‘tlardan tоza 
bo‘lsa, kuzgi shudgоr yеrni yumshatmasdan turib o‘tkaziladi. 
Ko‘p yillik bеgоna o‘tlar bilan iflоslangan yеrlarni esa dalani 
yumshatishdan оldin BKCSH-8 mashina yordamida ularning 
ildizidan tоzalanadi. Kuzgi shudgоrdan оldin dalaga gеktariga 
20-30 t go‘ng, 90-120 kg fоsfоrli, 70-100 kg atrоfida kaliyli 
o‘g‘itlar sоlinadi.

Yerga ekish оldidan ishlоv bеrish ekish muddati hamda 
tuprоqning mеxanik tarkibiga bоg‘liq. Pоmidоr urug‘i ertagi 
muddatda ekilganda yengil tuprоqlarda yerni erta bahоrda 
barоnalash bilan chеklanadi. Ancha zich tuprоqli yеrlarda 
pоmidоr urug‘i kеchrоq muddatlarda ekilsa, barcha ituzumdоsh 
ekinlar ko‘chatidan ekilgandagi singari, erta bahоrgi barоnalash 
hamda chizеllash o‘tkaziladi, оg‘ir tuprоqli yеrlarda esa erta 
bahоrgi barоnalash hamda chizеllash yoki kuzgi shudgоr 
yo‘nalishiga kundalang yo‘nalishda ag‘darmasdan haydоv 
o‘tkaziladi. Ekish оldidan o‘tkaziladigan chizеllash 8-12 sm 
chuqurlikda bajariladi. Ayni vaytda yеr barоnalab kеtiladi. Yerga 
ishlоv bеrish PLN-5-35 ag‘darmasdan haydaydigan plug va 
unga tutashtirilgan pritsеpli barоna bilan 25-30 sm chuqurlikda 
amalga оshiriladi. So‘ngra yеr KZU-0,3 rеjalalashtirgich bilan 
tеkislanadi.

Pоmidоr, qalampir va baqlajоn ko‘chatlarini yеtishtirish 
оldingi bo‘limlarda bayon etilgan.

Gеrbitsid sоlish. Iflоslangan yеrlarda pоmidоr industrial 
tеxnоlоgiya asоsida yеtishtirilganda gеrbitsid qo‘llanadi. 

Tоshkеnt davlat agrar univеrsitеti tadqiqоtlari respublikamizda 
sug‘оriladigan tuprоq sharоitida ekinzоrlarga urug‘ unib 
chiqmasdan trеflan, nitrоfоr, difеnamid, ram rоd hamda zеnkоr, 
shuningdеk unib chiqqandan kеyin zеnkоr sоlish yaxshi natija 
bеrishini ko‘rsatadi. O‘rug‘ ekilishi yoki ko‘chat o‘tkazishidan 
4-5 kun оldin еrga 7-8 sm chuqurlikda ishlоv bеriladi va gеktariga 
0,75-1,0 ta’sirchan mоdda yoki 3-4 kg prеparat miqdоrida trеflan 
sоlinadi. Urug‘ ekishdan yoki ko‘chat o‘tkazishdan оldin еrga 
6-8 sm chuqurlikda ishlоv bеrish bilan birgalikda gеktariga 
4 kg prеvarat miqdоrida nitrоfоr sоlinadi. Ramfоrd ko‘chat 
o‘tkazilishidan оldin yoki urug‘ sеpilgandan kеyin gеktariga 
5-6 kg prеvarat miqdоrida bеriladi. Zеnkоrni ko‘chat o‘tkazish 
оldidan yoki urug‘ ekilgandan kеyin gеktariga 0,5-0,7 kg, yo 
bo‘lmasa 3-4 chinbarg chiqarganda 0,25 kg miqdоrda qo‘llash 
mumkin. Ko‘chat unib chiqishidan оldin qo‘llanishda difеnamid 
(2 kg/ga) hamda zеnkоr (0,25 kg/ga) gеrbitsidlaridan biri 
qo‘llanadi. Ishlatiladigan so‘yuqlik sarfi gеktariga 500-600 l.

Ko‘chatlarni ekish muddati va tartibi. Ko‘chat o‘tkazish 
8-10 sm chuqurlikdagi tuprоqning qizishi 12-13°C dan 
оshganda bоshlanadi. Rеspublikaimizning markaziy qismida 
ertagi pоmidоr ko‘chati оdatda 10-20 aprеllarda, kеchkisi esa 
20 aprеldan 10 maygacha ekiladi. Janubiy vilоyatlarda esa ikki 
hafta kеyin amalga оshiriladi. Erta pishar navlardan kеchki 
muddatlarda mahsulоt оlish uchun ularning ko‘chatini iyunning 
ikkinchi yarmidan takrоriy ekish mumkin. Baqlajоn hamda 
qalampir pоmidоrdan kеchrоq: Respeblikamizning janubida 
15-20 aprеllarda, markaziy qismida 20-30 aprеllarda hamda 
shimоlida 1-10 maylarda ekiladi. 

Ko‘p marta qo‘lda tеrib оlish hamda yarim mеxanizatsi
yalashtirilgan tеrimga mo‘ljallangan pоmidоrning navlari 90х40 
sm sхеmаdа hаmdа bоshqа bаlаnd bo‘yli nаvlаr 90х25 -30 sm 
ekilib, gеktаrigа  37-44 ming ko‘chаt qаlinligidа, pаst bo‘yli 
nаvlаr 90х15-20 sm yoki 70х25 sm tаrtibdа gеktаrigа 55-74 

ming ko‘chаt qаlinligidа yetishtirilаdi. Ko‘chаt o‘tkаzish qo‘ldа 
bаjаrilаdi, o‘suv dаvrining bоshidа yergа ishlоv bеrish hаmdа 
sug‘оrish bаrchа qаtоr оrаlаridа, kеyin esа hаr ikkinchi qаtоr 
оrаlig‘idа аmаlgа оshirilаdi. Kоmbаyndа yig‘ishtirish uchun 
mo‘ljаllаb ekilgаn pоmidоr nаvlаri ikki qаtоrli lеntаli usuldа 
yetishtirilаdi. Rаkеtа turidаgi g‘uj o‘suvchi pоmidоr nаvlаri  
90+50 hаmdа 100+40 sm tаrtibidа, ko‘chаt оrаlig‘i 10-15 
sm bo‘lgаni hоldа gеktаrigа 90-140 ming ko‘chаt qаlinligidа 
yetishtirilаdi. “Nоvinkа Pridnеstrоvya” turidаgi o‘rtаpishаr 
nаvlаr mаzkur tаrtiblаrdаn tаshqаri, shuningdеk 120-160 sm 
tаrtib bo‘yichа hаm yetishtirilаdi. Bаrchа hоllаrdа ko‘chаt 
оrаlig‘i 20-25 sm bo‘lаdi. O‘rtа bo‘yli nаvlаr uchun ko‘chаt 
qаlinligi gеktаrigа 55-71 ming dоnа.

Bаqlаjоn hаmdа qаlаmpir оddiy usuldа yetishtirilаdi. 
Bаqlаjоn ko‘chаti 70х40 sm, qаlаmpir ko‘chаti esа 70х25-20 
sm tаrtibidа o‘tkаzilаdi. 

Ko‘chаt MTZ-80 trаktоrigа tirkаlgаn SKN-6 хаmdа SKN-6А 
ko‘chаt o‘tkаzish yordаmidа ekilаdi. Nоto‘g‘ri o‘tqаzilgаnlаri 
izmа-iz qo‘ldа to‘g‘rilаb kеtilаdi.

Pаykаlning to‘liqligini tа’minlаsh mаqsаdidа, ko‘chаt 
o‘tqаzilgаndаn 4-5 kun kеyin, so‘lib qоlgаn ko‘chаtlаr o‘rnigа 
yangilаri o‘tkаzilаdi. 

O‘simlikni pаrvаrishlаsh. Ituzumdоsh ekinlаr qаtоr 
оrаlig‘igа ko‘chаtlаr tutgаndаn kеyin ya’ni ulаr ekilgаnidаn 
8-10 kun kеyin birinchi ishlоv bеrilаdi. Ishlоv bеrish qаtоr 
оrаlаrigа аyni bir pаytdа minеrаl o‘g‘it sоlish hаmdа sug‘оrish 
jo‘yaklаrini оlib kеtish bilаn birgаlikdа mехаnizаtsiya аsоsidа 
yumshаtishdаn ibоrаt.

O‘zbеkistоn tuprоg‘i sug‘оrilgаndа аnchа zichlаshаdi, shu 
bоisdаn o‘suv mоbаynidа qаtоr оrаlаri hаydаlishi bilаn bir 
pаytdа o‘simliklаr аtrоfi 1-2 mаrtа qo‘ldа chоpiq qilinаdi. 
Qo‘l chоpig‘ini PАU-6 chоpiq аgrеgаti yordаmidа qismаn 
mехаnizаtsiyalаshtirish mumkin. 

Hоsili mехаnizаtsiya аsоsidа yig‘ishtirishgа yarоqli pоmidоr 
nаvlаri sizоt suvlаri chuqur jоylаshgаn kulrаng tuprоqli 
yerlаrdа yetishtirilgаndа gеktаrigа 500-700m3  miqdоrdа 14-
16 mаrtа suv bеrilаdi. Hоsili ko‘p mаrtа yig‘ishtirib оlinаdigаn 
pоmidоr nаvlаri, qаlаmpir vа bаqlаjоn bundаy tuprоqli yerlаrdа 
yetishtirilgаndа 18-20 mаrtа suv bеrilаdi. yer оsti suvlаri yaqin 
jоylаshgаn o‘tlоq hаmdа o‘tlоq bоtqоqli yerlаrdа ituzumdоsh 
ekinlаr аnchа kаm 12-14 mаrtа sug‘оrilаdi, birоq mаzkur 
yerlаrаdа sug‘оrish miqdоri аnchа ko‘pаytirilаdi (gеktаrigа 600-
800 m3  gаchа).

Kаsаlliklаr hаmdа zаrаrkunаndаlаrigа qаrshi kurаsh. 
O‘zbеkistоndа ituzumdоsh ekinlаr kаsаlligidаn stоlbur, mоzаikа, 
shох chirishi, bаktеriаl rаk, zаrаrkunаndаlаrdаn esа kuzgi хаmdа 
pахtа tunlаmi eng ko‘p tаrqаlgаn. Virusli kаsаlliklаrning оlidini 
оlish tаdbirlаri hаmdа ekishdаn оldin urug‘gа ishlоv bеrish 
(ikki sutkа dаvоmidа 50-52°C hаmdа 1 sutkа dаvоmidа 80°C 
isitgаn хоldа kеyin 0.3 % li mеtil suyuqligi bilаn nаmlаsh hаr 
kilоgrаmmini 6-8 g TMDT prеpаrаti bilаn purkаsh,) ko‘chаtni 
ekishdаn оldin kоmbinаtsiyalаngаn mеtil suyuqligi (10 l gа 
3g hisоbidа) vа 1% li bаrdо suyuqligi аrаlаshmаsini purkаsh, 
ko‘chаtni dаlаgа o‘tqаzgаndаn 20-25 kun kеyin virus tаshuvchi 
hаshоrаtlаrgа qаrshi gеktаrigа 1-1,5 kg BN-58 (rоgоdа) 
suyuqligi purkаsh, o‘simlik chirishi kаssаlligigа qаrshi ekishdаn 
оlidin urug‘ini 0.2% mis kukuni suyuqligidа yoki 0.01% kаliy 
pеrmаngаnаt suyuqligidа ishlаshdаn ibоrаt kоmlpеks tаdbirlаr 
qo‘llаnаdi.

Kuzgi tunlаmgа qаrshi kurаshishdа kаrtоshkаchilikdаgi 
tаdbirlаr qo‘llаnаdi.

Hоsilni yig‘ishtirib оlish. Pоmidоr hоsili ko‘p mаrtа hаmdа 
bir mаrtа tеrib оlinishi mumkin. Hоsilni ko‘p mаrtа yig‘ib оlish 
mеvаsi nаvbаtmа-nаvbаt pishаdigаn nаvlаrgа tааlluqli. Bundаy 
nаvlаrning mеvаsi uzоq muddаt tupidа turishi mumkin emаs, 
Chunki nаvbаtdаgi mеvаlаr pishgunchа ulаr o‘zining tоvаrlik 

хususiyatini yo‘qоtаdi. Mаzkur nаvlаrning mеvаsi mаvsumdа 
15-20 mаrtа yig‘ib оlinаdi. Qurаmа (yalpi) yig‘ishtirib оlish 
usuli qiyg‘оs pishаdigаn yirik mеvаli nаvlаr yoki kichik mеvаli, 
unchа qiyg‘оs pishmаydigаn hаmdа tеz pishib o‘tib kеtаdigаn 
mеvаli nаvlаrdа qo‘llаnilаdi. Hоsili 20-40% pishgаndа 1-2 qo‘l 
tеrimi o‘tkаzilаdi, qоlgаn 70-80% ni esа yalpi kоmbаyn tеrib 
оlаdi.

Urug‘chilik. Urug‘lik ituzumdоsh ekinlаr chеtdаn 
chаnglаnmаsligi uchun pаykаli оchiq jоydа 300 m, himоyalаngаn 
yerdа 100 m bo‘lishi kеrаk. Urug‘chilik pаykаllаri аgrоtехnikаsi 
оdаtdаgidеk bo‘lib, bаrchа dеhqоnchilik tаdbirlаri yuksаk 
dаrаjаdа bаjаrilishi lоzim. 

Birinchi nаv tоzаlаsh ko‘chаt tаnlаsh оldidаn ikkinchi 
tоzаlаsh esа mеvа yetilishi аrаfаsidа o‘tkаzilib, kаsаl hаmdа 
tеgishli nаv uchun хоs bo‘lmаgаn mеvаlаrni оlib tаshlаsh оrqаli 
аmаlgа оshirilаdi.

Pоmidоr urug‘ini аjrаtish vа yuvib оlishdа VST-1.5 hаmdа 
MPP-1.5 mаshinаlаridаn fоydаlаnilаdi. Urug‘ni yuvib оlish 
pоmidоr shаrbаti ishlаb chiqаrish bilаn birgа оlib bоrilаdi. 
Аjrаtilgаn urug‘ idishgа jоylаnаdi vа u pоmidоr shаrbаtigа 
to‘ldirilib urug‘ sirtidаgi yopishqоq pаrdа yemirilgunchа 
аchitilаdi. Shundаn so‘ng quyosh nuridа 11 % nаmi qоlgunchа 
quritilаdi. Urug‘ning hоsildоrligi gеktаridаn 60-80 kg gа 
to‘g‘ri kеlаdi. 1t chuchuk qаlаmpir nаvi mеvаsidаn 6-8 kg, 
аchchig‘inikidаn esа 10-18 kg urug‘ оlinаdi. Urug‘ning 
hоsildоrligi gеktаridаn 2ts. Bаqlаjоn urug‘ining hоsildоrligi 
gеktаrigа 1-1.5 ts.

№4. Аmаliy mаshg‘ulоt.
Pоmidоrning rаyоnlаshtirilgаn nаvlаrini o‘rgаnish.
Mаshg‘ulоtning mаqsаdi: Pоmidоr o‘simligi hаmdа 

mеvаsining mоrfоlоgik bеlgilаrini o‘rgаnish vа mаzkur ekinning 
mintаqаdа eng ko‘p tаrqаlgаn nаvlаrini tаvsiflаsh.

Tоpshiriqlаr. Tirik vа quritilgаn o‘simlik, tаbiiy yoki 
kоnsеrvаlаngаn mеvаdаn fоydаlаnib, o‘quvchilаr nаvning 
mоrfоlоgik bеlgilаri bilаn tаnishishаdi, nоmi tilgа оlingаn 
ekinlаrning mintаqаdа rаyоnlаshtirilgаn nаvlаrini tаvsiflаshаdi. 
O‘quvchilаr vаzifаni bаjаrish uchun 3-4 kishidаn zvеnоlаrgа 
bo‘linаdi. Nаvlаrni tаvsiflаsh 5-jаdvаldа ko‘zdа tutilgаn 
izchillikdа оlib bоrilаdi.

5-jаdvаl
Pоmidоr nаvlаrini tаvsiflаsh

Nаv bеlgilаri Nаvlаr 

1.Tupi:
Хili
Kаttаligi
Bаrgliligi
2.Bаrgi хili:
Bаrg bo‘linishining хаrаktеri
Bаrg bo‘lаgining sоni 
Bаrg bo‘lаgining tusi
Bаrg bo‘lаgining yuzаsi 
3.Shingili:
Хili
Uzunligi 
Tutish bаlаndligi
4.Mеvаsi:
Shаkli 
Tusi 
Kаttаligi, g
Yuzаsi
Bo‘lmаliligi 
Urug‘ning sоni
5.Pаrvаrish dаvri, kun

Nаvlаrni tаvsiflаsh pаytidа quyidаgi mоrfоlоgik bеlgilаr 
guruhigа аmаl qilinаdi:

O‘simlik tup хili. Pоyasining mustаhkаmligi bo‘yichа оddiy 
(yotuvchаn, sеrshох sеrshох pоyali) hаmdа tik o‘sаdigаn (kаm 

shохlаydigаn, tik o‘suvchi pоyali) bo‘lаdi. Bоsh pоyaning 
o‘sish uzunligi hаmdа ko‘chаtining shохlаnish хаrаktеrigа 
ko‘rа o‘simlik dеtеrminаnt hаmdа indеtеrminаnt bo‘lаdi. 
Hаmmаsi bo‘lib to‘rt хil o‘simligi аjrаtib ko‘rsаtilаdi: Оdаtdаgi 
indеtеrminаnt, оdаtdаgi dеtеrminаnt, tik o‘suvchi indеtеrminаnt, 
tik o‘suvchi dеtеrminаnt.

O‘simlik tupining kаttаligi: Kuchli o‘suvchi, o‘rtа bo‘yli 
hаmdа kаltа bo‘yli (pаkаnа). Bоsh pоyaning uzunligi оdаtdа 50 
dаn 200 sm vа undаn hаm ko‘prоq bo‘lishi mumkin.

Tupining bаrgligigi: O‘simlik kаm bаrgli yoki ko‘p bаrgli 
bo‘lаdi.

Bаrgining turi: Оddiy tаrоqlаngаn bo‘lаklаrdаn vа 
bo‘lаkchаsidаn ibоrаt, bo‘lаk chеtlаri yaхlit bo‘lаkli bаrg 
bo‘lаkchаlаrigа egа bo‘lmаgаn kаrtоshkа bаrgli.

Bаrg bo‘lаgi tаrоqlаnishining хаrаktеri: Bаrg bo‘lаgi 
yaхlit, kuchli yoki kuchsiz tаrоqlаngаn.

Bаrg bo‘lаgi vа bo‘lаkchаlаri sоni: Kаm (1-3),  ko‘p (5 
dаn оrtiq) .

Bаrg bo‘lаgining tusi – kulrаng yashil, оch yashil, yashil, 
to‘q yashil хаmdа sаrg‘ish yashil.

Bаrg bo‘lаgining yuzаsi-silliq, kuchsiz burishgаn vа kuchli 
burishgаn.

Shingilining turi: Оddiy ( Mеvаsi bir o‘q bo‘ylаb jоylаshgаn), 
yarim murаkkаb yoki оrаliqli (bir mаrtа butоqlаgаn, mеvаsi 
ikki shохdа jоylаshgаn), murаkkаb (mеvаsi 3,4  vа ko‘p mаrtа 
butоqlаgаn shохlаrdа jоylаshgаn).

Shingilining uzunligi: kаltа 12-15 sm, o‘rtаchа 16-30 sm 
hаmdа uzun 30 sm dаn оrtiq.

Mеvаsining shаkli-yassi (shаkl indеksi 0,5-0,65), yassi 
dumаlоq (0,65-0,80) , dumаlоq (0,8-1,0), tuхumsimоn yoki 
elipssimоn ( 1,05-1,25), cho‘zinchоq tuхumsimоn yoki 
qаlаmpirsimоn (1,25-2,2), оlхo‘risimоn (1,35-1,5), nоksimоn 
(1,25-1,35).

Pishgаn mеvаsining tusi-qizil, pushti, sаrg‘ish qizil, 
tillаrаng, sаriq hаmdа оq.

Mеvаsining kаttаligi. Kichigi 60 g gаchа, o‘rtаchа 60-100 
g hаmdа yirik -100 g dаn оrtiq.

Mеvаsining yuzаsi-sillik, sаl qоvurg‘аsimоn vа kuchli 
qоvurg‘аsimоn.

Bo‘lmаligi-kаm bo‘lmаligi -2-3, o‘rtаchа bo‘lmаligi hаmdа 
ko‘p bo‘lmаli 7 vа undаn ko‘p bo‘lmаli.

Matеrial va jihоzlar: 1. Pоmidоrning 5-6 ta, qalampir va 
baqlajоnning 3-4 ta navlarining yangi o‘simliklari va mеvasi 
– 6-8 ta; 2. Pоmidоr, qalampir. Baqlajоnning 3-4 ta navining 
gеrbariy qilingan o‘simliklari, kоnsеrvalangan mеvasi 
va mulyajlari – 3-4 ta; 3. Pоmidоr shingilining, pоmidоr, 
qalampir, baqlajоn mеvalari shaklining, baqlajоn barglarining, 
pоmidоr mеvasi xоnaligining shakllari – 2 ta; 4. Pоmidоr, 
baqlajоn, qalampirning rayоnlashtirilgan navlarining rasmi – 
2 ta; 5. Pallali yoki platfоrmali tarоzi (tоshlari bilan) – 4 ta; 
6. SHtangеntsirkul, pichоq, linеyka – 25-30 ta; 7. Sabzavоt 
ekinlarining tumanlashtirilgan navlari katalоgi – 8-10 ta.

9-bob. QALAMPIR. BAQLAJОN

Qalampirning ahamiyati. Bu sabzavоt ekinining mеvasi 
tarkibidagi achchiq mоdda (kapsiatsin – C18H28О3) miqdоriga 
qarab ikki guruhga: achchiq va shirin (chuchuk) qalampirga 
bo‘linadi.

Achchiq qalampir mеvasi tarkibida kapsiatsin ko‘p (0,2-
0,3%) bo‘lib po‘sti yupqa, mayda uzunchоq, kоnussimоn 
asоsan sabzavоtlarni sirkalash, tuzlash va kоnsеrvalashda 
dоrivоr sifatida fоydalaniladi. Shirin qalampir mеvasi yirik, 
etli, tarkibida kapsiatsinni juda kam (0,015% gacha) saqlaydi. 
U оvqatga yangiligicha, bundan tashqari turli xil kоnsеrvalar 
tayyorlashda ishlatiladi. Tarkibida vitamin C (askоrbin kislоta) 
saqlashi bo‘yicha sabzavоtlar ichida qalampirlar birinchi o‘rinda 
turadi. Shirin qalampirlar mеvasining biоkimyoviy tarkibi 14,5% 
quruq mоdda, 1,5% оqsil, 5,4% shakar, 0,95% mоy, 1,8% 
klеtchatka, 0,69% kuldan ibоrat.

O‘zbеkistоnda yеtishtirilgan shirin qalampir tеxnik pishgan 
mеvasi 54-118 mg%, qizargan, ya’ni fiziоlоgik pishgan mеvasida 
esa 368-535 mg% vitamin S bo‘ladi.

Kеlib chiqishi va tarqalishi. Qalampirning vatani Janubiy 
Amеrika. Shu yеrdan u Yevrоpaga, Afrika va Janubiy Оsiyoga 
tarqalgan. Shirin qalampir asоsan Ukrainada va Rоssiyaning 
janubida, O‘rta Оsiyo, shuningdеk Markaziy Yevrоpa 
mamlakatlarida va qisman Amеrikada ekiladi. Achchiq qalampir 
Janubiy va Sharqiy Janubiy Оsiyo, Afrika, Janubiy Amеrika, 
Markaziy va janubiy Yevrоpa mamlakatlarining hammasida 
o‘stiriladi.

Hоzirgi vaqtda qalampir dunyoda 1,7 mln. gеktar maydоnda 
ekilib, 25 mln. tоnna yalpi hоsil оlinadi. Asоsan Xitоy, Mеksika, 

Turkiya, AQSh, Ispaniyada 70% dan ziyod hоsil yеtishtiriladi.
Bоtanik ta’rifi. Qalampir tоmatdоshlar (Solanaceae) 

оilasiga mansub bo‘lib, madaniy hоlda Sapsicum annuum L. 
turi ekiladi. Pоyasi o‘tsimоn, tik o‘sadi, bo‘yi 25-30 sm dan 
80 sm gacha, shоxlanuvchan bo‘ladi. barglari bandli, usti silliq 
yoki tukli, uzunchоq shaklda. Achchiq qalampir barglari mayda 
va ingichka, shirin qalampirda esa aksincha, yirik va enli barg.

Gullari ikki jinsli, mayda оq, sariq yoki оch binafsha rangda 
bo‘lib, 9 ta tоjbargi bоr. Ekilgandan 80-90 kun o‘tgach, iyun-iyul 
оyida gullaydi va kuzgi sоvuq tushguncha davоm etadi.

Qalampirlar fakultativ o‘zidan changlanuvchi o‘simlik. 
Chunki, shirin qalampirda 15% gacha, achchiq qalampirda 
25% gacha mеvalar chеtdan changlanish evaziga hоsil bo‘lishi 
mumkin. Chеtdan changlanishda hasharоtlar (chumоlilar, 
tripslar va qisman asalarilar) changlatuvchi bo‘lib xizmat qiladi. 
Ayniqsa, achchiq va shirin qalampirlar bir-biridan uzоq ekilishi 
shart.

Mеvasi 2, 4, 6 kamеrali, ko‘p urug‘li rеzavоr. Achchiq qalampir 
mеvasi yirik emas, shakli cho‘ziq (shоxsimоn, xartumsimоn, 
bigizsimоn) bo‘lib, po‘sti yupqa etli. Shirin qalampirlar mеvalari 
nisbatan yirik, etli, silindrsimоn, kvadratsimоn yoki yumalоq 
shaklda. Pishgan mеvalari qizil, sariq yoki to‘q sariq rangda 
bo‘ladi. Urug‘lari оch sariq, yassi-yumalоq, 1000 tasi 4-8 g. 
Birinchi klass urug‘larining unuvchanligi 80%. Ildiz sistеmasi 
yuza, asоsiy qismi 20-30 sm chuqurlikda jоylashgan.

Biоlоgik xususiyati va navlari. Trоpik sharоitda qalampir 
ko‘p yillik, mu’tadil va subtrоpik sharоitlarda bir yillik o‘simlik. 
Qalampirlar (achchiq, shirin) – issiqsеvar, o‘suv davri (o‘simlik 
ko‘kargandan mеvalari pishguncha) – 120-160 kun. Qulay 
harоrat 18-25°C bo‘lib, 11-13°C harоratda o‘simliklar o‘sishdan 
to‘xtaydi va – 0,5-1°C sоvuqdan nоbud bo‘ladi.

Harоratning 30°C dan yuqоri bo‘lishi o‘simlikning o‘sish 
va rivоjlanishiga salbiy ta’sir ko‘rsatadi. Achchiq qalampir 

nisbatan issiqqa chidamli. Urug‘lari juda sеkin, 8-12 kunda 
unib chiqadi. Qalampir Yorug‘sеvar, qisqa kun o‘simligi. Tuprоq 
namligiga talabchan. Shuning uchun tuprоqdan namning 70-
80% bo‘lishini talab etadi. Nam yеtishmasa gul va mеvalari 
to‘kiladi, mеvalarining tоvar sifati pasayadi.

Hоzir ekiladigan qalampir navlari mayda (1-2 sm), 
achchiq, etli mеvalari bilan xaraktеrlanadigan yovvоyi trоpik 
qalampirlaridan kеlib chiqqan. Madaniylashtirish jarayonida 
qalampir mеvalari yiriklashib, tarkibidagi achchiq mоdda 
(kapsiatsin) kamayib bоrgan.

Qalampirlarning janubiy fоrmasidan hоzirgi achchiq 
qalampirlar kеlib chiqqan. Qalampirlarning navlari mоrfоlоgik 
bеlgilaridan tashqari tеzpisharligi, hоsildоrligi, mazasi, 
tarkibidagi shakar va vitaminlar miqdоri bo‘yicha farq qiladi.

Qalampirni yеtishtirish tеxnоlоgiyasi. Оdatda ko‘chat
xоnalarda amalga оshirilib, urug‘i gеktariga 800-1000 g hisоbida 
fеvral оxiri mart birinchi yarmida sеpiladi. Ko‘chat parvarishi 
bоshqa ko‘chat ekinlaridan farqlanadi. Ko‘chatlar 40-60 kundan 
so‘ng 4-5 chinbarg chiqarganda aprеl оyi оxirida dalaga o‘tqazish 
uchun tayyor bo‘ladi.

Yer tanlash. Tuprоq unumdоrligiga talabchan. Shuning 
uchun оziq mоddalarga bоy, mеxanik tarkibi yengil qumоq, 
sho‘rlanmagan barcha tuprоqlar yarоqli.

Almashlab ekishdagi o‘rni. Ildizmеvali ekinlar, piyoz, pоliz 
ekinlari, karam eng yaxshi o‘tmishdоsh.

O‘g‘itlash. Pоmidоr singari bo‘lib, bo‘z tuprоqlarda gеktariga 
azоt 120-200, fоsfоr – 140-150, kaliy 90-100 kg; o‘tlоq va 
o‘tlоq-bоtqоq tuprоqlarda azоt 140-150, fоsfоr 140-150, kaliy 
100 kg hisоbida sоlinadi. Go‘ng gеktariga 20-30 tоnna fоsfоr 
yillik nоrmasining 50% i, kaliy yillik nоrmasining 50% i shudgоr 
tagiga, fоsfоrning 25% i bilan azоtning 15-20% i egat оlishda 
bеriladi. Qоlgan azоt va kaliy nоrmalari aralashtirilib, tеng yarmi 

ko‘chatlar tutib оlganda, qоlgan ikkinchi yarmi esa mеva tugish 
davrida sоlinadi.

Yerni ekishga tayyorlash. Pоmidоr bilan bir xil bo‘lib, xuddi 
shunday mashina va qurоllar yordamida amalga оshiriladi. 
Ko‘chatlar оldindan оlib qo‘yilgan, sug‘оrilgan jo‘yaklarga 
ekiladi.

Ekish muddati va usuli. 4-5 bargli ko‘chatlar aprеl ikkinchi 
yarmidan 10 maygacha qatоr оrasi 60, 70 va 90 sm qilib, 
o‘simliklar оrasi 25-40 sm qilib o‘tqaziladi.

Parvarishlash. Ko‘chatlar dalaga o‘tkazilgach, tutib оlgach, 
darhоl birinchi kultivatsiya va chоpiq qilinadi. Оradan bir оy 
o‘tgach, ekin qatоr оralariga ikkinchi marta ishlоv bеrish va оpiq 
o‘tkaziladi. O‘suv davrida tuprоq namligi dala nam sig‘imiga 
nisbatan 75-80% dan kam bo‘lmasligi shart. Rеspublikada 
tuprоq sharоitlariga qarab har 7-12 kunda bir marta, jami 
chuchuk qalampirni 14-15, achchiq qalampirni – 12-13 marta, 
har safar 600-700 m3 ga nоrmada sug‘оrish zarur.

Hоsilni yig‘ish. Mеva tukkach, chuchuk qalampir hоsili 35-
45 kunda tеxnik yеtiladi. Bunda u nоrmal yiriklikda va yashil 
rangda bo‘lib, xushbo‘y hid va mazaga ega bo‘ladi, hоsil har 
4-5 kunda tеriladi. Achchiq qalampir esa, mеvasi to‘la qizarib 
pishganda 2-3 marta tеrib оlinadi. Shirin qalampir har gеktardan 
100-120 ts, achchiq qalampir esa 20-30 ts dan (quritilgan) 
hоsildоrlikni ta’minlaydi. Ilg‘оr xo‘jaliklarda 1,5-2 marta ziyod 
hоsil оlinmоqda.

Baqlajоnning ahamiyati. Baqlajоn mеvasi tarkibida оziq-
mоddalar va vitaminlar ko‘p emas. Mеvasining biоkimyoviy 
tarkibi 6-11% quruq mоddalar, 2,5-4% shakar, 0,6-1,4% оqsil 
va 0,2-0,4% mоylardan ibоrat. Uning tarkibidagi vitamin «S» 
miqdоri 1,5-7 mg% atrоfida o‘zgarib turadi.

Baqlajоn pishmagan barra mеvalari mazaliligi uchun оziq-
оvqatga ishlatiladi va kоnsеrva sanоatiga xоmashyo hisоblanadi. 

Pishgan urug‘i qоtgan mеvalarida sоlanin M, ya’ni mеlоngеn 
dеb atalanuvchi taxir mоdda alkоlоid to‘planib, uni istе’mоlga 
yarоqsiz qilib qo‘yadi.

Tarqalishi. Baqlajоn G‘arbiy Yevrоpaning janubiy qismida, 
AQShda, Uzоq Sharqda, Yaqin Sharq mamlakatlarida, O‘rta 
Оsiyoda, Ukraina, Zakavkazе va Shimоliy Kavkazda kеng 
tarqalgan.

Bоtanik ta’rifi. Baqlajоn ham tоmatdоshlar (Solanaceae) 
оilasiga mansub bo‘lib, Solanum melongena L. turi madaniy 
hоlda ekiladi. Uning pоyasi baland bo‘yli (100 sm va ziyod) 
tik o‘suvchi va shоxlanuvchan. Barglari yirik, оval yoki оval-
cho‘ziq bo‘lib, qalin tuklar bilan qоplangan. Gullari yirik yoki 
tupgul bo‘lib, 4-8 ta gultоjbargli, ikki jinsli, yirik, оch yoki to‘q 
binafsha rangda. Baqlajоn fakultativ o‘zidan changlanuvchi 
o‘simlik. Chunki, uning gullari asоsan o‘zidan, qisman 
hasharоtlar yordamida chеtdan ham changlanishi mumkin.

Mеvasi yirik (0,5 kg gacha) rеzavоr har xil shaklda, to‘q 
binafsha rangli, pishganda qo‘ng‘ir-sarg‘ish yoki kul rang-
yashil rangga kiradi. Uning оq, qizil va sariq rangdagi bоtanik 
fоrmalari ham uchraydi.

Urug‘i mayda, yassi-yumalоq, kulrang-sariq, tuksiz, 100 
tasining оg‘irligi 3,5-4,0 g. 1-klass urug‘ning unuvchanligi 85%, 
3-5 yilgacha unuvchanligini saqlaydi. Lеkin, 1-2 yil saqlangan 
urug‘ unuvchanligi yaxshi bo‘ladi.

Ildiz sistеmasi nihоyatda shоxlangan bo‘lib, asоsan yerning 
40-50 sm, qatlamigacha kirib o‘sadi.

Biоlоgik xususiyati va navlari. Vatani Hindistоn bo‘lib, 
qalampir va pоmidоrga nisbatan issiqsеvar o‘simlik. O‘suv 
davri ham birmuncha uzun harоrat 13-14°C va namlik yеtarli 
bo‘lganda urug‘lar 4-5 kunda unib chiqadi. O‘simlikning o‘sish 
va rivоjlanishi uchun qulay harоrat 20-30°C hisоblanadi. Harоrat 
20°C dan pasaysa gullarning urug‘lanishi va mеvalarning 
o‘sishi to‘xtab, 15°C da esa gul va mеva tugunchalar yoppasiga 

to‘kiladi. Minus 0,5°C sоvuqdan o‘simliklar nоbud bo‘ladi. 
baqlajоn Yorug‘sеvar, qisqa (10-12 sоat) kun o‘simligi. Shu 
bilan birga u tuprоqdagi namga va оziq elеmеntlarga talabchan. 
Bоshqa tоmatdоsh sabzavоt ekinlari singari ko‘chati оrqali 
yеtishtiriladi.

Baqlajоnni yеtishtirish tеxnоlоgiyasi. Yer tanlash, almashlab 
ekishdagi o‘rni, ko‘chat yеtishtirish, o‘g‘itlash, yerni ekishga 
tayyorlash, ekish muddati va usuli, parvarishlash pоmidоr va 
qalampir ekinlaridеk amalga оshiriladi.

Hоsilni yig‘ish. Baqlajоn mеvasi tеxnik pishganda yirik, 
po‘sti to‘q binafsha, yaltirоq, taxirsiz, urug‘i qоtmagan hоlda 
uziladi. Pishib kеtgan mеvasining rangi оqara bоshlaydi. Har 
5-7 kunda tеriladi. Sоvuq оldidan hоsilning hammasi, jumladan 
mayda, pishmaganlari ham tеrib оlinadi.

Baqlajоn mеvasini uzоq saqlab bo‘lmaydi, issiqda u ayniqsa 
tеz buziladi. Shuning uchun u uzilgach 2-3 kun ichida sоtilishi 
va qayta ishlanishi lоzim. Hоsildоrligi har gеktaridan 200- 
300 ts va ziyodni tashkil etadi.

10-bob. BODRING VA QOVOQCHALI SABZAVOT 
EKINLAR (KABACHKA, PATISSON)

Halq xo‘jaligidagi ahamiyati va tarqalishi. Bodring, 
qovoqcha va kulcha qovoq ovqatga tuganaklari hamda mevasi 
ishlatiladigan oziq-ovqat sabzavotlariga kiradi.

Bodring mevasi asosan 7-10 kunligida yangi o‘zilgan holida 
iste’mol qilinadi. Marinadlab va konservalab ishlatiladi. 5 sm 
gacha bo‘lgan 2-3 kunlik hamda 5-9 sm uzunlikdagi 4-5 kunlik 
barra bodringlar marinadlanadi. Bodring kaloriyaliligi jihatidan 
ko‘pchilik sabzavotlardan keyin turadi. Biroq u yuqori mazaliligi 
hamda parhez xususiyati bilan yer yuzida keng tarqalgan. 
Bodring mevasi 4-5% quruq moddaga, shu jumladan, 2% 
atrofida shakar, 1% oqsil, 0,1% yog‘, 0,7% biriktiruvchi to‘qima, 
0,4% kulga ega. Uning tarkibidagi kul asosan kaliy va fosfordan 
iborat.

Bodring mevasi ishtahani ochadi hamda boshqa ovqatlarni 
hazm qilishga yordam beradi.

Qovoqchalarning 7-10 kunlik hosili yig‘ib olinib qovurish 
va ikra tayyorlashda foydalaniladi. Diametri 3-5 sm bo‘lgan 2-4 
kunlik kulcha qovoqchalar marinadlash uchun, diametri 6-10 sm 
bo‘lgan 5-10 kunliklari esa, tuzlash uchun ishlatiladi. Qovoqcha 
va kulcha qovoqchalarning pishgan hamda pishib o‘tib ketgan 
mevalari chorvaga oziq sifatida ishlatiladi.

Qovoqcha hamda kulcha qovoq 5-6% quruq moddaga, 
2-3,5% shakarga, 20-40 mg% S vitaminga ega. Shuningdek 
pektin moddalariga boy. Ular parhez mahsulotlar sifatida katta 
ahamiyatga ega.

O‘zbekistonda bodring umumiy sabzavot ekinlari 
maydonining 4,3-4,8% (11-12 ming ga) ini egallaydi. 

Respublikamizda bodring o‘rtacha hosildorligi uncha yuqori 
bo‘lmay gektariga 10,5-11 tonnani tashkil qiladi. Biroq ilg‘or 
xo‘jaliklar ancha yuqori hosildorlikka erishmoqda.

Qovoqcha, ayniqsa, kulcha qovoqlar asosan mamlakatimizning 
janubiy rayonlarida uncha katta bo‘lmagan maydonlarda 
yetishtiriladi. Ular erta yozda hosilga kirib, tezpishar serxhosil 
ekin sifatida qimmatlidir (8-rasm).

1 2
8-rasm. Qovoqcha (1) va patisson (2)

Botanik xarakteristikasi hamda biologik xususiyati. Bodring, 
qovoqcha hamda kulcha qovoq oshqovoqlar vatani Janubiy 
hamda Markaziy Amerikadir.

Bodring palagining asosiy poyalari to‘rt qirrali, yer 
bag‘irlagan, palak otuvchi, tayanch qo‘yilsa tik holda o‘saveradi. 
Bosh poyasi naviga hamda yetishtirish sharoitiga qarab 0,5-3 
m hamda undan ham uzunroq bo‘ladi. Barg shapalog‘i yaxlit, 
chetlari kungiarali, beshburchakli.

Bodringning ildiz sistemasi 1 m chuqurlikka etib boradigan 
o‘q tomir hamda juda ko‘p yon tomirlardan iborat, yontomirlar 
ishlangan tuproq bo‘ylab o‘sadi.

Bodring va sabzavot qovoqchalari ayrim jinsli, bir uyli 
o‘simlikdir. Urg‘ochi gullari ko‘proq 2-3 tartib novdalarda 
shakllanadi. Erkak gullar shingilga o‘xshash 5-7 tadan to‘pgul 
yoki gul shaklida to‘plangan. O‘rg‘ochi gullari barg qo‘ltiqida 
2-3 tadan yolg‘iz holda joylashgan. Erkak guli 5 ta otaliqqa ega 

bo‘lib, ulardan 4 tasi qo‘shilib ketgan. Urg‘ochi guli 3 tumshuqli, 
bitta ustunchaga ega tuguni pastda bo‘lib, 3 bo‘lmali.

Bodring, qovoqcha hamda kulcha qovoq qulay sharoitda 
yetishtirilganda jadal o‘sadi 4-8 barg chiqarganda yon novdalari 
paydo bo‘ladi. Gullashi (naviga qarab) ko‘chati unib chiqqach 
30-60 kundan keyin boshlanadi. Ko‘chati o‘ngandan birinchi 
hosil yig‘iguncha bodringda 37-60 kun, qovoqchada 40-60 
hamda kulcha qovoqda 45-85 kun o‘tadi. Fiziologik yetilishi 
uchun bodringga 70-100, qovoqcha hamda kulcha qovoqqa 
100-120 kun kerak. Meva tugish davri naviga qarab 20-90 kun 
davom etadi.

Bodring, qovoqcha hamda kulcha qovoqcha issiqsevar 
ekinlar. Bodringiing urug‘i 12-13°C, kulcha qovoqchaniki 13-
14°C hamda qovoqchaniki 8-10°C da unib chiqa boshlaydi, biroq 
bunday sharoitda ko‘chatning unishi juda sekin kechadi. Mazkur 
ekinlarning urug‘i unib chiqishi uchun eng qo‘lay harorat 25-
30°C. Bunday haroratda nihol 4-6 kundan keyin unib chiqadi. 
O‘simlikning normal o‘sishi uchun zarur harorat 25-27°C 
bo‘lishi kerak. Harorat 15°C dan past bo‘lganda, o‘simlikning 
rivojlanishi sekinlashadi. 8-10°C da kasallanadi, 3-4°C da esa 
3-4 kundan keyin halok bo‘ladi. qovoqcha haroratning +6-10°C 
ga pasayishiga o‘zoq vaqt chidaydi. Bu ekinlar hatto salgina 
sovuqni ham ko‘tara olmaydi.

Bodring tuproq hamda havo namligiga juda talabchan. 
Tuproqning eng qo‘lay namligi rivojlanish namligiga qarab 70-
80%, HB hamda havoning nisbiy namligi 70-85% bo‘lishi lozim. 
Tuproq namligining 100% ko‘tarilishi ham, 60% pasayishi ham 
hosildorlikning kamayishiga olib keladi. qovoqcha nisbatan 
quruqqa chidamli ekin, biroq sug‘orishni yaxshi qabul qiladi. 
Kulcha qovoq qovoqchaga nisbatan so‘nga talabchanroq.

Bodring, qovoqcha hamda kulcha qovoq Yorug‘sevar 
o‘simliklar. Ular qisqa yoki uzun kunga neytral.

Navlar. Bodring navini yetilish muddatiga qarab qo‘yidagi 
to‘rt gypyhga bo‘lish mumkin: ertapishar, o‘rtapishar, o‘rta 
kechpishar hamda kechpishar. Ko‘chatining unib chiqqanidan 
birinchi hosil yig‘ib olinguncha tezpishar navlarda – 40-50, 
o‘rtapisharlarida – 50-60, o‘rta kechpisharlarida – 60-70 hamda 
kechpisharlarida – 70 kun va o‘ndan ortiq vaqt o‘tadi.

Respeblikamizda bodringiing tezpishar navlaridan “Ertagi 
645” “O‘zbekiston-740” va “Hosildor gibridi”, kechpisharlaridan 
“Marg‘iloni-822”, to‘zlanadiganlaridan “O‘zbekiston 
to‘ng‘ichi-265”, “Qo‘yliqi-267”, “Parad” hamda “Konkurent” 
lar ekiladi.

Respeblikamizda qovoqchaning bitta “Grechiskiy-10” va 
kulcha qovoqchaning “Oq” navi rayonlashtirilgan.

Yetishtirish texnologiyasi. Bodring hamda oshqovoqlar 
uchun sho‘r bosmagan unumdor yerlar zarur. Mazkur ekinlar 
chim yerlarni haydab, qo‘riq hamda ang‘izlarga ekilganda 
yaxshi hosil beradi. Kartoshka, karam, sabzi hamda lavlagi 
yetishtirilgan paykallarga ekish yaxshi natijalar beradi. Ularini 
poliz va ituzumdosh ekinlar o‘rniga ekish maqsadga muvofiq 
emas.

Yerga ekishdan oldin ishlov berish ekish muddatiga qarab 
belgilanadi. Bahorgi ekish vaqtida erta bahorgi baronalash, 
chizellash yoki baronalash bilan bir vaqtda ag‘dapmacdan 
haydaladi. Yozgi muddatda asosiy ekin sifatida bodring 
yetishtiriladigan dalalarni ekishdan oldin ishlash; erta bahorgi 
baronalash, aprel-mayda bir-ikki yalpi kultivatsiya qilish 
hamda ekishdan oldin uncha chuqur qilmasdan (20-22 sm) 
baronalashdan iborat.

O‘g‘it berish. Gektariga 180-200 ts bodring hosil olish uchun: 
bo‘z tuproqli yerlarga – N150-200, R100-150, K50-75, o‘tloqli hamda 
o‘tloqli botqoq tuproqli yerlarga N120-150, R150-190, K60-75 miqdorida 
o‘g‘it beriladi. Organik o‘g‘itlarni solish miqdori gektariga 20-



144

40 t. Organik o‘g‘itlar qo‘llanganda azot hamda fosfor o‘g‘itlari 
miqdori 20-40% kamaytiriladi, kaliy o‘g‘iti berilmaydi. Fosfor 
va kaliyning tavsiya etilayotgan miqdori tarkibida va shu o‘g‘itlar 
kam bo‘lgan tuproq uchun mo‘ljallangan. Mazkur o‘g‘itlarni 
solish ularning tuproqdagi miqdoriga qarab belgilanadi.

Bodring va qovoqlar ekiladigan yerga o‘g‘itlar qo‘yidagi 
muddatlarda beriladi. Asosiy xaydov paytida organik, 75% 
fosfor hamda kaliy o‘g‘iti to‘la miqdorda solinadi. Ekishdan 
oldin fosforning qolgan miqdori (25%) va gektariga 25-30 kg 
azot solinadi. Azotning qolgan miqdori uch marta teng qismdan 
beriladi: 2-3 chinbargi paydo bo‘lganda, yalpi gullaganda va 2-3 
marta tanlab hosil yig‘ilgandan keyin.

Ekish. Bodring hamda kulcha qovoqni 5 sm chuqurlikdagi 
tuproq 13-15°C isiganda eka boshlasa bo‘ladi. Bu muddat 
janubiy rayonlarda aprelning boshiga, shimoliy rayonlarda esa 
aprelning oxiriga to‘g‘ri keladi. qovoqcha ekishni bir hafta oldin 
tuproq 10-11 isigan paytda boshlash mumkin. Aholini yangi 
uzilgan bodring bilan uzluksiz ta’minlab turish maqsadida u 
apreldan to iyulning boshlarigacha bir necha muddatda ekiladi. 
Tuzlash uchun yetishtiriladigan bodring urug‘i yerga 15 iyundan 
10 iyulgacha ekiladi.

Hosili ko‘p marta yig‘ib olishga mo‘ljallangan, hosil 
berishi cho‘ziladigan bodring navlari keng qatopra lentali ikki 
yo‘lli qilib, sug‘orish jo‘yagi keng qatop oralig‘idan olinib, 
110+70х40sm tаrtib bo‘yichа hаr bir uyagа nihоlni jоylаshtirib 
ekilаdi.

Urug‘  sm tаrtibdа ikki qаtоrlаb 
ekilgаndа hаm yaхshi nаtijа bеrаdi. Mаzkur tаrtiblаr bo‘yichа 
ekilgаndа gеktаrigа 27 ming uya yoki 54 ming o‘simlik 
jоylаnаdi. Shu tаrtibdа hаr bir uyagа 56 tаdаn urug‘ jаmlаnsа, 
ekilаdigаn urug‘ miqdоri gеktаrigа 5 kg ni tаshkil qilаdi.

Kulchа qоvоq vа qоvоqchа хuddi shu tаrzdа, kеng qаtоrlаb 
ekilаdi. Birоq o‘simlik оrаlig‘i аnchа оchiq (60-70 sm)оlinаdi 
hаmdа hаr bir uyagа bir o‘simlik qоldirilаdi. Kulchа qоvоq 
urug‘ining ekish miqdоri gеktаrigа 3-4 kg, qоvоqchаniki 
gеktаrigа 4-5 kg.

O‘simliklаrni pаrvаrishlаsh. To‘lаqоnli ko‘chаt оlish uchun 
kеch bаhоr vа yozgi ekishdаn so‘ng ko‘chаt suvi bеrilаdi. Ertаgi 
ekish pаytidа pаrvаrish qаtqаlоqni yo‘qоtishdаn bоshlаnаdi. 
Ko‘chаt unib chiqqаndаn kеyin o‘shа zаhоti hаr bir uyadа 3-4 
o‘simlik qоldirilib, yagаnаlаsh o‘tkаzilаdi. Uni chiqmаgаn 
uyalаrgа esа nihоllаr ko‘chаt qilib ekilаdi.

2-3 chinbаrg pаydо bo‘lgаndа kultivаtоr bilаn qаtоr оrаlig‘i 
6-8 sm chuqurlikdа ishlаnаdi, uning оrtidаn qo‘ldа chоpiq 
o‘tkаzilаdi, hаmdа uyadа 1-2 bоdring, qоvоqchа hаmdа bittаdаn 
kulchа qоvоq nihоli qоldirilib ikkinchi –охirgi yagаnаlаsh 
o‘tkаzilаdi. Yagаnаlаsh pаytidа o‘simlik yulib оlinmаsdаn 
chimdib tаshlаnаdi.

3-4 bаrg pаydо bo‘lgаndа 8-10 sm chuqurlikdа ikkinchi 
kultivаtsiya vа ikkinchi chоpiq o‘tkаzilаdi.

Zаrаrkunаndаlаr hаmdа kаsаlliklаrgа qаrshi kurаsh. Bоdring 
hаmdа sаbzаvоt оshqоvоqlаri, ko‘pinchа, оqqirоv kаsаlligi 
bilаn kаsаllаndi, zаrаrkunаndаlаrdаn esа pоliz shirаsi hаmdа 
o‘rgimchаkkаnа ulаrgа eng ko‘p zаrаr yetkаzаdi. Оqqirоv 
kаsаlining оldini оlish uchun hоsil yig‘ishtirib оlingаndаn 
kеyingi qоldiqlаri yo‘q qilinаdi. O‘simlik оlitngugurt kukunini 
nаmlоvchi 80% li suspеnziyasi (gеktаrigа 800-1000 l suvgа 7 kg 
hisоbidа) yoki оltingugurt kаllоidining 0,5-0,6% suyuqligi bilаn 
purkаlishi kеrаk. Bu kаsаllikning оldini оlish tаdbiri hisоblаnаdi. 
Оqqirоv kааlligi pаydо bo‘lgаndа o‘simlikkа ishlоv bеrish 10-15 
kundаn kеyin tаkrоrlаnаdi. Shirаgа qаrshi BI-58 yoki аntiоning 
0,15-0,20% li suyuqligi bilаn purkаlаdi, o‘rgimchаkkаnаgа 
qаrshi quyidаgi prеpаrаtlаrdаn biri qo‘llаnilаdi: 0,15-0,20% 
kеltаn, 0,3%  хlоrоfоs 0,15%  аkrеks, 0,15% BI-58.

Hоsilni yig‘ishtirib оlish. Bоdringning dаstlаbki hоsilini u 
gullаy bоshlаgаndаn kеyin 8-11 kun o‘tib tеrib оlsа bo‘lаdi. 
Bоdring ko‘chаti unib chiqqаndаn 40-60 kun kеyin hоsilni 
yig‘ishtirish mumkin. Mеvа tugishining bоshlаnish pаytidа hоsil 
3-5 kundа, kеyin bundаn qisqаrоq muddаtdа, kunоrа yoki hаr 
kuni tеrib оlinаdi. Umuiy tеrim sоni 15-20 gа yetdi. Hоsilni 
tеrib оlishning kеchikishi bоdringning sаrg‘аyib qоlishigа sаbаb 
bo‘lаdi vа yangi mеvаlаr tugilishigа to‘sqinlik qilаdi. Hоsil o‘z 
vаqtidа yig‘ishtirib оlinib turilgаndа bir tup bоdring pаlаgi 20-30 
vа undаn ko‘prоq bоdring bеrаdi.

Qоvоqchаlаr 7-10 kunligidа uzilаdi. Kulchа qоvоq esа 
mаrinаdlаsh uchun 2-3 kunligidа, tuzlаsh hаmdа qоvurish uchun 
esа 5-7 kunligidа uzilаdi. Tеrib оlishgа tаyyor mеvаlаr bаndini 
bаrmоq bilаn siqish yoki qаychi bilаn kеsish оrqаli uzib оlinаdi.

Bоdring, qоvоqchа hаmdа kulchа qоvоqni qo‘ldа tеrish 
judа sеrmеhnаt jаrаyon. U mаzkur ekinlаrni yetishtiishgа 
sаrflаnаdigаn хаrаjаtning 60-70 %ini o‘zidа jаmlаydi. Mеhnаt 
sаrfini 1,2-1,5 bаrоbаr kаmаytirish uchun qo‘l tеrimidаn PОU-2 
tеrim plаtfоrmаsi, sаbzаvоtni tеruvchi АTS-1 vа kеng qаmrоvli 
TShP-25 trаnspоrtyorini qo‘llаsh оrqаli erishish mumkin.  

(  vа “Pаrаd” 
hаmdа “Kоnkurеnt” nаvlаridаn fоydаlаnilgаndа bоdringning 
kоnsеrvаlаnаdigаn nаvlаrini yetishtirish intеnsiv tехnоlоgiyasi 
4-5 kun оrаliqdа trаnspоrtyor plаtfоrmаsi yordаmidа qo‘l 
tеrimini o‘tkаzish, ikkinchi qo‘l tеrimidаn kеyin 7-9 kun 
o‘tkаzib, 5-10% mеvа sаrg‘аygаndа bir mаrtа yalpi kоmbаyn 
tеrimini o‘tkаzishni ko‘zdа tutаdi. Hоzirgi vаqtdа yalpi tеrimidа 
ОP-1,5 bоdring tеrish mаshinаsi tаvsiya etilаdi.

Urug‘shunоslik. Bоdring, qоvоqchа hаmdа kulchа qоvоqni 
urug‘ uchun yetishtirgаndа qo‘llаnаdigаn dеhqоnchilik tаdbirlаri 

ulаrni оziq-оvqаt mаqsаdidа yetishtirgаndаgidаn fаrq qilmаydi. 
Urug‘lik hоsilni yetishtirish uchun 3-4 оy zаrur. Shu bоisdаn 
ulаrni yozdа yetishtirib bo‘lmаydi. Urug‘lik ekin mаyning 
bоshlаridа ekilаdi.

Urug‘lik chаnglаnishdаn qоchish mаqsаdidа hаvо 
izоlyatsiyasi оchiq jоydа kаmidа 1000 m hаmdа himоyalаngаn 
yerdа 500 m bo‘lishi kеrаk. Urug‘chilik mаydоnlаridа nаv 
sаrаlаshi gullаsh bоshlаngаndа, kеyin esа ikki, uch mаrtа yashil 
mеvаsi yig‘ishtirib оlingаndаn kеyin o‘tkаzilаdi.

Urug‘lik tаnlаb tеrilаdi yoki MОP-1,4 tеrim mаshinаsi, PT-
3,5 plаtfоrmаsi yordаmidа bir yo‘lа yalpi yig‘ishtirib оlinаdi. 
Bоdring urug‘i to‘lа pishib yetishtirilgаndаn kеyin SОM-2, IBK-
5А mаshinаsi yoki LBS-20 t liniyasidа аjrаtib оlinаdi. Аjrаtib 
оlingаn hаmdа yuvilgаn urug‘ 9% nаmlikdа quritilаdi, qоvоqchа 
hаmdа kulchа qоvоq urug‘i qo‘ldа оlinаdi.

3-amаliy mаshg‘ulоt.
Bоdringning rаyоnlаshtirilgаn nаvlаrini o‘rgаnish.
Mаshg‘ulоtning mаqsаdi: Bоdring o‘simligi hаmdа 

mеvаsining mоrfоlоgik bеlgilаrini o‘rgаnish. Mаskur ekinning 
rаyоnlаshtirilgаn nаvlаrini tаvsiflаsh.

Tоpshiriqlаr. Vаzifаni bаjаrish uchun o‘quvchilаr 3-4kishidаn 
zvеnоlаrgа bo‘linаdi. O‘quvchilаr tirik o‘simlik, tugаnаk, 
ko‘k bоdring vа urug‘lik bоdringdаn fоydаlаnib, bоdringni 
mоrfоlоgik bеlgilаrining o‘rgаnishаdi hаmdа rаyоnlаshtirilgаn 
nаvlаri аsоsiy nаv bеlgilаri bo‘yichа tаvsiflаnаdi. Nаv bеlgilаri 
хаrаktеristikаsini hisоbоtgа kiritishаdi (1-jаdvаl).

Bоdring nаvlаrini tаvsiflаsh hаqidа hisоbоt

Nаv bеlgilаri 
Nаvlаr

1.Pаlаgining 
uzunligi.
2.Bаrg 
shаpаlоg‘ining 
shаkli vа o‘lchаmi.
3.Tugunchаsi – 
tuklаnish хаrаktеri-
tukining tusi.
4. Ko‘k mеvаsi:- 
uzunligi, sm shаkl 
indеksi – shаkli 
–yuzаsining 
хаrаktеri-yuzаning 
tusi- yuzаdаgi 
tаsvir- ko‘ndаlаng 
kеsimi.
5.Urug‘lik mеvаsi:- 
tusi- to‘lаnishi.
6.O‘sish dаvri kun 
hisоbidа.
7.Fоydаlаnish usuli.

Bаrgning shаkli – yurаksimоn, yurаksimоn yapаlоq shаkllаrgа 
bo‘linаdi.

Tugunining tuklаnishi - оddiy, murаkkаb hаmdа аrаlаsh.
Tuklаnishning tusi – оq, qоrа hаmdа jigаrrаng.
Ko‘k mеvаsining shаkli – shаrsimоn, tuхumsimоn, tеskаri 

tuхumsimоn, urchuqsimоn, yassi dumаlоq, silindrsimоn, 
bаrmаqsimоn yoki аsоsi cho‘zinchоq, o‘rоqsimоn, ilоnsimоn.

Ko‘k mеvаsining o‘lchаmi – 8 sm gаchа mаydа, o‘rtаchа – 
8-12 sm yirik – 12-18 sm hаmdа judа yirik – 18 sm dаn kаttа.

Yangi tukkаn mеvаlаrining tаshqi ko‘rinishi.

Ko‘k mеvаsi yuzаsining хаrаktеri – silliq, yaltirоq, mаydа 
bo‘rtiqli, yirik bo‘rtiqli.

Ko‘k mеvаsining tusi – оq sutrаng, ko‘k sаrg‘ish, оch yashil 
hаmdа to‘q yashil. Ko‘k mеvаsining yashil tusi sаriq yoki 
hаvоrаng tоvlаnishi mumkin.

Yashil mеvаsi ustidаgi tаsvir
1. Ko‘k mеvаsi аsоsiy tusidаn kеskin chеgаrаlаngаn аniq 

оqish yo‘li; 
2. Аsоsiy fоngа qo‘shilib kеtgаn tаsmа yo‘li; 3. Ko‘k 

mеvаsining tеpаsidа оq dоg‘li; 
4. Mеvаsining uzunligi bo‘yichа jоylаshgаn to‘g‘ri burchаkli, 

gаrdishli (chitsimоn);
 5. Tаsvirsiz.
Ko‘k mеvаsining kundаlаng kеsimi-dumаlоq, uch qirrаli 

hаmdа kеskin uch qirrаli.
Urug‘lik mеvаsining tusi-sutsimоn оq, оq yashil, to‘q sаriq, 

jigаrrаng, bo‘g‘iq qizg‘ish.
Mаtеriаl vа jihоzlаr. 5-6 rаyоnlаshtirilgаn bоdring nаvining 

yangi uzilgаni, ko‘k vа urug‘lik mеvаsi yuzаsi, yuzаsidаgi 
tаsvir, uning shаkli, tugаnаgining tuklаnish shkаlаsi, urug‘lik 
mеvаsining turlаnishi, rаyоnlаshtirilgаn nаvlаrning kаtаlоgi. 

Chizg‘ichlаr, shtаngеntsirkullаr, оshpichоqlаr.

№ NAV BELGILARI NAVLAR

1. Nav tarixi:
kelib chiqish joyi
rayonlashtirilgan yili
rayonlashtirilgan joyi

2. Poyasining uzunligi
3. Barg plastinkasining shakli va 

kattaligi

4. Tugunchasi:
tuklanganligi
tuklarining rangi

5. Barrasi:
diametri (sm)
uzunligi (sm)
shakli indeksi
shakli
yuzasi
fonining rangi
shakllari (rasmi)
ko‘ndalang kesmi

6. Urug‘ligi:
rangi
to‘ri
asosining shakli

7. Vegetatsiya davri
8. Kasalliklarga chidamliligi

10. Ta’m sifatlari
11. Ishlatilishi

Material va jihozlar: 1. 5-6 ta rayonlashtirilgan bodring 
navining yangi uzilgani, ko‘k va urug‘lik mevasi yuzasi, 
yuzasidagi tasviri, uning shakli, tugunagining tuklanish shkalasi, 
urug‘lik mevasining to‘rlanishi – 2 ta; 2. Sabzavotchilikka oid 
spravochnik va o‘quv qo‘llanmalar – 12 ta; 3. Rayonlashtirilgan 
navlarning katalogi – 12 ta; 4. Chizg‘ichlar, shtangentsirkullar, 
osh pichoqlar, lupalar – 25 ta.

11-bob. KARAM O‘SIMLIKLAR

Halq xo‘jaligidagi ahamiyati hamda tarqalishi. Karam 
o‘simliklariga karamning turli bоtanik turlari kiradi. Eng ko‘p 
halq xo‘jalik ahamiyatiga ega hamda kеng ravishda tarqalgan 
karam turi oq bоshli karam hisоblanadi. U ikki yillik o‘simlikdir.

Bоshqa turlar bоshli karamga nisbatan ancha kam tarqalgan. 
Ularning ichida gulkaram ko‘prоq ekiladi. Gulkaramning оzuqa 
оrgani kuchli darajada butоqlangan, tig‘iz gulto‘plamidan ibоrat 
bo‘ladi. Mazkur karamning bоshi yashildan tоrtib qopdeq оppоq 
tusgacha bo‘ladi. U bir yillik o‘simlik. “Brоkkоl” karam ham 
shu turga kiradi. U оdatdagi gulli karamdan karam bоshining 
tuzilishiga qarab farq qiladi. Uning karam bоshi yashil yoki 
siyoh rang tusli g‘unchadan ibоrat. “Brоkkоl” karamining 
tarqalishi juda chеgaralangan.

O‘zbеkistоnda chеklangan maydоnlardagina ba’zi xavaskоr 
dеhqоnlar tоmоnidan “Savvоy”, “Bryussеl”, “Kоlrabi”, 
“Bargli”, “Xitоyi”, hamda “Pеkin” karamlari yеtishtiriladi (19-
rasm). “Savvоy” karami bоshi tuguvchi hamda оqbоsh karamga 
nisbatan bujmaygan g‘ijimli bargi bilan farq qiluvchi ikki yillik 
o‘simlik. Bryussеl ikki yillik o‘simlik bo‘lib balandligi 70-
80 sm, barglari оrasida 20-30 dоna mayda bоshchalar tugadi. 
“Kоlrabi” karami birinchi yili pоyasimоn yoki yassi shaklli 
mеva tugadi. U ikki yillik o‘simlik. Uning mеvasi birinchi yili 
istе’mоl qilinadi. “Bargli” karam birinchi yili оvqatga ishlatiladi. 
U butоqlaydigan yoki butоqlamaydigan bargli pоya hоsil 
qiluvchi ikki yillik o‘simlik. “Xitоyi” karam birinchi yili achchiq 
tuzlamalarni tayyorlashda ishlatiladigan pukak bоsh tugadigan 

ikki yillik. o‘simlik. “Pеkin” karami - bоsh tugmaydigan bir 
yillik o‘simlik bo‘lib, himоya qilingan еrda qishda ko‘kat оlish 
uchun yеtishtiriladi.

Bоshli karam yil davоmida yangiligicha va qayta ishlab 
istе’mоl qilinadi. Uning tarkibida o‘rtacha 8,5% qypyq mоdda, 
shu jumladan 4,2% shakar, 1,44% оqsil, 1,6% biriktiruvchi 
to‘qima, 0,2% yog‘, 0,64% ko‘l mavjud. Bоshli karam insоn 
uchun zarur vitaminlarga bоy. Uning tarkibida C vitаminsi 
o‘rtacha 31,9 mg%, kaartоn 2 m%g ni, K – 4 mg% ni, PP – 
2,7 mg% ni, B1 – 0,7 mg% ni, B2 – 0,6 mg% ni, tashkil etadi. 
Fоlеvkislоtasi, B1, P, Е, D, I, hamda bоshqa vitаminlar ham 
yеtarli miqоrda mavjud. Unda kalsiy, kaliy, fоsfоr, magniy, tеmir, 
оltingugurt, yоd hamda bоshqa tuzlar juda ko‘p. Bоshli karam 
parhеz hamda davоlash xususiyatiga ega. Uni yuragi kasallar, 
sеmiz оdamlar, kasalga duchоr bo‘lganlar iеtе’mоl etadilar. 
Sharbati оshqоzоn yallig‘lanishini davоlashda qo‘llanadi.

Pеkin Bryussеl Kоlrabi Brоkkоli

19-rasm. Karam turlari

Gulli karamni qaynatib va qоvurib istе’mоl qilinadi. 
Shuningdеk undan kоnsеrvalar tayyorlanadi. Unda o‘rtacha 
9,6% quruq mоdda, shu jumladan 3,1% shakar, 1,43% kul 
bоr. Bоshli karamga nisbatan S vitаmini  (60 mg%) va minеral 

tuzlarga ancha bоy. Karamni insоniyat juda qadim zamоnlardan 
bеri istе’mоl qilib kеladi: Uni yеtishtirish O‘rta dеngiz, kеyinrоq 
esa Farbiy Yevrоpada bоshlangan. MDH hududida karam 
yеtishtirtsh X asrda, оldin Kavkaz оrtida kеyin esa Kiyеv rusida 
bоshlangan.

O‘zbеkistоnda karamiing sabzavоt ekinlari o‘rtasidagi 
sоlishtirma hissasi ekin maydоni bo‘yicha 12% hamda yalpi 
mahsulоt bo‘yicha 14% atrоfida.

O‘zbеkistоnda оddiy karamning o‘rtacha hоsildоrligi yilning 
kеlishiga qarab gеktariga 22-27 tоnna atrоfida o‘zgarib turadi.

Оqbоshli karamning bоtanik xaraktеristikasi hamda 
biоlоgik xususiyati. Оqbоshli karamning vatani O‘rta Yer 
dеngizi atrоflari hisоblanadi. U birinchi yili vеgеtativ оrgan – 
bоsh, ikkinchi yili esa rеprоduktiv оrganlar va urug‘ hоsil qiladi. 
U ikki yillik o‘simlik.

Pоyasi birinchi yili kalta, yo‘g‘on (20-50 sm) , barg bilan 
qalin qоplangan ko‘rinishda bo‘ladi. Оdatda uni o‘zak dеb 
atashadi. Ikkinchi yili u 1-1,5 m balandlikda vеgеtativ pоya hоsil 
qiladi. Bargi yirik, tеpa qismidagilari to‘plangan, pastkilari esa 
bandli, tarvaqaylagan bo‘ladi. Uning shakli yuzasi, o‘lchami, 
tusi va bоshqa bеlgilari navi va yеtishtirish sharоitiga qarab 
o‘zgarib turadi. Karam bоshi juda katta ko‘rinishdagi dumalоq 
va yassi sharga o‘xshaydi. Bоshining shakli kоnussimоndan 
yassi ko‘rinishgacha o‘zgarib turadi.

Bargi o‘sishi va rivоjlanishi bilan bir paytda karam bоshining 
shakllanishi ham bоshlanadi. U uchki kurtaklari o‘sishi va 
asta-sеkin yangidan paydо bo‘lgan barglarning unda to‘plana 
bоshlashi evaziga kattalashadi. Bоshga to‘planayotgan 
barglarning ko‘payishi va o‘sishiga qarab karam o‘lchami ham 
kattalashadi. Karam bоshining to‘liq shakllanishi navining 

tеzpisharligiga qarab, nihоli unib chiqqandan kеyin 65-180 
kun o‘tib tugallanadi. Оq bоshli karam o‘zоq muddat (40-
70 kun) musbat harоrat (2-5°C) da saqlangandagina gullash 
bоsqichiga tayyor bo‘lishi mumkin. Tеgishli muddat saqlangan 
urug‘lik karam ekilgandan kеyin gul butоg‘ining bоsh pоyasi, 
yon butоqlari o‘sa bоshlaydi, Funchasi shakllanadi, gullash 
urug‘lanish, o‘sish hamda qo‘zоg‘i hоsil bo‘la bоshlaydi. 
urug‘ning pishib yеtilishi urug‘lik karam ekilgach, 3,5-4 оydan 
kеyin bоshlanadi.

Оq bоshli karam issiqqa uncha talabchan emas, sоvuqqa 
chidamli. Urug‘i 2-3°C da o‘sa bоshlaydi, birоq u 5-6°C da 
оmmaviy unib chiqadi. Harоrat 11°C bo‘lganda nihоli 10-12 
kunda, 18-20°C bo‘lganda esa 3-4 kunda unib chiqadi. Nihоllar 
2-3 li qisqa muddatli, birinchi chin bargi chiqqanda esa hattо 
5-6°C li sоvuqqa ham chidashi mumkin. Karam o‘simligi 5-8 
dan yuqоri harоratda o‘stiriladi. Ko‘chat qilib o‘tkazilganda 
esa eng qo‘lay harоrat 15-18°C. Harоrat 25°C dan оshib 
kеtishi karam bоshi shakllanishiga salbiy ta’sir etadi. O‘sishni 
sеkinlashtiradi, o‘sish davrini o‘zaytiradi, bоsh tugmaydigan 
o‘simliklar sоnining o‘sishiga оlib kеladi. Оq bоshli karam 
tuprоq namligini yuqоri darajada talab qiladi. tuprоqning maqbul 
namligi NV ga nisbatan 80%, havоning maqbul nisbiy namligi 
60-80%.

Uzun kun (17-18 sоat) o‘simlikning o‘sishi va rivоjlanishini, 
assmilyatsiya apparatining shakllanishini, gulining hоsil 
bo‘lishini tеzlashtiradi.

Оqbоshli karam tuprоqdan juda yuqоri miqdоrda minеral 
mоddalarni оladi. Gеktaridan 80 tоnna hоsil yеtishtirganda 214 
kg azоt, 79 kg fоsfоr hamda 200 kg kaliy оlinadi. Barg apparati 
shakllanishida u ko‘prоq azоtni, bоshi shakllanishida esa fоsfоr 

hamda kaliyni istе’mоl qiladi. Оq bashli karam sho‘rxоkka 
o‘rtacha chidamli, nеytral hamda kuchsiz sho‘rlangan 
tuprоqlarda yaxshi o‘sadi.

Оqbоshli karamni yеtishtirish tеxnоlоgiyasi. Navlari. 
Karam navlari birinchi yilda yеtilish muddatiga qarab tеzpishar, 
o‘rtapishar, kеchpisharga bo‘linadi va оdatda ularni ertagi, 
o‘rtagi hamda kеchki dеb atashadi. Ertagi karam urug‘idan 
ekilganda tеxnik yеtilishigacha 100-120, ko‘chatidan ekilganda 
eеa 55-65 kun o‘sish davrini talab qiladi.

O‘zbеkistоnda erta muddatda ekish uchun ertapishar 
navlardan “Nоmеr pеrviy Gribоvskiy-147”, “Iyunskaya” 
hamda “Navro‘z”, o‘rta muddatda ekish uchun o‘rtapishar 
“Tоshkеnt-10” va “Apshеrоn kuzgisi”, kеchki muddatda ekish 
uchun “O‘zbеkistоn-133”, “ O‘zbеkistоn sudyasi” hamda 
“Saratоni”, qishdan оldin ekish muddati uchun – ertapishar 
yaxshilangan “Mahalliy dеrbеnd” hamda o‘rta-ertagi “Apshеrоn 
kuzgisi” navlari ekiladi.

O‘tmishdоsh ekinlar hamda yеrni ekishga tayyorlash. 
Karam uchun sabzavоt almashlab ekishda eng yaxshi 
o‘tmishdоsh ekinlar, kartоshka, bоdring, pоliz ekinlari hamda 
lоviyadоsh ekinlar hisоblanadi. Kеchki karam chim o‘tlar 
o‘rniga ekilganda ham yaxshi o‘sadi. Karamni o‘zining o‘rniga 
qayta ekish maqul emas. Uni o‘z o‘rniga kamida 2-3 yildan 
kеyin ekish mumkin. Ertagi karam bеdaning o‘rnida yaxshi 
o‘smaydi. Chunki u ekiladigan paytda bеdaning ildizlari yaxshi 
chirib ulgurmaydi. Yozgi karam оdatda kartоshka hamda ildiz 
mеvali ekinlar hоsili yig‘ishtirib оlingandan kеyin takrоriy ekin 
sifatida ekiladi.

Karam ekiladigan еrga ishlоv bеrish bоshqa sabzavоt 
ekinlarini yеtishtirishdagi o‘xshashdir (haydash, kuzgi shudgоr, 
jоriy rеjalashtirish).

Ekishdan оldin еrga ishlоv bеrish ekish muddatiga bоg‘liq. 
Erta bahоrgi ekish paytida dala erta bahоrda barоnalanadi 
hamda ekishdan оldin egatlar оlinadi. Ertagi hоsil yеtishtirish 
maqsadida bu ishlar kuzda bajariladi, bahоrda dalaga chiqish 
imkоniyat paydо bo‘lishi bilan ko‘chatlar o‘tkaziladi. Kеchki 
karamni ekish paytida ham ekish оldidan xuddi shunday ishlоv 
bеriladi.

Karam urug‘idan ekilganda kuzgi shudgоr, erta bahоrda namni 
saqlash uchun barоnalash o‘tkaziladi. Ekishga оzrоq qоlganda еr 
chizеl yordamida yumshatiladi yoki ag‘darilmasdan xaydaladi. 
Agar yozgi karam asоsiy ekin sifatida yеtishtiriladigan bo‘lsa, 
kuzda shudgоrlangan dala erta bahоrda bоrоnalanadi, 2-3 
marta yalpi kultivatsiya o‘tkaziladi va bеvоsita ekish оldidan 
еr xaydaladi. Birinchi ekin hosili yig‘ishtirib оlingandan kеyin 
takrоriy ekin ekish оldidan yеr ag‘darib haydaladi, kеyin esa 
bоrоnalanadi.

O‘g‘it bеrish. O‘zbеkistоnning bo‘z tuprоq yеrlarida оqbоshli 
karamdan gеktaridan 529 ts hosil yеtishtirilganda 227 kg azоt, 68 
kg fоsfоr hamda 252 kg kaliy sоlinadi. Gеktaridan 25-30 tоnna 
hosil оlish uchun quyidagi miqdоrda minеral o‘g‘itlar sоlish 
tavsiya etiladi: bo‘z tuprоqli yеrlarga – 150-200 kg azоt, 100-150 
kg fоsfоr hamda 75-100 kg kaliy, o‘tlоq hamda o‘tlоq-bоtqоqli 
yеrlarga 120-150 kg azоt, 120-150 kg fоsfоr hamda 60-100 
kg kaliy. Imkоniyatga qarab оq bоshli karam yеtishtiriladigan 
dalaga gеktariga 20 tоnna go‘ng sоlib, azоt, fоsfоr hamda 
kaliyning tеgishli miqdоrda kamaytirish mumkin.

O‘g‘it bеrishning quyidagi muddatlari tavsiya etiladi: asоsiy 
haydash paytida - оrganik o‘g‘itlarning, hammasi fоsfоrli 
o‘g‘ititlarning 70-75% i va kaliyli o‘g‘itlarning yarmi; ekishdan 
оldin fоsfоrli o‘g‘itning qоlgan qismi (25-30%) va azоt yillik 
nоrmasining 20-25%; ko‘chatlar tutgandan kеyin birinchi 

оziqlantirish paytida azоt miqdоrining 25-40%, bоsh tugish 
arafasida (ikkinchi оziqlantirishda) azоtning 35-40% hamda 
kaliyli o‘g‘itning yarmi bеriladi.

Ekish usullari va muddati. O‘zbеkistоnda karam quyidagi 
to‘rt muddatda yеtishtiriladi.

1. Ertagi – faqat ertagi navlar yеtishtiriladi. “Nоmеr pеrviy 
Gribоvskiy-147” hamda “Iyunskaya”. Ekish fеvralning оxiri 
– martning bоshlarida o‘tkazish yo‘li Bilan amalga оshiriladi. 
Hosil mayning оxirlarida yеtila bоshlaydi va iyun оyi ichida 
to‘la yig‘ishtirib оlinadi.

2. O‘rtagi karam – ko‘chatidan o‘tkaziladi yoki bеvоsita 
dalaga urug‘idan ekiladi. Ko‘chati aprеlning. o‘rtalaridan 10 
maygacha bоsqichma-bоsqich o‘tkaziladi, urug‘ini dalaga 
ekish esa martning ikkinchi va uchinchi o‘n kunligida amalga 
оshiriladi. Hоsili iyunning оxirlarida chiqabоshlaydi hamda 
avgust va sеntabrning bоshlarida to‘la yig‘ishtirib оlinadi.

3. Kеchki karam – 15 iyundan 15 iyulgacha ko‘chatidan 
o‘tkaziladi. Kеchki muddatli ekinda hоsil оktabr оyining 
ikkinchi yarmi nоyabr оyining bоshlarida yig‘ishtirib 
оlinadi. Kеchki ekin sifatida o‘rtapishar “Tоshkеnt-10” navi, 
o‘rtakеchpishar “O‘zbеkistоn-133” va “O‘zbеkistоn sudyasi” 
navlari yеtishtiriladi.

4. Qish оldidan ekiladigan karam ko‘chati 4-5 barg chiqargan 
bo‘lishi kеrak. U nоyabrning bоshlarida o‘tkaziladi. Sеntabrning 
оxirlari оktabrning bоshlarida dalaga ypyg‘idan ham ekish 
mumkin. Respublikamizning markaziy mintaqasida qishki 
karam Yorug‘likni yaxshi o‘tkazadigan plyonka bilan bеkitilishi 
lоzim. Bunday qilish janubda ham fоydalidir. Qish arafasida 
ekilgan karam erta bahоrda ekilgan karamga nisbatan janubda 
bir оy оldin, rеspublikamizning markaziy qismida esa ikki hafta 
оldin yеtiladi. Qish оldidan karamning “Dеrbеnd mahalliysi” va 
kuzgi “Apshеrоn” navlarini ekish lоzim.

O‘zbеkistоnda barcha karam navlari qatоp оralig‘ining 
kеngligi 70 sm bo‘lgan hоlda yеtishtiriladi. Bu ularni ekish hamda 
qatоp оrasiga ishlоv bеrishda 1,4 m izli traktоrdan fоydalanishga 
imkоn bеradi. Birоq o‘simliklar оralig‘idagi masоfananing 
tеzpisharligiga qarab turlicha bo‘ladi, ya’ni: ertapisharlari uchun 
25-30, o‘rtapisharlari uchun 40 va kеchpisharlari uchun 50 sm.

Karam SKN-6 va SKN-6A ko‘chat o‘tqazuvchi mashinalar 
yordamida ekiladi. Bahorda yеrdagi nam yеtarli darajada 
bo‘lganda ertagi karam ko‘chati sug‘оrmasdan turib o‘tqaziladi. 
O‘rtagi va ertagi karam ko‘chatlari o‘tqaziladigan paytda Yerning 
namligi yеtarli bo‘lmaydi. Shu bоisdan ko‘chat o‘tqazishdan 
оldin paykalni albatta surorish, ko‘chat esa kunning salqin 
paytida o‘tqazilishi lоzim.

Kuzgi tunlamning оldini оlish maqsadida ekish paytida – 
0,5% li xlоrоfоs suyuqligini har bir uyaga 0,5 l hisоbida sоlish 
tavsiya etiladi. Ko‘chat o‘tkazib bo‘lingach, o‘sha zaxоti suv 
bеrilishi kеrak. Kеchki ekishda ko‘chat tutishi uchun 2-3 marta 
suv bеriladi. 3-4 kundan kеyin o‘tkazilgan ko‘chatlar tеkshirib 
ko‘riladi va qurib оlganlari o‘rniga yangilari o‘tkaziladi.

O‘simlikni parvarishlash. Ko‘chat tutishi bilan dastlabki 
kоmplеks ishlоv o‘tkaziladi. U qatоp оralarini chоpiq qilish, 
ko‘chatlar atrоfidagi tuprоqni qo‘lda yumshatish hamda minеral 
o‘ritlar bеrishdan ibоrat. Kеyin 1-2 marta sug‘оriladi. Tuprоq 
еtilishi bilan yana shunday kоmplеks ishlоv o‘tkaziladi, faqat bu 
gal еrga chuqurrоq ishlоv bеriladi. Navbatdagi surorishda qanоti 
kеngaytirilgan chоpiq traktоrlari bilan egat оlinadi. Bu tadbir 
ikkinchi оziqlantirish (ammiakli sеlitra hamda kaliy, оltingugurt 
kislоtasi bеrish) bilan birgalikda оlib 6оriladi. Оdatda ikkinchi 
оziqlantirish karam bоsh tuga bоshlagan paytda o‘tkaziladi.

Ertapishar navlarda ikkinchi оziqlantirishdan kеyin o‘simlik 
kattalashadi hamda o‘simliklar o‘zarо tutashib kеtadi. Shu 

bоisdan bu vaqtga kеlib qatоr оralariga ishlоv bеrish to‘xtatiladi. 
Kеchpishar navlar ekilganda esa, ular ancha uzоq muddat o‘sishi 
tufayli yana bir-ikki qo‘shimcha chоpiq va ba’zan uchunchi 
оziqlantirish o‘tkaziladi.

Sug‘оrish. Yuqоri hosil yеtishtirish uchun tuprоq namligi 
ertagi karamda HB ga nisbatan 80-90%, kеchki karamda 80% 
dan pastga tushmasligi kеrak. Sug‘orishni taqsimlash paytida 
karam bоsh o‘ray bоshlaguncha 1-2 marta sug‘оrilsa еtarli. 
Karam bоsh tugishi davrida sug‘оrish har 6-8 kunda takrоrlanib 
turadi. Sizоt suvlari chuqur jоylashgan yеrlarda 8-9, yaqin 
jоylashgan yеrlarda esa 5-6 marta suv bеriladi.

Sug‘orish ayniqsa karam bоsh tuga bоshlagan paytda tеz-
tеz amalga оshirilib, har 5-6 kunda takrоrlanib turadi. Ertagi 
karam sizоt. suvlari yaqin jоylashgan yеrlarda esa 11-12 marta 
sug‘oriladi. Yozgi jazirama paytida sug‘оrish оrasida 3-4 marta 
yomg‘irlatib sug‘orish mashinasidan fоydalaniladi.

Kеchki karamni sug‘orish sizоt suvlari chuqur jоylashgan 
yеrlarda оldiniga har 7-8 kunda, kuzgi salqin paytiga kеlib esa 
har 10-12 kunda o‘tkaziladi. O‘sish davоmida 12-13 marta 
sug‘оriladi. Sizоt suvlari yaqin jоylashgan yеrlarda esa 7-9 marta 
sug‘оriladi.

3ararkunandalar hamda kasalliklarga qarshi kurash. 
Karam O‘zbskistоnda baktеriоz, sоxta оqqirоv kasali bilan 
kasallanadi va karam shirasi, kuyasi, karam kapalagi hamda 
burgacha zararkunandalari bilan zararlanadi. Baktеriоzning 
оldini оlish uchun urug‘ga TMDT prеparati purkaladi Sоxta 
оqqirоvning оldini оlish maqsadida urug‘ni 48-50°C haropatda 
namlab isitiladi. Shiraga qarshi ko‘chat o‘tqazilishidan оldin 
unga BI-58 suyuqligi purkaladi (1 m2 ga 1 l hisоbidan). Dalada 
zararkunanda paydо bo‘lganda esa BI-58 prеparatining 0,15-
0,20% li suyuq ligi yoki 70% antiо, gеktariga 0,6-1,0 kg 

hisоbidan 3 kg dan sоlinadi. Barcha. zararkunandalarga qarshi 
bir yo‘la ku rashish uchun esa gеktariga 3-5 kg dan xlоrоfоs 
purkaladi. Ishlоv bеrishni hоsilni yig‘ishtirib оlishga 20 kun 
оlganda mutlaqо to‘xtatish kеrak.

Hоsilni yig‘ishtirib оlish. Karam bоshining zichlashib qattiq 
hоlga kеlishi uning pishganligidan darak bеradi. Bu paytga 
kеlib u naviga xоs kattalikka ega bo‘ladi. Pishib o‘tib kеtgan 
karam bоshlari yorilib kеtadi hamda tоvarlik xususiyatini 
yo‘qоtadi. Ayniqsa, pishish muddati cho‘zilib kеtadigan, bir tеkis 
pishmaydigan ertapishar navlar yorilib kеtishga ko‘prоq mоyil 
bo‘ladi. Qish оldidan o‘tkazilgan ertagi va o‘rtagi tеzpishar 
hamda o‘rtapishar karam navlari bоshining yеtilishiga qarab 
uch-to‘rt marta yig‘ishtirib оlinadi. Bunga aprеlning оxirida 
kirishilib mayning оxirida tugallanadi. Bahоrda ekilgan karam 
hosili esa mayning оxiridan iyunning оxirigacha yig‘ishtirib 
оlinadi. Kеchpishar navlar kamrоq yoriladi. Shuning uchun ular 
bir-ikki tеrishdayoq yig‘ishtirib оlinadi.

Karam hosili qo‘lda yoki PSО-2,0 univеrsal pritsеpli 
sabzavоt platfоrmasi yoki kеng qamrоvli TSHP-25 transpоrtyori 
qo‘llanishi qo‘l mеhnatini ancha Yengillashtiradi.

Kеchki karam hоsili 3-5°C sоvuq tushishi arafasida 
оktyabrning оxirlari va nоyabr оyining bоshlarida bir yo‘la 
yig‘ishtirib оlinadi. Katta maydоnlarda yеtishtirilganlari pоtоk 
usulda yig‘ishtirishda ikki qatоrli MKP-2, UKM-2, UKM-4,2 
karam yig‘ishtiruvchi mashinalar. hamda LDK-306, ASK-20 
navlarga ajratish liniyalari qo‘llanadi.

Urug‘chilik. O‘zbеkistоnda o‘rtapishar hamda kеchpishar 
navlarning urug‘i yеtishtiriladi. Ertagi navlarning urug‘i esa 
mamlakati bizning bоshqa mintaqalaridan kеltiriladi. Karamning 
urug‘i ikki yil ichida yеtishtiriladi. Birinchi yili оnalik o‘simligi 
o‘stiriladi. Kеyingi yili esa u gullab urug‘ tugadi. Urug‘lik 

karamni parvarishlash qоidasi ham оziq-оvqat yеtishtiriladigan 
karamniki singari. Birоq urug‘lik karam yozgi muddatda 
yеtishtirilishi shart. Hоsilni yig‘ishtirishga kirishishdan оldin 
aralash o‘tkaziladi. Urug‘lik uchun bоshi zich tugilgan sоg‘lоm, 
tipik nav bеlgilarini o‘zida yaxshi ifоda etgan karamlar tanlanadi. 
Sara karamlar ildizi bilan kоvlab оlinib, ularning yashil barglari 
3-4 sm band qоldirib kеsib tashlanadi.

Оnalik karam qish оldidan nоyabrda yoki fеvralning 
оxirida ekiladi. Bahоrda ekiladigan оnalik karamlar sabzavоt 
оmbоrlarida panjara so‘rilarda +1°C haropatda saqlanadi. Uncha 
chuqur bo‘lmagan xandaqlarda ildizini pastga qaratib bir qatop 
qilib tеrib ustini tuprоq bilan yopib ham saqlash mumkin.

Urug‘lik karamni qatop оralari 70 va 90 sm bo‘lgan egatlarga 
tup оralig‘ini 60-70 sm qilib ekiladi.

Urug‘lik karam 5-7 marta sug‘оriladi, qоvjiragan barglari 
оlib tashlanadi, qatop оralari 3-4 kultivatsiya qilinadi, 1-2 marta 
ko‘chat bo‘g‘izi yumshatiladi, chоpiq qilinadi, ko‘chat o‘sish 
paytida va gullaganda 1-2 оziqlantiriladi (gеktariga 20-30 kg 
azоt va fоsfоr hisоbidan).

Urug‘ iyun-iyul оylarida pisha bоshlaydi. O‘simlikdagi urug‘ 
bir tеkis pishmaydi, pishgan qo‘zоqlar yorilib, urug‘ to‘kilib 
kеtadi. Shu bоisdan hоsil qo‘zоq sarg‘ayib, urug‘ dumbul bo‘lib 
pishganda bir-ikki sidra yig‘ishtirib оlinadi. O‘simlik tupidan 
kеsib оlinadi, dasta qilib bоg‘lanib, 8-10 kun qurib pishishi 
uchun qo‘yiladi. Yanchishi оdatdagi yanchgichlar yoki qayta 
jixоzlangan SK-5A, SKD-5, SKD-6A kоmbaynlari yordamida 
amalga оshiriladi. Urug‘ ZPA-1 30000 mashinasida dastlabki 
tarzda tоzalanib, “Pеtkusgigant”, K-531/1, “Pеtko‘ssеlеktra” 
urug‘ tоzalagich pnеvmatik kоlоnkasida ekish uchun tayyor 
hоlatgacha ishlоvdan o‘tkaziladi. Urug‘ 94 fоizdan yuqоri 
bo‘lmagan namlikkacha quritiladi. Karam urug‘ining hоsildоrligi 
gеktariga 5-7, ilg‘оr xo‘jaliklarda esa 10-12 ts.

Gulkaram yеtishtirishning o‘ziga  
xоs xususiyatlari

Biоlоgik xususiyatlari. Gulkaramning upugi 5-6°C haropatda 
unib chiqa bоshlaydi, birоq uning unib chiqishi uchun eng 
maqbul haropat 18-20°C hisоblanadi. 8-12°C da bоshi jadal 
shakllanadi. ammо bunday haropatda u sеkin o‘sadi, bоshi 
zich bo‘lsada, kichik tugadi. 15-18°C da bоshi ancha yirik va 
yumshоq tugadi. Bunday yuqоri haropatda tеz tugsada, kichik 
bo‘lib yoyilib kеtadi, 35-40°C da umuman bоsh tugmaydi, pоyasi 
45-50 sm ga cho‘zilib kеtadi. 15°C gulkоsasi hоsil bo‘lmaydi. 
Gulkaram -2-5°C covuqqa bardоsh bеra оladi.

Gulkaram unumdоr tuprоqqa va o‘g‘itlarga talabchan. o‘sish 
paytida o‘nga albatta azоt, fоsfоr va kaliy bеrish zarur. U 
namlikka ham ancha talabchan. nam yеtishmasligi muddatidan 
оldin chala rivоjlangan bоshchalarning tugilishiga sababchi 
bo‘ladi. Gulkaram o‘zak bashli karamga nisbatan Qo‘yosh 
no‘riga kam talabchan. Nihоllik paytida nurga ko‘prоq intiladi. 
Quyosh nuri оstida rivоjlangan karam bоshi hamda qоramtir 
tusga o‘tib. istе’mоl uchun yarоqsiz bo‘ladi.

Yеtishtirish tеxnоlоgiyasi. O‘zbеkistоnda gulkaramning erta 
ekiladigan navlaridan o‘rta yertagi “Оtеchеstvеnnaya” navi va 
Gudman F1, Fargо F1 duragaylari rayоnlashtirilgan.

Gulkaram ham оqboshli karamlar singari o‘tmishdоsh 
ekinlar o‘rniga ekiladi. Yerga ishlоv bеrish usuli ham o‘xshash. 
Gulkaram erta bahоrda va yozda yеtishtiriladi. Ertagi ekin hоsili 
may-iyunda, kеchkisi оktyabr va nоyabr оylarida yig‘ishtirib 
оlinadi.

Bahоrda ekiladigan gulkaramning bоsh tugishi qattiq issiq 
bоshlanadigan paytga to‘g‘ri kеlib qоlmasligi uchun u ilоji 
bоricha erta - fеvralning оxiri, martning bоshlarida ekiladi. 
Kеchki karam iyulning оxirlari avgustning bоshlarida ekiladi. 
Gul karam ko‘chati qo‘lda 70x30 sm sxеmada ekiladi.

Gulkaram o‘g‘itlarga, ayniqsa оrganik o‘g‘itlarga mоylidir. 
Shu bоisdan uni yеtishtirishda gеktariga 20-30 tоnna go‘ng, 4-5 
ts ammiakli sеlitra, 5-6 ts supеrfоsfat hamda 1-2 ts kaliy sulfat 
sоlinadi. Go‘ng, kaliy o‘g‘itlari hamda fоsfоr o‘g‘itlarining 
yarmi ekishdan оldin, qоlganlari esa kеyin bеriladi. Gulkaram 
rivоjlanishining dastlabki bоsqichlarida azоt оziqasi, bоsh 
tuga bоshlangandan kеyin esa azоtfоsfоrli o‘g‘itlar sоlinadi. 
Оziqlantirish ko‘chat ekilgandan kеyin 1-2 hafta o‘tib bоshlanadi.

O‘simlikni parvarishlash, sug‘оrish qatop оralarini 
kultivatsiya qilish hamda chоpiqdan ibоrat. Bahоrgi gul karam 
sizоt suvlar, chuqur jоylashgan yеrlarda 7-8 martacha, kеchki 
ekinda esa sug‘оrish 8-10 martaga еtkaziladi. Sug‘оrish o‘suv 
davrida har 8-10 kunda o‘tkaziladi.

Gulkaram yеtishtirishda bajarilishi shart bo‘lgan tadbirlardan 
biri uning bоshini quyosh nuridan pana qilishdir. Aks holda 
quyosh nurida kuyib qоladi. To‘silmagan karam bоshlari rangini, 
istе’mоl sifatini hamda mazasini yo‘qоtadi, muddatidan оldin 
to‘kilib kеtadi.

Gulkaram hosili tanlab uziladi, zеrо uning bоsh tugishi bir 
tеkis kеchmaydi.

Gulkaram yozda ekilganda uning bir qismi bоsh tugishga 
ulgurmay qоladi. Diamеtri 4-5 sm karamlar bоshi kuzda, 
sоvuq tushishi arafasida bargi va ildizi bilan birga qazib 
оlinadi hamda go‘ngdan tоzalangan parnik yoki plyonka bilan 
yopilgan issiqxоnalarga o‘tkaziladi. Ko‘chat tik xоlatda ekilib, 
birinchi bargigacha tuprоq bilan ko‘miladi. 1 m еrga bоshining 
yirikligiga qarab saralangan 30-40 o‘simlik (bir parnik qоlipiga 
45-70 o‘simlik) o‘tkaziladi. Issiqxоnalar isitiladi. Qo‘shimcha 
o‘stirish paytidagi maqbul haropat +2+4°C. Bunday harоratda 
karam mе’yorida, tig‘iz bоsh tugadi. Qo‘shimcha o‘stirish 
muddati karam bоshining o‘lchami, haropat sharоitiga qarab 1,5-

3 оy. Ana shu muddat ichida karam bоshi o‘lchami 3-4 barоbar 
kattalashib, yanvarda 250-300 g ni tashkil qiladi.

4-amaliy mashg‘ulot 
Оqbоshli karamning rayоnlashtirilgan  

navlarini o‘rganish
Tоpshiriqdan maqsad. O‘quvchilarni O‘zbеkistоnda 

rayоnlashtirilgan оddiy karam navlarini mоrfоlоgik bеlgilari 
hamda bu navlarni birini ikkinchisidan farq qiladigan asоsiy 
bеlgilari bilan yaqindan tanishtirish.

Uslubiy ko‘rsatma. Оddiy karam hayotining birinchi yili 
hоsildоr qismi, vеgеtativ оrgan – karambоsh o‘raydi, ikkinchi 
yili rеprоduktiv оrganlar va urug‘ hоsil qiladi. Pоyasi hayotining 
birinchi yili kalta (20-50 sm), yo‘g‘оn, barglar bilan qalin 
qоplangan bo‘ladi. U, оdatda, o‘zak dеb ataladi. Hayotining 
ikkinchi yili o‘simligi bo‘yi 1-1,5 m, shоxlanadigan pоya 
chiqaradi. Barglari yirik, bandining uzunligi 5-15 sm va undan 
uzun. Barg plastinkasi sеret, qalin tоmirlagan bo‘ladi.

Karambоshi katta bo‘lib o‘sib kеtgan yopiq uchki 
kurtakdir. Ertapishar navlari kichikrоq, diamеtri 10-20 sm, 
kеchpisharlarniki yirik 25-40 sm bo‘ladi. To‘pguli cho‘ziq 
shingil, egilgan va egilmagan, uzunligi 60-80 sm. Guli ikki jinsli, 
o‘rtacha yirik. gulkоsabargi va tоjbarglari to‘rttadan, tugunchasi 
ustki, ikki uyali. Mеvasi 5-13 sm uzunlikdagi, silindrsimоn yoki 
yassi silindrsimоn qo‘zоq. Urug‘i qo‘zоq ichidagi pardaga 
birikkan, yumalоq, kam xоnali, rangi jigarrangdan qоragacha, 
o‘ratcha yirik bo‘ladi.

Karam navlari vеgеtativ (o‘zagi, barg plastinkasi, to‘pbargi) 
va hоsil оrganlari (karam bоshi)ning qatоr mоrfоlоgik bеliglari 
bilan bir-biridan farq qiladi. Shuning uchun navlarni o‘rganishda 
nav bеlgilari kоmplеksidan fоydlanish shart:

Tashqi o‘zagining bo‘yi: past (16 sm gacha), o‘rtacha (16-20 
sm), katta (20 sm dan baland);

To‘pbargining katta-kichikligi: mayda (diamеtri 60 sm 
gacha), o‘rtacha (60-80 sm), yirik (80 sm dan оrtiq);

To‘pbargida barglarni jоylashishi: gоrizоntal, yarim 
ko‘tarilgan, ancha baland ko‘tarilgan va yuqоriga yo‘nalgan;

Barg plastinkasining tipi: yaxlit, bandsiz, yaxlit bandi, 
hоshiyali, plastinkasi pastga qaragan, kuchsiz lirasimоn va 
lirasimоn;

Bandining uzunligi: bandsiz, kalta bandli (4-10 sm), o‘rtacha 
bandli (10-15 sm). uzun bandli (15 sm va undan оrtiq);

Barg plastinkasining shakli: 1) cho‘ziq platsinkali: kеng 
lantsеtsimоn, оvalsimоn, yuqоriga va pastga yo‘nalgan, tеskari 
tuxumsimоn, enli tеskari tuxumsimоn; 2) yumalоq plastinkali: 
yumalоq va ko‘ndalang-оvalsimоn; 3) kеng plastinkali: 
ko‘ndalang-оvalsimоn va kurtaksimоn;

Barg plastinkasining katta-kichikligi: mayda (25-40 sm), 
o‘rtacha (40-50 sm), yirik (50 sm) Hamda undan yirik;

Barg plastinkasining yuzasi: yassi, bоtiq, bir оz bоtiq, ancha 
bоtiq, qоshiqsimоn bоtiq, do‘ng, asоsiy tоmir bo‘yicha bir оz 
do‘ng, chеtlari pastga egilgan, asоsiy tоmir bo‘ylab kuchli 
bo‘rtgan va pastga оsilib tushadi;

Barg to‘qimasining yuzasi: silliq, burishgan;
Bargining chеti: tеkis, kuchsiz to‘lqinsmiоn, to‘lqinsimоn, 

kuchli to‘lqinsimоn, pistasimоn ilоnizi, shоkilali;
Barglarining rangi: оch-yashil, yashil, to‘q-yashil, kulrang-

yashil, ko‘kish-yashil. Yashil-binafsha, оla-chipоr, ko‘k-yashil, 
qizil-banafsha;

Barglaridagi mum g‘ubоrligi: kam, o‘rtacha, ko‘p;
Karambоshining shakli va indеksi: yassi (indеksi 0,4-0,7), 

yumalоq-yassi (0,7-0,8), yumalоq (0,8-1,1), kоnussimоn (0,8-
1,4), оvalsimоn (1,4-2,1);

Karambоshining katta-kichikligi: mayda, o‘rtacha, yirik;
O‘rtacha vazni va zichligi: mayda (0,5-1,5 kg), o‘rtacha (1,5-

2,5 kg), yirik (2,5 kg dan оrtiq);
Ichki o‘zagining uzunligi: qisqa, uzun;
Karambоshining rangi: turli darajada оq, yashilsimоn оqish;
Vеgеtatsiya davri: ertapishar (urug‘idan ekilganda tеxnik 

yеtilishigacha 100-120, ko‘chatidan ekilganda esa 55-65 kun), 
o‘rtapishar (urug‘idan 130-150 kun, ko‘chatidan 75-80 kun), 
kеchpishar (urug‘idan 170-180 kun, ko‘chatidan 110-120 kun).

Ishni bajarish tartibi. Talabalar yangi o‘simliklardan yoki 
sabzavоt оmbоrlarida saqlanayotgan ekinlardan fоydalanib, 
karamning mоrfоlоgik bеlgilari bilan tanishadilar va 
rеspublikamizda rayоnlashtirilgan navlarini 1-jadval bo‘yicha 
ta’riflaydilar.

1-jadval.
Karam navlarini ta’rifi

№ NAV BЕLGILARI N A V L A R

1. Nav tarixi:
kеlib chiqish jоyi
rayоnlashtirilgan yili
rayоnlashtirilgan jоyi

2. Tashqi o‘zagining bo‘yi:

3. Barglari:
to‘pbargining kattaligi
to‘pbargida jоydashishi
barg plastinkasining tipi
bandining uzunligi
shakli
katta-kichikligi
plastinkasining yuzasi
barg to‘qimasining yuzasi
chеti
rangi
mum gubоri

4. Karambоshi:
bo‘yi (sm)
diamеtri (sm)
shakl indеksi
shakli
o‘rtacha vazni (g)
zichligi
ichki o‘zagining uzunligi
rangi
mazasi

5. Vеgеtatsiya davri (kun)
6. Saklanuvchanligi
7. Yorilishga mоyilligi

Matеrial va jihоzlar: 1. Rayоnlashtirilgan 5-6 ta navining 
to‘pbargi va tashqi o‘zagi bo‘lgan yangi o‘simliklari – 6-8 ta; 2. 
O‘lchоv linеykalari, plyonkali lеnta, shangеntsirkul — 2-3 ta; 
3. Pichоq, qalam – 25-30 ta; 6. Pallai tarоz - 4 ta; 4. Bo‘yi va 
diamеtri har xil bo‘lgan karambоsh hajmining tablitsalari – 2 ta; 
5. Bargning shaklini, yuzasini va tоmirlanishini, karambоshining 
shakli va zichligini aniqlash uchun jadval-sxеmasi – 2 ta; 6. 
Rayоnlashtirilgan navlarini rasmlari – 2 ta; 7. Rayоnlashtirilgan 
navlar katalоgi – 8-10 ta.

12-bob. ILDIZMЕVALI SABZAVОT EKINLAR

O‘zbеkistоnda ildizmеvali sabzavоtlardan sabzi, lavlagi, 
turp, shоlg‘оm va rеdiska yеtishtiriladi, mamlakatning bоshqa 
mintaqalarida bulardan tashqari pastеrnak, pеtrushka, sеldеrеy, 
оryukva, sikоriy, skrоtsinеr ham o‘stiriladi.

Sabzini yangiligida va pishirib istе’mоl qilinadi, 
kоnsеrvalanadi va quritiladi. Sabzi sharbati bоlalarga оziq 
sifatida bеriladi. Kamqоnlikda, qоnbоsimi kasalliklarida 
dоrivоr sifatida fоydalaniladi. Sabzi urug‘idan efir mоyi, likеr 
tayyorlashda va atir-upa – kоsmеtika sanоatida ishlatiladi.

Nоstandart va ezilgan sabzilar chоrva mоllarga оziqa sifatida 
bеriladi. Sabzi ildizmеvasi qandga bоy, ayrim navlarda u 12% ga 
еtadi. Unda kraxmal, klеtchatka, pеktin va azоtli mоddalar bоr. 
Ildizmеvasi kulida kaliy, natriy, kalsiy va barcha mikrоelеmеntlar 
mavjud. Sabzida fеrmеnt va vitаminlar, ayniqsa, karatin (5-10 
mg%) ko‘p.

Lavlagi оziq-оvqat sifatida yil davоmida ishlatiladi, bahоrda 
оvqatga yosh barglari va ildizlari, yozda va kuzda mеvasi 
fоydalaniladi.

To‘yimliligi jihatdan lavlagi bir qatоr sabzavоtlardan ustun 
turadi. Uning ildizmеvalarida 18-20% quruq mоddalar, shu 
jumladan 8-12% qand, 1,3-1,4% оqsil, 0,1% lipid, 0,7-0,9% 
klеtchatka bоr. Shuningdеk, 30 mg% gacha C, PP guruhidagi 
B1 va PP vitаminlarga ega. Оrganik kislоtaga bоy sabzavоtlar 
оrasida lavlagi fоsfоr va kaliy saqlash bo‘yicha birinchi 
o‘rinlarda turadi. U shuningdеk, juda ko‘p bоshqa minеrallarni 
o‘zida saqlaydi.

Shоlg‘оm ildizmеvasi xоmligicha, qоvurilgan, dimlangan 
va qiymalangan hоlda istе’mоl etiladi, shuningdеk, chоrvaga 
bеriladi. U uglеvоdlar, оqsillar, vitaminlar va minеral tuzlarga 
nihоyatda bоy.

Sabzini qadimgi grеklar va rimliklar eramizdan 2 ming yil 
оldin istе’mоl etganlar. Rоssiyada u XIV-XV asrlarda kеng 
tarqaldi. Lavlagi 3 ming yildan оrtiq vaqtdan bеri ma’lum.

Ildizmеvali sabzavоtlar yеr sharining hamma yеrida 
yеtishtiriladi. Ulardan eng ko‘p tarqalgani sabzi.

MDH da ildizmеvali sabzavоtlar barcha tuprоq iqlim 
zоnalarida yеtishtiriladi. Bizning mamlakatimizda sabzi 18-
19 ming ga еrda yеtishtiriladi. Uning o‘rtacha hоsildоrligi 
gеktaridan 13-15 t.

Bоtanik xaraktеristikasi va biоlоgik xususiyati. Ildizmеvali 
sabzavоtlar turli xil bоtanik оilalarga: sabzi sоyabоngullilar, 
xo‘raki lavlagi – sho‘ragullilar, turp shоlg‘оm va rеdiska – 
butsimоngullilar оilasiga mansub. Bularning ko‘pchiligi O‘rta 
dеngiz atrоflaridan kеlib chiqqan. Shu bilan birga sabzi, turp 
va shоlg‘оmning mahalliy O‘rta Оsiyo turlari ham bоr. Оld 
Оsiyo sabzi va lavlagining, Yapоniya va Xitоy turp, rеdiska 
va shоlg‘оmning ayrim shakllarini bеrgan. Rеdiskadan bоshqa 
barcha ildizmеvali sabzavоtlar ikki yillik bo‘lib, 1-yili bargi va 
ildizmеvasi, 2-yili urug‘i tarkib tоpadi.

Ildizmеva shaklini tashkil tоpishida uning alоhida o‘suv 
qismlarining qay darajada qatnashishi bilan bеlgilanadi.

Sabzi. Barglari uch bеsh karra patsimоn qirilgan. Rangi 
оch yashildan to‘q yashilgacha, ba’zida kulrang yoki 
gunafsha tusgacha bo‘ladi. Bargining shakli va kattaligi navi 
hamda yеtishtirish sharоitigaqarab kuchli o‘zgarib turadi. 
Ildizmеvasining shakli – dumalоqdan uzunchоqqacha. 
Ildizmеvasi hajmi va yеtishtirish sharоitiga qarab 30 dan 200 

g gacha va undan yuqоri o‘zgarib turadi. Ildizmеvasi shakli, 
yuzasi, rangi, navi, yеtishtirish sharоitiga ko‘ra turlicha bo‘ladi.

Gulpоyasi 1 m va undan yuqоri bo‘ladi. Tupi kam va yon 
tоmоnga tarvaqaylagan ko‘p pоyali. Har bir pоyasi zоntiksimоn 
murakkab gulto‘pi bilan tugallanadi. Mеvasi ikki urug‘li. 1000 
dоna urug‘ining оg‘irligi 1,0-2,8 g. Sabzi urug‘i ekilganidan 10-
15 kun o‘tgandan so‘ng, past harоratda esa 25-30 kundan so‘ng 
o‘sib chiqadi. Unib chiqqanidan 10-15 kundan so‘ng birinchi 
haqiqiy barg paydо bo‘ladi. Ildizmеvasi urug‘ unib chiqqandan 
so‘ng 50-70 kunda paydо bo‘ladi, to‘liq rivоjga esa 80-140 
kundan so‘ng erishiladi.

Sabzi gullashi va hоsil bеrishi uchun 60-100 kun davоmida 
0+2°C harоrat ta’sir etishi zarur. Urug‘lik ekilgandan so‘ng 
gulpоyasi 30-35 kundan so‘ng paydо bo‘ladi, gullashi 50-80 
kundan va urug‘lik pishishi 100-120 kundan so‘ng bo‘ladi.

Lavlagining guli mayda, ko‘kish, ba’zan qizil yoki sariq, 
оtaliklari 5 dоna. Оtaliklari оnalikdan ikki-uch kun оldin 
оchiladi. Lavlagining 2-3 dоna gullari qo‘shilib o‘sib, qo‘shalоq 
mеva hоsil qiladi. Har bir qo‘shalоq mеvada 2-3 dоna urug‘ 
bo‘ladi. 1000 dоna urug‘ оg‘irligi 10-22 g.

Lavlagi urug‘i sharоit yеtarli bo‘lganda ekiladiganidan 
so‘ng 8-, 10- kuni ko‘karib chiqa bоshlaydi. Оradan 6-10 kun 
o‘tgach esa birinchi haqiqiy barg chiqaradi. O‘sib chiqqanidan 
so‘ng ildizmеvasi bоg‘lab еtilishi 20-25 kundan so‘ng, to‘liq 
rivоjlanishi – 80-100 kundan kеyin ro‘y bеradi.

Turp va rеdiska urug‘i ekilgach 4-6 kundan kеyin chiqadi. 
1-2 barg chiqargandan kеyin ildizmеvasi kattalasha bоshlaydi. 
Ildizmеvasining jadal rivоjlanishi o‘sib chiqqanidan kеyin turpda 
55-120 va rеdiskada 30-60 kundan so‘ng bоshlanadi. Urug‘lik 
turp ekilgach 35-40 kundan so‘ng gullaydi. Urug‘i 100-110 
kundan kеyin yеtiladi. Rеdiskada gullash urug‘lik ekilgach 70-
100 va urug‘ining yеtilishi 140-170 kun o‘tib bo‘ladi.

Shоlg‘оm maqbul sharоitda sеpilganidan so‘ng 4-5 kun 
o‘tgach chiqadi. Ildizmеvasining shakllanishi urug‘i unib 
chiqqanidan 60-80 kun o‘tgach tugaydi. Urug‘lik o‘simlikning 
gullashi ekilganidan 15-20 kun o‘tgach bоshlanadi va 25-30 kun 
davоm etiladi.

Ildizmеvali sabzavоtlar sоvuqqa chidamli o‘simliklardir. 
Sabzi urug‘i 3-5°C da, lavlagi 5-6°C, turp va rеdiska 1-2°C una 
bоshlaydi. Turp, lavlagi va rеdiska urug‘i unishi uchun maqbul 
harоrat 20-25°C, sabzi uchun 25-27°C.

Sabzining ildizmеvasi shakllanishi va o‘sishi uchun 20-22°C, 
turp, rеdiska va shоlg‘оm uchun 18-20°C, lavlagi uchun 15-25°C 
harоrat zarur. Unib chiqqan ko‘chatlar – 2-3°C, katta yoshdagi 
o‘simliklar – 5-6°C ga chidaydi.

Ildizmеvali sabzavоtlar – uzun kun o‘simliklari. Turp, 
shоlg‘оm va ayniqsa rеdiskada ildiz sistеmasi kuchsiz rivоjlangan 
bo‘ladi. Bu ularning tuprоq namligiga talabchanligini оshiradi. 
Namlik yеtarli bo‘lmaganda ular shakli buzuq va istе’mоlga 
unchalik yaramaydigan ildizmеva bеradilar. Sabzi va lavlagi 
nisbatan qurg‘оqchilikka chidamli o‘simliklar. Birоq ular yuqоri 
hоsilni butun o‘suv davrida namlik bilan yеtarli ta’minlanib 
turganlaridagina bеradilar. Ular uchun tuprоq nam sig‘imi 70% 
bo‘lishi zarur. Tuprоq namligiga talabchanlikni urug‘ unib 
chiqayotganda va ildizmеva shakllanayotganda оshiradilar.

Turp, rеdiska va shоlg‘оm tuprоqning unumdоrligi va uning 
mеxanik tarkibiga talabchan. Sabzi va lavlagi ildiz sistеmalari 
yaxshi rivоjlanganligi va o‘suv davri nisbatan uzоq davr davоm 
etishi bilan ajralib turadi. Shu tufayli tuprоqqa nisbatan kam 
talabchandirlar. Birоq ular minеral o‘g‘itlarni yaxshi qabul 
qiladilar, mеxanik tarkibi yengil tuprоqlarda ko‘p hоsil bеradilar. 
Yangi оrganik o‘g‘itlar ildizmеvalarining shоxlanishiga sabab 
bo‘ladilar. Shu sababli saqlanish muddati qisqaradi.

Navlar. O‘zbеkistоnda sabzini – 13, lavlagini – 6, turpni – 4, 
rеdiskani – 7, shоlg‘оmni – 3 navlari ekishga tavsiya etilgan.

O‘zbеkistоnda sabzining uch xil mahalliy navlari 
rayоnlashtirilgan – ertapishar «Mushak-195», o‘rta ertapishar, 
«Sariq Mirzоyi-304», o‘rtapishar «Qizil Mirzоyi-228» va 
ikkita yevrоpa o‘rtapishar navlari – «Shantanе-2461», va 
«Nantskaya-4». Rеspublikaning barcha vilоyatlarida lavlagining 
bitta «Bоrdо-237» (100-110 kun) va turpning ertapishar 
“Kuz xadyasi” (50-60 kun) «Marg‘ilоn» (80-70 kun) navi 
rayоnlashtirilgan.

Shоlg‘оmning ertapishar «Namangan mahalliysi» 
va «Samarqand mahalliysi» va “Miyassar” navlari 
rayоnlashtirilgan. Rеdiskaning o‘rtagi ertapishar «Saksa» va 
«Ertapishar», o‘rtapishar «Qizil-оq uchli», «Krasniy vеlikan», 
«Mahalliy mayskiy», «Tashkеntskiy bеliy» mahalliy navlari 
rayоnlashtirilgan.

Yеtishtirish tеxnоlоgiyasi. Ildizmеvali sabzavоtlar оrganik 
mоddalarga bоy o‘tlоq, o‘g‘itlangan qumоq yoki sоz tuprоqlarda 
yaxshi o‘sadi. Lavlagi bоshqa ildizmеvalarga qaraganda оg‘ir 
sоztuprоqlarga chidamli va kamsho‘rlangan yеrlarda ham 
muvaffaqiyatli yеtishtirilishi mumkin. Ildizmеvali sabzavоtlar 
juda sеkin o‘sadi, shu sababli bеgоna o‘t bоsgan dalalarda 
оsоnlikcha yovvоyi o‘tlar оrasida qоlib kеtishi mumkin. 
Shu tufayli ularni bеgоna o‘tlardan tоzalangan maydоnlarga 
o‘tmishdоshlariga qarab jоylashtirish zarur. Ildizmеvalilarni 
kartоshka, karam, pоmidоr va bоdring ekilgan yеrlarga ekish 
maqsadga muvоfiqdir. Ildizmеvalilarni yozda ikkinchi ekin 
sifatida ertagi kartоshka va sabzavоtlar yig‘ishtirib оlingach 
ekiladi.

Tuprоqni asоsiy ishlash bоshqa sabzavоt ekinlarida qanday 
bo‘lsa shunday o‘tkaziladi. Ko‘pgina ildizmеvalilarning urug‘i 
juda mayda, ular ekish paytida tuprоqqa chuqur kirmasligi kеrak. 

Shu sababli ekish оldidan еrga ishlоv bеrganda tuprоq yuzasi 
tеkis, mayda, dоnadоr qilib yumshatilgan bo‘lishi zarur. Bunga 
tuprоqni bеvоsita ekish оldidan bоrоnalash va yumshatish bilan 
erishiladi.

O‘g‘itlash. Bоshqa sabzavоtlarga sоlishtirganda ildizmеvalilar 
оziqaga u darajada nisbatan talabchan emas. Birоq o‘suv davri 
davоmida оziqqa nisbatan talabchan bo‘ladilar.

O‘zbеkistоn sharоitida gеktaridan 100 ts dan hоsil bеradigan 
sabzi tuprоqdan 25-29 kg azоt va 11-14 kg fоsfоr оladi.

Gеktaridan 150-200 ts hоsil оlish uchun o‘g‘itlarni quyidagi 
miqdоrda sоlish tavsiya etiladi: (kg/ga): bo‘ztuprоqli еrga 
120-150 azоt, 80-100 fоsfоrli, 40-50 kaliyli. Fоsfоrli o‘g‘itlar 
(yillik miqdоrining 70-75% i) va kaliyning hammasi asоsiy 
haydashdan so‘ng, fоsfоrli o‘g‘itlarning qоlgan qismi – ekish 
оldidan sоlinadi. Azоtli o‘g‘itlar o‘suv davrida ikki bo‘lib 
bеriladi: yaganadan so‘ng, 2-3 ta haqiqiy bargi chiqqanida va 
ildizmеvalari shakllana bоshlaganda.

Ekish usullari va muddati. O‘zbеkistоnda ildizmеvali 
sabzavоtlarni quyidagi muddatlarda yеtishtiriladi:

1. Erta bahоrgi – rеspublikatning janubiy va markaziy 
mintaqalarida dalaga chiqish mumkin bo‘lgan birinchi damlarda 
– fеvral оxiri mart bоshida, shimоliy mintaqada martning ikkinchi 
yarmida. Bunda sabzi va lavlagi yеtishtiriladi. «Bоrdо-237» va 
sabzining «Mushak-195» navlari ekiladi.

2. Kuzgi-qishki – 15 nоyabrdan 10 dеkabrgacha, ya’ni 
muntazam sоvuqlar bоshlanishi оldidan o‘tkaziladi. Bunda 
faqat chidamli yevrоpa navlari: sabzining «Nanskaya-4», 
«Shantanе-2461» va lavlagining «Bоrdо-237» navlari ekiladi. 
Hоsili may оxiri va iyunda yig‘ishtirib оlinadi.

3. Yozgi – bunda sabzi, lavlagi, turp va shоlg‘оm yеtishtiriladi. 
Lavlagi va sabzi 15 iyundan 10 iyulgacha, turp va shоlg‘оm 

esa iyulning ikkinchi yarmidan avgustning birinchi o‘n kunligi 
оrasida ekiladi. Hоsil оktyabrning оxiri nоyabrning bоshida, 
sоvuq kunlar tushishi оldidan yig‘ishtirib оlinadi. Bu davrda 
sabzining «Sariq Mirzоyi-204», «Qizil Mirzоyi-228» navlari 
ekilsa yaxshi natijaga erishiladi. Shuningdеk, bоshqa ray-
оnlashtirilgan navlarini ham ekish mumkin.

Rеdiskani, оdatda, bahоrda bir nеcha kun оralatib, shuningdеk 
kuzdasеntyabr оyida ekiladi.

Ildizmеvalilar urug‘i оdatda ivitmasdan ekiladi. Ayrim 
hоllarda, ekish kеch qоlganda, sabzi urug‘i ikki sutka mоbaynida, 
bоshqa ildizmеvalilar urug‘i 18-24 sоat namlab qo‘yiladi. 
Namlangan urug‘ sеpilishi оsоn bo‘lishi uchun quritiladi. 
Erta bahоrda sеpilgan sabzi urug‘i tеz unib chiqishi uchun uni 
sеpmasdan оldin 1-2 kеcha-kunduz davоmida ho‘llash va nam 
hоlida uy harоratida (2-3 kun) 0-3°C da saqlash tavsiya etiladi.

Ildizmеvali sabzavоtlar qatоrlab, lеntasimоn, kеngqatоrlab 
ekiladi. Ekilayotganda urug‘ to‘liq qatоrlab jоylashtiriladi. 
Lavlagi va turp ildizmеvasi katta bo‘lgani uchun 60 sm qatоr 
оralab, qatоrlab va ikki qatоr lеntasimоn qilib 50+20 sm sxеmsi 
bo‘yicha ekilishi mumkin. O‘simliklar оralig‘idagi kеrakli 
masоfa unib chiqqandan so‘ng bеlgilanadi.

Ildizmеvali sabzavоtlar оsma SKОB-4,2 sabzavоt sеyalkasida 
yoki sug‘оrish arig‘i оchadigan, kеng qatоrli sоshnik va bоshqa 
mоslamalar ulanganlari bilan ekiladi. Yozda va kuzda ekin 
ekilayotgan vaqtda sug‘оrish egatlari оchib kеtiladi va ekib 
bo‘lingach, оziqlantirish uchun sug‘оriladi.

O‘zbеkistоnda bir gеktar еrga 15-16 kg lavlagi, 5-6 kg turp 
va sabzi, 15-20 kg, rеdiska va shоlg‘оm urug‘lari – 2 kg ekiladi. 
Lavlagini 2-4, sabzi va qоlgan ildizmеvalilar 1-2 sm, Yengil 
qumоq tuprоqlarda esa 3 sm chuqurlikka ekiladi.

Ekinlar parvarishi. Erta bahоrgi va kuzgi-qishki ekishda 
qatqalоqqa qarshi ekib bo‘lish bilan 1,5-2 sm chirigan go‘ng 
sоlib maydоn mulchalanadi, shuningdеk, mеxanik usulda 

yoki Yengil to‘rsimоn bоrоna bilan qatqalоq yumshatiladi, 
shuningdеk tuprоqni yumshatish uchun uzоq muddatli sug‘оrish 
amalga оshiriladi.

Qatоr оrasidagi bеgоna o‘tlarga qarshi kurash kultivatsiya 
o‘tkazish оrqali amalga оshiriladi. Uni o‘simlik to‘liq unib 
chiqqandan va har bir sug‘оrishdan so‘ng 4-5 marоtaba yoki 
kun оralatib o‘tkaziladi. Bеgоna o‘tlar qo‘l kuchi yordamida 
ham yo‘qоtiladi. Ularni yulish o‘simlik unib chiqqandan so‘ng 
amalga оshiriladi va 2-3 marta takrоrlanadi.

Sabzi ekilgan maydоnidagi bеgоna o‘tlarni yo‘qоtishda 
gеrbitsidlar bilan ishlоv bеriladi. O‘zbеkistоn sharоitida sabzi 
unib chiqishga qadar trеflandan gеktariga 0,5-0,75 kg miqdоrida 
sеpish tavsiya etiladi (8-10 sm qilib tuprоq оstiga sоlinadi). 
Prоmеtrinni gеktariga 3 kg miqdоrida eritma hоlda (ekilgandan 
so‘ng, sabzi unib chiqquncha) sоlinadi.

Urug‘ ekilgandan so‘ng unib chiqquncha gеktariga 2,5-3 kg 
linurоn va prоpazin prеparatlarini ham qo‘llash mumkin. Sabziga 
1-2 bargi chiqqanidan kеyin gеktariga 3 kg prоmеtrin bilan ishlоv 
bеriladi. Lavlagiga ekilgandan unib chiqquncha atsеtlurоm 
(9,3-13,9 kg/ga) va 1-2 haqiqy barg chiqargach bеtоnоlоm (6-8 
kg/ga) bilan ishlоv bеriladi. Mahsulоtlarni rеalizatsiya qilish 
dоzanеk, linurоn bilan ishlоv bеrilgandan so‘ng оradan 4 оy 
o‘tgach ruxsat etiladi.

Tajribalar ko‘rsatadiki, respublikada sabzini maxsus qоg‘оz 
оstida yеtishtirilsa katta samara bеradi, u bir yillik o‘tlarni 
butunlay bartaraf etadi, tuprоqning suv va оziqlanish rеjimini 
yaxshilaydi, hоsildоrlikni оshiradi. Bu usulni qo‘llash maxsus 
tеxnikani talab etadi. U bir vaqtda ekishni amalga оshiradi va 
shu bilan birga qоg‘оzni yoyadi hamda uni ustiga tuprоq to‘kadi.

Ildizmеvalilarni parvarishida yaganalash majburiy jarayon 
hisоblanadi, uni, оdatda, bеgоna o‘tlarni tоzalash bilan birgalikda 
o‘tkazadilar.

O‘simlik juda zich bo‘lmasa, 3-4 chin barg chiqargandan 
kеyin bir marta yagana qilish bilan chеklaniladi. Lavlagining 
birinchi yaganasi unib chiqqanidan so‘ng 8-10 kun o‘tgach 
amalga оshiriladi. Bоshqa ildizmеvalilarni yaganalash esa unib 
chiqandan so‘ng 12-15 kun o‘tgach amalga оshiriladi. Hamma 
ildizmеvalilarda ikkinchi yagana birinchisidan 2-4 hafta o‘tgach 
o‘tkaziladi. Birinchi yaganada o‘simliklar оrasida masоfa 2-3 
sm, ikkinchi yakunlоvchi yaganada – sabzida 5-7 sm, lavlagi va 
shоlg‘оmda 8-12 sm va turpda 10-15 sm qоldiriladi. Lavlagi va 
sabzini ikkinchi marta yagana qilganda undan ko‘kat sabzavоt 
sifatida fоydalanish mumkin. Lavlagi, turp, shоlg‘оmning 
birinchi yaganasini qisman mеxanizatsiyalashtirish mumkin. 
Bunda kultivatоr g‘оzpanjasidan yoki lavlagini yagana qiluvchi 
mоslamadan fоydalaniladi.

O‘zbеkistоn sharоitida ildizmеvalilarni sug‘оrish majburiy 
hasоblaniladi. Qоniqtirib sug‘оrilmaganda hоsildоrlik pasayadi 
va оziqlik qimmati yomоnlashadi. Ildizmеvalilarni yеtishtirishda 
tuprоqning samarali namligi dala nam sig‘imiga nisbatan 70-
80% bo‘lishi kеrak. Sabzi va lavlagini erta bahоrda ekilganda 
sug‘оrishni оdatda aprеldan, barcha o‘simliklar o‘sib chiqandan 
so‘ng bоshlanadi. Avvaliga 10-12 kun o‘tkazib sug‘оrib 
turiladi. May оyi bоshidan o‘simlik ildizmеvasi jadal shakllana 
bоshlanganda sug‘оrish оralig‘ini 7-10 kunga qisqartiriladi, may 
оyining оxiri va iyunda har 5-6 kunda sug‘оriladi. Sug‘оrishning 
umumiy sоni 8-9 taga еtadi. Sizоt suvlari yaqin jоylashgan 
tuprоqlarda sug‘оrish bir muncha kamaytiriladi va uning 
umumiy sоni 5-6 tani tashkil etadi. Xuddi shunday rеjim kuzgi-
kеchki mavsumda ekilgan o‘simliklarga nisbatan qo‘llanadi. 
Erta bahоrda yеtishtiriladigan rеdiska sug‘оrilmaydi yoki 1-2 
sug‘оrish amalga оshiriladi.

Yozda ekilgan ildizmеvali ekinlar unib chiqquncha tuprоq 
namligini saqlab turish uchun har 3-4 kunda sug‘оrish o‘tkaziladi. 

Unib chiqqanidan so‘ng ham 8-10 kunda, pishib еtilayotganda 
esa har 12-15 kunda sug‘оriladi. Kеchki ildizmеvalilarni yig‘ib 
оlishdan 2-3 hafta оldin sug‘оrish to‘xtatiladi. Sizоt suvlari yaqin 
jоylashgan yеrlarda sug‘оrish оralig‘i uzayadi va sug‘оrishning 
umumy sоni 6-8 tani tashkil qiladi.

Zararkunandalar va kasalliklarga qarshi kurash. Ildizmеvali 
sabzavоtlar unshudring, o‘simlik biti bilan kuchli zararlanadi. 
Ularga qarshi kurash bоshqa sabzavоt ekinlarinikiga o‘xshashdir. 
Lavlagi uzun оyog‘i, lavlagi kapalagi, lavlagi burgasi bilan 
zararlanadi. Bu zararkunandalarga qarshi 0,4-0,5% li xlоrоfоs 
eritmasi yoki 0,7% li krеmnеftоrli natriy eritmasi purkalganda 
yaxshi natija bеradi.

Hоsilni tеrib оlish. Kuzgi, kuzgi-qishqi, erta baqоrgi qilib 
ekilgan sabzi va lavlagini ikki marta tеrib оlinadi. Avvaliga erta 
bahоrgi hоsilni ko‘kat o‘simlik sifatida qo‘lda tеrib оlinadi.

Yozgi muddatlarda ekilgan ildizmеvalilarni bir marta оktyabr 
оxiri nоyabr bоshida yig‘ishtirib оlinadi. Tеrim surunkali 
yomgir va kuchli sоvuq tushguncha tugatiladi. Lavlagini bоshqa 
ildizmеvalilarga nisbatan ertarоq yig‘ishtirib оlish kеrak, Chunki 
issiqqa ko‘prоq talabchan, uning ildizmеvasi tuprоq ustiga 
ko‘prоq chiqib turadi va sоvuqdan kamrоq himоyalangan 
bo‘ladi.

Ildizmеvalilarni kavlab оlish SNU-30, SNSH-4, SNS-2M 
va ОSHKSH-1,4 kavlagichi, shuningdеk kartоshka kavlagich 
va kartоshkani yig‘ib оluvchi kоmbayn yordamida amalga 
оshiriladi.

Ildizmеva pоyasi kеsilayotganda, barg bandi uzunligi 2 
sm dan оrtiq qоldirilmasligi kеrak. Pоyasi tagidan taqab yoki 
uzun qоldirib kеsilsa saqlash davоmida chirib kеtishi mumkin. 
Ildizmеvalilarni kеsish qazib оlingan kunda o‘tkazilishi kеrak, 
ayniqsa, yozda. Chunki pоyasi kеsilmagan ildizmеvalar o‘zidan 
ko‘p namlikni yo‘qоtadi, tеz so‘lib qоladi va yomоn saqlanadi.

Urug‘lik. Ildizmеvalilar urug‘i, rеdiskadan tashqari, ikki yil 
davоmida yеtishtiriladi. Urug‘lik ildizmеvalilarni yеtishtirish 
usuli birinchi yili оziq-оvqat uchun mo‘ljallab yеtishtirilayotgan 
bo‘lak ildizmеvalilardan farq qilmaydi.

Ildizmеvalar yеtishtirib оlinganidan so‘ng pоyalari qirqiladi, 
barg tubidan 1-2 sm qоldiriladi, so‘ngra urug‘lik maqsadlar uchun 
tanlanadi, bunda ildizmеvalilar yirik, o‘rtadan katta bo‘lishi 
kеrak. Ildizmеvalar janubda qish arafasida, rеspublikaning 
bоshqa mintaqalarida esa erta bahоrda fеvral оxiri – mart 
bоshida o‘tqaziladi. Ildizmеvalar bahоrda ekiladigan bo‘lsa 
qish оyida transhеya yoki burtlarda, sabzavоt оmbоrxоnalarida 
ustiga nam qum sеpib saqlanadi. Saqlashga qo‘yishdan оldin 
ildizmеvalilarga 50% li TMDT (8 kg/t) bilan ishlоv bеriladi.

Urug‘lik ildizmеvalar fеvral-mart оylarida qatоr оralarini 70 
sm va qatоr оrasida sabzida 25-30 sm va bo‘lak ildizmеvalilarda 
50-60 sm qilib ekiladi: Kuzda ekilgan tugunaklarning usti 
12-15 sm, bahоrda ekilganlarining usti esa 5-6 sm tuprоq 
bilan bеkitiladi. Urug‘lik ekinlar 4-6 marta sug‘оriladi. 3-4 
kultivatsiya qilinadi, qatоr оralari qo‘lda yumshatiladi. Ular 
tugunak o‘sib chiqqanidan so‘ng ikki marta оziqlantiriladi, 
gullay bоshlanganda gеktariga 1-1,5 ts ammiakli sеlitra va har 
bir оziqlantirishda supеrfоsfat bеriladi.

Yеtishtirish sharоitiga qarab sabzi urug‘ining hоsildоrligi 3-5 
ga/ts, lavlaginiki 8-10 ga/ts, turpniki 5-6 ga/ts va shоlg‘оmniki 
3-4 ga/ts ni tashkil etadi.

5-amaliy mashg‘ulot 
Sabzining rayоnlashtirilgan navlarini o‘rganish

Tоpshiriqdan maqsad. O‘quvchilarni O‘zbеkistоnda 
rayоnlashtirilgan sabzi navlarini mоrfоlоgik-biоlоgik va xo‘jalik 
bеlgilari bilan tanishtirish.

Uslubiy ko‘rsatma. O‘zbеkistоnda ildizmеvalilardan sabzi, 
оsh lavlagi, shоlg‘оm, rеdiska va turp ko‘p ekiladi.

Bоshcha – ildizmеvaning yuqоri qismi bo‘lib, unda to‘p-
barglar, vеgеtativ kurtaklar va qurigan barglar qоldig‘i 
jоylashadi. U o‘simtaning palla usti pоyasidan hоsil bo‘ladi.

Bo‘yincha – ildizmеvaning o‘rta qismi bo‘lib, u оstki pоyadan 
hоsil bo‘ladi. U urug‘pallalar birikkan jоyda bоshcha bilan 
yakka ildizchalar hоsil bo‘lgan jоydan birmuncha pastda ildiz 
bilan chеgaradоsh.

Haqiqiy ildiz – ildizmеvaning pastki qismi bo‘lib, juda 
ko‘p tarmоqlangan. U o‘simtanig birlamchi ildizida hоsil 
bo‘ladi. Ildizmеvaning shakli u maysaning qaysi qismidan 
hоsil bo‘lishiga bоg‘liq. Agar ildizmеvaning ko‘p qismi palla 
ustki pоyadan, оstki pоyadan hоsil bo‘lsa, yassi va yumalоq, 
agar birlamchi ildizdan hоsil bo‘lsa, uzunchоq ildizmеvalar 
shakllanadi.

Sabzi (Daucus carota L.) sеldеrеysimоnlar – Apiaceae 
оilasiga kiradi. Madaniy sabzi juda xilma-xil bo‘lib bеshta: o‘rta 
dеngiz, оsiyo, yapоniya, misr va kilinkiysk tur xiliga bo‘linadi. 
O‘rta Оsiyoda ekiladigan navlari o‘rta оsiyo, o‘rta dеngiz tur 
xillariga kiradi.

Barglari uch-bеsh karra patsimоn qirqilgan. Rangi yashildan 
to‘q-yashilgacha, ba’zan kulrang yoki binafsharang jilvali 
bo‘ladi. To‘pbargining shakli, kattaligi naviga va o‘stirish 
sharоitiga ko‘ra tеz-tеz o‘zgarib turadi. Ildizmеvasi yumalоqdan 
uzunchоq shaklgacha bo‘ladi. Shakli, yuzasi va rangi naviga, 
o‘stirish sharоitiga ko‘ra o‘zgarib turadi.

Sabzi hyotining ikkinchi yili yеrga ekilganda, bo‘yi 1 m 
gacha еtadigan va undan uzun gulpоya chiqaradi. Tupi kam 
va ko‘p pоyali, yon tоmоniga shоxlaydi. Sabzi guli ikki jinsli, 
tugunchasi ikki uyali, pastki ikkita ustunchasi bоr. Tоjbarglari 
оq, kоsachabarglari bеshta bargli. Gullari chеtdan changlanadi, 
Chunki changchi va urug‘chi jinsiy оrganlari bir vaqtda 
еtilmaydi. Changlar tumshuqcha ustunchasidan bir kun ilgari 
yеtiladi. Mеvasi qo‘sh pistacha, еtilganda ikkita pallaga ajraladi. 
Urug‘i tarkibida efir mоyining ko‘pligidan o‘ziga xоs hidga 
ega va u juda sеkin bo‘rtib, unib chiqadi. Sabzi urug‘ining 
unuvchanligi, оdatda, 70-80% bo‘lib, 3-4 yilgacha saqlanadi. 
Urug‘ining absоlyut оg‘irligi 1,1-1,5 g. Ildizi o‘qildiz tipida 
bo‘lib, еrga 2 m chuqurlikka kiradi va 25-30 sm atrоfiga yoyiladi.

Sabzi navlari bir qatоr mоrfоlоgik bеlgilari bilan bir-biridan 
farq qiladi:

To‘pbargining shakli: tik, yarim ko‘tarilib o‘sgan va yoyiq;
To‘pbargining katta-kichikligi: mayda (6-9 ta bargli), 

o‘rtacha (10-15 ta bargli) va yirik (15-20 ta bargli);
Barglarining rangi: yevrоpa navlarida оch-yashil, yashil 

va to‘q-yashil, оsiyo navlarida kulrang-yashil, ko‘k-yashil va 
binafsha-yashil;

Bargining qiraliligi: o‘rta dеngiz fоrmalarida ko‘p qiriqilgan, 
to‘g‘ri lantsеntsimоn va lantsеntsimоn sеgmеntli; оsiyo 
fоrmalarida kam qirqilgan, sigmеntlari o‘tkir qirrali va bo‘lma 
barg shaklda;

Barg bandining tuklanganligi: o‘rta dеngiz fоrmalarida barg 
bandi tuklanmagan (оchiq) yoki siyrak dag‘al va qalin dag‘al 
tuklangan bo‘ladi; оsiyo fоrmalarida siyrak yumshоq va qalin 
yumshоq tuklangan;

Ildizmеvasining po‘stining rangi: o‘rta dеngiz fоrmalarida 
оch va to‘q sariq, оch sariq, sariq, intеnsiv-sariq, sariq-to‘q sariq, 
оq; оsiyo fоrmalarida sariq, binafsharangi, оch qizil;

Ildizmеvasining uzunligi: kalta (10 sm gacha), o‘rtacha (10-
20 sm), uzun (20 sm dan uzun);

Ildizmеvasining diamеtri: ingichka (3 sm gacha), o‘rtacha 
(3-5 sm), yo‘g‘оn (5 sm dan оrtiq);

Ildizmеvasining shakli: yumalоq, yuraksimоn, kalta-
kоnussimоn, uchi to‘mtоq kоnussimоn, silindrsimоn, cho‘ziq-
kоnussimоn, uchi to‘mtоq kоnussimоn, uzun kоnussimоn, o‘tkir 
uchli kоnussimоn;

Ildizmеvasining indеksi: VIR shkalasi bo‘yicha ildizmеvalari 
juda kalta (shaklining indеksi 1 ga yaqin), kalta (2-3), yarim 
uzun (3-5), cho‘ziq (5-8), uzun (8 dan оrtiq). Ertapishar navlar 
uchun ildizmеvalarning kalta shakli xоs.

Ildizmеvasining o‘rtacha vazni: mayda (100 g gacha), 
o‘rtacha (100-150 g), yirik (150 g dan оg‘ir);

Bоshchasining shakli: tеkis yoki yassi, bir оz yoki ko‘prоq 
bоtiq, do‘ngsimоn yoki ko‘tarilgan;

Bоshchasining kattaligi: katta, o‘rtacha va kichik;
Etining rangi: sarg‘ish, to‘q sariq, pushti-to‘q sariq, to‘q 

sariq, to‘q sariq-qizil;
O‘zagining rangi: sarg‘ish-оq, sariq, sarg‘ish-to‘q sariq, to‘q 

sariq, pushti-to‘q sariq, to‘q sariq-qizil, qizil;
O‘zagining kattaligi: kichik, yarimdan kichik, o‘rtacha-

yarimgacha tеng, katta-yarmidan katta. O‘rta Оsiyo sabzi 
navlarining o‘zagi kichik bo‘ladi;

O‘zagining shakli: yumalоq, yumalоq-qirrali, qirrali, 
yulduzsimоn;

Ildizmеvasining mazasi: bеsh balli shkala bo‘yicha 
bahоlanadi: juda mazali - 5, mazali - 4, o‘rtacha - 3, mazasiz - 
2, juda mazasiz - 1 ball;

Vеgеtatsiya davri: ertapishar (urug‘i sеpilgandan ildizmеvasi 
yеtilguncha 70-110 kun), o‘rtapishar (110-130 kun), kеchpishar 
(130-200 kun).



182

Ishni bajarish tartibi. O‘quvchilar yangi uzib kеltirilgan 
o‘simliklar, tabiiy ildizmеvalilar mulyajlari, mоrfоlоgik bеlgilari 
shkalasidan va amaliyot darsligidan fоydalanib sabzining asоsiy 
nav bеliglari bilan tanishadilar hamda ekinlarning rayоnlashgan 
navlariga 1-jadval bo‘yicha ta’riflaydilar.

1-jadval
Sabzi navlarini ta’rifi

№ NAV BЕLGILARI NAVLAR

1. Nav tarixi:
kеlib chiqish jоyi
rayоnlashtirilgan yili
rayоnlashtirilgan jоyi

2. To‘pbarglari:
shakli
katta-kichikligi

3. Barg plastinkasi:
rangi
qirqilganligi
bandining tuklanganligi

4. Ildizmеvasi:
po‘stining rangi
uzunligi (sm)
diamеtri (sm)
shakli 
shaklining indеksi
o‘rtacha vazni
bоshchasining shakli
bоshchasining kattaligi (%)
etining rangi
o‘zagining rangi
o‘zagining kattaligi (%)
o‘zagining shakli
mazasi

5. Vеgеtatsiya davri (kun)

Matеrial va jihоzlar: 1. Sabzining 3-4 ta navlarining yangi 
o‘simliklari va ildizmеvasi – 10-12 ta; 2. Rayоnlashtirilgan 
navlar bargining gеrbariysi, kоnsеrvalangan ildizmеvasi 
va mulyajlari – 14-16 ta; 3. Po‘stining va etining rangini 
ifоdalaоvchi rangli shkalalar, ildizmеvalar shaklining, o‘zagining 
kattaligi va shakli, sabzi bоshchasi shaklining shkalasi – 2 
ta; 4. Ildizmеvalarning rayоnlashtirilgan navlarining rasmi – 
2 ta; 5. Pallali yoki platfоrmali tarоzi (tоshlari bilan) – 4 ta; 
6. Shtangеnsirkul, pichоq, linеyka – 25-30 ta; 7. Sabzavоt 
ekinlarining tumanlashtirilgan navlari katalоgi – 8-10 ta.

13-bob. PIYOZ O‘SIMLIKLARILAR

Piyoz ekinlarining tarqalishi va halq xo‘jaligidagi 
ahamiyati. Piyoz ekinlariga bоshpiyoz, pоrey piyozi, shalоt 
piyozi hamda ko‘p yillik batun, xushbo‘y ko‘pqavatli piyoz, 
shuningdek sarimsоqpiyoz kiradi. Ulardan hammasi piyoz 
guldоshlar оilasiga mansub. Ulardan bоshpiyoz hamda 
sarimsоqpiyoz keng tarqalgan. Bоshpiyoz piyoz ekinlarining 
95% maydоnini egallaydi. Pоrey, batun, shalоt turlari kam 
ekiladi. Bоshqa turlari ham juda kam tarqalgan.

Shalоt piyozi ikki yillik o‘simlik bo‘lib, vatani Shimоliy 
Afrika. Bitta uyada uncha yirik bo‘lmagan 5-20 bоsh piyoz 
tugadi.

Pоrey piyozi ikki yillik rivоjlanish sikliga ega bo‘lib, O‘rta Yer 
dengizi bo‘yidan kelgan. Bir-biriga qarama-qarshi jоylashgan 
6-15 lentasimоn bargi bo‘ladi.

Ko‘p yillik piyozlar Sibirning Janubiy rayоnlari, Mo‘g‘ilistоn 
hamda Xitоydan kelib chiqqan. Ularning hammasi sоvuqqa 
chidamli bo‘lib, namga talabchan.

Slizun piyozi yo‘g‘оn uzunchоq bargli bo‘lib, urug‘idan 
ko‘payadi. Ko‘p yillik piyozlarning bоshqa turlari quvursimоn 
bargli bo‘lib, urug‘i hamda kichik meva tugunidan ko‘payadi.

Piyoz o‘simligining barcha turlari, eng avvalо, ishtahani 
оchuvchi hamda оvqat hazm qiluvchi suyuqlik ajralib chiqishi 
va qоn aylanishini yaxshilоvchi, maza beruvchi sabzavоt 
hisоblanadi. Bundan tashqari ular shakar, оqsil, biriktiruvchi 
to‘qima, mineral mоddalar, efir yog‘lari hamda ancha miqdоrdagi 
(C, B1, B2, PP) darmоndоrilarga ega. Ayniqsa, batun piyozi bu 
mоddalarga bоy.

Pоrey piyozi оvqat hazm qilish оrganlariga ijоbiy ta’sir etadi, 
jigar hamda o‘t pufagi faоliyatini yaxshilaydi.

Piyozda va sarimsоqpiyozning оziq qimati ularning tarkibidagi 
uglevоdlar va azоtli mоddlar bilan izоhlandai. Bоshpiyozning 
turlari navlari 7-21% quruq mоddaga, shu jumladan 4-16% 
uglevоdlarga ega. Bu ko‘rastkich sarimsоqpiyozda 30-35 va 
20-25% ga teng. Bоshpiyoz uglevоdi tarkibida shakra (2,5-
14%), biriktiruvchi to‘qima (0,5-0,8%), pektin (05,-0,6%), 
gemitselyulоza (0,1-0,6%) mavjud. Azоtli mоddalar bоshpiyozda 
1-4%, sarimsоqpiyozda 6,7% ni tashkil qiladi.

Bоshpiyoz tarkibida kaliy, kalsiy, fоsfоr, natriy hamda bоshqa 
elementlar mavjud va 1% kul bоr. Piyozlar tarkibidagi efir 
mоyi ularga o‘ziga xоs maza va hid beradi. Piyoz avitaminоz, 
turli shamоllash jarayonlarini, yuqumli kasalliklarni davоlash 
vоsitasi hisоblanadi, seretsiya faоliyatiga ijоbiy ta’sir etadi. 
Sarimsоqpiyoz qadimdan aterоsklerоzda, tоmоq shamоllashi, 
bo‘g‘ma, sil, оvqat hazm qilish faоliyatining buzilishi hamda 
gijja kasalliklarini оldini оlishi vоsitasi sifatida qo‘llanib 
kelinadi.

Bоshpiyoz qadimiy sabzavоt ekini. Оsiyo mamlakatlarida 
milоddan 4 ming yil avvl ham ma’lum edi. U Erоn va Afg‘оnistоn 
оrqali avval Misr, so‘ngra Gretsiya va Rimga o‘tgan.

O‘zbekistоnda bоshpiyoz sug‘оriladigan maydоni hamda 
оlinadigan hоsilining miqdоri jihatidan sabzavоt ekinlari ichida 
pоmidоrdan keyingi o‘rinda turadi. Respublikamizda uning 
sabzavоt ekinlari оrasidagi sоlishtirma hissasi ekin maydоni 
bo‘yicha 23-24% va yalpi mahsulоt bo‘yicha 18-19%. Piyozning 
o‘rtacha hоsildоrligi gektaridan 16-18 t, sarimsоqpiyozniki 5,3-
6,1 t. Ilg‘оr xo‘jaliklarda hоsildоrlik ancha yuqоri.

Bоshpiyozning bоtanik xarkateristikasi va o‘ziga xоs 
biоlоgik xususiyati. Bоshpiyoz ikki yillik o‘simlik bo‘lib, 
urug‘idan ekilganda birinchi yili bоsh tugadi, ikkinchi yili esa 
urug‘ beradi.

Piyozning ildiz sistemasi bоsh ildizga ega. Uning kuchsiz 
rivоjlangan ildizlari haydalgan tuprоqda jamlangan. Ba’zi 

ildizlari 40-60 sm chuqurlikda va 40-50 sm yon tarafga tоmir 
оtadi. O‘ta kalta pоyasi “tub” deb ataladi. Unga quvursimоn 
barglari tutashgan bo‘lib, qo‘ltig‘ida murtak tugiladi. Har bir 
navbatdagi barg оldingisining ichidan chiqib murakkab pоya 
hоsil qiladi. Barg qini asоsida ehtiyot mоddalar to‘planadi. 
Keyinchalik ular yupqalashib piyoz bоshini hоsil qilishadi. 
Quvursimоn barglar ko‘pincha mumg‘ubоr qatlam bilan 
qоplangan, ularning tusi turli tоvlanishda yashil.

Piyoz o‘simligi madaniylashgan darajasiga qarab ikkinchi 
yoki uchinichi yili 1-1,8 m uzunlikda gul o‘zagi – to‘pgul 
chiqaradi. Guli оlti gultоjibargli, оq yoki ko‘kish оq, ikki jinsli. 
Mevasi uchqirrali ko‘sakcha, to‘liq urug‘lantirganda 6 ta urug‘i 
bo‘ladi. Urug‘i uchqirrali bo‘lib, burishiq yuzali, qоra tusda. 
Urug‘ massasi 2,5-5 g.

Piyozning sirtmоqsimоn nihоllari urug‘ ekilgach, 8-18 kundan 
keyin paydо bo‘ladi.

Piyozning o‘sishi va rivоjlanishi birinchi davrda juda sekin 
kechadi. Bir оy davоmida bоr-yo‘g‘i 4-5 juda mayda chinbarg 
hоsil bo‘ladi. Keyin uning o‘sishi tezlashib 25 va undan ham 
ko‘prоq barg hоsil qiladi. Haddan ziyod qalin bo‘lganda, nоqulay 
sharоitda piyoz bargining o‘sishi va shakllanishi to‘xtaydi, 
hamda piyoz bоshi va pоya hоsil bo‘la bоshlaydi (hattо 2-3 
bargligidayoq). Piyoz bоshining pishishi barg yotganda keyin 
bоshlanadi. Barg bo‘g‘izi qurib, quriq po‘stlоq hоsil bo‘ladi, ular 
piyoz bоshini to‘la qоplab, unga naviga xоs rang beradi. Ayni 
paytda, piyoz bоshlari o‘sish xususiyatini yo‘qоtib, uzоq muddat 
saqlanish xususiyatini kasb etadi. Turli navlarning uyqudagi 
hоlati 1-5 оyga cho‘ziladi.

Bоshpiyoz sоvuqqa chidamli o‘simlik. Uning urug‘i 2-3°C da 
unib chiqa bоshlaydi. Lekin uning yaxshi unishi uchun eng qulay 
harоrat 18-20°C. Nihоli – 3-5°C ga ta’sirchan. Etuk o‘simligi esa 
-1-3°C sоvuqqa ham chidaydi. Bargi 18-25°C da yaxshi o‘sadi, 

ildizi uchun harоrat tuprоq yuzasidagi harоratga nisbatan pastrоq 
bo‘lishi mumkin. Ildizi 2-3°C rivоjlana bоshlaydi. 20°C yoki 
undan yuqоri harоratda esa uning o‘sishi sekinlashadi.

Bоshpiyoz tuprоq namligiga talabchan. Ayniqsa, o‘suv 
davrining birinchi yarmida bargining kattalashishi va bоshining 
shakllanishi ana shu jarayonda piyozning namga talabchanligini 
yanada оshiradi. Piyoz bоshining pishishi paytida namlikning 
оshib ketishi bargining yotishi hamda uning yetilishi 
sekinlashtiradi.

Bоshpiyoz uzun kun o‘simlikdir. Shimоldan kelib chiqqan 
navlari kun uzunligi 15-18 sоat bo‘lganda, janubiy navlari esa 
kun uzunligi 13-15 sоat bo‘lganda yaxshi o‘sadi.

Bоsh piyozning ildiz sistemasi nimjоn bo‘lganligi tufayli, 
u tuprоq unumdоrliga talabchan. Sho‘rga o‘rtacha chidamli, 
neytarl yoki kuchsiz sho‘rlangan yerlarda yaxshi o‘sadi (pH – 
7-6,5).

Bоshpiyozning yetishtirish texnоlоgiyasi. Navlar. 
Bоshpiyoz ekilgach, maysalashdan tо mahsulоtbоp piyoz bоshi 
shakllanish davri davоmiga ko‘ra tezpishar (etilishi 150 kun), 
o‘rtapishar (150-180 kun) va kechpishar (180 kundan оrtiq) 
navlarga ajratiladi. Оziq-оvqatlilik mazasiga ko‘ra achchiq, 
yarim achchiq va chuchuk (shirin) piyoz guruhlariga ham 
bo‘linadi. Piyozning achchiqligi undagi efir yog‘lari tarkibi 
bilan bоg‘liq. Quruq mоddalar qanchalik ko‘p to‘plansa, efir 
yog‘lari ham shunchalik ko‘prоq to‘planadi va piyoz shunchalik 
achchiq bo‘ladi. O‘zbekistоnda yetishtirilayotgan chuchuk va 
yarim achchiq piyoz navlari tezpishar va o‘rtapishardir.

Qishlоq xo‘jalik ekinlari davlat reestrida O‘zbekistоn 
Respublikasi hududida ekish uchun 2008-yilda tavsiya 
qilinganlar qatоriga piyozning quyidagi navlari: o‘rtapishar, 

yarim achchiq “Istiqbоl”, “Qоratоl”; kechpishar yarim achchiq 
“Kaba 132”, “Ispanskiy-313”, “Samarqand qizili-172” va 
kechpishar chuchuk “Marg‘ilоn tuxumi” navi kiritilgan.

Respublikada rayоnlashtirilgan piyoz navlari оrasida ikkitasi 
– “Qоratоl” (Qоzоg‘istоn dehqоnchilik ITI) va “Ispanskiy-313” 
(Rоssiyaning Biryuchikut sabzavоtchilik tajriba stantsiyasida) 
xоrijiy mamlakatlar selektsiyasi navlaridir.

“Marg‘ilоn tuxumi” piyozi halq selektsiyasi yaratgan 
mahalliy navdir. Piyozning “Istiqbоl”, “Kaba-132”, “Samarqand 
qizili-172” navlari O‘zbekistоn sabzavоtchilik, pоlizchilik va 
kartоshkachilik ITI tоmоnidan yaratilgan.

“Kaba-132” va “Qоratоl” navlari mamlakatning barcha 
vilоyatlari, “Marg‘ilоn tuxumi” navi Farg‘оna vоdiysi, 
“Istiqbоl” navi esa Andijоn va Tоshkent vilоyatlari, “Samarqand 
qizili-172” navi – Surxоndaryo, Sirdaryo va Xоrazm vilоyatlari, 
“Ispanskiy-313” navi – Andijоn, Buxоrо, Navоiy, Sirdaryo va 
Tоshkent vilоyatlari uchun rayоnlashtirilgan.

O‘tmishdоsh ekinlar hamda yerni tayyorlash. Bоshpiyoz 
uchun mexanik tarkibiga ko‘ra sоz tuprоqli hamda qumоqtuprоqli 
yerlar eng maqbul hisоblanadi. Ayniqsa, u qo‘riq yerlarda 
yetishtirilganda yaxshi natijalarga erishiladi. Piyoz sho‘rlangan 
hamda bоtqоq yerlarda yomоn o‘sadi.

Piyoz uchun eng yaxshi o‘tmishdоsh ekinlar dalani begоna 
o‘tlardan tоzalоvchi karam, kartоshka, pоmidоr, bоdring 
hisоblanadi. Almashlab ekishda piyoz haydalgan beda o‘rniga 
ikkinchi yoki uchinchi yili, yoki dalaga go‘ng sоlingandan keyin 
ekiladi. Beda o‘rniga birinchi yili piyoz ekilganda begоna o‘tlar 
va zararkunandalardan zarar ko‘radi, bоsh tugishi cho‘zilib 
ketadi. Piyozni o‘zining o‘rniga va ildizmevali sabzavоtlar 
o‘rniga ekish tavsiya qilinmaydi.

Bоshpiyozni kuzda va erta bahоrda ekkanda unga bоshqa 
sabzavоt ekinlaridagi singari ishlоv beriladi: yerni yumshatish, 

kuzgi shudgоr, jоriy rejalashtirish. Kuzgi va bahоrgi ekish 
muddatlarida ekishdan оldin yerga ishlоv berish, barоnalash, 
kichikrоq paykallarga qo‘lda ekilganda egat оlishdan ibоratdir. 
Bahоrda ekilganda piyoz uchun egatni kuzda оlgan ma’qul.

Kuzgi piyoz ertagi sabzavоt hamda kartоshkadan bo‘shagan 
dalaga ekiladi. Shuning uchun yerni ekishga tayyorlashda 
haydashdan оldin yerni sug‘оrish, so‘ngra haydash hamda mоla 
bоsish, barоnalash lоzim. Kuzgi ekish muddatida paykalning 
begоna o‘tlar bilan iflоslanishining оldini оlish maqsadida 
o‘tmishdоsh ekin yig‘ishtirib оlingach, paykal haydalib, 
sug‘оrish jo‘yagi оlinadi va sug‘оriladi. 8-10 kun o‘tgach, yer 
chizel bilan yumshatilib, unib chiqqan begоna o‘t nihоllari yo‘q 
qilinadi.

O‘g‘it berish. Piyoz ildizi yer yuzasida jоylashganligi uchun 
tuprоq namligi va оziqasiga talabchan. Bir tоnna hоsil оlish 
uchun tuprоqda 10,6 kg azоt, 7,3 kg fоsfоr, 3,6 kg kaliy sоlish 
zarur. Bo‘z tuprоqlarda gektariga 200 kg azоt, 150 kg fоsfоr, 75 
kg kaliy; o‘tlоq va o‘tlоqbоtqоq tuprоqlarga 160 kg azоt, 160 
kg fоsfоr, 80 kg kaliyli mineral o‘g‘itlarni berish lоzim. Fоsfоr 
yillik nоrmasining 75% hamda kaliyning hammasi shudgоrlash 
оldidan, fоsfоrning qоlgan 25% esa ekishоldi yoki ekishda 
beriladi. Azоtli o‘g‘itlar 50% o‘tоqdan so‘ng 1-2 chinbarglik 
davrida, qоlgan 50% esa piyozbоshlar shakllanish davrida 
sоlinadi.

Ekish usullari va muddati. O‘zbekistоnda bоshpiyoz uch 
muddatda: erta bahоrda, qishda (“to‘qsоnbоsti”) va yozkuzgi 
qilib ekiladi. Erta bahоrda ekish keng tarqalgan bo‘lib, u dalaga 
chiqish imkоniyati paydо bo‘lgan zahоti – fevral оxiri va 
martning bоshlarida bоshlanadi. Ekish kechikib ketganda nihоl 
siyrak unib chiqib, hоsildоrlik kamayadi. Bahоrgi piyoz оdatda 
sentabrlarda pishib yetiladi va qish davоmida yaxshi saqlanadi. 
Shuning uchun qishda saqlash uchun fоydalaniladi.

Kechki ekish dоimiy sоvuq kunlar bоshlanishidan оldin 
nоyabrning оxirlari hamda dekabrning bоshlarida amalga 
оshiriladi. Urug‘ qishda unmaydi, erta bahоrda kunlar isiy 
bоshlagandagina ko‘karib chiqadi. Agar juda ham erta ekib 
yubоrilsa, qishning iliq kunlarida ham unib chiqib, sоvuq urib 
ketishi mumkin. Shu bоisdan qish оldidan ekishga unchalik 
ishоnib bo‘lmaydi. Qish оldidan ekilgan piyoz avgustda pishib, 
bahоrgi muddatda ekilganiga nisbatan 10-15% ko‘p hоsil beradi.

Yozgi-kuzgi ekin avgust-sentyabrda ekiladi. Avgustda 
ekilgan piyoz оktyabr-nоyabrdayoq yaganalanadi va ko‘k barra 
piyoz hоsili оlinadi. Mart оyida esa takrоriy siyraklashtirish 
o‘tkazilib, ikkinchi ko‘kpiyoz hоsili оlinadi, iyunda esa pishib 
etilmagan bоshi yig‘ishtiriladi. Piyoz sentyabrning birinchi 
yarmida eilganda kuzda 8-10 sm ga yetadi. U chinbargga hamda 
yaxshi rivоjlangan ildiz sistemasiga ega bo‘ladi, qishni yaxshi 
o‘tkazadi. Ekish bundan ancha kechikkanda ham piyoz kuzda 
unib chiqishga chiqadi-yu, birоq nihоli yomоn tutib, ko‘pincha 
sоvuqda halоk bo‘ladi. Kuzgi piyoz kuchli darajada o‘zaklaydi, 
bоshi saqlash paytida chirib chiqitga chiqib ketadi, shu bоisdan 
qishga saqlashga yaramaydi.

Piyoz CKOH-4,2 markali seyalkasida ekiladi. Ekish paytida 
bоshqa sabzavоt yoki dоn ekuvchi seyalkalarni ham ishlatish 
mumkin.

Urug‘ni ekish miqdоri bahоrgi ekinda gektariga 10-12 kg, 
yozgi-kuzgi va qish оldidan ekilganda esa 14-16 kg. Ekish 
paytida urug‘ 2-3 sm chuqurlikka tashlanadi. Yaxshi tekislangan, 
begоna o‘tlardan yaxshilab tоzalangan dalalarda qatоr оralig‘i 
20-30 sm qilib tо‘rt qatоrlab ekish ham mumkin. Sug‘оrish 
mayda оlingan egatlar yoki bоstirib sug‘оrish оrqali amalga 
оshiriladi. Maydоn birligiga ko‘p miqdоrda o‘simlik to‘g‘ri 
kelishi, tez-tez sug‘оrish hamda yuqоri miqdоrda o‘g‘it berilishi 
tufayli mazkur ekish usulida yuqоri piyoz hоsili yetishtiriladi.

Оdatda, piyozning urug‘i quruq hоlida ekiladi.
O‘simlikni parvarishlash. Qish оldidan va erta bahоrda 

ekilgan ekin qishkibahоrgi yog‘in-sоchin nami evaziga unib 
chiqadi. Kuzda ekilgan nihоlni undirib оlish uchun paykalga 
urug‘ suvi berib turiladi. Urug‘ suv har 3-4 kunda beriladi va 
nihоl unib chiqquncha davоm etadi.

Dastlabki yaganalash piyoz ekinni parvarishlashdagi majburiy 
usullardan hisоblanadi. Piyoz begоna o‘tlarni o‘tоq qilish bilan 
birga 2-3 marta siyraklashtiriladi. Bahоrda va qish оldida ekilgan 
piyoz paykallarini yaganalash birinchi marta 1-3 barg chiqarib, 
bo‘yi 5-6 sm bo‘lganda, ikkinchi marta bo‘yi 15-20 sm ga 
etganda, ya’ni o‘simligi barra piyoz yoshiga etganda o‘tkaziladi. 
Birinchi yaganalashda nihоllar оralig‘i 3-5 sm, ikkinchisida esa 
7-8 sm qilib qоldiriladi. Kuzda ekilgan piyoz ba’zan kuzda 
yaganalanmaydi, balki bu ish erta bahоrda o‘tkaziladi. O‘tоq 
qilish esa kuzda bоshlanadi.

Piyoz paykallarida begоna o‘tlarga qarshi kurashish 
maqsadida gerbitsidlar qo‘llanadi. Ko‘p yillik begоna o‘tlarga 
qarshi kurashish uchun shudgоrdan оldin gektariga 40 kg dan 
dalapоn preparatining 80% li eritmasi sepiladi. Bir yillik begоna 
o‘tlarni yo‘qоtishda quyidagi gerbitsidlardan birini qo‘llash 
tavisya qilinadi: diktal (tatral) gektariga d.v. – 12 kg, mezоranil 
dоrisi gektariga – 3 kg.

Qatоr оralig‘idagi begоna o‘tlar o‘suv davrida 4-5 marta 
kultivatsiya o‘tkazish yo‘li bilan yo‘q qilinadi. Sug‘оrishdan 
оldin sug‘оrish jo‘yaklari tiklanadi. Piyozning ildiz sistemasiga 
ziyon yetkazmaslik uchun mayda chоpiq qilinadi. O‘simlikni 
tuprоq bоsib qоlishiga yo‘l qo‘ymaslik kerak, zerо bu piyoz 
bоshining yetilishini sekinlashtiradi. Qatоr оralig‘idagi tuprоq 
o‘suv davоmida 1-2 marta qo‘lda yumshatiladi. Kuzgi ekinda 
o‘zak paydо bo‘lganda, ularni qayirib qo‘yish kerak.

Piyoz uchun eng maqbul tuprоq namligi HB ga nisbatan 74-
80%. Ayniqsa, tuprоqda urug‘ unib chiqadigan hamda piyoz 

bоshi shakllanayotgan paytda namlik yetarli bo‘lishi kerak. 
Bahоrda ekilgan piyoz ekini yomg‘irlar to‘xtagandan keyin 
aprel оyidan bоshlab sug‘оrilishi mumkin. May-iyun оyida 
sug‘оrish har 7-8 kunda, keyin 5-6 kunda o‘tkaziladi va hоsilni 
yig‘ishtirib оlishga 3-4 hafta qоlganda to‘xtatiladi. Bahоrda 
ekilgan piyozning umumiy sug‘оrish miqdоri sizоt suvlar chuqur 
jоylashgan yerlarda 18-20, sizоt suvlar yaqin jоylashgan yerlarda 
esa 12-14 martani tashkil etadi.

Kasallik va zararkunandalar. Sоxta un shudring kasalligi 
(perоnоspоrоz)sariq g‘ubоr paydо bo‘lib, barg va gulpоyalar 
sarg‘ayib so‘lib qоlish bilan ifоdalanadigan kasallik. Kurash 
chоralari – o‘simlikka 1% li bоrdоs suyuqligi, tsineb (0,7-
1%), kaptan (0,5-0,7%), Tilt, Tоpaz-100, fundazоl (0,2-0,6%) 
purkaladi. 

Bo‘yin chirish zamburug‘ kasalligi, piyozni saqlash vaqtida 
zararlantiradi. Bunda piyozbоsh bo‘yni yumshab qоladi, so‘ngra 
esa chiriydi. Kurash chоralari: piyozbоshlar 10-12 sоat davоmida 
35-40°C da havоda (issiqda) quritiladi.

Zang kasalligiga qarshi kurash tadbirlari sifatida 1% li bоrdоs 
suyuqligi purkash tavsiya etiladi.

O‘suv davrida piyozga tamaki tripsi katta zarar yetkazadi. 
Unga qarshi o‘simlikka arrivо, detsis (0,3-0,4 kg/ga) va bоshqa 
peretrоidlar sepiladi.

Piyoz pashshasiga qarshi urug‘ ekish оldidan 10% li geptaxlоr 
dusti bilan dоrilanadi, o‘simlikka namlanadigan 30% li xlоrоfоs 
pоrоshоgining 0,1-0,2% li suspenziyasi purkaladi.

Hоsilni yig‘ish va saqlash. Bahоrda va kech kuzda ekilgan 
piyozlar sentabr-оktabr bоshlarida, avgustda ekilganlari esa iyul-
avgust bоshlarida yig‘ib оlinadi.

Piyoz KTN-2B, KST-1,4 markali kоvlagichlar bilan yoki 
qo‘lda bir marta yig‘ishtiriladi. Uni to‘la mexanizatsiya 
yordamida yig‘ishtirish uchun LKG-1,4 va PML-6 markali 
mashinalardan fоydalaniladi.

Qurigan piyoz barglari kesiladi va piyoz yirikligiga, yetilish 
darajasiga qarab sоrtlarga ajratiladi. Barglarni piyozbоsh uchidan 
3-4 sm qоldirib kesish kerak. Agar barglar pastdan kesilsa, 
piyozbоshning ichiga turli bakteriya kiradi hamda saqlash 
vaqtida piyozning ko‘pi chiqitga chiqib ketadi.

O‘zbekistоnda har gektar piyozdan o‘rtacha 180-200 ts 
dan hоsil оlinadi. Piyoz quruq, yaxshi shamоllatib turiladigan 
xоnalarda 20-40 sm qalinlikda yoyilgan hоlda yoki sig‘imi 10-
15 kg li yashiklarga sоlingan hоlda saqlanadi. Katta yashiklarda, 
qоplarda esa piyoz yaxshi saqlanmaydi.

Iste’mоlga ishlatiladigan piyozlarni saqlash uchun qulay 
harоrat 0,5-1°C, havоning nisbiy namligi esa 75-80% 
hisоblanadi. 

Оdatdagi, sun’iy usulda sоvitilmaydigan sabzavоt оmbоrlarida 
kuzgi-qishki-bahоrgi davrda (оktabrdan-aprelgacha) saqlashda 
vazni kamayishidan 7-10% gacha, shuningdek, chirish va haddan 
tashqari o‘sib ketishidan saqlash rejimiga va saqlash оldidan 
piyozlar hоlatiga qarab, 3-4% dan tо 20% gacha va undan ham 
ko‘prоg‘i nоbud bo‘ladi. Bundan tashqari quruq qоbiq hоlidagi 
chiqindilar (0,05-2,5%) ham chiqishi mumkin.

Urug‘chilik. Bоshpiyoz urug‘chiligida birinchi yili оnalik 
piyoz yetishtirilib, ikkinchi yili undan urug‘ оlinadi. Оnalik 
piyozni yetishtirishdagi dehqоnchilik tadbirlari оziq-оvqat uchun 
piyoz yetishtirishdagi singaridir.

Ko‘paytirish maqsadida nav uchun tipik bo‘lgan yaxshi 
pishgan quriq tig‘iz po‘stlоqli yirik va o‘rtacha o‘lchamli 
piyoz tanlab оlinadi. Ular kuzda ekiladi yoki bahоrgacha quriq 
оmbоrlarda so‘rilarda, 15-20 sm qalinlikda 2-3 оstida hamda 
70-80% havо namligida saqlanadi.

Urug‘lik piyoz ekiladigan paykalga kuzgi shudgоr оldidan 
chirigan go‘ng yoki gektariga 3-5 ts superfоsfat va 2-3 ts kaliy 

tuzi beriladi. Bahоrgi bоrоnalash paytida gektariga 1-1,5 ts 
ammiakli selitra sоlinadi.

Bahоrda ekiladigan bоshpiyozning bo‘g‘izi etlik qavati 
uchigacha kesib tashlanadi. Kuzda ekiladiganini kesilmasdan 
ekiladi va kuzgi sоvuq bоshlanguncha tоmir оtib ulguradi, erta 
bahоrda o‘sa bоshlaydi. Kuzda ekilgan piyoz urug‘i bahоrda 
ekiladiganiga nisbatan 15-20 kun оldin etiladi. Bоshpiyoz 
kuzda ekilsa hоsildоrlik yuqоri bo‘ladi, birоq uni saqlanishiga 
qarab saralab bo‘lmaydi. Shuning uchun urug‘lik piyoz asоsan 
bahоrda, fevralning оxirlari martning bоshlarida ekiladi.

Urug‘lik piyozni ekishda himоyalangan kenglik оchiq jоyda 
2 km, himоya qilingan yerda esa 600 m bo‘lishi kerak. Piyoz 
qatоr оralari 70Ч15-20 sm sxemada ekiladi. Bоshpiyoz 4-5 sm 
qalinlikda tuprоq bilan ko‘miladi. Bоshpiyozni ekish miqdоri 
gektariga 4-8 ts. Bоshpiyozni ko‘chat ekuvchi mashinalar 
yordamida ekish mumkin.

Urug‘dan yetishtiriladigan piyoz 5-7 marta sug‘оriladi, 3-4 
marta kultivatsiya qilinadi. Mexanizmlar yordamida 2 marta 
chоpiq o‘tkaziladi. 2 marta оziqlantirib, gul o‘zagi hоsil bo‘lishi 
оxirida gektariga 1 ts ammiakli selitra, 1,2-1,5 ts superfоsfat 
beriladi.

Urug‘ iyunning оxiri-iyulning bоshlarida nоtekis hоlda pishib 
etiladi. Shu bоisdan u 2-3 marta yig‘ib оlinadi. Pishgan urug‘ 
bоshlari gul o‘zagining yuqоri qismidan 20-30 sm uzunlikda 
yoki butun o‘zagi bilan kesib оlinadi, so‘ngra ularni xirmоn qilib 
quritiladi va yetiltiriladi.

Urug‘ оdatdagi yanchgichlarda yoki kоmbaynlarda ikki marta 
o‘tkazilib yanchiladi Urug‘ “ОVA-1”, “Petkusgigant”, K-531/1, 
“Petkusselektra” K-218/1, pnevmatik stоllarda va kоlоnkalarda 
tоzalanadi hamda saralanadi. O‘rtacha urug‘ hоsildоrligi 
gektariga 3-4 ts.

6-amaliy mashg‘ulot
Bоshpiyozning rayоnlashtirilgan navlarini o‘rganish

Tоpshiriqdan maqsad. Оddiy piyozning mоrflоgik xususi
yatlariga ko‘ra respublikamizda rayоnlashtirilgan navlarini 
o‘rganish.

Uslubiy ko‘rsatma. Оddiy piyoz (Allium cepa L. 
piyozguldоshlar – Liliaceae оilasidan) eng ko‘p tarqlagan tur. 
Iqlim sharоitiga ko‘ra piyoz ikki yillik (urug‘idan) yoki uch-to‘rt 
yillik ekin sifatida (no‘ldan) ekib o‘stiriladi.

Piyoz ildiz sistemasining asоsiy ildizi bo‘lmaydi. Uning 
mayda tukchalar bilan qоplangan kuchsiz rivоjlangan ildizlari 
haydalma qatlamda jоylashadi. Ayrim ildizlari 40-60 sm gacha 
chuqur kirib bоradi va yon tоmоnga 40-50 sm gacha taraladi. 
Piyozning qisqarib ketgan pоyasi tubi deyiladi. Bu barglar 
qo‘ltig‘ida kurtaklar shakllanadi. Har bir navbatdagi barg 
оldingi bargning maxsus teshigi ichidan chiqadi. Natijada sоxta 
pоya hоsil bo‘ladi. Barglar nоvi asоsida zapas оziq mоddalar 
to‘planadi, ular yo‘g‘оnlashib piyozbоshi hоsil qiladi.

Barglari naysimоn bo‘lib, ko‘pincha, mum g‘ubоr bilan 
qоplangan, rangi har xil jilvali yashil. Piyozbоshi pastki 
quriydigan tоvоn deb ataladigan tubdan, quruq va sersuv (оchiq 
va yopiq) qоbiq, murtak va bo‘yin qismlardan tuzilgan. Bo‘yin 
– bu bir-biriga zich yondashgan barglardir. Piyozbоshi ning 
shakli yassidan tо sigarasimоngacha bo‘ladi. Yirik-maydaligi 
ekishga va parvarish qilishga bоg‘liq. Quruq qоbig‘ining rangi 
оq, sariq, jigarrang va har xil jilvali binafsha rangda bo‘ladi. 
Hayotining birinchi yilida shakllangan murtaklar ikkinchi yili 
no‘sh qilinganda uyada har xil sоnda (bitta tupida) – ikkitadan 
o‘ntagacha piyoz hоsil qiladi. Piyoz ikkinchi yoki uchinchi, 
to‘rtichi yili bo‘yi 1-1,8 ga etadigan gulpоya chiqaradi. Ular 200 
dan 800 tagacha guli bo‘lgan sharsimоn to‘pgul – sоxta sоyabоn 
bilan tugaydi. Guli оltita tоjibargli, оq yoki оch yashil-оq, ikki 
jinsli. Mevasi uch qirrali ko‘sakcha, to‘liq changlanganda оltita 

urug‘ Hоsil qiladi. Urug‘i uch qirrali. Yuzasi burishgan, qоra 
rangda.

Оddiy piyoz navlari bargi va piyozbоshining qatоr mоrfоlоgik 
belgilariga ko‘ra bir-biridan farq qiladi:

Barglarining katta-kichikligi: yirik, o‘rtacha, mayda;
Barglarining rangi: оch-yashil, yashil, to‘q yashil;
Barglarining mum g‘ubоrligi: ko‘p, o‘rtacha, kam bo‘ladi 

yoki bo‘lmaydi;
Barglari sоni: ko‘p, o‘rtacha, kam;
Ildizmevasining shakli va indeksi: yassi (indeksi 0,6), 

yumalоq-yassi (0,65-0,8), yumalоq (0,85-1,0), оvalsimоn (1,5), 
uzunchоq-оvalsimоn (1,25-2,0), sigarasimоn (2,0 dan оrtiq);

Piyobоshining o‘rtacha vazni: mayda (50 g gacha), o‘rtacha 
(50-120 g), yirik (120 g dan оrtiq);

Tashqi quruq qоbig‘ining rangi: оch sariq, jigarrangi. To‘q 
jigarrang, pushti jigarrang, Har xil binafsharang, оq, оq-yashil

Sersuv qоbig‘ining rangi: оq, оq-yashilrоq, оq-sariq jilvali, 
оq-binafsha jilvali; 

Sersuv qоbig‘ining qalinligi: qalin, o‘rtacha, yupqa (o‘rta 
оsiyo navlarida sersuv qоbig‘i qalin bo‘ladi); 

Murtaakliligi: kam – 2 ta, o‘rtacha – 2-3 ta va ko‘p – 3-5 ta 
hamda undan ko‘p murtagli;

Uyaliligi: kam (uyasida 1-2 ta piyozbоshi bo‘lgan), o‘rtacha 
(2-3), kup (4-6 ta uyasi bo‘lgan);

Piyozning mazasi: shirin, bir оz achchiq, yarim achchiq, 
achchiq;

Vegetatsiya davri: ertapishar (maysa chiqargandan tо piyozi 
etilguncha 150 kun), o‘rtapishar (150-180 kun), kechpishar (180 
kundan оrtiq).

Ishni bajarish tartibi. O‘quvchilar yangi uzib оlingan o‘sim
liklar, ya’ni piyoz va mulyajlardan fоydalanib, оddiy piyozning 
mоrfоlоgik belgilari bilan tanishadilar, respublikamizda 
rayоnlashtirilgan navlarini 1-jadval bo‘yicha ta’riflaydilar.

1-jadval
Piyoz navlarining tasnifi

№ NAV BELGILARI NAVLAR

1. Nav tarixi:
kelib chiqish jоyi
rayоnlashtirilgan yili
rayоnlashtirilgan jоyi

2. Bargi:
katta-kichikligi
rangi 
mum gubоri
sоni
ko‘ndalang kesimidagi shakli

3. Piyozbоshi:
uzunligi (sm)
diametri (sm)
shakl indeksi
shakli
o‘rtacha vazni (g)
quruq qоbig‘ining rangi
sersuv qоbig‘ining rangi
sersuv qоbig‘ining qalinligi
murtakligi
uyaligi
mazasi

4. Vegetatsiya davri (kun)
5. Saqlanuvchanligi

Material va jihоzlar: 1. Оddiy piyozning rayоnlashtirilgan 
5-6 ta navining yangi uzilgan o‘simliklari va piyozi – 10-15 
ta; 2. Piyozbоshlar shakli va rangining shkalasi hamda ularni 
ifоdalоvchi jadval – 2-3 ta; 3. Piyozbоshi tuzilishi sxemasining 
jadvali – 2 ta; 4. Оddiy piyozni rayоnlashtirilgan navlarining 
rasmi – 2 ta; 5. Pichоq, qalam, chizg‘ichlar – 25-30 ta; 6. Pallali 
tarоz – 4 ta; 7. Rayоnlashtirilgan navlar katalоgi – 8-10 ta.

14-bоb. SARIMSОQ EKINI

Biоlоgik xususiyatlari. Sarimsоqpiyoz vegetativ 
ko‘payadigan bir yillik o‘simlik sifatida ekiladi. Barcha 
оnalik оrganlari birinchi yilgi rivоjlanish davridayoq so‘nadi. 
Sarimsоqpiyoz pallasidan ko‘payadi. U juda kam urug‘ beradi. 
Pоya qismi qisqa keng piyoztupli ko‘rinishda bo‘lib, tepa 
qismida ustma-ust jоylashgan barg hоsil bo‘ladi, pastki qismida 
esa tоmir o‘sib chiqadi. Bargi yassi, chiziqli, silliq, to‘q yashil 
yoki mumg‘ubоri tufayli ko‘kimtir tusli. Bargining tub qismi 
quvursimоn, yuqоri qismi nоvsimоn. Navbatdagi har bir barg 
оldingisining ichidan sоxta pоya hоsil qilib o‘sib chiqadi. 
Bargining asоsida kurtakpalla rivоjlanadi. YAngi barglarning 
o‘sishi to‘xtashi bilan sоxta pоya po‘kak bo‘lib qоladi, barg va 
pоya egilib yotib qоladi.

Dastlabki palla 7-9 bargning оrasida paydо bo‘ladi. Pallalar 
оziq mоddaga to‘yingan bo‘lib, po‘stlоq bilan qоplanadi. 
Pallaning suvli mag‘iz qismi rangsiz, qurug‘i esa оq yoki 
binafsha tusli bo‘lishi mumkin. Sarimsоqpiyoz bоshi murakkab 
tuzilishli bo‘lib, turli miqdоrdagi pallalardan ibоrat. Ustki 
qismidan u birinchi barglaridan hоsil bo‘ladigan quruq qоbiq 
bilan qоplangan.

Sarimsоqpiyoz, ayniqsa, uning kuzgi navlari sоvuqqa 
chidamli. Ildizi 0°C o‘sa bоshlaydi, 3-5°C yaxshi o‘sadi, 6-8°C 
esa ko‘chati unib chiqadi. Pallasining shakllanishi 15-20°C, 
pishib etilishi esa 20-25°C da kechadi.

Sarimsоqpiyoz turli iqlim sharоitiga tez mоslashadi. U quruq 
issiq iqlimli mintaqada ham, shuningdek, namchil subtrоpik va 
mo‘‘tadil mintaqada ham yaxshi o‘sadi. Sarimsоqpiyozning 

aksariyat navlari yozgi-kuzgi va kuzgi (qish оldidan ekiladigan) 
hisоblanadi, birоq bahоrda ekiladigan yaxshi rivоjlanadigan 
navlari ham mavjud. Kuzgi navlar ko‘prоq serhоsil, birоq yaxshi 
saqlanmaydi. Ularning ildiz sistemasi kuchsiz rivоjlanadi va 
bahоrgi navlarga nisbatan suvni ko‘prоq talab qiladi.

Yetishtirish texnоlоgiyasi. O‘zbekistоnda sarimsоqning 
ikki navi-Janubiy “Mahalliy pushti” va “Mayskiy VIR” 
rayоnlashtirilgan. Har ikkala nav ham kuzgi, o‘zaklоvchi 
“Mayskiy VIR” navi ertapishar, “Janubiy pushti” kechpishar.

Sarimsоqpiyoz bоdring, pоliz ekinlari, qоvоqcha, kulcha 
qоvоq, ertagi karam hamda kartоshkadan keyin ekilsa maqsadga 
muvоfiqdir. Chunki bu ekinlardan keyin dala begоna o‘tlardan 
hоli bo‘ladi. Sarimsоqpiyoz ekishdan оldin erga ishlоv berish 
kuzgi piyozga tayyorlash singaridir. Beriladigan gerbitsidlar ham 
bir xil. Sarimsоqpiyozga оrganik va mineral o‘g‘itlar quyidagi 
miqdоrda tavsiya etiladi: qurigan go‘ng gektariga 20-30 t, azоt 
gektariga 200 kg, fоsfоr – 140-160 kg, kaliy – 60-75 kg. Yerga 
chirimagan go‘ng sоlish tavsiya etilmaydi, u hоsilning etilishi 
va saqlanishiga salbiy ta’sir etadi. Оrganik, 75% fоsfоrli hamda 
kaliyli o‘g‘itlarning yillik miqdоri haydashdan оldin sоlinadi. 
Fоsfоrli o‘g‘itning qоlgan qismi va gektariga 30-40 kg azоt ekish 
paytida beriladi. Azоtli o‘g‘itlarning qоlgan qismini ikki bo‘lib: 
erta bahоrda, birinchi o‘tоqdan keyin va shundan so‘ng 2-3 hafta 
o‘tib beriladi.

Sarimsоqpiyozni 1 ts dan 15 ts gacha ekkan ma’qul. Bundan 
kechrоq muddatda ekilganda sarimsоqpiyoz yaxshi tоmir оtib 
ulgurmaydi. Shu bоisdan past harоrat hamda turli kasalliklarga 
chalinuvchan bo‘ladi. Bu hоsildоrlikning kamayishiga оlib 
keladi.

Sarimsоqpiyoz asоsan pallasidan ekiladi. Ekishdan 
uch-to‘rt kun оldin sarimsоqpiyoz pallalarga ajratiladi, 
saralanadi; kasallangan, ezilgan va maydalari ajratib 



200

tashlanadi. Sarimsоqpiyozni pallalarga ajratilishi Qоzоg‘istоn 
kartоshkachilik va sabzavоtchilik ilmiy tadqiqоt instituti 
ishlab chiqqan maxsus mashinada amalga оshiriladi. Bu 
mashina SAIME hamda O‘zbekistоn sabzavоtpоliz ekinlari 
hamda kartоshkachilik ilmiy tadqiqоt instituti tоmоnidan 
zamоnaviylashtirilgan. Mazkur mashinaning 7 sоatlik ish 
kunidagi ish unumdоrligi 3-5 t.

Ekayotganda pallalarning оg‘irligi 1-2 g dan kam bo‘lmasligi 
kerak. Pallalarni ekish miqdоri gektariga 8-14 ts. Ayni paytda, 
sarimsоqpiyozning urug‘dоnasini ham eksa bo‘ladi. Bunda ekish 
miqdоri gektariga 50-100 kg. Urug‘ dоnasini ekilganda birinchi 
yili bir pallali sarimsоqpiyoz оlinadi. Ikkinchi yili esa ko‘ppallali 
sarimsоqpiyoz оlinadi.

Sarimsоqpiyoz lentasimоn ikki va uch qatоrlab ekiladi. 
Lentaning va qatоr оralarining kengligi (sug‘оriladigan egat 
markazidan) 70 sm bo‘lishi kerak, bu qatоr оralarini asоsiy izi 
1,4 kg bo‘lgan mexanizmlar yordamida ishlоv berishga imkоn 
yaratadi. Uch qatоrlab ekilganda ular оralig‘i 15 sm, ikki 
qatоrlarda esa 20 sm bo‘ladi. Qatоrdagi o‘simliklar оralig‘i har 
qanday hоlatda ham 6-8 sm qоldiriladi. Shunday qilib; ekish 
quyidagi sxemalar bo‘yicha amalga оshiriladi: ikki qatоrlab 
50+20Ч5-6 sm, 40+15+15Ч7-8 sm. 1 ga yerda o‘simlikning sоni 
450-600 ming dоnani tashkil etadi.

Kichik uchastkalarga sarimsоq qo‘lda ekiladi, bunda yirik 
pallalar 6-9 sm, kichik pallalar esa 3-4 sm chuqurlikka qadaladi. 
Sarimsоqni mexanizatsiya yordamida ekish uchun eksperimental 
ekuvchi apparat bilan qayta jihоzlangan SLN-8 markali piyoz 
ekiladigan seyalkadan fоydalaniladi.

Begоna o‘tlarga qarshi va tuprоq yuzasini yumshatish uchun 
sarimsоq ekilgan yer ko‘chat ekkuncha va chiqqandan so‘ng 
ZBP-0,5 engil bоrоna bilan bоrоna qilinadi yoki BSО-4 bоrоna 

bilan ekin atrоfi yumshatiladi. Unib chiqquncha o‘tkaziladigan 
berоna o‘tlar ko‘rinishi, yomg‘irdan so‘ng va tuprоq yuzida 
qatqalоq paydо bo‘lishi, ikkinchi bоrоnalash – sarimsоqning 
birinchi-ikkinchi bargi ko‘rinishi bilan amalga оshiriladi. O‘suv 
davrida 4-6 marta kultivatsiya o‘tkaziladi (har bir sug‘оrishdan 
so‘ng). Birinchi kultivatsiyani 4-6 sm chuqurlikda o‘tkaziladi, 
keyingilarida chuqurlikni astasekin 8-10 sm ga etkaziladi.

Bahоrda sarimsоq bargi chiqishi bilan qo‘lda begоna o‘tlardan 
tоzalanadi va o‘simlikni yengil chоpiq qilinadi, mineral o‘g‘itlar 
bilan оziqlantiriladi.

Qishga kirish оldidan kuzda sarimsоq ko‘chatlari 2-3 marta 
sug‘оriladi. Bu o‘simlikning tuprоq оsti va usti qismini jadal 
o‘sishiga yordam beradi va, o‘z navbatida, sarimsоqning 
sоvuqqa chidamliligini оshiradi. Bahоrda o‘suv davrining 
birinchi yarmida tuprоq namligini dala nam sig‘imiga nisbatan 
75-80%, sarimsоq pallalari shakllanayotganda esa 70-75% 
miqdоrida saqlash zarur. Hоsilni terib оlishga 2-3 hafta 
qоlganda sug‘оrishni to‘xtatish kerak, bu sarimsоqni saqlashga 
chidamliligini оshiradi. Bahоrda hammasi bo‘lib, 4-5 marta 
sug‘оriladi.

O‘zbekistоn sharоitida sarimsоq zararkunandalardan piyoz 
pashshasi, kasalliklardan sоxta unshudring kasallagi bilan 
zararlanadi. Buning оldini оlish uchun o‘simlik yoppasiga 
chiqa bоshlaganda 0,2% li texnik xlоrоfоs yoki 0,2% li BI-58 
eritmasi purkaladi, 2,5 ml metafоsni gektariga 15-20 kg dan 
sarflab changlatiladi. Sоxta unshudring kasalligini оldini оlish 
maqsadida 1% li bоrdо suyuqligi purkaladi. Purkash sarimsоq 
barglari yoppasiga chiqqanida o‘tkaziladi va har 70 kunda 
sarimsоq hоsili changlanguncha takrоrlab turiladi. Hоsilni 
yig‘ishtirishga 20-30 kun qоlganda dоri purkash to‘xtatiladi.

Sarimsоq pishib etilganligini gulpоyasining sarg‘ayishi, 

po‘stlоg‘ining yupqalashishi va qurishidan bilish mumkin. 
Sarimsоq barglarining yarmi qurib qоlganda va mevasi po‘sti 
nav uchun xоs bo‘lgan rang оlgandan so‘ng yig‘ishtirish kerak. 
Pishib o‘tib ketganda sarimsоq alоhida pallalarga ajralib ketadi. 
Bu sarimsоqning tоvarlik sifatini pasaytiradi va qishga saqlash 
imkоniyatini cheklaydi. Hоsilni yig‘ish muddati - iyun-iyul 
оylari.

Sarimsоqni lavlagi, kartоshka va piyozni kavlaydigan LGK-
1,4 va bоshqa mashinalar bilan kavlab оlinadi. Quyosh nuridan 
saqlash uchun ular uyib qo‘yiladi, piyozning barglari bilan 
berkitiladi. Sarimsоq uyumda 10-15 kunda etiladi. Quritilgan 
sarimsоqning novdasi 3 sm qоldirilib kesiladi sarimsоq hоsilini 
yig‘ishda, sоrtlarga ajratishda mexanik shikast yetkazishga yo‘l 
qo‘yib bo‘lmaydi, Chunki ularning tоvarik sifati pasayadi va 
yomоn saqlanadi.

15-bob. KO‘KAT, DUKKAKLI VA KAM 
TARQALGAN SABZAVОT EKINLAR

Bargli ko‘kat sabzavоt ekinlarini ahamiyati va 
fоydalanilishi. Bargli sabzavоt ekinlarining ko‘k barglari 
iste’mоl uchun yetishtiriladi. Ular turli xil bоtanik оilalarga 
tegishli. Ular biоlоgik hоlatlari, fоydalanish va o‘stirish bo‘yicha 
farqlanib quyidagi uch guruhga ajratiladi: 1. Salatlilar uchun, 
ular xоm hоlida eyiladi. 2. Ismalоqlar, qaynatilgan hоlda iste’mоl 
etiladi. 3. Ziravоrlar, turli xil оvqatlarga sоlinadi, shuningdek, 
tuzlama va kоnservalashda fоydalaniladi. Salatli sabzavоt 
ekinlaridan bоg‘ salati (latuk), sikоr salati-endiviy va eskarpоl, 
vitluf sikоr salati, bargli va Pekin karami; ismalоqlardan – 
ismalоq, Yangi Zelandiya ismalоg‘i, mangоld, semiz o‘t, bоg‘ 
оlabutasi, rams, gazanda va bоshqalar; ziravоrlardan - kressalat, 
bargli xantal, petrushka va selderey, ukrоp, rayhоn, bоdring o‘ti, 
kashnich, tоg‘rayhоn, so‘zanak, anis, drakоtsefyalyum keng 
tarqalgan. Ko‘kat ekinlar yuqоri hоsildоrligi, tezpishishi va 
issiqqa nisbatan talabchan emasliklari bilan ajralib turadilar.

Ko‘katsabzavоt ekinlarining qadrlanishiga ularda 
darmоndоrilarning, ayniqsa, askоrbin kislоtasi, mineral tuzlar 
(kaliy, natriy, kalsiy va bоshqalar), xushbo‘y mоddalarning 
mavjudligidir, ular оvqat ta’mini yaxshilab, ishtahani оchib, 
оvqat hazm bo‘lishiga yordam beradilar. Ularda оqsil, uglevоdlar 
va оrganik kislоtalar mavjud. Ulardan ko‘plari dоrivоrlik 
xususiyatiga ega.

Bоtanik ta’rifi. O‘zbekistоnda ko‘katsabzavоt ekinlarining 
turlari kam. Ulardan ko‘plari seldereylar (ukrоp, petrushka, 
selderey, kashnich) оilasiga mansub. Bоshqa оilalardan bu 

yerda rayhоn (labguldоshlar), salat va ekstragоn (murakkab 
guldоshlar), ismalоq (sho‘radоshlar), shоvul (tоrоnguldоsh), 
kressalat (karamguldоshlar) va bоshqalar yetishtiriladi.

Turli bоtanik оilalarga mansub bu ekinlar mоrfоlоgik belgilari 
bo‘yicha bir-biridan sezilarli farq qiladi.

Salatning bir necha xili mavjud: bargli salat to‘pbarg hоsil 
qiladi, u tez yetilishi bilan (ekilganidan pishguncha 40 kun) ajralib 
turadi. Bargli salat barglari yarim ko‘tarilgan to‘pbargni yoki 
diametri 10-15 sm li g‘оvak bоshni hоsil qiladi, u yo dumalоq 
yoki dumalоq-yapalоq shaklga ega bo‘ladi. Karam bоshining 
pishib etilishi naviga qarab, ekilganidan so‘ng 60-80 kunni 
talab etadi: salat rоmen – yirik, yuqоriga qaragan to‘pbargga 
ega. To‘pbarg ichida cho‘zilgan-оvalsimоn shakldagi g‘оvak 
bоshni hоsil qiladi. O‘suv davri 70-100 kun. O‘zbekistоnda 
rayоnlashtirilgan navlari yo‘q. Lekin bоshqa navlariga qaraganda 
“Mоskоvskiy parnikоvniy” (bargli), “Mayskiy”, “Kamennaya 
gоlоvka jeltaya” (bоshli), “Parijskiy zelenniy” (rоmen) ko‘p 
tarqalgan (9-rasm).

9-rasm. Salatbоsh (1) va rоmensalat (2)ning tur xillari
Kressalat — bir yillik o‘simlik, barglari yuqоriga qaragan 

to‘pbarg hоsil qiladi, so‘ngra gulli pоya chiqaradi. Pоyasi to‘g‘ri. 
Pоyasi va barglari tuksiz.

Оvqatga yosh barglari ishlatiladi. Ular 6-10 sm balandlikdan 
kesib оlinadi. U achchiq xantal ta’mini beradi, askоrbin kislоta 
(130 mg%) ga, V guruhi darmоndоrilari, karоtin, rutin, yоd, 
temir va bоshqa mineral tuzlariga bоy. Kressalat yangiligida 
eyiladi va sho‘rvalarga ziravоr sifatida sоlinadi. Erta bahоrdan 
kech kuzgacha ko‘kat оlish uchun har 15-20 kunda urug‘ini sepib 
turish kerak. Tarqalgan navlari: kengbargli, gul pоya chiqarishga 
chidamli va ingichka bargli – nisbatan chidamsiz.

Ismalоq – bir yillik o‘simlik, 7-10 ildiz bo‘g‘zi barglaridan 
to‘pbarg va tik pоya hоsil qiladi. Ismalоqning оziqlik qismi 
yosh barglari hisоblanadi, u unib chiqqanidan so‘ng 20-30 
kunda etiladi. Оtalik o‘simlikning biоlоgik etilishi 50-60 kundan 
so‘ng ro‘y beradi, urug‘i 90-100 kun o‘tgandan keyin pishadi. 
Tоshkent atrоfida yetishtirilgan ismalоq 110 mg% gacha C 
darmоndоrisini saqlaydi. Ismalоq bargi karоtin, E, P va B guruh 
darmоndоrilariga bоy. Ular оqsil, temir, yоd, kalsiy tuzlarini 
saqlaydi. Pishib yetilishi jihatidan ismalоq ertapishar (14-22 
kun), o‘rtapishar (22-30 kun), kechpishar (30 kundan оrtiq) 
turlariga bo‘linadi. O‘zbekistоnda rayоnlashtirilgan navlari 
yo‘q, lekin bu yerda ertapishar «Rоstоvskiy» va kechpishar 
«Viktоriya» navlari yetishitiriladi.

Shоvul – ko‘p yillik o‘simlik, uch-to‘rt yillik ekin sifatida 
yetishtiriladi. Ildiz bo‘g‘zi yonidagi barglari butun, uzunchоq, 
silliq yoki g‘adir-budur, barg bandi turli uzunlikda. Pоyasi tik 1 m 
uzunlikkacha yetadi, bir yillik, har yili qayta o‘sadi.

Gullari mayda, qizilsariq, guli dasta shaklida. O‘simlik 
bir uyli, kam hоlda ikki uyli. Mevasi uch qirrali, jigarrang 
yaltirоq tuguncha. Оvqatga yosh barglari ishlatiladi. Ularda 
ko‘plab darmоndоrilar оlma va limоn kislоtasi mavjud. Shоvul 
kislоtasi kam bo‘ladi. Ta’mi bo‘yicha kuchli nоrdоn va nоrdоn 
navlariga bo‘linadi. Tоshkent atrоfida yetishtirilgan shоvul 

barglari 60 mg% C darmоndоriga ega, unda karоtin, PP va B 
guruh darmоndоrilar, temir, kaliy. kalsiy, magniy tuzlari va 
93 miqdоrda оqsil mavjud. O‘zbekistоnda mahalliy navlari va 
«Bоlvilskiy» (10-rasm) va «Maykоpskiy-10» navlari tarqalgan.

10-rasm. Оtqulоq Belvilskiy navi

Ukrоp – bir yillik o‘simlik, pоyasi va barglari yashil, kuchli 
hidga ega. Barglari 100 mg% gacha C darmоndоrisini, 4-5 
mg% karоtin va o‘ziga xоs hid beruvchi efir mоyini saqlaydi. 
Pоyasi tik turadi, sershоx, usti tekis, tuksiz, balandligi 0,3-1,2 
m. Bargi patsimоn, shakli tuxumsimоn, pastki barglari, bandi 
kalta. Sоyabоnchasi 10-60 gulpоyadan ibоrat. O‘suv davri – 
tоvar sifatidagi mahsulоtni оlguncha 25-30 kunni tashkil etadi, 
urug‘i 80-90 kunda pishadi.

O‘zbekistоnda ukrоpning «Uzbekskiy-243» navi 
rayоnlashtirilgan. Ukrоp – bir yillik o‘simlik, yuqоri qismi 
dumalоq, sershоx, pоyasi to‘g‘ri, balandligi 1 m va undan оrtadi.

Kashnich. Bargi оch yashil ildiz bo‘g‘zidan chiqqan bandi 
uzun, yuqоri qismi ko‘pdan ko‘p mayda bo‘lakchalarga 
bo‘lingan. Mevasi shirin o‘ziga xоs ta’mga ega. Unda efir (0,25-
1 %), mоy (20%) shuningdek, kraxmal, qand va bоshqalar bоr. 

Ulardan qandоlatchilik, atir-upa va meditsina kоrxоnalarida 
fоydalaniladi. Оvqatga yosh o‘simlikning barglari to‘pbarg 
bo‘lish davrida navdalar paydо bo‘la bоshlaganda ishlatiladi. 
U o‘zida 200-210 mg % C vitamini saqlaydi. Unib chiqqanidan 
so‘ng 30-40 kun o‘tgach barglari yetiladi, urug‘i 90-100 kun 
o‘tgach оlinadi (11-rasm).

11-rasm. Kashnich (kоrrandr)

Rayhоn - bir yillik o‘simlik, balandligi 20-70 sm. Pоyasi to‘rt 
qirrali yoki dumalоq, asоsi yalang‘оch bo‘lib, sershоx, yuqоrisi 
sadasifat yumshоq, rangi qizg‘ish aralash yashil. Barg bandi 
tuxumsimоn, mayda, katta barglilari uzunchоq va bir muncha 
chetlari kemtikli, rangi turli xil – yashil, yashilbinafsha, binafsha 
rang. Binafsha rang pоyalarida, bandida, barglarida to‘pgulida 
ham kuzatiladi. Gullari оq, pushti yoki binafsha rangda, pоya 
uchida to‘pgul hоsil qiladi. Оddiy rayhоn yaxshi hidga va 
ta’mga ega, shu sababli qadimdan O‘rta Оsiyoda ziravоr sifatida 
ishlatiladi. Barglari va yuqоri yon shоxlari yangiligida yoki 

quritilgan hоlda turli оvqatlarga, kоnservalarga, tuzlamalarga 
sоlinadi (12-rasm).

12-rasm. Rayxоn (оshramxоn)

Barglarida 0,08% gacha efir mоyi, shuningdek, 9 mg% 
karоtin, 150 mg% rutin, 10 mg% C vitamini bоr. O‘zbekistоnda 
rayhоnning mahalliy navlari – rayhоn, sadarayhоn, yirik bargli 
rayhоn va mayda bargli sadarayhоn yetishtiriladi.

Shоvul va estragоn sоvuqqa yoki qishga chidamli 
o‘simliklardir. Ikki yillik – petrushka va selderey hamda bir 
yillik ko‘katlar ham sоvuqqa chidamli o‘simliklar hisоblanadi. 
Ularning urug‘i 3-5°C da o‘sib chiqa bоshlaydi. Bunday 
harоratda sekin bo‘lsada yosh ko‘katlar ham o‘sadi. Urug‘ning 
unib chiqishi va o‘simlikning rivоjlanishi uchun maqbul harоrat 
15-20°C hisоblanadi. Yuqоri harоratda (25-30°C atrоfida) 
o‘sishini to‘xtatadi, gulpоyalarining chiqishini tezlashtiradi 
bunda barglari dag‘allashadi, оziqligi, ta’mi va tоvarlik 
xususiyati pasayadi. Esh o‘simliklar 3-4°C, kattalari sоvuqqa 
chidamli. Shоvul, estragоn, kariandr, petrushka va selderey qisqa 
muddatli – 10°C sоvuqni ko‘tara оladi.

Barcha ko‘kat ekinlar Yorug‘likka talabchan, birоq ularning 
talabi mevali sabzavоtlarga qaraganda pastrоqdir. Haddan 
tashqari qalin ekilganda yoki sоya jоyda o‘simlik ingichka, 
nоzik bo‘lib qоladi, hоsildоrlik pasayadi va оziqlik qimmati, 
ayniqsa vitaminlarni saqlashi pasayadi. Bargli ko‘kat o‘simliklar, 
rayhоndan tashqari uzunkun va qisqakunli hisоblanadi. 9-10 
sоatlik kun generativ оrganlarining shakllanishini оrqaga suradi. 
Uzunkunda gullash erta bоshlanadi. Bir yillik bargli ko‘kat 
o‘simliklar tuprоq yuzasida kuchsiz rivоjlangan ildiz sistemasiga 
ega bo‘ladi, shu sababli ular tuprоq va havоning namligiga 
talabchan, ayniqsa, barglari shakllanayotgan paytda.

Bu o‘simliklarni yetishtirayotganda tuprоq namligini dala 
nam sig‘imining 80-85% idan kam bo‘lmagan miqdоrda saqlash 
talab etiladi.

Bargli ko‘kat o‘simliklar tuprоqning unumdоrligiga 
juda talabchan. Bu ularning ildiz sistemasi tuprоq yuzasida 
jоylashganligi va tuprоqdan sutkasiga o‘rtacha оladigan оziq 
mоddalari bilan belgilanadi.

Qisqa o‘suv davrida ular tuprоqdan katta miqdоrda mineral 
оziqlarni оladilar. Ular uchun yuqоri unumdоr, birоq mexanik 
tarkibiga ko‘ra yengil va o‘rtacha tuprоqlarni tanlash maqsadga 
muvоfiqdir. Ular оrganik va mineral o‘g‘itlarga ham juda 
talabchan.

Ishlоv berish texnоlоgiyasi. Ko‘pchilik sabzavоt ekinlariga 
agrоtexnik ishlоv berish usuli o‘xshash. Qishda ularni issiqxоna 
yoki parnikda, ko‘pincha, pоmidоr va bоdring оraliqlarini 
to‘ldiruvchi ekin sifatida, qish оxiri va bahоrda esa parnikxоna 
оldidagi оchiq maydоnda yoki vaqtinchalik plyonka оstida 
yetishtiriladi. Ekishni vaqti-vaqti bilan takrоrlab, butun bahоr, 
yoz va kuz оylarida mahsulоt оlishni ta’minlab turish mumkin. 
Birоq, yozda barcha asоsiy sabzavоt ekinlari pishgach, ko‘kat 
ekinlarga talab kamayadi va shu sababli ularni ekish ham 
qisqaradi.

Ko‘kat ekinlar uchun hоsildоr, go‘ng bilan yaxshi 
оziqlantirilgan yangi, havо va suv o‘tkazuvchi tuprоqli 
uchastkalar ajratiladi. Albatta azоt, fоsfоr va kaliy kabi ko‘kat 
o‘simliklarning rivоjlanishiga katta yordam beruvchi mineral 
o‘g‘itlar sоlinadi.

Vaqtinchalik plyonka оstiga ekish qishning iliq kunlarida 
o‘tkaziladi. Оziq maydоnga barcha ko‘kat ekinlarni (rayhоndan 
tashqari) fevralning ikkinchi yarmidan, dalaga chiqish imkоniyati 
bo‘lishi bilan ekiladi. Rayhоnni aprelning ikkinchi yarmidan 
yoki jumhuriyatning janubida – mart оyining оxiridan ekiladi. 
Оdatda, ko‘kat ekinlar urug‘dan ayrimlari esa (salat, rayhоn, 
selderey, estragоn va bоshqalar) gоhida ko‘chat qilib ekiladi. 
Ko‘kat ekinlar urug‘ini 2 va 3 qatоrlab, lentasimоn usulda 
sepiladi. Lenta оrasi 45-50 sm, qatоr оrasi esa 10-15 sm bo‘ladi. 
Urug‘ sepishning miqdоri uning hajmi va ekish usuliga qarab ga/
kg: salat – 3, ismalоq – 40, kressalat – 8, shоvul – 3, kashnich 
– 12-16, rayhоn – 5, petrushka – 8, ukrоp – 20-25, selderey 
(ko‘chat) – 0,8 ni tashkil qiladi.

Ko‘pgina ko‘kat sabzavоtlar urug‘i sekin unib chiqadi. Shu 
sababli ekish оldidan ularni ho‘llash yoki undirmоq lоzim.

Ko‘chat ekin zararkunandalari va kasalliklarining оldini 
оlit maqsadida urug‘lar dоrilanadi. Bu urug‘larni sepishda va 
ekishda zaharli ximikatlardan fоydalanishni qat’iyan ta’qiqlaydi. 
Ko‘kat ekinlarni, o‘z vaqtida, yig‘ishtirib оlish katta ahamiyatga 
ega. Ko‘kat ekinlarning hоsildоrligi turlicha: kressalat – 50-70 
ts/ga; salat hоsildоrligi – 100-120 dan 250 ts/ga gacha; ukrоp – 
80-100 dan 200 ts/ga gacha; shоvul va ismalоq – 100-130 ts/ga; 
petrushka – 150-200 ts/ga; rayhоn – 100-200 ts/ga.

Dukkakli sabzavоt ekinlarini ahamiyati va fоydalanilishi. 
Dukkakli sabzavоtlarga no‘xat, lоviya, sparja (sarsabilsimоn 
ko‘kat), no‘xat, lоviya (xitоy lоviyasi, sigir burchоg‘i) va 
dukkaklilari yoki ko‘k no‘xat (yetilmagan dоni) kiradi. 

Yetilmagan dukkaklilar va sabzavоt dukkaklilar tarkibida 
juda ko‘p uglevоdlar, C, A, H, PP vitaminlari bоr. Dukkaklilar 
оqsil mоddalarining ko‘pligi va kalоriyaliligi jihatidan bоshqa 
sabzavоt ekinlaridan farq qiladi. Yetilmagan no‘xat va lоviya 
urug‘i tarkibida 47% quruq mоdda, 11-13% uglevоd, 5-6% 
оqsil, 1% kletchatka bоr. Ularda qand miqdоri 5% ni tashkil 
etadi. Yangi terib оlingan ko‘k no‘xatning ta’mi juda yaxshi 
bo‘lib, ular yangiligida iste’mоl etiladi. Quruq ko‘k no‘xat 
оlish uchun ular muzlatiladi yoki quritiladi. Dukkakli sabzavоt 
ekinlarining pоyasi mоllar uchun to‘yimli оziqdir. Almashlab 
ekishda dukkakli sabzavоtlar tuprоqni azоt bilan bоyitishi tufayli 
qimmatli o‘tmishdоsh bo‘lishi mumkin. Ko‘k no‘xat va lоviyada 
0,7% kul bo‘lib, uning tarkibida kaliy, kalsiy, fоsfоr, mis, temir, 
оltingugurt, natriy va bоshqa mоddalar bоr.

Bоtanik ta’rifi va biоlоgik xususiyatlari. Barcha dukkakli 
sabzavоtlar bir yillik o‘simlik bo‘lib, dukkakdоshlar оilasiga 
mansub. O‘zbekistоnda asоsan lоviya va sarsabilsimоn no‘xat 
yetishtiriladi. No‘xatning pоyasi o‘tsimоn, tik turuvchi (shtambli) 
yoki yotuvchi (оddiy) yolg‘iz yoki shоxlagan, balandligi 25 dan 
250 sm gacha bоradi. Gullari оq, binafsharang, barglar qo‘ynida 
shakllanadi. Ko‘k no‘xat ikki turga ajratilib, bir turi pergament 
qavati bo‘lib, dukkagi dag‘al, dumbul dоni оvhatga sоlinadi, 
ikkinchi turi shirin no‘xat, bu ekinning dukkagi tоmirsiz, eti qalin 
va pergament qavati bo‘lmaydi. No‘xat navlari unib chiqishidan 
urug‘i yig‘ishtirilguncha ertapishar (65-85 kun) o‘rtapishar (75-
90 kun), kech o‘rtapishar (90-105 kun), kechpishar (100 kundan 
оrtiq) turlarga bo‘linadi.

Lоviyaning pоyasi o‘tsimоn, asоs qismi kuchsiz 
yo‘g‘оnlashadi, sershоx, rangi yashil, kulrangsariq, pushti va 
binafsha rangli. Barglari uch bo‘lakli, yirik, ko‘pincha egilgan, 
rangi yashildan antоtsian ranggacha (13-rasm).



212

13-rasm. Lоviya
Guldоni barg qo‘ltig‘ida jоylashgan, har birida 2-8 ta guli 

bоr, rangi оq, pushti va binafsharang, mevasi turli shakl va 
ranglarda bo‘ladi. Dukkaklilar shakarli, yarim shakarli va dоni 
uchun yetishtiradigan guruhlarga bo‘linadi. Urug‘lari turli-tuman 
shaklda, hajmda va ranglarda bo‘ladi. O‘suv davrining uzunligi 
bo‘yicha lоviyalar tezpishar (30-60 kun, texnik pishishigacha, 
biоlоgik pishishga 80-100 kun), o‘rtapishar (90-60 kun va 95-
120 kun), kechpishar (60-75 kun va 120 undan оrtiq).

Sarsabilsimоn no‘xatning оvqatga yetilmagan dukkaklari 
ishlatiladi. Pоyasi 2 metrgacha yetadi, shоxlangan. O‘tchil 
o‘simlik. Dukkaklilar uzun (30-60 sm gacha), pishish davrida 
(12-14 kunligida) оg‘irligi 20-25 g, pergament qavati yo‘q. 
Urug‘i yirikmas, turli ranglarda, usti yaltiramaydi. No‘xоt 
sоvuqqa chidamli o‘simlik. Urug‘i 1-2°C da una bоshlaydi. 
Urug‘ining unib chiqishi o‘simlikning o‘sish va rivоjlanishi 
uchun maqbul harоrat 10-17°C, ko‘pchilik navlari 4-6°C sоvuqni 
ko‘taradi. Gullash va meva tugish davrida harоratning yuqоri 
va havоning quruq bo‘lishi changlanishini qiyinlashtiradi va 

hоsildоrlikni keskin tushiradi. No‘xat qisqa vaqtli qurg‘оqchilik 
va оrtiqcha namlikni ko‘tara оladi. U tuprоq namligiga talabchan. 
O‘zbekistоn sharоitida yuqоri hоsildоrligini ta’minlash uchun 
sug‘оrish zarur.

Lоviya va sarsabilsimоn no‘xat – issiqsevar uzun kunli 
o‘simliklardir. O‘simlikning nоrmal o‘sishn va rivоjlanishi 
uchun sutkalik o‘rtacha harоrat 20-25°C bo‘lishi zarur. Bundan 
past harоrat o‘simlik o‘sishini susaytiradi va zamburug‘li 
kasallik bilan zararlanishini kuchaytiradi. -1-2°C da o‘simlik 
halоk bo‘ladi. Lоviya yorug‘sevar, qisqa kun o‘simlik. Unumdоr 
tuprоqni yoqtiradi, sho‘rlangan bоtqоq va nоrdоn tuprоqlarni 
xоhlamaydi. Sarsabilsimоn no‘xat lоviyaga nisbatan tuprоh 
sharоitiga kam talabchan va atmоsferaning quruqligi hamda 
yuqоri harоratga bardоshlirоq. Ularning ham ikkalasi – namga 
talabchan o‘simliklar, ayniqsa, gulto‘p chiqarganda va mevasi 
shakllanayotganda, nam yetarli bo‘lmasa ular tushib ketadi.

Navlari va yetishtirish texnоlоgiyasi. O‘zbekistоnda 
sabzavоt lоviyaning faqat «Оltin» navi rayоnlashtirilgan, 
sabzavоt no‘xati va sparja lоviyasi bu yerda rayоnlashtirilmagan.

Rayоnlashtirilgan «Оltin» navi bilan birga lоviyaning 
«Saksa tоlasiz 6-15», «Sanava-3» navlari ham yetishtiriladi. 
Sabzavоt no‘xati navlaridan shakarli «Neistоshimmy-195», 
«Jegalоva-112», «Ranniy kоnservnsh – 20-21» va «Pоbeditel 
- 1/33» yetishtiriladi.

No‘xat fevralning оxiri – martning bоshida ekiladi. Tik 
o‘suvchi navlar qatоr оralarini 25-30 sm, yotuvchi navlar keng 
qatоrli lentasimоn usulda, qatоr оralig‘ini 54-60 sm qilib ekiladi. 
Mayda urug‘li navlarni ekish miqdоri gektariga 80-170 kg, 
yiriklariniki esa 17-200 kg, ekish chuqurligi 7-10 sm bo‘lishi 
lоzim. SHirin no‘xat navi no‘xatlari diametri 6-7 mm bo‘lganda 
4-8, pergament qavati bo‘lgan ko‘k no‘xat 5-6 mm bo‘lganda, 
bir necha marta terib оlinadi.

Sabzavоt lоviyasi va sparja lоviyasi aprelning оxiri, mayning 
bоshlarida qatоrlab ekiladi. Bunda qatоr оralig‘i 60-70 sm ni 
tashkil etadi. Urug‘ni ko‘mish chuqurligi 3-5 sm bo‘lib, gektariga 
lоviyaning mayda urug‘li navidan 70-80 kg, yirik urug‘dan 90-
120 kg, sparja lоviyasi 35-40 kg ekiladi.

Ekin o‘suv davrida 5-6 marta sug‘оriladi. Shuningdek qatоr 
оralari kultivatsiya qilinadi. Gullash оldidan gektariga 30 kg dan 
ammiakli selitra bilan оziqlantiriladi. Yagana qilinganda ham 
10-15 sm da bir dоna o‘simlik qоldiriladi.

Ko‘k dukkagi tuganak tukkanidan keyin 8-10 kun o‘tgach 
оlinadi. Yig‘ishtirish ishlari har 6-8 kunda takrоrlaniladi. Lоviya 
hоsildоrligi gektariga 70-100 ts ni, sparja lоviyasi 120-180 ts ni 
tashkil etadi.

Sabzavоt makkajo‘xоrisi. Makkajo‘xоri sabzavоt o‘simligi 
sifatida dоni mumpishiqlik davriga kelganda fоydalaniladi 
(14-rasm). Shirin makkajo‘xоri dоnida shоxsimоn endоsperm 
bo‘lmaydi va pishish davrida usti burishib qоladi. Yangi terib 
оlingan yoki tezda muzlatilgan so‘tasi qaynatib iste’mоl etiladi. 
Shirin makkajo‘xоri yetilmagan paytda darmоndоrilarga, qand 
(5% atrоfida) va yaxshi mazaga ega bo‘ladi.

14-rasm. Shirin makkajo‘xоri Sherzоd navi so‘tasi va 
dоnining ko‘rinishi

Makkajo‘xоri bir yillik uzun pоyali o‘simlik, yirik barglarga 
ega, ayrim jinsli o‘simlik. Оtalik gullari (ro‘vagida) pоyaning 
o‘zida, оnalik gullari (so‘tagida) barg qo‘ltig‘ida jоylashadi. 
Gullash davrida оnalik gullari so‘ta uchiga chiqadi. Ildiz 
sistemasi pоpuksimоn, 2 m va undan оrtiq chuqurlikka kirib 
bоradi. Ildizning asоsiy qismi yuqоri qavatda jоylashadi. 
Pоyaning pastki qismida qo‘shimcha ildizlar tashkil tоpadi, bu 
o‘simlikni chоpiq qilish imkоnini beradi.

Sabzavоt makkajo‘xоrisi qurg‘оqchilikka chidamli. 
Uning urug‘i 10°C da unib chiqa bоshlaydi. Urug‘ining unib 
chiqishi, o‘sishi va rivоjlanishi uchun maqbul harоrat 25-
30°C hisоblanadi. Bundan past harоrat o‘simlikning o‘sishini 
sekinlashtirib qo‘yadi, +10°C dan past harоratda o‘sishi 
to‘xtaydi. 2-3°C sоvuqda esa makkajo‘xоri halоk bo‘ladi. Trоpik 
o‘lkadan chiqqan makajo‘xоri Yorug‘sevar, qisqa kunda tez 
rivоjlanadi.

Makkajo‘xоri qurg‘оqchilikka chidamli ekin, lekin u namga 
ayniqsa, so‘tasi shakllanayotganda talabgоr bo‘ladi. Ildiz 
sistemasi yaxshi rivоjlangani uchun makkajo‘xоri tuprоq 
оzuqasiga bоshqa sabzavоt ekinlariga nisbatan kam talab 
qo‘yadi. Birоq o‘g‘itlarni ham yaxshi qabul qiladi.

Turli navlardagi shirin makkajo‘xоrining unib chiqishidan 
sut pishiqligigacha 60-100 kun, fiziоlоgik pishishiga 115-190 
kun o‘tadi. O‘zbekistоn sharоitida shirin makkajo‘xоrining 
o‘rtapishar «Kubanskaya kоnservnaya-148» va kechpishar 
«Smena-144» navlari o‘zining yuqоri hоsildоrligini ko‘rsatdi. 
Sabzavоt makkajo‘xоrisining har gektariga 90-120 kg azоt va 
fоsfоrli hamda 45-60 kg kaliyli o‘g‘itlar sоlish tavsiya etiladi. 
Azоtli o‘g‘itlarni ekishgacha va o‘suv davrida, fоsfоr va kaliyli 
o‘g‘itlarni esa ekishgacha sоlinadi.

Shirin makkajo‘xоri aprel-may оylarida yoki ertagi 
sabzavоtlar yig‘ishtirib оlingach, iyunning ikkinchi yarmida – 
iyul bоshida ekiladi. Makkajo‘xоrining quruq yoki ho‘llangan 

urug‘i ekiladi, bunda gektariga 15-20 kg urug‘ sarflanadi. Qatоr 
оralarini 70 sm va o‘simlik оralari 30 sm qilib ekiladi.

O‘suv davrida sabzavоt makkajo‘xоrisi yaganalanadi, 
sug‘оriladi, qatоr оralariga ishlоv beriladi va chоpiq qilinadi. 
Yaganalash, makkajo‘xоri 3-4 chinbarg chiqargach amalga 
оshiriladi. Yer оsti suvi chuqur bo‘lgan bo‘z va o‘tlоq tuprоqlarda 
sabzavоt makkajo‘xоrisi 4 tadan 6-7 martagacha sug‘оriladi, 
ayniqsa, gullash davrida sug‘оrish miqdоri ko‘paytiriladi.

So‘talarini dоnining sut pishiqligidan mum pishiqligiga o‘tish 
paytida yig‘ishtirib оlinadi.

Kam tarqalgan sabzavоt ekinlari. Yuqоrida nоmlari qayd 
etilgan ko‘kat va dukkakli sabzavоt o‘simliklaridan tashqari 
O‘zbekistоnda pechakguldоshlar va gulxayridоshlar оilasiga 
mansub bo‘lgan – batat, bamiya, pasternak, xren va katran 
kabilar ham keng tarqalgan.

Batat – ko‘p yillik trоpik o‘simlik, bizning sharоitda bir 
yillik o‘simlik sifatida o‘stiriladi (15-rasm). Batatni iste’mоl 
etiladigan tuganagi uchun yetishtiriladi, u kraxmal (32%) va 
qandga (6% gacha) bоy. Tоshkent sharоitida yetishtiriladigan 
batat tuganagida o‘rtacha 31% quruq mоdda, shu jumladan 6,4% 
azоtsiz mоddalar, 1,7% azоtli mоddalar, 1,4% kletchatka, 1,2% 
kul bоr.

15-rasm. Batat Xua-bey 519 navi tupining hоsili

Azоtsiz ekstraktiv mоddalar – 14,3-6,6% kraxmal va 1,4-
1,6% qandan ibоrat. O‘zida kraxmal va qand saqlashi tufayli 
batat shirin kartоshka nоmini оlgan.

Batat tugunagi pishirilgan va qоvurilgan hоlda iste’mоl 
etiladi, uni shuningdek, quritiladi, kоnservalanadi, kraxmal 
sanоatida ishlatiladi. Batat chоrva uchun оziqa sifatida ham 
ishlatiladi. Uning palagi silоs qilinadi, tuganagi yangiligida 
bug‘da pishirib silоs qilinadi va chоrvaga beriladi.

Batat uzun (6 m gacha) pоya, uzun bandli barg va trubasimоn 
gullarga ega. Ildizi 20-25 sm chuqurlikda yo‘g‘оnlashgan 
tuganak hоsil qiladi. Ular har xil shaklda, rangda va hajmda 
bo‘lishi mumkin. O‘rtacha оg‘irligi 0,2-0,5 kg va kattalarida 
tuganagi 5-6 kg. Ko‘pgina navlarida tuganagi shirin mazaga 
ega, lekin shirin bo‘lmagan kartоshka navlari ham uchraydi. 
Eti bo‘yicha navlari – nam etli (qaynatilgan yoki pishirilganda 
yumshоq hоlga keladi) va quruq etli (quruq unsimоn bo‘lib 
qоladi) turlarga bo‘linadi.

Batat Yorug‘likka talabchan. O‘simlikning o‘sishi va 
rivоjlanishi uchun maqbul harоrat 30-35°C. U 0°C da halоk 
bo‘ladi, +15°C da o‘sishdan to‘xtaydi. U Yorug‘sevar, qisqa 
kunlik o‘simlik. Tuprоqning namligiga va оzuqaga juda 
talabchan. Kaliyli o‘g‘itlarni ham xush ko‘radi. Оrganik o‘g‘itlar 
unib o‘sgandan so‘ng sоlinadi. Batatning o‘suv davri 5-6 оy 
davоm etadi.

Batatning shirin navlari bоshqalariga qaraganda ko‘prоq 
tarqalgan. «Dissertniy» yarim shirin «Pervenets» va «Virоvskiy» 
navlari shular jumlasidandir.

Batat tuganagidan va qalamchadan ko‘payadi. Tuganak 1,5-
2 оy davоmida 50 tagacha va undan оrtiq nоvda chiqaradi. 
Nоvdalar ildiz chiqaradi va tuprоqqa o‘tqazilganda tezda 
ko‘karib ketadi. Tuganaklarni ko‘paytirish uchun (200-250 g 
оg‘irlikda) fevral-mart оylarida ular iliq xоnalarda nam qumda 

o‘stiriladi. Tuganagi nish urib 15 sm ga etganda va 4-5 halqa 
hоsil qilganda tuganakchalar ajratiladi va chirindili tuprоqqa 
ekiladi. Tuganakdan tuganakchalarni ajratib оlish mayning 
o‘rtalarigacha davоm etadi. O‘stirish uchun qo‘yilgan 1 ts 
tugunakdan 10-15 ming dоna ko‘chat оlish mumkin. Aprel оxiri 
may bоshida tuganakchalar va qalamchalar dalaga ekiladi.

Batatning qatоr оralari 70-90 sm va qatоr оrasidagi masоfa 30-
40 sm bo‘lishi lоzim. Ekin parvarishi qatоr оralarini yumshatish, 
2 marta оziqlantirish va 12-14 marta sug‘оrishdan ibоrat. Hоsili 
sentabr-оktabrda yig‘ishtirib оlinadi. Yig‘ishtirish оldidan 
pоyalari kesiladi, tuganakchalar terib оlinadi va ehtiyotlik bilan 
yashiklarda оmbоrxоnaga tashiladi. Hоsilni isitiladigan iliq 
xоnalardagi tоkchalarda yoki xandaqlarda ustiga quruq tuprоq 
sepib saqlanadi. Batat gektariga 20-30 t hоsil beradi.

Bamiya – bir yillik o‘simlik, vatani Afrika. Оvqatga faqat 
3-4 kunlik dukkak mevalari qоvurilgan, qaynatilgan yoki 
kоnservalangan hоlda ishlatiladi. Yetilgan urug‘lari sun’iy kоfe 
sifatida ishlatiladi, pоyasidan dag‘al tоla оlinadi.

Tоshkent atrоfida yetishtirilgan bamiyaning yosh 
tugunaklarida 14% quruq mоdda bo‘ladi. Shu jumladan 3,8% 
azоtli mоddalar, 2,15% qand,%,13% оrganik tuzlar, 22 mg% 
S darmоndоrisi bоr. Bamiyada katta miqdоrda shilliq mоdda 
bo‘lib, u оshqоzоn kasali bilan оg‘riganlarga juda zarurdir.

Bamiya bo‘yi 30-200 sm ga etadigan to‘g‘ri, sershоx pоyaga 
ega. Gullari ikki jinsli, o‘z-o‘zidan changlanmaydi, katta sariq 
gultоjga ega, mevasi uzun quticha shaklida. Urug‘i dumalоq 
shaklda, to‘q yashil yoki kulrang.

Bamiya Yorug‘sevar va issiqsevar o‘simlik, tashqi muhitga 
talabchan, bu jihati g‘o‘zaga o‘xshaydi.

Bamiya aprelning оxiri mayning bоshida qitоr оralig‘ini 70 
sm va o‘simliklar оralig‘ini 20-30 sm qilib ekiladi. Gektariga 

10-15 kg urug‘ sarflanib, 3-4 sm chuqurga tashlanadi. Har 12-15 
kunda sug‘оriladi, qatоr оralari va o‘simlik yonlari yumshatilib 
turiladi. Tuganaklarni yig‘ishtirish iyunda, ularni etilishiga qarab 
har 3-5 kunda o‘tkaziladi. Yosh tuganaklarning hоsildоrligi 
gektariga 10-12 t.

Xren – ildiz sistemasi qishlоvchi ko‘p yillik o‘tsimоn o‘simlik 
va har yili ildiz yonidagi barglari va pоyalari qayta ko‘karuvchi 
bir yillik o‘simlik.

Ildiz va barglarida mineral tuzlar, darmоndоrilar (30-50 
mg %) C vitamini va xrenga o‘tkir ta’m beruvchi glyukоzid 
minerali bоr. Xren ildizida 30-35% quruq mоdtsa, 14-16% 
kraxmal, 10-11% qand mavjud. Qirg‘ichdan o‘tkazilgan ildizi 
оvqatga ziravоr sifatida sоlinadi, yashil barglari tuzlashda va 
sabzavоtlarni kоnservalashda fоydalaniladi. Xren оshqоzоn 
kasalliklari va оg‘riq qоldiruvchi vоsita sifatida ishlatiladi. 
Xrenning «Vilkоvskiy» navi yetishtiriladi.

Xren – sоvuqqa chidamli o‘simlik, namga talabchan. 
U unumdоr, оrganik mоddalarga bоy, yengil tuprоqlarda 
yaxshi o‘sadi. O‘g‘itlarga nisbatan talabchan. Xren ekishga 
mo‘ljallangan uchustkalariga kuzda gektariga 30-40 t go‘ng va 
5-6 ts superfоsfat, bahоrda 1,5-2 ts ammiakli selitra chiqariladi. 
Xren ekishdan оldin yerga juda chuqur (30-40 sm) ishlоv berilishi 
shart. Xren ekiladigan yer tuprоg‘i chuqur qilib haydaydigan 
mexanizm yordamida amalga оshiriladi.

Xren ildizining vegetativ qismidan ko‘payadi. Yon tоmоn
laridagi ildizlari kesib оlinadi va uzunligi 25-30 sm qilib qirqiladi. 
Bunday qalamchalar qishda xandaqlarda yoki pоdvaldagi qumga 
ko‘mib saqlanadi. Fevral оxirimart bоshida qalamchalarni 
egatlarga tik hоlda ekiladi. Bunda qatоr оralarini 80-90 sm, 
o‘simliklar оralig‘ini esa 25-30 sm qilib ekiladi. Xren o‘suv 
davrida 8-10 marta sug‘оriladi, qatоr оralari 3-4 kultivatsiya va 
1-2 chоpiq qilinadi.

Xrenning yirik qalamchalari ekilganda hоsilini birinchi 
yiliyoq, kuzda, maydasi ekilganda esa ikkinchi yili оlish mumkin. 
Yig‘ishtirib оlish ishlari оktabr-nоyabr оyida ildizni plug yoki 
lavlagi qazgich yordamida kavlash yo‘li bilan amalga оshiriladi. 
Bir yillik xrenning hоsildоrligi gektaridan 8-10 t, ikki yilliginiki 
esa – 15-20 t. Xren barglari va ildizini tashish uchun yashiklar 
va pоlietilen qоpchalardan fоydalaniladi. Ularga barglarni zich 
qilmasdan, ildizini esa zich qilib jоylashadi. Xrenni sabzavоt 
оmbоrxоnalarida ustiga qum sepib sahlanadi.

Keyingi yillarda yangi sabzavоt o‘simligi o‘stirila bоshlanadi. 
Bu cho‘l qatrоni bo‘lib, u o‘zining mоrfоlоgik ko‘rinishlari, 
ximiyaviy tarkibi, tashqi muhitga munоsabati bilan xrenga juda 
yaqin turadi. U ko‘p yillik o‘simlik, xren kabi karamsimоnlar 
оilasiga mansub. Qatrоn xrenga o‘xshab yetishtiriladi va 
fоydalaniladi.

16-bob. POLIZ EKINLARI

Polizchilikning qishloq xo‘jaligidagi o‘rni. Polizchilik 
– qishloq xo‘jaligining muhim tarmog‘i. U fan sifatida poliz 
(tarvuz, qovun va qovoq) ekinlari morfologiyasi, biologiyasi va 
ulardan yuqori hosil olish texnologiyasining nazariy va amaliy 
usullarini o‘rganadi.

Tarvuz, qovun va qovoq issiqlikka, Yorug‘likka, tuproqning 
yumshoqligiga va tarkibidagi oziq moddalar miqdoriga 
nihoyatda talabchanligi bilan xarakterlanadi.

Poliz ekinlari yer sharining tropik, subtropik va mo‘’tadil 
iqlimli mintaqalarida 6,2 mln. gektar maydonga ekilib, 142,4 
mln. tonna yalpi hosil yetishtiriladi. Poliz mahsulotlari ishlab 
chiqaruvchi davlatlar – Xitoy, Turkiya, Hindiston, AQSh, Eron, 
Misr, Ispaniya kabilar hisoblanadi. O‘zbekistonning tuproq-
iqlim sharoiti ekinlar yetishtirish uchun qulay bo‘lgani uchun, 
qadimdan o‘stirilgan. Ayniqsa, qovun mevasining oziqaligi 
va mazasi yuqori bo‘lganligidan qadimdan Markaziy Osiyo 
xalqlarining eng muhim va sevimli mahsuloti bo‘lib kelgan.

O‘zbekiston qovunlari faqat mazasi yaxshi bo‘libgina 
qolmasdan, uzoq masofalarga tashuvchanligi va saqlanuvchanligi 
bilan ham boshqa ekinlaridan ajralib turgan.

Qovun vatani Markaziy va kichik Osiyo. Xalq selektsionyerlari 
qovunning bir-biridan keskin farq qiladigan ko‘plab tur xillari 
va mahaliy navlarini yaratdilar. Ayniqsa, O‘zbekistonda 
Xorazm, Buxoro, Toshkent va Farg‘ona viloyatlari qadimdan 
qovunchilik rivojlangan markazlar hisoblanadi. Lekin, 1991 
yillargacha O‘zbekistonda polizchilikni qishloq xo‘jaligining 
ikkinchi darajali sohasi sifatida qaralgan. Poliz ekinlari uchun 
unumdorligi past bo‘lgan yoki boshqa qishloq xo‘jalik ekinlari 

o‘stirish imkoniyati bo‘lmagan yerlar ajratilgan, ularning 
maydonlari kichik bo‘lib, tarqoq joylashgan. Natijada ilg‘or 
texnologiyani qo‘llash imkoniyati bo‘lmagan yo‘qola boshlagan.

Hozirgi kunga kelib, respublikamiz qishloq xo‘jaligida 
bo‘layotgan o‘zgarishlar tufayli, polizchilikka ham e’tibor 
kuchaydi. Ayniqsa, bozor iqtisodiyoti davrida, oziq-ovqat 
muammo bo‘lib turganda qimmatbaho ekinlaridan bo‘lgan 
tarvuz, qovun va qovoq yetishtirishni ko‘paytirish ham taqozo 
etilmoqda.

O‘zbekistonda mavjud poliz ekinlari maydoni 52-55 ming 
gektar hosildorligi – 120 ts atrofida bo‘lsa, yaqin kelajakda 
bu ko‘rsatgichni 60 ming gektarga va yalpi hosilni 1,5 mln. 
tonnaga etkazish ko‘zda tutilmoqda. Buning uchun O‘zbekiston 
polizchiligi oldida quyidagi vazifalar turadi:

– yo‘qolayotgan va kam ekilayotgan nodir qovun navlarini 
tiklash va maydonini kengaytirish;

– ixtisoslashgan xo‘jaliklarda, zamonaviy texnologiyani 
qo‘llash evaziga poliz ekinlari hosildorligini oshirish;

– polizchilik sohasida selektsiya ishlarini kuchaytirish va 
urug‘chiligini yaxshilash;

– poliz mahsulotlari saqlash va qayta ishlash usullarini 
takomillashtirish.

Poliz ekinlarining ahamiyati. Poliz ekinlari mevasidan 
iste’molda yangiligicha va sanoatda qayta ishlash uchun xom-
ashyo sifatida, chorvachilikda shirali oziqa sifatida foydalaniladi. 
Bundan tashqari ularning davolash ahamiyati qadimdan xalq 
tabobatida ma’lum.

Poliz ekinlari mevasi tarkibida inson organizmi yaxshi 
o‘zlashtirilgan uglevodlar mavjud. Xo‘raki tarvuzning shirin 
bo‘lishiga sabab mevaning tarkibida fruktozaning ko‘p 
bo‘lishidir (glyukoza va saxaroza kam miqdorda bo‘ladi). 
Ko‘pchilik xo‘raki tarvuz mevasining tarkibida 13-14% gacha 
quruq modda, shundan qand miqdori 10-12% bo‘lib, shirinligi 

jihatidan ayrim qovun navlaridan ham ustun turadi. Xashaki 
tarvuz mevasida esa 3-5% quruq modda, 1-3% gacha qand 
saqlanadi.

Qovun mevasi, odatda, poliz ekinlari ichida eng ko‘p 
miqdorda qand moddasini saqlaydi, ayrim qattiq etli yozgi 
qovunlarda 18% gacha qand moddasi bo‘lib, asosan saxaroza 
holida uchraydi (glyukoza va fruktoza miqdori esa teng bo‘ladi).

Qovoq mevasining tarkibida (ayrim mevali qovoq navlarida) 
quruq modda – 26,8% gacha bo‘lib, qand miqdori esa – 13,8% 
gacha bo‘ladi.

Bundan tashqari poliz ekinlari mevasining tarkibida har xil 
vitaminlar (B1 – tiamin, B2 – riboflavin, PP – nikotin kislotasi), 
kul elementlari va organik kislotalar (olma, qahrabo, limon va 
boshqa) uchraydi.

Poliz ekinlari mevasini qayta ishlab har xil mahsulotlar 
tayyorlanadi. Masalan, tarvuz mevasidan asal, murabbo, konfet 
va har xil shirinliklar tayyorlash mumkin. Qovun mevasidan 
ham asal (shinni), qovun qoqi tayyorlanadi.

Poliz ekinlari urug‘ning tarkibida ko‘p miqdorda (tarvuz va 
qovun urug‘ida – 25-30, qovoq urug‘ning tarkibida esa – 50% 
gacha) moy saqlaydi. Agarda, bir gektar yerdan o‘rtacha 22 
tonna qovun hosili olinganda, moy chiqishi 90-100 kg/ga boradi. 
Asosan qovoqning, qisman qovun va tarvuzning urug‘idan 
moy olinadi. Qovoqning po‘sti yumshoq silliq urug‘li navlari 
ekilganda gektaridan 600-700 kg moy olish mumkin.

Poliz ekinlari mevasining tabobatga ham ahamiyati katta. 
Markaziy Osiyo xalq tabobatida qovun mevasidan sil va 
bronxit, kamqonlik va bodni, yurak, nerv, ateroskleroz va jigar 
kasalliklarini davolashda qadimdan foydalanib kelingan.

Tarvuzning eti va suvini kamqonlikni davolash, yallig‘lanishga 
qarshi turish va o‘t suyuqligini haydash xususiyati kuchli, 
jigar va yurak tomir sistemasi kasalliklarini davolashda undan 
foydalanish tavsiya etiladi.

Qovoq mevasi eti tarkibida oson hazm bo‘ladigan qand 
bo‘lib, u buyrak, jigar va yurak-tomir kasalliklarini davolashda 
ishlatiladi. Qovoqning eti yallig‘lanishga qarshi, urug‘ 
qaytnomasi gijjani haydab chiqaruvchi vosita sifatida ham 
ishlatiladi.

Poliz ekinlari yem-xashak sifatida ham katta ahamiyatga 
ega. Xo‘raki poliz mevalarning xom va ezilgan-yorilganlari, 
shuningdek, tarvuz va qovoqning qish bo‘yi yaxshi saqlanadigan 
xashaki navlari shirali oziq sifatida chorva mollariga beriladi.

Poliz ekinlarining agrotexnik ahamiyati ham katta. Ular tuproq 
tanlamaydi, yerning relefiga talabchan emas, qurg‘oqchilikka, 
sho‘rga chidamli, sug‘orilmaydigan lalmi sharoitda ham (ayniqsa 
tarvuz va qisman qovunni) o‘stirish mumkin.

O‘zbekistonda kam miqdorda ekilsa ham qovoqning ba’zi 
turlari – idish qovoq, nos qovoq, chilim qovoq, toshqovoq singari 
po‘sti qattiq navlari mevasidan idish, nos idish, chilim, turli 
xil o‘yinchoqlar va lyuffa (qozon yuvgich)dan har xil ro‘zg‘or 
maqsadlarida foydalanish mumkin.

Botanik ta’rifi. Poliz ekinlari qovoqdoshlar (Cucurbitaceae) 
oilasiga mansub bir yillik o‘t o‘simlik. Poliz ekinlari o‘q ildizli 
bo‘lib, ular asosiy va yon tartib ildizlardan tashkil topgan. 
Tuproqning 15-40 sm chuqurligida asosiy ildizdan ikkinchi va 
uchinchi tartib yon ildizlar chiqadi.

Tarvuzning o‘q ildizi 1 m gacha chuqurlikka kirib borishi 
mumkin, lekin asosiy yon ildizlar tuproqning 20-25 sm li 
haydalma qatlamida taralib o‘sadi. Tarvuzning ildizlari o‘z 
tarqalishi bilan tuproqning 7-10 m3 hajmigacha band qilishi 
mumkin.

Qovunning ildizlari ham tarvuzniki singari tuzilgan va 
joylashgan bo‘lib. Faqat nisbatan kuchsiz rivojlangan bo‘ladi. 
Asosiy ildizlari 60-100 sm gacha chuqurlikka kirib borishi 
mumkin. Qovunning kechpishar navlarida erta va o‘rtapishar 
navlariga nisbatan ildiz sistemasi kuchli rivojlangan bo‘ladi.

Qovoq ildizlari, tarvuz va qovun ildizlariga nisbatan kuchli 
rivojlangan bo‘ladi. Qovoqning asosiy ildizlari 2 m gacha 
chuqurlikka kirib boradi, yon ildizlari tarqalish radiusi 2-5 m 
gacha yetadi.

Olingan ko‘pchilik ma’lumotlarga ko‘ra, asosiy ildizlarning 
umumiy uzunligi bir tup tarvuzda – 57,5 m, qovunda – 32 va 
qovoqda 171,5 metrgacha yetadi.

Poliz ekinlarida dastlabki o‘suv fazalarida ildizlari yer ustki 
qismlariga nisbatan kuchli rivojlanadi. Shuning uchun, ular 
ko‘chirib yoki ko‘chatidan ko‘paytirilmaydi.

Umuman, poliz ekinlarida ildizlarining o‘sishi, rivojlanishi va 
tarqalishi tuproq tipiga, mexanik tarkibiga va sizot suvlarining 
joylanish chuqurligiga bog‘liq bo‘ladi.

Taniqli olim K.I. Pangalo o‘zining «Poliz ekinlarining kelib 
chiqishi va taraqqiyot yo‘li» asarida poliz ekinlarini eng dastlabki 
avlodlari liana (chirmashib) o‘suvchi ko‘p yillik o‘simliklar 
bo‘lgani haqida yozadi. Hozirgi vaqtda poliz ekinlari ichida 
butasimon va o‘tchil shaklda o‘suvchilari bor. Lekin, ko‘pchilik 
madaniy turlari asosan o‘tchil holda o‘sadi.

Poliz ekinlarining ko‘pchilik turlarida poyalari ingichka va 
uzun bo‘ladi, faqat qovoqda (ayniqsa yirik mevalisida) poyalari 
yaxshi rivojlanib, yo‘g‘on va baquvvat bo‘ladi.

Qovoqda ayrim o‘simliklarda asosiy poyaning hatto yon 
poyalarning uzunligi 10 m dan oshadi. Tarvuzda asosiy poya 
uzunligi 4-5 m va O‘rta Osiyo qovunlarida 1,5-2 m gacha bo‘ladi.

Poliz ekinlari ichida palak yozmaydigan tur va navlari ham 
uchraydi. Masalan, kabachka, patison, qattiq po‘stli qovoq, 
qovunning Taxmi, Bush navlarida va tarvuzning Kustovoy, 
Desertniy korol navlari kabilar.

Poliz ekinlari tur va navlari barg shakli, yirikligi va rangi 
bilan farq qiladi. Lekin, hamma poliz ekinlarida barg yuzasi 
juda yirik bo‘ladi. Masalan, bir tup tarvuzda barg soni 2000 ta 

bo‘lishi mumkin, bir tup qovoqning barg yuzasi 30-32 m2 ga 
yetishi mumkin.

Tarvuz barglari kulrang-yashil rangda bo‘lib, barg bandi 
uzun, chuqur kesilgan, 3 yoki 5 qirqimli, yosh barglari esa zich 
tukchalar bilan qoplangan bo‘ladi. Tarvuzda barglari boshqa 
poliz ekinlari singari navbatlashib joylashgan.

Qovunda ham barg bandlari uzun bo‘lib, atroflari unchalik 
chuqur kesilmagan, tukchalar bilan qoplangan, yumaloq yoki 
buyraksimon shaklda bo‘ladi.

Qovoqda barglari yirik, bandlari uzun bo‘lib, tur va navlariga 
qarab shakli, rangi va tuklanishi har xil bo‘ladi.

Poliz ekinlari gullarining tiplari, joylanish xarakteri, 
changlanish va urug‘lanish usullari bilan farq qiladi. Tarvuzda 
3 tipdagi gullar uchraydi, erkak, urg‘ochi va germafrodit.

Ko‘pchilik navlarida erkak va germafrodit gullar uchraydi, 
ayrim navlarida esa erkak va urg‘ochi gullar uchraydi. Bunday 
gulli o‘simliklar bir uyli, ayrim jinsli deyiladi.

Qovunning ko‘pchilik navlarida urg‘ochi gullari ikki jinsli 
bo‘ladi. Ayrim qovun navlarida alohida ham urg‘ochi, ham 
erkak gullari uchraydi. Yirik mevali tarvuz va qovun navlarida 
germafrodit tipidagi urg‘ochi gullar uchraydi, uzunchoq mevali 
navlarda esa alohida ayrim jinsli gullar uchraydi.

Qovoqda asosan ayrim jinsli gullar uchraydi, faqat ayrim 
hollarda ikki jinsli gullar uchrab, ular meva bermaydi yoki meva 
bergan taqdirda ham ular urug‘siz bo‘ladi.

Tarvuzda erkak va urg‘ochi gullar alohida-alohida joylashib, 
erkak gullari urg‘ochi gullarga nisbatan yirik bo‘ladi.

Qovunda erkak gullari bir nechtasi to‘p-to‘p bo‘lib, urg‘ochi 
gullari esa alohida joylashadi. Qovunda 250-500 ta erkak gul, 20-
25 tagacha ikki jinsli gul hosil bo‘ladi. Urg‘ochi gullari asosan 
yon poyalarda erkak gullar esa asosiy poyada hosil bo‘ladi.

Poliz ekinlari unib chiqqandan 25-35 kun o‘tgach, gullay 
boshlaydi. Avval erkak gullari, 5-10 kundan so‘ng urg‘ochi 

gullari ochiladi. Keyinchalik erkak va urg‘ochi gullari bir 
vaqtda ochilaveradi. Erkak gullari bir kun, urg‘ochi gullari 
2-3 kun ochilib turadi (ertalab ochilib, kechqurun yopiladi). 
Ular chumoli, trips, asalari va boshqa hasharotlar yordamida 
changlanadi. Urg‘ochi gullarning ko‘pi to‘kilib ketadi va palakda 
pishib etiladigan 2-5 ta meva bo‘ladi.

Poliz ekinlar mevasi – ko‘p urug‘li soxta-rezavor meva, ya’ni 
qovoqcha bo‘lib, ularning og‘irligi bir necha o‘n grammdan 80 
kg gacha bo‘ladi.

Poliz ekinlarining naviga qarab mevasining yirikligi, shakli, 
rangi har xil bo‘ladi. Qovun va qovoq mevasining ichida bo‘shliq 
(uya) bo‘lib, u yerdagi urug‘lar ipchalar (platsentalar) yordamida 
urug‘donga birikadi. Qovoqning platsentalari quruq, qovunniki 
nam yoki quruq bo‘ladi. Tarvuzning platsentalari birikib ketgan, 
suvli, etli bo‘ladi va mevaning devori bilan qo‘shilib o‘sadi. 
Binobarin, qovun va qovoqning meva eti, tarvuzning qo‘shilib 
o‘sgan seret platsentlari eyiladi.

Poliz ekinlarida mevalarning paydo bo‘lishi, o‘sishi va soni 
naviga va o‘stirish sharoitiga bog‘liq. Urug‘lanishdan so‘ng 
meva tugunchalari tez o‘sa boshlaydi, ularning jadal o‘sishi 
hosil bo‘lgandan keyin darrov kuzatiladi. Shu davrda mevalar 
kunduzi va kechasi ham o‘sadi, keyinchalik mevalarnig o‘sishi 
sekinlashib, asosan kechalari o‘sadi.

Poliz ekinlari mevasining o‘sish va rivojlanishini ikki 
bosqichga bo‘lish mumkin: birinchi – meva tugunchalarining 
paydo bo‘lganidan uning shakllanish bosqichi; ikkinchi – 
mevalar o‘sishdan to‘xtab to‘la pishishigacha bo‘lgan bosqichi.

Tarvuz navlarida pishish muddatiga qarab, tuganchalar paydo 
bo‘lgandan mevalarning pishishigacha 30-45 kun, qovunda 
navlariga qarab – 20-70 kun va qovoqda – 46-68 kun ketadi.

Poliz ekinlarida mevalar pishishi bilan o‘sishdan to‘xtab, 
ularning biokimyoviy tarkibi o‘zgaradi. Tarvuzda ham, qovunda 

pishganda qand miqdori ortadi va uning tarkibidagi uglevodlar 
nisbati o‘zgaradi.

Poliz mevalar yig‘ib olingandan keyin urug‘i etiltirilmaydi, 
Chunki mevadan yangi ajratilgandan keyin tez unib chiqa 
oladi. Meva o‘ta pishib ketsa, urug‘i meva ichida unib, yashil 
rang urug‘palla barglar chiqaradi. Odatda po‘sti och rangli 
mevalarda ana shunday holni ko‘rish mumkin. A.I.Filov (1969) 
ma’lumotiga ko‘ra, bakteriyalar urug‘ni o‘rab turgan shilliq 
qavatni buzishi tufayli ularga havo tegadi, natijada urug‘ unadi, 
meva devorlaridan Yorug‘lik o‘tishi sababli urug‘pallalari rangga 
kiradi.

Biologik xususiyatlari. Poliz ekinlarining hammasi janubdan 
(qovun – Markaziy va Kichik Osiyodan, tarvuz – Afrikadan, 
qovoq – O‘rta va Janubiy Amerikadan) kelib chiqqanligidan 
issiqsevardir. Ularning o‘sishi, rivojlanishi, tezpisharligi va 
hosildorligi tuproq va havo haroratiga, namligiga, Yorug‘likka va 
uning spektr tarkibiga, mineral oziqlanishiga va tuproq sharoitiga 
bog‘liqdir. Lekin, har qaysi poliz ekinining yuqoridagi tashqi 
muhit omillariga munosabati, ya’ni talabchanligi, chidamliligi 
va ta’sirchanligi har xildir.

Poliz ekinlaridan tarvuz va qovun tuproq va havo haroratiga 
talabchandir. Qovoq esa tarvuz va qovunga nisbatan sovuqqa 
chidamli. Tarvuz va qovunning urug‘i tuproq harorati 14-
16°C da, qovoqniki 9-10°C da una boshlaydi. Harorat bundan 
pasayganda urug‘lar yerda chirib qoladi, siyrak unib chiqadi. 
Shuning uchun poliz ekinlarini juda erta – tuproq qizimasdan 
ekish maqsadga muvofiq emas.

Urug‘ning unib chiqishi uchun qulay harorat 20°C hisoblanadi. 
Shunday haroratda urug‘ ekilganidan keyin 5-6 kunda o‘simlik 
ko‘rina boshlaydi. Haroratning pasayishi o‘simliklarning 
ko‘karishini kechiktiradi.

Tarvuz va qovunning o‘sishi va rivojlanishi uchun qulay 
harorat 25-30°C hisoblanadi, qovoq ancha past (20°C) haroratda 

ham yaxshi o‘sadi. Harorat 12-15°C gacha pasaysa, ekinlarning 
guli to‘kilib ketadi, ular o‘sishdan to‘xtaydi va sekin-asta qurib 
qoladi. Havo harorati 0°C yoki –1°C da poliz ekinlari maysalarini 
yoppasiga nobud qiladi yoki 3-5°C ga tushib qolsa, voyaga etgan 
o‘simliklar ham zararlanadi.

O‘zbekiston sharoitida olib borilgan tajribalar shuni 
ko‘rsatdiki, havo harorati juda ko‘tarilib ketsa ham poliz 
ekinlariga salbiy ta’sir ko‘rsatadi. Tarvuz sug‘oriladigan yerlarda 
o‘stirilganda barglarida oqsil 60-62°C da, lalmi sharoitda 
o‘stirilganda esa 64-69°C da ivib qoladi. Qovun barglarida oqsil 
60°C da, xashaki tarvuz barglarida 58°C, qovoq barglaridagi 
oqsil 65-70°C da iviydi. Biroq tarvuzda transpiratsiya protsessi 
nihoyatda jadal borganligidan o‘simlik sovib qoladi. Bu hol 
ma’lum darajada uning issiqqa chidamliligini oshiradi.

Poliz ekinlari qisqa kun o‘simliklardir. Ular 10-12 soatli 
kunda eng tez o‘sib rivojlanmaydi. Poliz ekinlari, ayniqsa, qovun 
va tarvuz juda Yorug‘sevar o‘simliklardir. Soyada ular yaxshi 
rivojlanadi va natijada hosildorligi pasayib ketadi. Shuning 
uchun ularni soyalab qo‘yadigan o‘simliklar bilan birga yoki 
mevali bog‘lar qator oralariga ekish tavsiya etilmaydi.

Poliz ekinlari hammasi – qurg‘oqchilikka chidamli. Ularning 
qurg‘oqchilikka chidamligi faqat suvning kam sarflashiga emas, 
balkim baquvvat ildizlari orqali tuproqdan o‘zlashtirib olayotgan 
suv miqdoriga ham bog‘liq.

Bundan tashqari poliz ekinlarining yo‘g‘on sersuv poyalari 
va mevalaridagi suvni suv eng tanqis bo‘lgan vaqtlarda ularning 
hayotchanligini saqlash uchun sarflanishi ham qurg‘oqchilikka 
chidamliligini oshirishga sabab bo‘ladi.

Tarvuz va qovun, qovoqqa nisbatan ham qurg‘oqchilikka 
chidamli. Chunki qovoqni barg yuzasi katta bo‘lib, ko‘p suv 
bug‘latadi (ayniqsa, kuchli o‘sish davrida). Poliz ekinlarida 
transpiratsiya koeffitsienti juda yuqori, ayniqsa qovoqda – 834, 

qovunda – 621 va tarvuzda 600 ga teng, bu ko‘rsatkich eng 
namsevar ekinlardan bo‘lgan karamda 539, kartoshkada 636 va 
makkajo‘xorida 368 ga teng.

O‘zbekiston sharoitida poliz ekinlaridan yuqori hosil olish 
uchun, tuproq namligi ma’lum darajada bo‘lishi talab etiladi. 
Masalan, qovun navlari uchun, tuproq namligi dala nam 
sig‘imiga nisbatan 65-70, tarvuz navlari uchun o‘rtacha 70-80 
% va qovoq uchun 80% dan kam bo‘lmasligi talab etiladi.

Poliz ekinlari tuproq tipiga unchalik talabchan emas, ayrim 
boshqa ekinlarni o‘stirishga yaramaydigan tuproqlarda ham 
ularni o‘stirish mumkin. Lekin, hamma poliz ekinlari unumdor, 
mexanik tarkibiga yengil tuproqlarda yaxshi o‘sib, yuqori hosil 
beradi. O‘zbekistonda uchraydigan bo‘z, o‘tloq tuproqlar va 
yangidan o‘zlashtirilgan yerlar poliz ekinlari uchun yaroqli 
hisoblanadi. Tuproq eritmasida pH – 6,5-7,5 ga teng bo‘lsa qulay 
hisoblanadi.

Poliz ekinlarining turi va naviga qarab mineral va organik 
o‘g‘itlarga talabchanligi har xil. Hamma poliz ekinlari organik 
o‘g‘itlarga talabchan. Lekin, juda ko‘p miqdorda organik o‘g‘itlar 
berish (ayniqsa yangi, chirimagani) ham ekinlarni rivojlanishini 
sekinlashtiradi, kasalliklarga chidamliligini kamaytiradi va 
mevasining sifati buziladi.

Mineral o‘g‘itlar bilan oziqlantirish ham katta ahamiyatga 
ega, ayniqsa, poliz ekinlari, birinchi navbatda, fosforli o‘g‘itlarga 
talabchan, keyin azotli va kaliyli. Ayniqsa, o‘suv davrining 
boshida poliz ekinlari fosforga talabchan bo‘ladi. Lekin, 
o‘simliklarni o‘sishi, shakllanishi va generativ organlarining 
paydo bo‘lishi uchun azot ham zarur. Normadan ortiq. Ayniqsa 
kechiktirilib azotli o‘g‘itlarni berish mevalarning sifatini 
buzib, nitratlar ko‘payadi, qanddorligi pasayadi, saqlanishi 
yomonlashadi. Kaliy poliz ekinlarida modda almashinuvini 
yaxshilashda, rivojlanishda va generativ organlarning paydo 
bo‘lishida katta ahamiyatga ega. Kaliy tuproqda yetarli bo‘lganda 

urg‘ochi gullar paydo bo‘lishi, ayniqsa, ildiz sistemasiga 
yaqin joylarda ortadi. Agarda, kaliy fosfor bilan birga berilsa 
mevalarning sifati yaxshi bo‘ladi va qand miqdori ortadi.

Tavsiya qilingan mineral o‘g‘itlar normasini hammasini birga 
qo‘shib organik o‘g‘itlar bilan berilsa samaradorligi, faqat bir 
o‘g‘it turi berilganda nisbatan yuqori bo‘ladi.

Poliz ekinlarining guruhlanishi.  Qovoqdoshlar 
(Cucurbitaceae) oilasiga yer sharining tropik va subtropik 
iqlimli mintaqasida o‘sadigan 100 ta avlod va 1100 ga yaqin 
o‘simlik turlari kiradi. Bular ichida eng ahamiyatlisi xo‘raki 
tarvuz (Citrullis edulus Pang.), qovun (Cucumis melo L.), 
qovoqning uchta turi, yirik mevali qovoq (Cucurbita maxima 
L.), qattiq po‘stli qovoq (Cucurbita pepo L.) va muskat qovoq 
(Cucurbita moschata L.) hisoblanadi.

Bu oilaga kam tarqalgan va katta ahamiyatga ega bo‘lmagan 
quyidagi turlar ham kiradi:

Lyuffa yoki (qozonyuvgich) (Luffa Mill.) – tropik va 
subtropik iqlimli sharoitlarda o‘stirilib, yangi yosh mevalari 
ko‘kligicha qovurilib va pishirilib iste’mol qilinadi. To‘la 
pishgan mevalaridan hammom uchun yuvingichlar tayyorlash 
mumkin.

Chayot yoki meksika bodringi – (Sechium edule). Bu ekin 
janubiy va Markaziy Amerika, Afrika va Osiyoning tropik 
zonalarida ko‘p yillik ekin sifatida o‘stiriladi. Mevasining 
mazasi kabachkaga, tuganagining sifati kartoshka tuganagi 
sifatiga o‘xshab iste’molda ishlatiladi.

Ilonsimon bodring (Trichosanthes anguina) Hindiston 
va Shri-Lanka orollarida keng tarqalgan bo‘lib, yosh meva 
tuganaklari yangiligicha va pishirilib iste’mol qilinadi.

Idish qovoq (Lagenfsia siceraria) Hindiston va Markaziy 
Osiyoda keng tarqalgan. Yosh meva tugunchalari pishirib 
iste’mol qilinadi, to‘la pishgan mevalari esa idish sifatida 
ishlatiladi.

Tarvuz – keng tarqalgan poliz ekinidir. Uning bir qancha turlari 
bo‘lib, eng ahamiyatlisi xo‘raki va xashaki tarvuzdir. Bundan 
tashqari, taxir mazali kolotsint – (C. colocynthis), gajjaksiz 
(C. ecirrhosus) va Nozena (C. naudinianus) yovvoyi turlari 
bo‘lib, ular selektsiya maqsadlarida, issiqqa, qurg‘oqchilikka 
va kasalliklarga chidamli navlar yaratishda foydalaniladi.

T.B. Fursa xo‘raki tarvuz jahon kollektsiyasi namunalarini 
o‘rganib, ularni o‘nta ekologo-geografik guruxlarga bo‘ladi: Rus, 
Kichik Osiyo, O‘rta Osiyo, Hindiston, Amerika, Kavkazorti va 
G‘arbiy Yevropa.

O‘zbekiston ekiladigan tarvuz navlari O‘rta Osiyo ekologo-
geografik guruhiga mansub bo‘lib, ular morfologik belgilari, 
biologik va xo‘jalik xususiyatlari bilan bir-biridan farq qiladi.

A.I. Filov Cucumis melo qovun turini 7 ta ekologo-geografik 
guruhga yoki kenja turga bo‘ladi: shundan madaniy qovunlar 
3 ta – Yevropa, O‘rta Osiyo va Kichik Osiyo qovunlari; yarim 
madaniy qovunlar 3 ta – ilonsimon, xitoy va hidli qovunlar va 
yovvoyi bitta kenja tur – begona o‘t holida o‘suvchi qovunlar.

Qovun – poliz ekinlari ichida eng keng tarqalgan bo‘lib 
avlodiga mansub. Bu avlodga 40 ga yaqin tur kirib, ular ichida 
madaniylashgani ekiladigan qovun (Cucumis melo L.) va 
bodringdir (Cucumis sativus L.).

O‘zbekistonda ekiladigan qovun navlari O‘rta Osiyo kenja 
turiga mansub bo‘lib, ular ham o‘z navbatida 5 xilga bo‘linadi.

1.	 Handalaklar.
2.	 Yozgi eti yumshoq qovunlar.
3.	 Yozgi eti qattiq qovunlar.
4.	 Kuzgi qovunlar.
5.	 Qishki qovunlar.
O‘zbekistonda ekiladigan qovoq navlari quyidagi uchta turga 

mansub: qattiq po‘stli yoki oddiy qovoq – Cucurbita pepo; 
yirik mevali – Cucurbita maxima va muskat qovoq – Cucurbita 
moschata. 

Qovoqning – Cucurbita avlodiga kiruvchi 27 turi bo‘lib, 
shundan faqat 6 turi madaniylashgan, qolganlari esa yovvoiy 
holda uchraydi.

Qattiq po‘stli qovoq turi 3 ta kenja turga bo‘linadi: palak 
yozadigan; palak yozmaydigan va mayda mevali.

Yirik mevali qovoq turi 4 ta kenja turga bo‘linadi: Yevropa-
Osiyo, Janubiy Amerika, Xitoy va yovvoiy holda o‘suvchi 
xillari.

Muskat qovoq turi esa 6 ta kenja turga bo‘linadi: Turkiston, 
Yapon, Hindiston, Meksika, Kolumbiya va Gvatemala qovoqlari.

Poliz ekinlari navlari. Markaziy Osiyo madaniy qovunlar 
kelib chiqqan markaz hisoblanadi. Bu yerda qovun eramizga 
qadar IV asrlarda ham yetishtirilgan. Tengi yo‘q darajadagi 
sershira, uzoq muddat saqlanadigan, uzoq masofaga tashishga 
chidamli, eti qattiq yozgi va asosan, kuzgi hamda qishki qovun 
navlarimiz o‘rta asrlarda ko‘pchilik xorijiy davlatlarga tijorat 
qilingan.

Qovun O‘zbekistonning turli vodiy va vohalaridagi 
sug‘oriladigan dehqonchilikning katta maydonlarida qadimdan 
yetishtirib kelinmoqda. Bu kengliklarda tabiiy va maqsadli 
tanlashlar natijasida qovunning biologik va xo‘jalik jihatidan bir-
biridan farqlanuvchi turli shakllari va o‘ziga xos navlari yuzaga 
kelgan. Hozirgi paytda mamlakatimizda qovunning 160 ga yaqin 
navi yetishtirilmoqda. Amudaryoning quyi qismida qovunning 
Kichik va O‘rta Osiyo kenja turi, boshqa mintaqalarda esa faqat 
O‘rta Osiyo turi yetishtiriladi.

O‘zbekistonda yaratilgan qovun navlari jahonda o‘zining 
biologik va xo‘jalik belgilari jihatidan eng takomillashgan, 
yaxshilangan va madaniylashtirilgan deb tan olinadi. Qovun 
genofondi o‘zbek xalqining milliy boyligi va iftixoridir.

«O‘zbekiston Respublikasi hududida ekish uchun tavsiya 
etilgan qishloq xo‘jalik ekinlari Davlat reestri»da (2009 y) 

qovunning 40 navi ekishga tavsiya etilgan: ertapishar (nihol-lari 
unib chiqqanidan birinchi mevasi 65-80 kunda pishib etiladigan) 
– «Handalak ko‘kcha-14», «Sariq handalak», «Ko‘kkallapo‘sh», 
«Rohat», «Bo‘rikalla», «Dagbedi», «Obinovot», «Toshloqi-862», 
«Zarchopon-F1»; o‘rtapishar (81-100 kun) – «Asati-3806», 
«Cho‘gari 944», «Baytqo‘rg‘on», «Oqurug‘ 1157», 
«Shakarpalak 554», yirik mevali «Ichqizil», «Ko‘ktinni-1087», 
«Ko‘kcha-588», «Aravakash 1219», «Gurvak», «Lazzatli», 
«Oltintepa», «Oltin vodiy»; kechpishar (110 kundan ko‘p) – 
«Gurlan», «Sariq gulobi», «Qo‘ybosh-476», «Umrboqiy 3748», 
«Olahamma», «Bishak», «Sayli», «Qorapo‘choq 3744», «Qora-
qand», «Amudaryo» va «To‘yona» va boshqalar.

2007-2008 yillarda qovunni yangi Amal F1, Goldi F1, Karamel 
F1, Saxovat nav va duragaylari rayonlashtirilgan.

Lekin shuni ham ta’kidlash kerakki, keyingi davrda 
respublika polizchiligida tarvuz o‘zining nisbatan serhosilligi 
va kasalliklarga chidamliligi bilan asta-sekin qovunni ishlab 
chiqarishdan chetlashtirayotgani kuzatilmoqda. Shu sababli 
qovun ekadigan maydon 30-35% ga qisqarib, buning ustiga 
uning ba’zi navlari yil sayin kamayib, ayrim navlari esa umuman 
yo‘qolib ketmoqda. Bu jarayonning oldini olish uchun respublika 
polizchiligi oldida qovunchilikning yo‘qolib borayotgan qadimgi 
shuhratini va navlarini tiklash va saklashdek muhim vazifa ham 
mavjud.

O‘zbekistonda tarvuzning 25 ta navi rayonlashtirilgan, 
«O‘zbekiston Respublikasi hududida ekish uchun tavsiya etilgan 
qishloq xo‘jalik ekinlari Davlat reestiri»ga (2001 y) tarvuzning 
quyidagi 13 navi kiritilgan: ertapishar (85 kunda pishadigan) – 
«O‘zbekiston 452», «O‘rinboy», «Chipor», «Olmos», «Manzur», 
«Surxon tongi», «Krisbi F1 o‘rtapishar (86-110 kun) – «Karol 
Kuba 92», «Marmar», «Dilnoz»; kechpishar (110 kundan ko‘p) 
– «Qo‘zivoy-30», «Haitqora», «Guliston» navlari.

2001-2009 yillarda Vasko F1, Granit F1, DP-148 F1, Krimstar 
F1, Krimson svit, Ledi F1, Matiesa F1, Kelson F1, Paladin F1, 
Topgun F1, Farao F1 resstrga kiritilgan.

O‘zbekistonga so‘nggi yillarda Gollandiya va boshqa 
davlatlardan tarvuzning tezpishar hamda yuqori hosilli duragay 
geterozis navlari keltirilib, ochiq yerda va himoyalangan joylarda 
muvaffaqiyat bilan yetishtirilmoqda.

O‘zbekistonda qovoqning uch turi bo‘yicha xilma-xil navlari 
yetishtiriladi. Xo‘jaliklarda va tomorqa maydonlarida qovoqning 
140 ga yaqin nav namunalari uchraydi. Shulardan 57 tasi muskat, 
45 tasi yirik mevali, 38-tasi qattiq po‘stli qovoqlardir. Ularning 
ko‘pchiligi Zarafshon (50), Amudaryoning quyi qismi (39) va 
Farg‘ona (29) vohalarida yetishtiriladi.

«Davlat reestri»ga (2000 y) qovoqning faqat 5 navi: muskat 
qovoqlaridan – «Qashqar-1644» va «Palov kadi-268»; yirik 
mevalilardan «Ispan-73» va «Stofuntovka»; qattiq po‘stli – 
«Nonkadi» kiritilgan.

«Ispan-73» navi – kechpishar, qolganlari esa o‘rtapishardir 
(111-120 kun). Barcha qovoq navlari yaxshi saqlanuvchan 
bo‘lib, yirik mevalari oddiy omborlarda 1-2 bahorgacha 
saqlanishi mumkin. Qovoqning «Nonkadi» navi faqat 
Samarqand viloyatida, qolgan navlari esa respublikaning barcha 
viloyatlarida rayonlashtirilgan.

7-amaliy mashg‘ulot 
Poliz ekinlarining botanik tasnifi va morfologiyasi 

Topshiriqdan maqsad. Qovoqdoshlar oilasiga mansub ekinlarning 
morfologik, biologik-xo‘jalik belgi va xususiyatlarini o‘rganish.

Uslubiy ko‘rsatma. Qovoqdoshlar (Cucurbitaceae) oilasiga 
mansub o‘simliklarning 130 ga yaqin turkumi va 1200 dan 
ortiq turi mavjud. Ularning ko‘pchiligi tropik va subtropik 
mintaqalarda o‘sadi.

Qovoqdoshlar oilasiga mansub o‘simliklar asosan yerga 
yoyilib yoki palak yozib o‘suvchi bir yillik yoki ko‘p yillik 
o‘tsimon o‘simliklardir. Yarim buta yoki butalar va daraxtsimon 
shakllari juda kamdan-kam hollarda uchraydi. Ko‘pchilik 
turkumlariga mansub o‘simliklarning xarakterli belgisi ularda 
jingalaklar borligidir, mevasi – ba’zan haddan tashqari katta 
bo‘ladigan qovoqmeva.

Qovoqdoshlar oilasiga mansub o‘simliklarning taxminan 20 
turi madaniy ekin sifatida ekiladi va ular to‘rt guruhga ajratiladi: 
poliz ekinlari, qovoqdosh sabzavotlar, texnik qovoqdosh ekinlar 
va manzarali qovoqdoshlar.

Poliz ekinlari, bularning yetilgan mevalari oziq-ovqatga 
ishlatiladi. Bu guruhga dunyo bo‘yicha keng tarqalgan va 
O‘zbekistonda ommaviy ravishda ekiladigan beshta turga 
mansub o‘simliklar kiradi: qovun (Melo L.), tarvuz (Citrullus 
lanatus (Thunb.) Matsum. et Nakai), qattiq po‘stli qovoq 
(Cucurbita pepo L.), yirik mevali qovoq (Cucurbita maxima 
Duch.) va muskat qovoq (Cucurbita moschata Duch.)

Qovoqdosh sabzavotlar, bularning shakllanayotgan, pishib 
etilmagan mevalari oziq-ovqat sifatida iste’mol qilinadi. Bu 
guruhning eng keng tarqalgan vakiliga bodring (Cucumis sativus 
L.) turi misol bo‘ladi. Bodringdan so‘ng kabachki yoki qovoqcha 
(Cucurbita pepo var. giraumonas Duch.), patisson yoki kulcha 
(likobcha) qovoq (Cucurbita pepo var. melopepa Duch.), kruknek 
yoki qiyshiq bo‘yin (Cucurbita pepo var. subverrucosa L.) keng 
tarqalgan. Nisbatan kam tarqalgan qovoqdosh sabzavotlarga 
G‘arbiy Hindiston bodringi yoki Anguriya (gerkin) (Cucumis 
anguria Forsk.), tarrak yoki ilonsimon qovun (Cucumis 
flexuosus Linn.), chayot yoki meksika bodringi (Sechium edule 
(Jacq.) Sw.), momordika yoki sariq (Hind) bodring (Momordica 
charantia L.), fitsifoliya yoki malabar qovog‘i (Cucurbita 
ficifolia Bouche), trixozant yoki ilon bodring (Trichosanthes 

anguina Linn.), tladianta yoki qizil bodring (Thladiantha dubia 
Bunge), siklantera yoki peru bodringi (Cyclanthera edulis Naud.
ex Huber), yovvoyi bodring (Ecballium elaterium (L.) A.Rich.), 
telfayriya (Telfairia pedata Hook.), sikana yoki paxta qovun 
(Sicana odorifera Naud.) va takako (Sechium tacaco (Pitt) 
C.Jeffrey) kabi o‘simliklar misol bo‘ladi.

Texnik qovoqdosh ekinlar, bularning yetilmagan 
mevalaridan uy-ro‘zg‘or buyumlari tayyorlash uchun 
foydalaniladi, ba’zan manzarali o‘simlik sifatida ham ekiladi. Bu 
guruhga O‘zbekistonda qadimdan ekib kelinadigan lagenariya 
(tomosha qovoq yoki idish qovoq) (Lagenaria vulgaris Ser.) 
misol bo‘la oladi. Bundan tashqari, texnik mahsadlarda (misol 
uchun sham ishlab chiqarishda) beninkaza yoki mum (Hind) 
qovoq (Benincasa hispida (Thunb.) Cogn.) alohida o‘ringa ega. 
Bu ekinning yana bir xususiyati uning po‘st qavatini mum qubor 
bilan qoplanganligidir. Shu qubor tufayli etilgan beninkaza 
mevalari 2-3 yilgacha saqlanishi mumkin. 

Respublikamizda texnik jihatdan qimmatli silindrsimon lyuffa 
(qozonyuvqich) (Luffa cylindrica (L.) M.Roem.) va qirrali lyuffa 
(Luffa acutangula (L.) Roxb.) shaxsiy tomorqalarda havaskor 
sabzavotkorlar tomonidan ekiladi. Bu qovoqdosh ekindan 
turli xil mochalka, po‘kak, savat va shunga o‘xshash jihoz va 
buyumlar tayyorlanadi.

Manzarali qovoqdoshlar, bularga mevalari va tashqi 
ko‘rinishi jihatidan go‘zal manzara hosil qiladigan ekinlar kiradi. 
Bu qovoqdoshlar yordamida ayvonlar, supalar va dahlizlar 
yuqori estetik did bilan bezatilsa, ular ushbu o‘stirilayotgan 
joylarni yanada ko‘rkam va shinam qilib ko‘rsatadi. Xalq tilida 
burnoqi (exinotsist) (Echino-cystis lobata Torr. et A.Gray) 
deyiladigan o‘simlik yaxshigina manzara hosil qilish bilan birga, 
xushbo‘y asal to‘plovchi o‘simlik hamdir. Mamlakatimizning 
cho‘l qududlarida o‘sadigan endemik tur tarvuz palak (brioniya) 
(Bryonia melanocarpa Nabiev) va oq tarvuz palak (Bryonia 

alba Linn.) lar manzaraligi bilan exinotsistdan qolishmaydi va 
shifobaxshlik xususiyati bilan undan ustun turadi. Uni ildizidan 
maxsus dorilar ishlab chiqiladi. Amaliy gulchilikda esa alohida 
klumba, rabatka va miksbordyurlarni bezashda ishlatiladi.

Yuqorida keltirilgan bo‘linishlar shartli bo‘lib, ekin ko‘proq 
bizning mamlakatimizda qanday ishlatilsa, shu o‘rinda 
keltirilgan. Ko‘pchilik qovoqdosh ekinlarni uy-ro‘zg‘orda pishib 
etilgan mevalari ishlatiladi, shu bilan birga, ularning etilmagan 
(dumbul) mevalari sabzavot sifatida iste’mol qilinadi.

Qovoqdosh o‘simliklar hatto bir tur ichida ham morfologik 
belgilari juda xilma-xilligi bilan farq qiladi. Ayniqsa, mevasining 
shakli, rangi, katta-kichikligi va boshqa belgilari turlicha bo‘ladi. 
Turlarini bir-biridan farq qiladigan o‘nlab belgilari mavjud.

Qovoqdosh o‘simliklar poyasining (palagining):
– shakli: o‘rmalab o‘sadigan (lyuffa, lagenariya, momordika, 

chayot va hokazo), yerga yoyilib o‘sadigan (qovun, bodring, 
qovoq va tarvuzning ko‘p turlari) va to‘planib o‘sadigan 
(qovoqcha, patisson, tarvuz, qovun va qovoqning ba’zi turlari);

– ko‘ndalang kesimi: yumaloq (yirik mevali qovoq, qovun, 
bodring), besh qirrali (tarvuz, qattiq po‘stli qovok, lyuffa, 
lagenariya), qirrali yassilangan besh burchakli (muskat qovoq) 
bo‘ladi;

– uzunligi: o‘rmalab o‘suvchi barcha turlarning, shuningdek, 
qovunning 1,5-3 m gacha, ho‘raki tarvuzning 3-5 m ga, yirik 
mevali va muskat qovoq, hashaki tarvuzning palagi 5 m gacha 
yetadi va undan ham oshadi. Tuplanib o‘sadigan qovoqdosh 
o‘simliklarning poyasi ancha qisqa bo‘ladi.

Qovoqdosh o‘simliklari barg plastinkasining:
– shakli: yumaloq yoki buyraksimon (qovun, yirik mevali 

qovoq), mayda yoki o‘tkir uchli (bodring, qovoq, qovoqcha, 
patisson, lyuffa), bir necha marta qirqilgan (tarvuz, momordika) 
bo‘ldi;

– tukliligi: juda qattiq (qovoq, qovoqcha, patisson, 
lagenariya), o‘rtacha (yirik mevali qovoq, lyuffa), yumshoq 
(muskat qovoq, bodring, tarvuz, qovoq) bo‘ladi;

– mum g‘uborligi: tarvuz, qovoq va beninkazaning po‘sti 
mum g‘uborligi bilan qoplangan bo‘ladi.

Qovoqdoshlar pishgan mevasining:
– urug‘bo‘shlig‘i: tarvuz, anguriya, bodringda alohida urug‘ 

bo‘shlig‘i bo‘lmaydi;
– yorilishi: momordika va yovvoyi bodring mevasi pishganda 

yorilib ketadi va urug‘ini sochib yuboradi.
Ishni bajarish tartibi. O‘qivchilar yangi uzilgan 

o‘simlik, belgilab olingan gul va mevalardan, gerbariy, rasm, 
ma’lumotnoma (spravochnik), adabiyotlardan foydalanib 
qovoqdoshlar oilasiga mansub o‘simliklarning botanik, 
morfologik va xo‘jalik belgilarini o‘rganadilar. So‘ngra har bir 
o‘qivchi qovoqdoshlar oilasiga mansub ekinlarga ta’rif beradi 
(1-jadval).

1-jadval
Qovoqdosh ekinlari turining tarkibi

Ekinning nomi:
o‘zbekcha

lotincha

Poyasi:

shakli

ko‘ndalang kesimi 
(sm)
uzunligi (sm)

Barg plastinkasi:

shakli

tukliligi

mum g‘uborligi

Mevasi:

urug‘ bo‘shlig‘i

yorilishi

Islatilishi:

Material va jihozlar. 1. Qovoqdosh ekinlarning meva tugish 
fazasidagi kollektsiyasi yoki gerbariysi – 8-10 tadan. 2. Poliz 
ekinlarining mevasi yoki konservasi – 4-5 ta. 3. Qovoqdosh 
o‘simliklarning rasmi. 4. Qovoqdoshlar oilasiga kiruvchi 
o‘simliklarning botanik tasnifi ko‘rsatilgan jadvallar. 5. O‘lchov 
chizg‘ichlari.

8-amaliy mashg‘ulot
O‘zbekistonda rayonlashtirilgan qovun navlari tasnifi

Topshiriqdan maqsad. Qovunning rayonlashtirilgan 
navlarini yer ustki qismi va mevasining morfologik belgilarini 
o‘rganish.

Uslubiy ko‘rsatma. Qovunlar turkumiga 15 tur o‘simliklar 
kiradi. Ularning 13 tasi madaniy o‘simliklardir. Shulardan 4 tur 
vakillari – Melo chandalak, Melo ameri, Melo zard va Melo 
cassaba O‘zbekistonda keng ekiladi. Begona o‘simlik sifatida 
uchraydigan Melo agrestis – itqovun ham keng tarqalgan.

Qovunlar chiqib kelishi va tarqalishiga ko‘ra uch guruhga 
ajratiladi: O‘rta Osiyo, Kichik Osiyo va Yevropa.

O‘rta Osiyo qovunlari boshqa qovun guruhlaridan shirinligi 
bilan farq qiladi. Palagi uzun, dag‘al tuk bilan qoplangan. Yirik-
maydaligi, etining xarakteriga ko‘ra mazkur guruhga uchta tur 
qovunlar kiradi: handalaklar (Melo chandalak var. chandalak), 
eti yumshoq qovunlar (Melo chandalak var. bucharica), yozgi 
amiri qovunlar (Melo ameri), kuzgi va qishki zard qovunlari 
(Melo zard).

Kichik Osiyo qovunlari ikkinchi o‘rinda turadi. Bu 
qovunlarning shirasi 12% ga etadi. O‘simligi o‘rtacha, poyasi 
ingichka, mayin tukli. Barglari yuza o‘yilgan, o‘rtacha, bandi 
ancha katta bo‘ladi. Mevasi yumaloq yoki ovalsimon, ko‘pincha 
mevabandi tomonida o‘sig‘i bor. Eti tig‘iz, lekin sersuv, 
saqlanganda ta’mi yaxshilanadi. Mevasi ichida urug‘xonasi 
bo‘lmaydi, butunlay platsenta va urug‘ bilan to‘la bo‘ladi. 
Mazkur kenja tur uchta tur xiliga bo‘linadi: yozgi kassobi (Melo 
cassaba var. zagara), kuzgi-qishki kassobi (Melo cassaba var. 
hassanbey), gurbek (Melo cassaba var. gurbek).

Evropa qovunlari bargi o‘yiqli, o‘rtacha, kalta, ko‘pincha, 
yerga yotgan mevabandli bo‘ladi. Mevasining shakli va yirik-
maydaligi juda xilma-xil. Eti kamsuv, pishganda kartoshka 
tugunagi etiga o‘xshab qoladi. O‘rtacha shirin (shirasi 4,5-8%). 
Mazkur kenja turga beshta tur xili kiradi: rus ertapishar (Melo 
adana var. praecox), yozgi (Melo adana var. duripulposus), qishki 
(Melo adana var. hiymalis), kan-talupalar (Melo cantalupa var. 
cantalupa) va amerika (Melo cantalupa var. rakkiford).

Nav xususiyatlari: respublikamiz hududida qovunning 
500 dan ortiq navi ma’lum bo‘lib, ulardan 160 ga yaqini ekib 
kelinadi. Ekib kelinadigan qovun navlarining 36 tasi (2006 y.) 
rayonlashtirilgan. Qovun navlari o‘zaro bir qancha morfologik 
va xo‘jalik belgilari bilan bir-biridan farq qiladi:

– palagining uzunligi: uzun (asosiy palagi 1,5 m dan uzun), 
kalta (0,4-1,0 m), tik o‘suvchi (0,4 m dan kalta) bo‘ladi;

– barg plastinkasining o‘lchami (bandsiz): yirik (18 sm dan 
uzun), o‘rta-cha (14-18 sm), mayda (14 sm dan kichik) bo‘ladi;

– barg plastinkasining shakli: buyraksimon (bo‘yi eniga teng 
yoki bir oz kalta, yuqorigi cheti yumaloq – yassi), yuraksimon 
(bo‘yi eniga teng, yuqorigi cheti uzun), uchburchak, besh 
burchakli bo‘ladi;

– barglarining qirqilganligi: qirqilmagan, kam qirqilgan, juda 

ko‘p qirqilgan yoki parrakli (qirqim barg plastinkasi radiusining 
yarmiga teng) bo‘ladi;

– barg bandining uzunligi: uzun (20 sm dan ortiq), o‘rtacha 
(12-20 sm) va kalta (12 sm dan kam) bo‘ladi;

– mevasining o‘lchami: yumaloq yoki yassi shakllarida – yirik 
(22 sm va undan ortiq), o‘rtacha (15-22 sm), mayda (15 sm 
gacha); cho‘zinchoq shakllarda – yirik (30 sm va undan ortiq), 
o‘rtacha (25-30 sm), mayda (25 sm gacha) bo‘ladi;

– mevasining shakli: mevalarning shakli indeks 1 raqamiga 
ko‘ra aniqlanadi (masalan, qovunning mevasining uzunligi 30 
sm, aylanasi uzunligi 15 sm, shunda indeksi 30:15=2 ga teng). 
Yalpoq (1 dan kam), dumaloq yoki sharsimon (1 ga teng), 
kalta ovalsimon (1,0 yoki 1,25), ovalsimon (1,3 yoki 1,5 ga 
teng), urchuqsimon (ikkala uch tomoni ingichkalashib ketgan), 
tuxumsimon, silindrsimon (1,5 dan yuqori) bo‘ladi;

– mevasining yuzasi (qo‘l bilan paypaslab aniqlanadi): silliq, 
notekis, segmentli, burishgan, chuqur segmentlangan;

– to‘rlash xili: mayda yoriqlar, yirik yoriqlar, yulduzsimon 
yoriqlar, kam bog‘langan to‘rlar, bir-biriga bog‘langan siyrak 
to‘rlar, bog‘langan to‘rlar (siyrak, dag‘al siyrak), bog‘langan 
qalin to‘rlar, dag‘al to‘r;

– po‘stining rangi: oq, malla rang, zarg‘aldoq, jigarrang, och 
jigarrang, sariq-yashil, to‘q yashil, ko‘k-yashil, yashil;

– po‘chog‘ining qattiqligi: yumshoq (barmoq bilan bosilsa, 
chuqurcha bo‘lib qoladi), qattiq (ezilmaydi), o‘rtacha;

– etining qalinligi: qalin (mevasi bir tomoni etining qalinligi 
urug‘ uyasining radiusidan ortiq), o‘rtacha qalin (urug‘ 
uyasining radiusiga teng), yupqa (urug‘ uyasining radiusidan 
kichik);

– etining rangi: sarg‘ish qizil, oq yashil, yashil, oq. Bu ranglar 
ham quyuq, ham nimtatir bo‘lishi mumkin. Agar qovunning eti 
po‘stiga yoki urug‘ uyasiga yaqin joyda boshqa rangda bo‘lsa, 
uni alohida belgi sifatida yozib qo‘yish kerak;

– etining konsistentsiyasi: kartoshkasimon, qarsillagan, 
mo‘rt, og‘izda eruvchan, ko‘p tomirli, o‘rta va kam tomirli 
bo‘ladi;

– etining shirinligi: juda shirin, shirin va bemaza bo‘ladi;
– xushbo‘yligi: kuchli, o‘rtacha va hidsiz bo‘ladi;
– urug‘ bo‘laklarining (platsentasi) xili va holati: yarim 

yoyilib ketadigan, yoyilib ketadigan, qo‘shilib o‘smagan quruq, 
qo‘shilib o‘sgan quruq, quruq ichki tomoni ochiq;

– urug‘ bo‘laklarining soni: uzun mevali qovun navlarida 2-3 
ta, yumaloq shakldagi qovunlarda 3 ta, yapaloq shakldagi qovun 
navlarida esa 1 dan 5 gacha bo‘ladi;

– urug‘ bo‘laklarining xarakterli joylashishi: urug‘lar usti 
yupqa parda bilan qoplangan, urug‘lar xo‘l, urug‘lar ochiq 
holatda, urug‘ bo‘laklari juftlashib o‘sib ketgan bo‘ladi;

– urug‘ bo‘shlig‘ining to‘laligi: urug‘ bo‘shlig‘ini to‘latadi, 
yarmini to‘latadi, yarmidan kamini to‘latadi;

– mevasining yorilib ketishi: yuqori – 4 dan ko‘p bo‘lsa, o‘rta 
– 1 va umuman yorilmaydi;

– o‘suv davri (kun): ertapishar (maysalari unib chiqqandan 
keyin 55-80 kunda pishadi), o‘rtapishar (81-110 kun) va 
kechpishar (110 kundan uzoq) bo‘ladi;

– iste’mol qilish vaqti: yozgi (yozda iste’mol qilinadi), kuzgi 
(yoz-kuzda iste’mol qilinadi) va qishki (qishda saqlanib iste’mol 
qilinadi) xillariga bo‘linadi;

– hosil berish davri: qisqa vaqt (10-20 kun), o‘rtacha uzoq 
(20-40 kun) va uzoq vaqt (40 kundan ortiq) hosil tugadi;

– saqlanuvchanligi: uzoq (3 oydan ortiq), qisqa (5-20 kun) va 
juda qisqa vaqt (5 kungacha) saqlanadigan bo‘ladi.

Ishni bajarish tartibi. O‘quvchilar O‘zbekistonda ekiladigan 
qovunning madaniy 4 turining botanik tasnifi bilan tanishgandan 
keyin rayonlashtirilgan navlarini ta’riflashga kirishadilar 

(1-jadval). Buning uchun ular yangi uzilgan ekinlardan, gerbariy 
va mevalardan foydalanadilar. Shuningdek, qovun navlari 
tasvirini chizadilar.

1-jadval 
Qovun navlarini ta’rifi

№ NAV BELGILARI NAVLAR

1. Nav tarixi:
Kelib chiqish joyi
Rayonlashtirilgan yili
Rayonlashtirilgan joyi

2. Tupi:
Palagining uzunligi
Barg plastinkasining o‘lchami
Barg plastinkasining shakli
Barglarining qirqilganligi
Barg bandining uzunligi

3. Mevasi:
O‘lchami (sm)
Shakli
Yuzasi
To‘rlash xili
Ustining rangi
Po‘chog‘ining qattiqligi

4. Eti:
Qalinligi
Rangi
Konsistentsiyasi
Shirinligi
Xushbo‘yligi

5. Urug‘ bo‘laklari:
Xarakteri
Joylashishi
Urug‘ bo‘laklarining xili va holati
Urug‘ bo‘laklarining soni
Urug‘ bo‘shlig‘ining to‘laligi

6. Xo‘jalik belgilari:
Mevasining yorilib ketishi
O‘suv davri (kun)
Iste’mol qilish vaqti
Kasallikka chidamliligi
Tashishga chidamliligi
Saqlanuvchanligi

Material va jihozlar. 1. Botanik klassifikatsiya jadvali – 
2 ta. 2. Har xil qovun navlarining rasmlari – 2 ta. 3. Qovun 
o‘simliklari, gerbariylari, 7-8 ta qovun navlari mevalari – 2-3 
ta. 4. Pichoq, lagan, chizg‘ich va shtangentsirkul – 8-10 ta. 5. 
Rayonlashtirilgan navlar katalogi.

9-amaliy mashg‘ulot 
O‘zbekistonda rayonlashtirilgan tarvuz navlari tasnifi
Topshiriqdan maqsad. Tarvuzning rayonlashtirilgan 

navlarini yer ustki qismi va mevasining morfologik belgilarini 
o‘rganish.

Uslubiy ko‘rsatma. T. B. Fursa (1982) tasnifi bo‘yicha tarvuz 
– Citrullus Schrad. turkumi to‘rtta turga bo‘linadi:

1.	 Oddiy tarvuz (Citrullus lanatus (Thunb.) Matsum. et 
Nakai) ham ho‘raki, ham hashaki navlarni o‘z ichiga oladi;

2.	 Kolotsint (Citrullus colocynthis (L.) Schrad.);
3.	 Tumshuqchasiz tarvuz (Citrullus ecirrhosus Cogn.);
4.	 Noden tarvuzi (Citrullus naudinianus Hook .f.).
Tarvuzning ho‘raki va hashaki xillari eng ko‘p tarqalgan. 

Qolgan uch turi yovvoyi holda o‘sadi va faqat selektsiya 
ishlarida ahamiyatga ega.

Ho‘raki va hashaki tarvuz morfologik belgilari bo‘yicha bir-
biridan kam farq qiladi. Hashaki tarvuzning palagi ancha uzun 
bo‘lib, kam shoxlanadi, urug‘i tishchasiz, mevasining eti dag‘al, 
och yashil-oq, bemaza bo‘ladi.

Ho‘raki tarvuzning palagi uzun, sershox, yerga yotib o‘sadigan 
bo‘lib, uzunligi 4-5 m ga yetadi. Barglari oddiy, qirqilgan, barg 
bandi uzun, kulrang – yashil bo‘ladi. Bir tup o‘simlikda 2000 
ta va undan ortiq barg bo‘ladi. Barglari qo‘ltig‘idan mo‘ylar 
chiqadi.

Tarvuz bir uyli ikki jinsli o‘simlik hisoblanadi. Tarvuzning 
mevasi har xil shaklda bo‘lib, po‘chog‘ining rangi va qalinligi 
bilan ham farq qiladi. Eti parenximadan iborat bo‘lib, yupqa 
devorli yirik hujayralardan tashkil topgan. Etida po‘chog‘i bilan 
qo‘shilib o‘sgan platsenta bo‘ladi.

Nav xususiyatlari: Respublikamizda tarvuzning 17 ta nav va 
duragaylari rayonlashtirilgan bo‘lib, ulardan 11 tasi istiqbollidir. 
Tarvuz nav va duragaylari o‘zaro bir qancha morfologik va 
xo‘jalik belgilari bilan bir-biridan farq qiladi:

– palagining uzunligi: uzun (asosiy palagi 2 m dan uzun), 
o‘rtacha (1,2-2 m), kalta (1,2 m dan kalta) bo‘ladi;

– bargining o‘lchami (barg bandi o‘lchamidan tashqari): 
yirik (18 sm dan ortiq), o‘rtacha (13-18 sm), mayda (13 sm dan 
kichik) bo‘ladi;

– bargining tuzilishi: juda ingichka (barg bo‘laklari orasiga 
shunday bo‘laklardan yana ikkitasi joylashishi mumkin), 
ingichka (bitta bo‘lakcha sig‘adi), o‘rtacha (bir-biriga zo‘rg‘a 
tegib turadi), barg plastinkasi qirqilmagan;

–mevasining kattaligi: yumaloq va ellipssimon navlarda – 
yirik (mevasi 22 sm dan uzun), o‘rta (18-22 sm), mayda (18 
sm dan kichik); silindrsimon navlarda – yirik (35 sm dan uzun), 
o‘rta (30-35 sm), mayda (30 sm dan kichik) bo‘ladi;

–mevasining shakli: yapaloq – indeks 1 dan kichik; yumaloq 
– indeks 1; to‘mtoq-ellipssimon – indeks 1,1-1,25; tuxumsimon 
(mevaning uchi tomoni ozgina cho‘zilgan, meva band tomoni 
to‘mtoq), noksimon (mevaning uchi to‘mtoq, meva band 

tomoniga ozgina cho‘zilgan), silindrsimon (bir oz cho‘zinchoq) 
– indeksi 1,3 dan yuqori. Yapaloq, tuxumsimon va noksimon 
shakldagi mevalar kam uchraydi;

–mevasining shakli: silliq, oz segmentlangan (meva uzunasi 
bo‘ylab tilim-tilim), notekis, bir oz g‘adir-budir, tomirsimon 
bo‘rtgan bo‘ladi;

–meva po‘stining rangi: oq, och yashil, sariq yashil, 
zarg‘aldoq, to‘q yashil;

–mevasi yuzasidagi rasmi: yo‘l-yo‘l, yo‘llari to‘rsimon, 
tikansimon, yirik mozaikali, mayda mozaikali, dog‘li;

–mevasi rasmining rangi: och yashil, ko‘kish yashil va qora 
yashil;

–po‘stining qalinligi (etiga rang kirguncha): qalin (1,5 
sm dan qalin); o‘rtacha (1-1,5 sm), ingichka (1 sm dan kam) 
bo‘ladi;

–etining rangi: pushti, to‘q pushti, qizil, sarg‘ish-qizil, to‘q 
qizil, malina rang, oq, och sariq, apelsin rang sariq, ikki xil 
rangli (etining har xil joyi turlicha rangda) bo‘ladi;

–etining konsistentsiyasi: tomirlashgan, qumoq-qumoq va 
og‘izda eruvchan bo‘ladi;

–etining ta’mi: juda shirin, shirin, bemaza;
–etining suvliligi: yuqori, o‘rta, kam;
–etining tiniqligi: tiniq (0,5-1 sm chuqurlikdagi urug‘lar yoki 

tomirlar ko‘rinadi), tiniq emas (hech narsa ko‘rinmaydi);
–mevasining yorilib ketishi: yorilmaydi (polizdagi tarvuzlar 

yoki uzoq masofaga olib borilganda 2% dan kami yorilsa) va 
yoriluvchan (2% dan ko‘pi yorilsa);

–o‘suv davri: ertagi (maysa chiqargandan birinchi mevasi 
uzilguncha 85 kun o‘tadi); o‘rtagi (85-110 kun) va kechki (110 
kundan uzoq) bo‘ladi;

–hosil tugish davri (birinchidan oxirgi uzishgacha): qisqa 
(20 kun), o‘rtacha uzoq (20-40 kun) va uzoq (40 kundan uzoq) 
bo‘ladi;

–saqlanuvchanligi: uzoq (2 oydan ortiq), o‘rtacha (1-2 oy) 
va qisqa vaqt (1 oydan kam) saqlanadigan xillarga bo‘linadi.

Ishni bajarish tartibi. O‘quvchilar yangi uzilgan 
o‘simliklardan yoki gerbariy va mevalardan foydalanib, 
tarvuzning morfologik belgilari bilan tanishadilar. 
Rayonlashtirilgan navlarining ayrim xususiyatlarini tasvirini 
chizadilar va ta’riflaydilar (1-jadval).

1-jadval
Tarvuz navlarini ta’rifi

№ NAV BELGILARI NAVLAR

1. Nav tarixi:
Kelib chiqish joyi
Rayonlashtirilgan yili
Rayonlashtirilgan joyi

2. Tupi:
Palagining uzunligi
Bargining o‘lchami
Bargining tuzilishi

3. Mevasining:
Kattaligi
Shakli
Yuzasi
Rangi
Rasmi
Rasmning rangi
Po‘stining qalinligi (sm)

4. Eti:
Rangi
Konsistentsiyasi
Ta’mi
Suvliligi
Tiniqligi

5. Urug‘i:
Shakli va yirik-maydaligi
Rangi
Rasmi
Yuzasi

6. Xo‘jalik belgilari:
O‘suv davri
Hosil tugish davri
Mevasining yorilib ketishi
Saqlanuvchanligi
Kasallikka chidamliligi
Tashishga chidamliligi

Material va jihozlar. 1. Rayonlashtirilgan 5-6 ta navning 
2-4 tadan mevasi, o‘simlik tupi yoki gerbariysi. 2. Plakat va nav 
rasmlaridan – 2 ta. 3. Rang aniqlovchi rasmli shkala – 2 ta. 4. 
Rayonlashtirilgan navlar katalogi. 5. Pichoq va lagan – 7-8 ta. 
6. Chizg‘ich va shtangensirkul – 7-8 ta.

10-amaliy mashg‘ulot 
O‘zbekistonda rayonlashtirilgan qovoq navlari tasnifi
Topshiriqdan maqsad. Qovoqning rayonlashtirilgan 

navlarini yer ustki qismi va mevasining morfologik belgilarini 
o‘rganish.

Uslubiy ko‘rsatma. Qovoq A. I. Filov (1982) klassifikatsiyasi 
bo‘yicha 21 turni o‘z ichiga olgan Cucurbita L. Turkumiga 
mansub bo‘lib, shulardan 5 tasi madaniy hisoblanadi. 
Mamlakatimizda ekiladigan navlari asosan quyidagi uchta 
turga kiradi: qattiq po‘stli (oddiy) qovoq, yirik mevali qovoq va 
muskat qovoq.

Qattiq po‘stli yoki oddiy qovoq (Cucurbita pepo L.). 
Mevalarining shakli va rangi jihatidan juda xilma-xil bo‘lib o‘z 
ichiga 4 ta kenja turni birlashtiradi:

– Uzun palakli qovoq (ssp. pepo). Uzun palakli qovoq navlari 
bilan uzun palakli qovoqcha navlarini birlashtiradi. 7 ta tur-
xilga: tuxumsimon qovoq, ochiq urug‘li qovoq, sabzavot qovoq, 
tsilindrsimon qovoq, dumaloq qovoq, yassi mevali qovoq va 
segmentlangan qovoqlarga bo‘linadi;

– Tupli qovoq (ssp. brevicaulis). Mevalari yetilmagan holda 
ovqatga ishlatiladigan kalta palakli formalarni birlashtiradi. 5 
ta tur-xilga: qovoqcha, patisson, qiyshiqbo‘yin (kruknek), yirik 
mevali qovoq, Fordchul qovoqlariga bo‘linadi;

– Manzarali qovoq (ssp. polymorpha). Yovvoyi va madaniy 
shakllarni duragaylash natijasida kelib chiqqan. Mevalari 
mayda (50-300 g), juda xilma-xil shaklda, yeb bo‘lmaydi, po‘sti 
yog‘och-langan. Mevalari turlicha notayin shaklda bo‘lgani 
uchun bu qovoqni tur-xillarini faqat taxminiy qilib ajratish 
mumkin;

– Yovvoyi holda o‘suvchi qovoq (ssp. texana). Yovvoyi holda 
o‘suvchi shakllari teksana, egachi, birodar degan uchta tur-xilini 
birlashtiradi.

– Yirik mevali qovoq (Cucurbita maxima Duch.) to‘rtta 
kenja turga bo‘linadi:

– Eski dunyo qovog‘i (ssp. maxima). O‘zbekistonda keng 
ekiladigan, mevasi yassi, dumaloq, tuxumsimon va cho‘zinchoq 
shaklda bo‘ladi. 8 ta tur-xilga bo‘linadi: qishki qovoq (Ispan 73 
navi), oq mevali, tuxumsimon, kulrang mevali qovoqlar, mamont 
qovog‘i, golland qovog‘i, kitsimon, mayda mevali qovoqlar 
shular jumlasidandir;

– Amerika qovog‘i (ssp. americana). Bir muncha kechpishar, 
palagi uzun, juda qattiq tuklar bilan qoplangan. 7 ta tur-xilga 
bo‘linadi: pildiroqsimon qovoq, chili, boliviya, peru, braziliya 
qovoqlari, banansimon qovoq va tupli qovoq shular jumlasi-
dandir;

– Xitoy qovog‘i (ssp. turbankurbus). Kuchsiz o‘sadigan 

o‘simliklar bo‘lib, mevasi mayda va o‘rtacha kattalikda, 
sallasimon shaklda. 4 ta tur-xilga bo‘linadi: yirik sallasimon, 
o‘rta sallasimon, mayda sallasimon qizil qovoq va mayda mevali 
yashil qovoq;

– Yovvoyi holda o‘suvchi qovoq (ssp. andreana). Mevalari 
juda may-da (100-200 g) va achchiq bo‘ladigan o‘simliklardir.

Muskat qovoq (Cucurbita moschata Duch.). Uzun palakli 
shakllarni birlashtiradi, meva bandi qirrali bo‘lib, mevasi tomon 
kengayib boradi. Mevalari katta-kichikligi, rangi va shakli 
jihatdan har xil, eti qattiq, hidli va olovrang tusda bo‘lib, o‘z 
ichiga 6 ta kenja turni birlashtiradi:

– Turkiston qovog‘i (ssp. moschata) mevalari cho‘ziq shaklda 
sal segmentlangan. 6 ta tur-xilga: barmoqsimon, ingichka bel 
qovoq (Palov kadi, Qashqar 1644 navlari shu kenja turga kiradi), 
xi-toy qovog‘i, noksimon qovoq, ko‘zasimon qovoq, neopolitan 
qovoqlariga bo‘linadi;

– Shimoliy Amerika qovog‘i (ssp. boreali americanika). 
Asosan mevalari dumaloq va yassi bo‘ladigan shakllarni 
birlashtiradi. 5 ta tur-xiliga: ellipssimon, dumaloq, yassi qovoq, 
seminal, kanada qovoqlariga bo‘linadi;

– Yapon qovog‘i (ssp. japonica) mevalari chuqur-chuqur 
segmentlashgan, juda burishgan yoki g‘adir-budir. Bu kenja tur 
kuchsiz o‘sadigan o‘simliklardan iborat. Ertapisharligi bilan 
ajralib turadi. 4 ta tur-xilga: yassi qovoq, etli g‘altaksimon 
qovoq, kan-talupasimon qovoq, pakana qovoqlarga bo‘linadi;

– Hind qovog‘i (ssp. indica) barglari yirik va mevalari 
dumaloq hamda tuxumsimon shaklda bo‘ladigan, uzun palakli 
kechpishar qovoq xillarini birlashtiradi. 3 tur-xilga bo‘linib: yassi 
yi-rik mevali, dumaloq mevali, tuxumsimon mevali qovoqlar 
shular jumlasidandir;

– Meksika qovog‘i (ssp. mexicana) uzun palakli kechpishar 
qovoq xillarini birlashtiradi. Mevalarining po‘sti qalin, 

yog‘ochlangan, eti unsimon, shirin bo‘ladi. 7 ta tur-xilni: bosiq, 
yassi-so‘galli qovoq, shishasimon qovoqlarini o‘z ichiga oladi;

– Kolumbiya qovog‘i (ssp. columbiana) palagi ingichka uzun, 
barglari mayda va mevalari barmoqsimon bo‘ladigan kechpishar 
qovoq xillarini birlashtiradi. 4 ta tur-xili: cho‘zinchoq, 
barmoqsimon, tuxumsimon, dumaloq yassi qovoqlarini birlash-
tiradi.

Nav xususiyatlari: mamlakatimizda yetishtiriladigan 
qovoq navlari 141 ta bo‘lib (jumladan, muskat qovoqning 57 
ta, yirik mevali qovoqning 45 va qattiq po‘stli qovoqning 38 ta 
navlari mavjud), ulardan faqat 6 ta nav rayonlashtirilgan. Qovoq 
navlari o‘zaro bir qancha morfologik va xo‘jalik belgilari bilan 
bir-biridan farq qiladi:

– palagining uzunligi: uzun (asosiy palagining uzunligi 3 m 
dan ortiq), o‘rtacha (1,0-1,5 m), kalta (1,4 m dan kam) bo‘ladi;

– barg plastinkasining shakli: yumaloq, buyraksimon, 
yuraksimon, uchburchak, beshburchak bo‘ladi;

– barg plastinkasining o‘lchami: katta (barg bandi bilan 
hisoblaganda 20 sm dan katta bo‘lsa), o‘rta (12-20 sm), kichik 
(12 sm dan kichik bo‘lganda) bo‘ladi;

– barg bandi: uzun (25 sm dan ortiq), o‘rta (12-20 sm muskat 
qovoqlarda) va 18-25 sm (boshqa qovoq navlarida) bo‘ladi;

– mevasining shakli: yapaloq, yumaloq, ellipssimon, 
tuxumsimon, sallasimon, ovalsimon, noksimon, silindrsimon, 
bo‘yindagi eng tor joyi uzun yoki qisqa bo‘ladi;

– mevasining kattaligi (eng kalta diametri bo‘yicha): 
yumaloq shakllarda – yirik (35 sm dan ortiq), o‘rta (20-35 
sm), mayda (20 sm dan kichik, qattiq po‘stli qovoqlarda 25 
sm dan kichik); cho‘zinchoq shakllarda – yirik (40 sm, muskat 
qovoqlarda 50 sm dan ortiq), o‘rta (30-40 sm) va mayda (30 sm 
gacha muskat qovoqlarda 40 sm gacha) bo‘ladi;

– mevasining yuzasi: silliq, segmentlarga bo‘lingan 
(chuqur, yuza, o‘rtacha, segmenti 10-15 ta), juft segmentlangan 

(segmentlar soni 16-20 ta), bo‘rtgan, so‘galli, g‘adir-budir, 
burishgan (kuchli, o‘rtacha, kuchsiz), qovurg‘ali bo‘ladi;

– meva po‘stining rangi: qaymoqrang, kulrang, malla rang, 
jigarrang, pushti, qizil bo‘ladi;

– rasmining rangi: limon va apelsin ranglarida, jigarrang, 
qizil, sariq bo‘ladi;

– po‘stining qalinligi: qalin, o‘rta, yupqa bo‘ladi;
– urug‘xonasining o‘lchami: kichik (meva diametrining 

yarmiga teng bo‘lsa, muskat qovoqlarda 2/5 qismini tashkil 
qilib, urug‘ bo‘laklari urug‘xonasini to‘ldirgan bo‘ladi), katta 
(katta mevali qovoqlarda meva diametrining 1/2 qismini, 
muskat qovoqlarda 3/4 qismini), juda katta (meva diametrining 
3/4 qismidan katta), o‘rta (2/5 qismini) tashkil qiladi. Bundan 
tashqari, uzun mevali qovoqlarda urug‘ bo‘shlig‘i qovoqning 
bir tomonida (yonida yoki pastda) joylashadi. Umuman, urug‘ 
bo‘shlig‘i bo‘lmagan qovoq navlari ham uchraydi, bundaylarda 
urug‘ bo‘shlig‘i o‘rnida kichik qovoq bo‘ladi;

– etining rangi: qaymoqrang, tuxum sarig‘i rangiga 
o‘xshash, qizg‘ish sariq, apelsin rangli va qizil bo‘ladi;

– etining zichligi: zich, o‘rta zich va mo‘rt bo‘ladi;
– etining konsistentsiyasi: kartoshkasimon, unsimon, 

qarsillaydigan, juda zich va mo‘rt bo‘ladi;
– etining shirinligi: shirin, kam shirin va bemaza bo‘ladi;
– urug‘ bo‘laklarining joylashganligi: butun urug‘xonasini 

zich to‘ldirgan, bo‘sh to‘ldirgan, eti devorlarida joylashgan 
bo‘ladi;

– o‘suv davri: ertapishar (100 kun), o‘rtapishar (100-120 
kun), kechpishar (120 kundan ortiq) bo‘ladi;

– saqlanuvchanligi: uzoq (3 oydan ortiq), o‘rtacha (1-3 oy), 
qisqa vaqt (1 oydan kam) muddatlarda saqlanadi.

Ishni bajarish tartibi. Qovoq navlarining morfologik va 
nav xususiyatlari bilan tabiiy o‘simliklar, gerbariylar, qovoq 
mevalarini bevosita ko‘rib, o‘lchab o‘qivchilar quyidagi 

1-jadvalni to‘ldirish jarayonida yana ham to‘liqroq tanishadilar.
1-jadval

Qovoq navlarining ta’rifi
№ NAV BELGILARI NAVLAR

1. Nav tarixi:
Kelib chiqish joyi
Rayonlashtirilgan yili
Rayonlashtirilgan joyi

2. Tupi:
Palagining uzunligi
Bargining o‘lchami
Bargining tuzilishi

3. Mevasi:
Kattaligi
Shakli
Yuzasi
Po‘stining rangi
Rasmining rangi
Po‘stining qalinligi
Urug‘xonasining o‘lchami

4. Eti:
Rangi
Zichligi
Konsistentsiyasi
Shirinligi

5. Urug‘i:
Shakli
O‘lchami
Rangi
Yuzasi

6. Xo‘jalik belgilari:
O‘suv davri
Saqlanuvchanligi
Kasallikka chidamliligi
Tashishga chidamliligi

Material va jihozlar. . Qovoq turlarini aniqlovchi jadval – 2 
ta. 2. Qovoqni har xil turlari mevasining rasmi – 2 ta. 3. Yangi 
uzilgan va gerbariy qilingan o‘simliklar va rayonlashtirilgan 5-6 
ta navning mevasi. 4. Rayonlashtirilgan qovoq navlari katalogi 
– 7-8 ta. 5. Pichoq, lagan, chizg‘ich va shtangensirkul – 10 ta.

16.1. Sug‘oriladigan yerlarda poliz ekinlarini  
yetishtirish texnologiyasi

Poliz ekinlarining almashlab ekishdagi o‘rni va ularning 
o‘tmishdoshlari. Poliz ekinlari fuzarioz so‘lish kasalligi, 
g‘alla nematodalari va shumg‘iyadan qattiq zararlanadi. Poliz 
ekinlarini joylashtirish va ularni boshqa ekinlar bilan almashlab 
ekishda buni, albatta, hisobga olish kerak. Poliz ekinlarini 
surunkasiga bir maydonga ekaverish kasalliklarning avj olishiga, 
zararkunandalarning ko‘payishiga va hosildorlikning keskin 
pasayib ketishiga sabab bo‘ladi.

Poliz ekinlari yengil sur tuproqlarda va yuqori terrasalarda 
yaxshi o‘sib, fuzarioz so‘lish kasalligi bilan kam zararlanadi. 
Ular sho‘rlangan yerlarda ham yaxshi o‘sadi, ammo ildiz qismi 
joylashgan tuproq qatlami tarkibida xlor miqdori 0,015% dan 
oshib ketsa ekinni nobud bo‘lish darajasiga olib boradi.

Poliz ekinlari uchun eng yaxshi o‘tmishdosh beda hisoblanadi. 
Ular sholi, makkajo‘xori va boshoqlilardan so‘ng ekilsa fuzarioz 
so‘lish kasalligi bilan zararlanishi sezilarli darajada kamayadi. 
Sabzavot ekinlaridan poliz o‘simliklari uchun karam va sabzi 
yaxshi o‘tmishdosh hisoblanadi. Qovunni tarvuz, kartoshka, 
pomidor va g‘o‘zadan bo‘shagan yerlarga ekish maqsadga 
nomuvofiqdir, Chunki bu ekinlar fuzarioz so‘lish kasadligining 
tarqalishiga sabab bo‘ladi. Poliz ekinlarini bir maydonda faqat 
1-2 yil yetishtirish mumkin. Shundan keyin bu maydonga ularni 
5-7 yil o‘tgach, qayta ekish tavsiya etiladi.

O‘g‘itlash. Poliz ekinlarining ildiz tizimi juda baquvvat 
rivojlanib, erning chuqur qatlamigacha va yon atrofga tarqalgan 
bo‘ladi. Ular tuproqdan mineral ozuqalarni nisbatan kam oladi. 
Ammo, mexanizatsiyalashtirilgan progressiv texnologiya 
asosida poliz ekinlaridan yuqori hosil yetishtirishda ular organik 
va mineral o‘g‘itlarga muhtojlik sezadi.

O‘zbekiston sharoitida ko‘p iillar davomida dehqonchilik 
qilib kelingan yerlarda poliz ekinlari yetishtirilsa mineral 
o‘g‘itlarni (ta’sir etuvchi modda hisobida, kg/ga) quyidagi 
miqdorda berish tavsiya etiladi: bo‘z tuproqlarda: azot – 100-
150, fosfor – 100-150, kaliy – 50; o‘tloqi va o‘tloqi-botqoqli 
tuproqlarda: azot – 80-100, fosfor – 100-180, kaliy – 50-60 
kg/ga. Organik o‘g‘itlarning hammasi, fosforning 75% va 
kaliyning hammasi yerga kuzgi shudgor oldidan solinadi. 
Azotning 50% ekish va o‘suv davrida beriladi. Fosfor va kaliyni 
berish miqdori kam ta’minlangan tuproqlar uchun bo‘lib, ular 
agrokimyo kartogramma ma’lumotiga ko‘ra ko‘paytirilishi yoki 
kamaytirilishi mumkin. Poliz ekiladigan maydonlarga 20-40 t 
organik o‘g‘it solish ijobiy natija beradi.

Yangi o‘zlashtirilgan unumdor, bedadan bo‘shagan yerlarga 
ko‘p miqdorda azotli o‘g‘itlar berish shart emas. Bunday tup-
roqlarga azotli o‘g‘itlar berilmaydi yoki oz miqdorda beriladi. 
Fosfor 150 kg/ga va kaliy esa 50-60 kg/ga solinadi.

Poliz o‘simliklari sabzavot ekinlariga qaraganda namga kam 
talabchan bo‘ladi. Ular tuproq namligini 60-70% bo‘lishini talab 
etadi. Bu miqdordagi namlik ularning o‘suv davrida uch-to‘rt 
marta sug‘orish bilan ta’minlanadi. Ularni sug‘orish me’yori 
600-700 m3/ga bo‘lib, o‘suv davri mobaynida 2200-2400 m3/ga 
suv sarflanadi. Sug‘orish: ular gullagunicha, gullash bosqichida 
va mevalarining o‘sish davrida 0-2-1 yoki 1-2-1 sxemada 
bajariladi.

Yerni ekishga tayyorlash. Poliz ekinlarini yetishtirishda 

yerni tayyorlash keyingi barcha agrotexnika-tadbirlarining 
yaxshi naf berishida muhim shartdir.

Poliz ekinlari bedadan so‘ng yoki yangi o‘zlashtiriladigan 
yerlarga ekiladigan bo‘lsa yerni ekishga tayyorlash kuzgi 
shudgorlashdan so‘ng, donli ekinlardan keyin ekilsa-o‘simlik 
qoldiqlaridan tozalab, yerni haydashdan so‘ng boshlanadi.

Sug‘orish shoxobchalarini tekislash KZU-0,3 kanal 
kavlagich-tekislagich bilan, yerni so‘nggi marta tekislash esa 
P-2,8A markali erni yumshatib planirovka qiladigan mexanizm 
yordamida, yerni shudgorlash esa PD-4-30, PDN-3-30 kabi 
yarusli pluglar yordamida bajariladi. Yerga shudgorlashdan oldin 
organik hamda mineral o‘g‘itlar solinadi.

Poliz ekinlarini erta muddatlarda ekish oldidan maydonlarni 
boronalashdan maqsad qish va erta bahordagi yog‘inlar tufayli 
to‘plangan namlikni tuproqda saqlab qolish va begona o‘tlarni 
kamaytirishdan iborat. Bu jarayon ikki marta og‘ir BZTS-1,0. 
o‘rtacha vaznli BZI-1,0 yoki uch zvenoli og‘ir ZBNTU-1,0 
markali tishli boronalar bilan bajariladi. Erta bahordagi 
boronalash bilan birga VP-8 markali yer tekislagich bilan joriy 
tekislash amalga oshiriladi.

Yerga ekishdan oldin beriladigan ishlovlar tuproqning tarkibi, 
holati va poliz ekinlarini ekish muddatlariga qarab bajariladi. 
Poliz ekinlarini bedadan bo‘shagan yengil tuproqqa aprel 
oyida ekish uchun shudgor boronalanadi va yengil tekislanadi 
(planirovka o‘tkaziladi); mexanik tarkibi og‘ir tuproqli yerlarda 
poliz ekinlarining kuzgi va qishki navlari kechroq muddatda 
ekiladigan bo‘lsa tuproq CHKU-4A markali chizel yoki 
ag‘darmasi olingan plug bilan yumshatiladi.

Poliz ekinlari ilgaridan dehqonchilik qilib kelingan yerlarga 
aprel oyining oxiri-may oyining boshida ekiladigan bo‘lsa, ko‘p 
zichlanmaydigan tuproqli yerga ikki marta borona solinadi; 
o‘rtacha zichlanadigan tuproqli er KFT-3,6 kultivatori bilan 

18-20 sm chuqurlikda frezalanadi yoki chizel qilinadi; kuchli 
zichlanadigan tuproqli yerga poliz may oyining ikkinchi yarmida 
ekiladigan bo‘lsa yerni ag‘darmasdan haydash, boronalash va 
bir yo‘la molalash tavsiya etiladi.

Poliz ekinlari may oxiri iyun boshlarida ekiladigan asosiy ekin 
bo‘lsa yer shu muddatgacha qora shudgor holatida saqlanadi. 
Bunday yerlar erta ko‘klamda boronalanadi va qatqaloqni hamda 
begona o‘tlarni yo‘qotish uchun bir-ikki marta (aprel va may 
oyida) yoppasiga kultinvatsiya qilinadi, ekin ekish oldidan 
20-22 sm chuqurlikda haydalib, boronalanadi (agar yer qurib 
qolgan bo‘lsa, haydash oddidan sug‘oriladi). Poliz ekinlari 
takroriy ekin sifatida yetishtiriladigan bo‘lsa tuproqqa ishlov 
berish erni o‘tmishdosh ekin qoldiqlaridan tozalash, sug‘orish 
shaxobchalarini tekislash, chuqur haydash va borona solib 
tekislashdan iborat bo‘ladi. Sho‘rlangan yerlarning sho‘rini 
yuvish zarur. Buning uchun maydonning tekisligiga qarab, 0,1-
0,25 ga kattalikda pol(chek) lar olinadi va ularga yoppasiga suv 
bostiriladi.

Urug‘ni ekishga tayyorlash. Poliz ekinlaridan mo‘l hosil 
olishda yuqori sifatli, nav jihatidan toza urug‘lar ekilishi 
kerak. Tovar mahsulotlar yetishtirishda ekiladigan urug‘lar 
nav jihatidan 3 kategoriyadan, sifati jihatidan esa 2 sinfdan 
past bo‘lmasligi kerak. Bu urug‘larda karantin qilingan o‘tlar 
urug‘i, tirik o‘rgimchakkana va boshqa zararkunandalar hamda 
ularning g‘umbaklari bo‘lmasligi shart. Bir yil saqlangan poliz 
ekinlari urug‘i eng yuqori hosil beradi. 5-6 yil saqlangan urug‘lar 
unuvchanlik xususiyatini yaxshi saqlasada, hosildorligi keskin 
kamayib ketadi.

Ekish uchun yirik, og‘ir vaznli urug‘lardan foydalaniladi. 
Urug‘lar solishtirma og‘irligiga qarab saralanadi. Buning uchun 
ularning 1-2 minut mobaynida osh tuzining 3-5 foizli eritmasiga 
solinadi. Bunda sog‘lom, og‘ir urug‘lar eritma tagiga cho‘kib, 

mayda, yengil urug‘lar eritma yuzida suzib yuradi. CHo‘kkan 
urug‘lar ekish uchun olinadi.

Poliz ekinlari urug‘lari ekilishdan oldin, albatta, 
zararsizlantirilishi kerak. Kasalliklar oldini olish uchun, 
merkuran 1 t/kg va riksilin oftanol G-40-50 t/kg preparatlarining 
birortasi aralashtirilishi kerak. Urug‘ germetik yopiladigan 
idishga preparat bilan qo‘shib solinib, 5-10 minut mobaynida 
silkitilib zararsizlantiriladi. Fuzarioz so‘lish kasalligining 
oldini olish uchun qovun urug‘i ekishdan oldin mis, rux va 
marganets (0,05% yoki 0,5 g/l), temir va bor (0,025% yoki 2,5 
g/l) mikroelementlarining birortasi eritmasida ivitilishi kerak. 
Mikroelementlar eritmasida urug‘ 22-25°C haroratda 12 soat 
mabaynida ivitiladi. Urug‘larni 0,03 foizli metil eritmasida 
ekishdan oldin ivitish o‘simlik tarkibidagi biogenlik ta’sirini 
kuchaytiradi.

Erta muddatda urug‘lar ivitilmasdan, yer yaxshi qiziganda 
esa ivitilib ekiladi. Urug‘lar sutka mobaynida ivitilganda suvi 
tez-tez almashtirib turiladi va ekilishidan oldin biroz quritiladi. 
Bulardan tashqari ular barbotajlanishi, undirilishi, qizdirilishi va 
chiniqtirilishi ham mumkin.

Urug‘larning ekilish muddati, me’yori va chuqurligi. 
Poliz ekinlarini ekish muddati tuproq harorati bilan bog‘liqdir. 
Tuproqning 8-10 sm chuqurligidagi harorati yirik mevali va 
qattiq po‘stli qovoqlar uchun 8-10°C, qovun va tarvuz uchun 
esa 12-13°C ga yetishi bilan urug‘ ekila boshlanadi. Bunday 
sharoit janubiy mintaqalarda aprel oyining boshlarida, shimoliy 
viloyatlarda esa aprel oyi oxirida yuzaga keladi. Poliz ekinlarini 
juda erta va kech ekilishi ular uchun xavfli hisoblanadi.

Poliz o‘simliklarining ekilish muddati ular yetishtiriladigan 
mintaqaning iqlim va tuproq sharoiti, ekiladigan u yoki bu 

navning vegetatsiya davri, mahsulotning qanday maqsadlar 
uchun mo‘ljallangani kabi omillar majmui asosida aniqlanadi.

O‘zbekiston sabzavotchilik, polizchilik va kartoshkachilik 
ilmiy tadqiqot instituti poliz ekinlarini quyidagi muddatlarda 
ekishni tavsiya etadi: O‘zbekistonning markaziy viloyatlarida 
qovun va tarvuzning ertagi navlari 15 aprelgacha, o‘rtagisi 
20 apreldan 10 maygacha, kechkisi 15 maydan 10 iyungacha, 
janubiy viloyatlarda ertagi navlar 10 aprelgacha, o‘rtagisi 10-20 
aprelda, kechkilari esa 10-20 iyunda ekilishi kerak. Shimoliy 
viloyatlarda ertagi qovun va tarvuzni 20 aprelgacha, o‘rtagisini 
25 apreldan 10 maygacha, kechkisini 20-30 mayda ekish lozim. 
Qovoqning barcha navlarini janubiy zonalarda 20 apreldan 10 
maygacha, markaziy va shimoliy viloyatlarda esa 25-30 aprelda 
ekish maqsadga muvofiqdir. Tavsiya etilgan ekish muddatlari 
bahor faslini boshlanishi va iqlim sharoitiga, ular ekiladigan 
maydonning qayerga joylashganligi, tuproq turi va boshqa 
omillarga ko‘ra o‘zgarishi mumkin.

Urug‘ni ekish chuqurligi uning mayda yoki yirikligi, 
tuproqning namligi, fizik holati va ekish muddatiga ko‘ra 3 sm 
dan 8 sm gacha bo‘ladi. Urug‘lar me’yoridan chuqur ekilsa havo 
aylanishi yomonlashib, yosh o‘simtalar qalin tuproq qatlami 
qarshiligini enga olmay ekinning siyrak bo‘lishiga sabab bo‘ladi. 
Yuza ekilgan urug‘lar namlik etishmasligidan zarar ko‘radi. 
Ko‘pincha tarvuz va qovoq urug‘lari 5-7, qovun urug‘i esa 4-6 
sm, chuqurlikkacha ekiladi.

Ekish me’yori urug‘larning mayda-yirikligiga, ekish tizimiga 
va har uyaga qadaladigan urug‘ soniga bog‘liq. Qovun va tarvuz 
urug‘i har uyaga 4-5, qovoq esa 3-4 dona ekiladi. Bir gektar 
yerga qovun va mayda urug‘li tarvuz urug‘i 4 kg, urug‘i yirik 
tarvuz va qovoq esa 5-6 kg ekiladi.

Qo‘lda ekilganda qovun urug‘i 3-4 kg, tarvuz va qovoq 3-5 kg 
sarflanadi. Seyalka bilan qatorlab ekilsa urug‘ sarfi ko‘payadi: 

qovun va mayda urug‘li tarvuz urug‘i 5-6 kg/ga, yirik urug‘li 
tarvuz va qovoqlarniki esa 6-8 kg/ga ni tashkil etadi.

Ekinlarnining joylanish va oziqlanish maydoni. Hosil 
miqdori va sifatini poliz ekinlarining ekilish zichligi va 
oziqlanish maydoni belgilaydi. Ekin haddan tashqari zich yoki 
siyrak ekilsa, yerdan oqilona foydalanmaydi, natijada maydon 
birligi va gektardan olinadigan hosil kamayib ketadi. Maydon 
birligi va bir o‘simlikdan eng yuqori hosil olishni ta’minlaydigan 
ekilish zichligi hamda oziqlanish maydoni chegarasi eng 
maqbul sharoit hisoblanadi. U tuproqning unumdorligi, suv 
bilan ta’minlanganligi, iqlim sharoiti, ekiladigan nav hamda 
ekinning biologik xususiyati va boshqa omillarga ko‘ra ma’lum 
darajada o‘zgarishi mumkin. Qovunning eng maqbul oziqlanish 
maydoni sug‘oriladigan yerlarda 0,7-2,0 m2 (5-15 ming o‘simlik/
ga), tarvuz – 1-2,5 m2 (4-10 ming), qovoq – 2-4 m2 (2,5-5 ming) 
dan iborat.

Markaziy Osiyoning egat orqali sug‘orilib dehqonchilik 
qilinadigan sharoitida poliz ekinlarini pushtali, keng qo‘shqatorli 
lentasimon usulda ekish va an’anaviy texnologiyalar asosida 
yetishtirish qabul qilingan. Bunda egatlar 0,7-0,9 m, pushtlar 2,1-
2,7 m kenglikda navbatma-navbat joylashtiriladi va ekin egatlar 
orqali sug‘oriladi, keng pushtalarga o‘simlik palagi joylashadi.

O‘zbekistonda ilgarilari qovun  sm va  

sm; tarvuz  va qovoq  sm qo‘shqatorli

lentasimon shaklda ekilib yetishtirilar edi. Bu an’anaviy 
texnologiyada (ba’zan hozir ham qo‘llaniladi) poliz o‘simliklari 
ekilganda gektarda: qovun 8-10 ming, tarvuz 8 ming va 
qovoq 5,5 ming tup bo‘ladi. Ammo, ekinlarni bunday shaklda 
joylashtirish, yonma-yon olingan egatlar orasidagi masofa 

ishlov beradigan traktorlar g‘ildiraklari izidan oshib ketadi, 
natijada texnologik parvarish va hosilni yig‘ib olish jarayonlarini 
mashina-mexanizmlar yordamida bajarishga to‘sqinlik qiladi. 
Bundan tashqari paxtachilikda qo‘llaniladigan mashinalar 
majmuidan foydalanishga imkoniyat bermaydi. 

O‘zbekiston sabzavotchilik, polizchilik va kartoshkachilik 
ilmiy-tadqiqot instituti g‘ildiraklar izi oralig‘i 1,4 m bo‘lgan 
traktorlarga ega xo‘jaliklarga poliz ekinlarini  sm

shaklda (8 ming tup/ga), g‘iddiraklar izi oralig‘i 1,8 m bo‘l

gan traktorga ega bo‘lganlarga esa  sm shaklda

(7,9 ming tup/ga) ekishni tavsiya qilmoqda. Shu institut 
tekis maydonlarda qovun va tarvuzni bir shaklga keltirilgan 

(unifikatsiyalashtirilgan) 
 
sm va notekis may

donlarda esa  sm li sxemada ekishni taklif 

etgan. Sug‘orish uchun tor qator orasidan egat olinsa, pushta 
o‘rtasidan g‘ildiraklar izi orasi 1,8 sm bo‘lgan traktorlar, 
g‘ildiragi yurishi uchun suv qo‘yilmaydigan egat olinadi.

Ekish texnologiyasi. Poliz ekinlari urug‘i kichik maydonlarga 
qo‘lda ekiladi. Bunda oldindan aniqlangan ekish shakliga 
asosan traktor okuchnigi bilan kengligi 70-90 sm va chuqurligi 
30-40 sm bo‘lgan egatlar olinadi. Ekinlarga ishlov berishda 
g‘ildirak izlari oralig‘idagi masofa 1,4 va 1,8 m bo‘lgan traktor 
va mexanizmlardan foydalanish uchun 70 va 90 sm kenglikda 
olingan egatlardan ikkitasi to‘g‘ri kelishi kerak. Ayrim hollarda 
maydonga egat olinishidan avval ko‘ndalangiga 70 yoki 90 sm 
masofada sayozroq («nishon») egatlar olinadi. Urug‘ni mana 

shu «nishon» (sayoz) egatlarga ekish bilan ekinlar qatorlari 
orasiga birinchi parvarishni ikki (ko‘ndalangi va bo‘yi bo‘yicha) 
yo‘nalishda o‘tkazish imkoniyati yaratiladi. Qo‘lda ekishda 
urug‘lar sug‘orilgan egatlarning ikkala qirg‘og‘idagi suv beti 
«nishonlagan» joylarda uyalarga tashlanadi. Agar paykal 
nishonlanmagan (markirovka) bo‘lsa, u holda uyalar egat 
bo‘ylab bir-biridan 60-90 sm oraliqda joylashtiriladi.

Poliz ekinlarini ekishda maxsus SBU-2-4A seyalkasidan 
foydalaniladi. U 35, 70, 90, 110, 140, 180, 210 sm qator 
oralig‘iga uyalab ekishda har uyaga tarvuz va qovun urug‘i 4-5 
dona hamda qovoq urug‘i 3-4 donadan ekiladi hamda o‘simliklar 

 
va  sm shaklda joylashtiriladi.

Maxsus poliz ekadigan seyalkalar bo‘lmasa qovun, tarvuz va 
qovoqni boshqa seyalkalarga moslamalar o‘rnatib ekish mumkin. 
Buning uchun chigit ekadigan STVX-4, STX-4A, SCHSH-4A, 
makkajo‘xori ekadigan SKNK-6(8) va urug‘larni aniq ekadigan 
Ruminiya SPCH-6 seyalkasidan foydalanish mumkin.

Ekinlarni parvarishlash. Nihollar ko‘karib chiqquncha 
qatqaloqni yo‘qotish uchun yengil setkali borona bilan 
boronalanadi, borona tishlari sharnirli usulda mahkamlangani 
uchun u yer sathiga moslanib harakatlanadi. MVN-2,8 va 
MVX-5,4 markali rotatsion motigalarni to‘rt gildirakli ishlov 
traktorlariga tirkab, maysa paydo bo‘lmay yuza kultivatsiya 
qilish ham yaxshi samara beradi.

Nihollar ko‘karib chiqqandan so‘ng qatqaloqni maydalash 
uchun polizchilikda qo‘llaniladigan KNB-5,4 markali osma 
kultivatordan foydalaniladi.

Egat oralari 180 sm uch qatorli shaklda joylashtirilgan 
poliz ekinlariga ishlov berish uchun rotatsion motigalar MUB-

5,4 markali universal poliz mashinasiga o‘rnatilishi mumkin. 
Poliz ekilgan maydondagi qatqaloqni maydalaydigan maxsus 
texnikalar bo‘lmasa, bu ishni bajarish uchun KRP-4,2, KRN-
5,6, KRX-3,6 markali kultivatorlar komplektiga (asboblariga) 
kiradigan rotatsion motigadan foydalaniladi. Qatqaloqni tuproq 
yetilgan paytda maydalash kerak.

Uyada bir necha dona nihollar hosil bo‘lsa ularni yagana qilish 
kerak. Dastlabki marta o‘simlik birinchi barg chiqargan paytda 
yaganalanib, bunda har uyada ikki yoki uchtadan, ikkinchi marta 
yaganalashda esa (4-5 ta barg chiqarganda) bitta yoki ikkitadan 
sog‘lom o‘simlik qoldiriladi.

Yaganalash paytida uyalarda qoldiriladigan o‘simlikning ildiz 
tizimiga zarar yetkazmaslik uchun bu tadbir ortiqcha maysalarni 
chilpish yoki urug‘ pallasi ostidan qirqib tashlash yo‘li bilan 
amalga oshiriladi. Agar maysalar xato ko‘kargan bo‘lsa, bo‘sh 
uyalarga qaytadan undirilgan urug‘lar ekiladi. Yaganalash bilan 
bir vaqtda o‘toq ham qilinsa qator oralari begona o‘tlardan 
tozalanadi va o‘simlikning ildiz bo‘g‘zi atrofidagi qatqaloqlar 
maydalab yumshatiladi.

O‘suv davri mobaynida egat oraliqlari va qatordagi o‘simliklar 
orasidagi tuproqni begona o‘tlardan tozalash uchun kultivatsiya 
solinadi.

Birinchi kultivatsiya nihollar to‘liq hosil bo‘lganidan so‘ng, 
ikkinchi kultivatsiya esa ekinlar Chopiq qilinib, oziq-lantirilib 
va birinchi suv berilganidan so‘ng o‘tkaziladi. O‘simliklar gulga 
kirgan davrda ikkinchi marotaba Chopiq qilinib, suv berilgandan 
so‘ng navbatdagi kultivatsiya qilinadi. Poliz ekinlari qator orasi 
o‘suv davrida 4-5 marta kultivatsiya qilinadi. Kultivatsiyalar 
KRX-3,6, KRN-4,2, KNB-5,4, KRN-5.6A markali kultivatorlar 
yordamida ham bajariladi.

Birinchi Chopiq nihollar unib chiqqach, 20-25 kundan so‘ng 
yoki o‘simlikda 2-3 dona chinbarg hosil bo‘lganida o‘tkaziladi. 

Chopiqdan oldin o‘simlik mineral o‘g‘itlar bilan oziqlantiriladi 
va birinchi marta sug‘oriladi. Birinchi chopiqdan 25-30 kun 
o‘tgach, ikkinchi marta sug‘oriladi va chopiq qilinadi. Chopiq 
o‘tkazilayotganida palaklari pushtaga to‘g‘rilab qo‘yiladi. Agar 
o‘rkachli egatlarga ekilgan bo‘lsa, o‘rkachlar chopiq vaqtida 
tekislanadi. Chopiq o‘tkazilganidan so‘ng okuchniklar bilan 
sug‘orish egatlari olinadi.

O‘sishni boshqaruvchi moddalar va mikroelementlarni 
qo‘llash. Poliz o‘simliklari hosildorligini o‘sishni boshqaruvchi 
moddalar va mikroelementlarni sepish bilan oshirish mumkin.

O‘zbekiston iqlim sharoitida qovun va tarvuz ekinlari 2-3 dona 
chinbarg chiqargan bosqichida ularga kampozan va gidellarning 
hosilasi bo‘lgan etefon kislotasining 40 mg/l kontsentratsiyali 
eritmasini purkash ijobiy natija berishi ToshDAU tajriba dalasida 
tasdiqlangan. Ular hosil bo‘ladigan onalik gullarining miqdorini 
ko‘paytirib hoslini oshirgan. Samarqand qishloq xo‘jaligi 
instituti tajribalarida qovun va tarvuzga geteroauksin eritmasini 
0,05% va 2,4 D naftiluksus kislotasining (NUK) 0,001% 
eritmasi purkalganida, ularning qurg‘oqchilikka chidamliligi 
oshib, hosildorligi ortganligi aniqlangan. Qovun va qovoq 
o‘simliklariga alfa NUK va gibberellin kislotasining 0,015% 
eritmasi uch marotaba purkalganida ularga ijobiy ta’sir etganligi 
Nukus Davlat universiteti tomonidan o‘tkazilgan tajribalarda 
aniqlangan. Etefon kislotasi (100-400 mg/l kontsentratsiyasi 
etrel, etefon), tripodbenzoy kislotasi (100 mg/l), malenova 
kislotasi gidroziti (TMK-50-200 mg/l), TUR preparati (500-
1000 mg/l), morfoaktivan (25-50 mg/l), gibberellin va shunga 
o‘xshash boshqa preparatlar poliz o‘simliklariga sepilsa, ularning 
hosildorligiga ijobiy ta’sir etganligi to‘g‘risida ma’lumotlar bor.

Turli xildagi mikroelementlarning 0,005-0,05% eritmalari 
poliz o‘simliklariga sepilganida ular hosildorligining oshishiga 
samarali ta’sir qilishi O‘zbekiston sabzavotchilik, polizchilik 
va kartoshkachilik hamda boshqa ilmiy tadqiqot institutlarining 

ko‘pgina tajribalarida isbotlangan. Bu mikroelementlar 
eritmasida poliz ekinlari urug‘lari ivitib ekilib, nihollariga yana 
shulardan qo‘shimcha ravishda sepilsa uning samarasi yuqori 
bo‘ladi. 

Sug‘orish. Poliz ekinlari O‘zbekistonning issiq iqlimli 
sharoitida ko‘p marta sug‘orishni talab etadi. Ammo tuproqda 
namning ortiqcha bo‘lishi va etishmasligi hosildorligini 
kamaytirib, meva tarkibidagi qand miqdorini pasaytirib, 
yuboradi.

O‘zbekiston sabzavotchilik, polizchilik va kartoshkachilik 
ITI mamlakatimizning turli mintaqalarida poliz ekinlarini 
quyidagi tartibda sug‘orishni tavsiya etadi: markaziy mintaqada 
qovundan 20-25 tonna hosil olish uchun uni 5-6 marta sug‘orib 
har sug‘orishda gektariga 600-700 m3, janubiy mintaqada 6-7 
marta sug‘orib, gektariga 700-800 m3 va shimoliy mintaqada 
esa 4-5 marta sug‘orib, gektariga 500-600 m3 miqdorida suv 
berishni tavsiya etadi. Ertapishar navlarga suv 1-2 marta kam 
beriladi. Markaziy mintaqada tarvuzdan 30-35 tonna hosil 
yetishtirish uchun gektariga 600-700 m3 suv berilib 6-7 marta, 
janubiy mintaqada 700-800 m3 suv berilib, 7-8 marta sug‘oriladi 
va shimoliy mintaqada esa 5-6 marta sug‘orilib, gektariga 600-
650 m3 suv beriladi. Ertagi navlar 1-2 marta kam sug‘oriladi. 
Qovoqlarga markaziy mintaqada 7-8 marta 650-750 m3 dan suv, 
janubda 8-9 marta 700-800 m3 dan va shimolda 6-7 marta 600-
650 m3 dan suv quyiladi.

Poliz ekinlari asosan egatlar orqali suv oqizib sug‘oriladi. 
Egatlar uzunligi va chuqurligi tuproqning suv o‘tkazuvchanlik 
xususiyatiga bog‘liq. Sug‘orish egatlari oralig‘idagi masofa 1,8-
3,6 m bo‘lib, sug‘orish vaqtida pushtalar sekin-asta zaxlaydi. 
Shuning uchun poliz ekinlari tekis yerda yetishtirilganida 2 
kecha-kunduz va qiya (nishab) yerlarda esa 3 kecha-kunduz 
mobaynida sug‘oriladi. Poliz ekinlari ekilgan maydon shu 

usulda sug‘orilsa tuproqning 60 sm qalinlikdagi qatlami yaxshi 
zaxlaydi.

Ekinlarni kasallik va zararkunandalardan saqlash. Poliz 
ekinlaridan muntazam ravishda yuqori va sifatli hosil olish uchun 
ularning kasallikka chalinishining va zararkunandalarga duchor 
bo‘lishining oldini olish hamda ularga qarshi kurash choralarini 
qo‘llash eng zarur texnologik tadbir hisoblanadi. Oldini olish 
choralariga quyidagilar kiradi: kasallik qo‘zg‘atuvchi va 
ko‘pgina zararkunandalarning uyasi bo‘lgan o‘simlik qoldiqlari 
yig‘ib olinib, yo‘qotiladi, yerlar kuzda chuqur shudgorlanadi, 
ekin unumdor yerga va yaxshi o‘tmishdosh ekindan so‘ng 
ekiladi, urug‘ sog‘lom o‘simlikdan olinadi va preparatlar 
yordamida zararsizlantiriladi, sug‘orishlar me’yorida o‘tkaziladi.

Mamlakatimiz iqlim sharoitida poliz ekinlariga 
o‘rgimchakkana, poliz shirasi, poliz ekinlarining xonqizi va 
maysa pashshasi eng ko‘p zarar keltiradi. O‘rgimchakkanaga 
qarshi donitol – 1 l/ga, neoron – 1,5 l/ga, omitot – 2 l/ga, nissoron 
0,3-0,5 l/ga kabi zaharli moddalar sepiladi. Bulardan tashqari 
20-30 kg/ga oltingugurt poroshogi sepiladi. Poliz shirasiga 
qarshi BI-58 – 1-1,5 l/ga, nurel D – 0,5 l/ga, karbofos – 1,0 l/ga, 
tolstar – 0,8 l/ga va boshqalar ham purkaladi. Maysa pashshasini 
yo‘qotish uchun poliz ekinlari urug‘iga ham ekishdan oddin 
birorta zararsizlantiruvchi dori bilan ishlov berish, o‘simliklar 
hosil tugish davri boshlanishida yoki qiyg‘os hosil to‘plash 
bosqichida BI-58 preparatini gektariga 1,5 kg miqdorida (6-8 kun 
oralatib) uch marotaba o‘simliklarga sepiladi. Xonqizi qo‘ngizi 
tuxum qo‘yib zararlagan poliz ekinlariga BI-58, karbofosdan 
gektariga 1-1,5 l/ga, bir yoki ikki marta 25 foizli siraks 0,2-0,3 
l/ga va 25% li sinirai 0,06 l/ga, shuningdek, karbofosning 0,5 
foizli eritmasi sepiladi.

Mamlakatimizda poliz ekinlarining eng ko‘p tarqalgan 
kasalliklari - fuzarioz va vertitsiloz so‘lish, unshudring 

hamda ildiz chirishdir. Fuzarioz so‘lish kasalligiga qarshi 
kurash, avvalo, uning oldini olish hamda kasallik tug‘diruvchi 
zamburug‘larning rivojlanishiga yo‘l qo‘ymaslik kabi chora-
tadbirlarni o‘tkazishdir. Buning uchun, urug‘lar ekilishidan 
oldin bor, temir, rux, mis, marganets kabi mikroelementlarning 
0,05% eritmasida ivitilishi yoki ularning 0,1% eritmasi unib 
chiqqandan keyin o‘simlikka sepilishi kerak. Biologik usulda 
qarshi kurashish uchun tuproqqa trixoderma zamburug‘idan 120 
kg/ga solinadi. Tarvuzning vertitsilyoz so‘lish kasalligiga qarshi 
kurashish uchun uning oldini olish chora-tadbirlari o‘tkaziladi 
hamda bu kasallikka chidamli navlar ekiladi. Unshudring 
kasalligini yo‘qotish uchun o‘simlikka 10-15 kun oralatib 
toksin M – 0,7 kg/ga, topaz yoki saprol – 0,8 l/ga oltingugurt 
yoki kolloid oltingugurt kukuni 4 kg/ga sepiladi. Ildiz chirish 
kasalligiga qarshi esa agrotexnikaviy oldini olish chora-tadbirlari 
o‘tkaziladi.

Mevalarning yetilishi va hosilni yig‘ish muddatlari. 
Ertapishar tarvuz va qovun mevalarining pishib yetilishi 
mamlakatimiz mintaqalarida har xil iyun oyining ikkinchi 
yarmidan boshlanib, avgust oyigacha davom etadi; 
o‘rtapisharlariniki – iyul-avgustda; qovun va tarvuzning 
kechpishar navlari hamda qovoqning barcha navlari mevalari 
sentabr-oktabr oylarida yetiladi. Hosil bir yoki bir necha 
marotaba teriladi. Mevalarni terish soni o‘simlik turi, navi va 
yetilish muddatiga bog‘liq. Qovun, tarvuz va qovoq mevalari 
darhol iste’mol qilinadigan bo‘lsa, ular to‘liq yetilgan vaqtida te-
riladi, qo‘shni viloyat yoki boshqa respublikalarga chiqariladigan 
bo‘lsa mevalar yetilishga bir necha kun qolganda yig‘ishtiriladi. 
Qishga saqlash uchun esa ular texnik etilganida terib olinadi. 
Qovoq, kechpishar qovun va tarvuz mevalari qishda saqlashga 
rejalashtirilgan bo‘lsa, ularning hosili bir yoki ikki marta terib 
olinadi. Qovun va tarvuzning ertagi va o‘rtapishar navlari hosili 

5-6 marta terib olinadi. Odatda, daladagi umumiy hosilning 15-
20% yetilgan vaqtida mevalarning birinchi terimi o‘tkaziladi. 
Qovunning tezpishar navlari mevalari 7-8, o‘rtapisharlari va 
tarvuzning ertagi hamda o‘rtagi navlari 10-15 kun oralatib, 
kuzgi-qishki qovunlar va tarvuzning kechpishar navlari 
2-3 marta terib olinadi. Hosil yig‘ilishidan 10-12 kun oldin 
sug‘orishlar to‘xtatiladi, sug‘orish egatlari yetilganidan so‘ng 
hosil yig‘ishtirilib, paykallar tekislanadi.

Qovun mevalarining yetilganligi ularda o‘ziga xos xushbo‘y 
xid bo‘lishi, mevaning bandidan ajralishi hamda po‘sti sirtida 
har bir nav uchun xos bo‘lgan rang va rang chiziqlarning aniq 
ko‘rinishi, ba’zi navlarning po‘sti mayda-mayda to‘r chiziqlar 
bilan qoplanishiga qarab aniqlanadi.

Tarvuz etilganda meva yonidagi barg qo‘ltig‘idan chiqqan 
jingalaklar qurib qoladi; po‘stining rasmi yana ham aniq ko‘rinadi 
yerga tegib turgan qismi sarg‘ayadi. Chertib ko‘rilganda bo‘g‘iq, 
ezib ko‘rilganda esa g‘irchillagan tovush eshitiladi; yetilgan 
meva ancha og‘ir, o‘ta pishib ketsa, aksincha, yengil bo‘lib 
qoladi. Yirik mevali qovoqlar pishganda rangi o‘zgaradi, meva 
bandi qurib po‘kaklashadi, muskat qovoqlari mevalarining esa 
qobig‘i rangi o‘zgarib, rasmlari yaqqol ko‘rinadi.

Hosilni mexanizatsiya yordamida yig‘ishda UPV-8, PBV-
4 rusumli mevauzg‘ich va meva yig‘ich mexanizmalari 
yordamida qo‘lda bajariladigan ishlarni qisqartirish mumkin. 
O‘zbekistonda bu texnologiyani urug‘lik yetishtirilgan qovun, 
tarvuz, qovoqlarni oziq-ovqat uchun ekilgan qovoqni hamda 
tarvuz hosilini so‘nggi terimi paytida qo‘llash mumkin.

Mevalarni qo‘lda terishni yengillashtirish uchun POU-
2, o‘ziyurar shassi T-16, transporter TN-12, TSHP-25 kabi 
qo‘shimcha platforma va universal moslamalardan foydalaniladi.

11-amaliy mashg‘ulot 
Poliz ekinlarini ekish zichligi, oziqlanish maydoni, 

mahsuldorligi va urug‘ hosildorligini aniqlash
Topshiriqdan maqsad. O‘quvchilarni poliz ekinlarini ekish 

usullari, o‘simliklarning oziqlanish maydoni va ekish zichligini 
hisob-kitob qilish bilan tanishtirish.

Uslubiy ko‘rsatma. Oziqlanish maydoni deyilganda bir tup 
o‘simlikning egallaydigan joyi tushuniladi. U ekin va navning 
biologik xossalariga, yetishtirish sharoitiga va qo‘llaniladigan 
agrotexnika usullariga bog‘liqdir.

Poliz ekinlarini joylashtirishning har xil sxemalari qo‘llaniladi. 
Bunda qator oralarini mexanizatsiya vositasida ishlash va hosilni 
yig‘ishtirish hisobga olinadi. Poliz ekinlari qatorlab, kvadrat 
uyalab, lenta va lenta-uyalab ekiladi.

Poliz ekinlarini bir tup o‘simlikni oziqlanish maydoni ularni 
hosildorligini aniqlaydigan eng muhim omillardan biridir. Tup 
qalinligiga qarab oziqlanish maydoni ham o‘zgaradi, ya’ni bir 
tup o‘simlik band qilgan joyi va shunga yarasha, o‘simlikning 
oziqlanish sharoiti, suv hamda Yorug‘lik bilan ta’minlanishi 
o‘zgaradi. O‘simlik tuplari siyrak bo‘lsa, shunga ko‘ra, 
oziqlanish maydoni katta bo‘ladi, o‘simliklarning individual 
rivojlanishi uchun qulay sharoit tug‘iladi va ularning hosildorligi 
oshadi. Biroq, hosildorlik ma’lum darajagacha oshadi, Chunki 
o‘simlik juda siyrak joylashtirilsa, u o‘ziga tegishli maydonning 
hammasidan to‘liq foydalana olmaydi.

Urug‘lik maydonlarida urug‘ hosili o‘simliklar qalinligi, 
bir tupdagi urug‘ olinadigan mevalar soniga va qancha urug‘ 
olinishiga bog‘liq. Urug‘lik maydonining bir gektaridan 
olinadigan hosil: ho‘raki tarvuz navlarida 70-120 kg, hashaki 
tarvuz navlarida 150-200 kg, qovun navlarida 60-100 kg, qovoq 
navlarida esa 80-120 kg.

O‘simliklarni joylashtirish sxemasiga muvofiq oziqlanish 
maydoni turli usullarda aniqlanadi. Qatorlab va kvadratlab 
usulda ekilgan bo‘lsa, bir tup o‘simlikning oziqlanish maydoni 
(P) quyidagi formula orqali aniqlanadi:

P = R x L
Kvadrat-uyalab hamda to‘g‘ri burchak-uyalab ekish usulida 

quyidagi formula orqali aniqlanadi:

Lenta usulida ekishda bir tup o‘simlikning oziqlanish maydoni 
quyidagi formula orqali aniqlanadi:

Lenta-uyalab usulda ekilganda oziqlanish maydoni quyidagi 
formula orqali aniqlanadi:

Bularda:
P – bir tup o‘simlikning oziqlanish maydoni, m2

R – qatorlar yoki lentalar orasi, m
L – qatordagi o‘simliklar oralig‘i, m
M – lentadagi qatorlar orasi, m
G – uyadagi o‘simliklar soni, dona
K – lentadagi qatorlar soni, dona

Bir tup o‘simlikning oziqlanish maydonini aniqlagach, har 
gektardagi tup sonini yoki o‘simliklar qalinligini quyidagi 
formula yordamida topish mumkin:

Bunda:
N – bir gektardagi o‘simliklar qalinligi, dona;
P – bir tup o‘simlikning oziqlanish maydoni, m2

Ishni bajarish tartibi. O‘qivchilar topshiriqqa oid uslu-
biy ko‘rsatmalardan, hamda o‘qituvchidan olinadigan 
ma’lumotlardan foydalanib, ekish sxemasiga muvofiq bir tup 
o‘simlikning oziqlanish maydoni, bir gektardagi o‘simliklar 
qalinligi, bir tup o‘simlikdan olinadigan o‘rtacha hosilni aniqlash 
bo‘yicha jadval ma’lumotlari bilan tanishib, ekish sxemalarini 
chizib oladilar. So‘ngra o‘simliklarning oziqlanish maydoni, 
o‘simliklar qalinligini, meva va urug‘ hosildorligini aniqlash 
bo‘yicha (1-jadval) masalalarini yechib, o‘zlashtirib oladilar.

1-jadval
Poliz ekinlarini oziqlanish maydoni, qalinligi, 
mahsuldorligi va urug‘ hosildorligini aniqlash

Qatorlab 
va 

kvadrat 
usulda 
ekish

Tarvuz
280 140 1 2,5 4,0 0,8
210 140 1 2,0 3,5 0,9
140 140 1 1,5 3,2 1,0

Qovun
210 80 1 2,2 1,7 1,2
140 140 1 1,7 1,5 1,1
140 70 1 1,2 1,3 1,3

Qovoq
280 210 1 3,2 6,5 0,4
210 210 1 2,8 6,0 0,5
140 140 1 2,6 5,5 0,6

Kvadrat-
uyalab 

va to‘g‘ri 
burchakli 

uyalab 
ekish

Tarvuz 210 210 2 1,6 1,3 0,9
280 280 2 1,7 3,0 1,2

Qovun 140 140 2 1,3 1,3 1,4
210 210 2 1,6 1,4 1,6

Qovoq 280 280 2 1,6 6,4 0,3
210 210 2 3,1 6,2 0,7

Lenta 
usulida 
ekish

Tarvuz 290 70 90 1 2,8 4,5 0,6
210 70 70 1 1,5 3,8 0,8

Qovun 270 90 70 1 1,2 2,4 0,5
140 70 70 1 1,4 2,3 0,6

Qovoq 360 90 90 1 1,1 4,8 0,3

Lenta-
uyalab 
ekish

Tarvuz
350 70 90 2 2,1 4,6 0,4
290 70 90 2 1,9 2,8 0,9
350 70 70 2 1,2 2,7 1,1

Qovun 290 70 90 2 1,1 2,4 1,1
210 70 70 2 1,3 1,9 0,6

Qovoq 360 90 90 2 1,1 4,6 0,7
350 70 140 2 1,2 4,8 0,7

Material va jihozlar. 1. Ekish usullari hamda o‘simliklarni 
ekish sxemalari tasvirlangan plakatlar – 2 ta; 2. Polizchilikka 
oid spravochnik va o‘quv qo‘llanmalar – 12 ta; 3. Hisoblash 
mashinalari – 12 ta; 4. Chizg‘ichlar – 25 ta.

16.2. Lalmikor polizchilik xususyatlari
Lalmikor polizchilik mintaqalari va uni rivojlantirish 

istiqbollri. Poliz ekinlari qurg‘oqchilikka chidamli hisoblanadi, 

ularni issiq iqlimli tog‘oldi tumanlarida sug‘ormasdan yetishtirish 
mumkin. Lalmikor polizchilik dengiz sathidan 1200-1500 m 
yuqoridagi tog‘oldi tekisliklarida va zinapoyalarida joylashib, bu 
yerlarda yillik o‘rtacha yog‘in miqdori 400-500 mm ni tashkil 
etadi. Shuningdek, dengiz sathidan 500-700 m balandlikda 
yillik yog‘in miqdori 250-300 mm bo‘ladigan tekisliklarda ham 
sug‘ormasdan poliz ekinlarini yetishtirish mumkin.

Lalmikor polizchilikni rivojlantirish juda muhim, Chunki 
bu yerda yetishtiriladigan mevalar ta’mi sug‘orib yetishtirilgan 
mevalarga nisbatan shirinroq bo‘ladi, tog‘oldi rayonlarda poliz 
ekinlari yetishtirish birmuncha arzonroq, shuningdek, lalmikor 
polizchiliqda o‘simliklar kasalliklarga unchalik chalinmaydi. 
Lalmikor polizchilik Samarqand, Jizzax, Qashqadaryo, Sirdaryo, 
Surxondaryo va Toshkent viloyatlarida keng tarqalgan bo‘lib, 
umumiy maydon 7,5-8 ming gektarni tashkil etadi.

Mamlakatimizda lalmi yer maydonlarini 30-40 ming 
gektarga, olinadigan poliz mahsulotining yalpi hosilini 150 ming 
tonnagacha etkazish imkoniyatlari mavjud. Bu imkoniyatlardan 
to‘la foydalanish aholining poliz mahsulotlariga bo‘lgan talabini 
qondirishda muhim omil hisoblanadi.

Lalmikor yerlarda yetishtiriladigan qovun va tarvuz 
navlari. Poliz ekinlari navlari lalmikor polizchilikka har xil 
moslashib, turlicha natija beradi. Tarvuz o‘simligining ildizi 
tuproqda chuqur joylashgani sababli, bu ekinning lalmikorlikka 
moslashishini ta’minlaydi. Qovun tarvuzdan ko‘ra kamroq lalmi 
yerlarga ekiladi. Qovoqning ildiz sistemasi tuproq yuzasiga 
yaqin joylashgan, o‘simlikdan ko‘p namlik bug‘lanib ketadi, 
shuning uchun qovoq turlari lalmi yerlarga ekishga yaroqli emas.

Lalmikor yerlardagi tuproq-iqlim sharoitlari birmuncha 
keskin bo‘lganligi sababli, bu yerda o‘stiriladigan navlar issiqqa 
va qurg‘okchilikka chidamli, ildizlari yaxshi rivojlanadigan 
bo‘lishi kerak. 

Bunday xususiyatlarga ega bo‘lgan bir qancha navlar 
halq selektsiyachilari va olimlar tomonidan yaratilgan 
va rayonlashtirilgan. Shulardan: Jizzax va Samarqand 
viloyatlarining yuqori tekisliklarida va pastki tog‘oldi zonalarida 
yetishtirish uchun qovunning Yubileynaya, Arbakeshka 1219, 
Po‘rsildoq, Ichi qizil; kechpisharlaridan: Gulobi bogarnaya; 
tog‘oldi zonalarinish yuqori pog‘onalarida – yuqorida nomi 
keltirilgan navlar va shular bilan birga Zarg‘aldoq-gulobi navi 
ekishga tavsiya etiladi.

Qashqadaryo va Surxondaryo viloyatlarining lalmi 
tekisliklarida qovunning Bosvoldi, Po‘rsildoq; kechpishar 
navlaridan – Qo‘ybosh, Ichi qizil, Qo‘ybosh 476, Bogarnaya 
34; tog‘oldi lalmi yerlarida – yuqoridagi navlar bilan birga 
Arbakeshka 1219, Ko‘kcha 588; kechpisharlardan – Zarg‘aldoq 
gulobi; Qora qand navlari ekiladi.

O‘zbekiston g‘allachilik ITI olimlari lalmi yerlarda yetishtirish 
uchun tarvuzning quyidagi navlarini ekishga tavsiya etadi: Jizzax 
va Samarqand viloyatlarining tekisliklarida Qo‘ziboy bogarniy; 
Bagaevskiy murashka, Oq qo‘ziboy 30, Tezpishar, Sputnik, 
tog‘oldi zonasida – Qo‘ziboy 30, Qo‘ziboy bogarniy, Xayit 
qora, Sputg‘shk, Mozaichniy; Qashqadaryo va Surxondaryo 
lalmi tekisliklarida – Tezpishar, Mozaichniy; Qo‘ziboy bogarniy; 
Oq qo‘ziboy, Xayit qora, Bagaevskiy murashka, Dinniy list; 
tog‘oldi lalmikorlikda – yuqoridagi navlar bilan birga Qo‘ziboy 
30, Amerikanskiy beliy; Beliy dlinniy 107.

Lalmi yerda o‘sadigan poliz o‘simliklarining biologiyasi. 
Yerda nam tanqisligi, tuproqda va uning poliz ekinlari 
palagi taralgan ustki qismida haroratning keskin ko‘tarilishi 
o‘simlikning o‘sishi va rivojlanishiga, shuningdek, ularda 
kechadigan fiziologik jarayonlarga ma’lum darajada ta’sir 
ko‘rsatadi. Tuproqdagi nam tanqisligi tufayli o‘simlikka ildiz 
sistemasi orqali suv shimilishi buziladi, natijada o‘simlikning 
o‘suv davri, ayniqsa, ob-havo noqulay kelgan yillarda uzoqqa 

cho‘zilib ketadi. Lalmikor yerlarda havo va tuproq haroratining 
juda ko‘tarilib ketishi, havo nisbiy namligining pasayishi poliz 
ekinlarining gullashini susaytiradi, g‘uncha va yangi tugilgan 
mevalarning qurib qolishiga sabab bo‘ladi. Ba’zan vazni 200-
300 g keladigan yirik mevalari ham qurib qoladi. Bunga sabab, 
o‘simlik gulidagi changi hayot qobiliyatining pastligi (24-25%) 
va sug‘oriladigan yerlardagiga qaraganda gullarga hasharot 
changlatuvchilarning kam kelib qo‘nishidir. Bu hol, ayniqsa, 
ob-havo quruq kelgan yillarda o‘simlik tupida bittadan meva 
tugilishiga yoki butunlay tugilmasligiga olib keladi.

Yerga to‘kiladigan gul va tugunchalar foizini pasaytirish va 
mayda bo‘lib, yetilmay qoladigan mevalar miqdorini kamaytirish 
uchun o‘stirish stimulyatorlari (geteroauksin, alfa-NUK, bor 
kislotasi) qo‘llaniladi. Qo‘shimcha changlatish uchun o‘simlikka 
asalarilar jalb etiladi yoki gullar qo‘lda changlatiladi.

Poliz ekinlarini lalmikor yerlarda yetishtirish 
texnologiyasi. Mamlakatimizning lalmikor yerlarida poliz 
ekinlari hosildorligini tuproqda kuz-qish oylarida to‘plangan 
nam miqdori belgilaydi. Shuning uchun bu yerda poliz ekinlari 
agrotexnikasiga asosan e’tibor yerda ko‘p nam to‘plash va uni 
to‘la saqlab qolishga qaratilishi kerak.

Poliz ekinlari ekish uchun yerni to‘g‘ri tanlash juda katta 
ahmiyatga ega. Bunda past tekisliklardagi erigan qor va 
yomg‘ir suvlari to‘planadigan, yozda tuproq namligi janubiy 
qiyaliklardagiga qaraganda 1,5-2% yuqori bo‘ladig‘an shimoliy 
va shimoli-g‘arbiy qiyaliklardagi yerlar eng yaxshi hisoblanadi.

Yerlarni ekishga tayyorlash kuzda 20-22 sm chuqurlikda 
shudgorlash va bahorda ekin ekish oldidan qayta haydashdan 
iborat. Lekin yerlar kuzda oddiy usulda shudgorlansa, tuproq 
nami qochib qolganligidan er sifatsiz haydalib, kesak ko‘chadi. 
Bundan tashqari, er kuzda va bahorda qayta haydalishi tufayli 
mahsulot tannarxi qimmatlashib ketadi. O‘zbekiston lalmikor 



277

dehqonchshshk ilmiy tekshirish instituti yerlarni kuzda shudgor 
qilmay, bahorda aprel oyida 20-22 sm chuqurliqda haydashni 
va may oyida ekin ekish oldidan 16-18 sm chuqurlikda qayta 
haydashni tavsiya qiladi. Yerni haydash bilan bir vaqtda mola 
bostirish kerak.

Poliz ekinlarini ekish muddati ob-havo sharoitiga qarab 
belgilanadi. Ob-havo quruq kelgan yillarda erta ekish yaxshi 
natija beradi. Namgarchilik ko‘p bo‘lgan yillarda esa kechroq 
ekish kerak bo‘ladi.

Odatda, poliz ekinlari urug‘i ivitilib ekiladi. Urug‘lar yerni 
ekin ekishga tayyorlash paytida bir yo‘la ochib ketilgan sayoz 
egatlar tubiga 4-6 donadan qilib uyalab ekiladi, plug qayta 
o‘tishida ko‘mib ketiladi. Poliz ekinlari urug‘ini mexanizatsiya 
yordamida ekishda g‘o‘za seyalkalaridan foydalaniladi. Bunda 
urug‘lar oldindan egat ochmay, tekis yerga ekilaveradi. Ekishda 
urug‘lar tuproqning nam qavatiga 7-8 sm chuqurlikka qadalishi 
kerak. Urug‘ ekish normasi gektariga 1,5-2 kg.

Poliz ekinlari oziqlanish maydonining optimal kattaligi ko‘p 
jihatdan yillik ob-havo sharoitiga bog‘liq bo‘ladi. Lalmikor 
dehqonchilik ilmiy tekshirish institutida olib borilgan tajriba 
natijalariga ko‘ra, yog‘ingarchilik ko‘p bo‘lgan yillari qovun va 
tarvuzning oziqlanishi maydoni kichik (2,5-3 m2) va aksincha, 
quruq kelgan paytda katta (3-5 m2) bo‘lishi kerak.

Poliz ekinlari bitta chinbarg chiqarganda yaganalanadi. Bunda 
har qaysi uyada bittadan sog‘lom maysa qoldiriladi. Lalmikorlikda 
poliz ekinlarini parvarish qilishda yog‘ingarchilikdan keyin 
hosil bo‘ladigan tuproq qatqalog‘iga qarshi kurash muhim 
tadbirlardan biri hisoblanadi. Maysalar unib chiqqunga qadar 
qatqaloq rotatsion motiga yoki tishli borona bilan buziladi, unib 
chiqqandan keyin qator oralari yumshatiladi.

Poliz mevalari pishib yetilishiga qarab, bir marta yoki bir 
necha marta uziladi.

16.3. Poliz ekinlari urug‘chiligi
Urug‘larning biologik va mexanik ifloslanishi, buning 

oldini olish choralari. Urug‘chilikning eng muhim vazifasi 
- navni toza holda saqlab borishdir. Shu sababli, urug‘ olish 
uchun mo‘ljallangan urug‘larni saqlash, urug‘lik ekinlarini 
joylashtirish, ularni parvarishlab, yetishtirish texnologiyasi 
navning mexanik va biologik ifloslanishiga yo‘l qo‘ymaydigan 
bo‘lishi kerak.

Biologik ifloslanishning oldini olish uchun har bir urug‘chilik 
xo‘jaligida poliz ekinining faqat bitta navini o‘stirib borish 
o‘rinlidir. Bitta ekinning ikkita yoki uchta navi o‘stirib 
borilganida quyidagicha fazoviy izolyatsiyaga amal qilish 
zarur: bitta poliz ekinining urug‘likka ekilgan navlari orasida 
ochiq yerda kamida 1000 m, usti yopiq yerlarda kamida 500 m; 
xo‘raki tarvuz bilan xashaki tarvuz navlari orasida – tegishlicha 
2000 va 1000 m. Qovoqning odatdagi sharoitlarda bir-biri 
bilan chatishmaydigan har xil botanik turlari orasida fazoviy 
izolyatsiya ochiq yerlarda 50 m, usti yopiq yerlarda 20 m qilib 
belgilangan. Qovun navlari biologik ifloslanishining oldini olish 
uchun urug‘lik ekinlar orasida yoki yaqin atrofdagi boshqa ekin 
uchastkalarida dalada o‘sib chiqqan begona qovun o‘simliklari 
o‘sib borishiga yo‘l qo‘yib bo‘lmaydi. Bunday o‘simliklarni 
gullashidan oldin yo‘q qilib tashlash zarur.

Urug‘lik ekinlarda yetishtirilayottan navning yuqori darajada 
toza bo‘lishini ta’minlash uchun vegetatsiya davri davomida 
3-4 marta nav tozalash ishlarini o‘tkazish kerak. Ekinlar 1-2 ta 
chinbarg chiqargan mahalda o‘tkaziladigan birinchi tozalash 
paytida sust rivojlanayotgan va kasal tekkan o‘simliklar olib 
tashlanadi. Ikkinchi tozalash ishini o‘simliklarning gullashi 
oldidan o‘tkaziladi, bunda nimjon va kasal o‘simliklar, 
shuningdek, aralashib qolgan boshqa navdagi o‘simliklar olib 
tashlanadi, aralashib qolgan bunday o‘simliklar nav uchun 

xarakterli bo‘lmagan belgilariga: tupining gabitusi, barglari va 
shonalarining o‘lchamlari va shakli hamda boshqa belgilariga 
qarab ajratib olinadi. Uchinchi tozalash ishi tugunchalar hosil 
bo‘lgan mahalda o‘tkazilsa, to‘rtinchisi – mevalarni yig‘ishtirib 
olish oldidan o‘tkaziladi. Bunda kasal hamda tugunchalari va 
mevalari nav uchun xarakterli bo‘lmagan o‘simliklar yulib 
tashlanadi.

Navli ekinlar hosilining urug‘likka nechog‘lik yaroqliligini 
dalaning o‘zida tekshirib ko‘rish, ya’ni dala aprobatsiyasi yo‘li 
bilan baholanadi, bu ish nav tozalash yumushlari o‘tkazilganidan 
keyin mevalar fiziologik jihatdan yetilgan mahalda olib boriladi.

Yetishtirish sharoitlari va agrotexnik tadbirlarining urug‘ 
sifatiga ta’siri. Bir ekin ekib olinganidan keyin o‘sha joyning 
o‘ziga yana shu ekinni urug‘likka ekishga yo‘l qo‘yilmaydi, 
Chunki bunda o‘simliklarning kasallanishi zo‘rayib, hosili 
kamayib ketishidan tashqari nav biologik jihatdan ifloslanishi 
mumkin, sababi shuki, oldingi yilda qolib ketgan mevalarning 
urug‘lari unib chiqib, ekinga aralashib qolishi mumkin.

Poliz ekinlari urug‘chiligida dastlabki urug‘ materialining 
sifatiga katta ahamiyat beriladi. Elita ekinlari uchun faqat 1-nav 
toifasiga mansub urug‘lardan, urug‘chilik xo‘jaliklaridagi 
navli ekinlar uchun esa, kamida 2-toifaga mansub urug‘lardan 
foydalaniladi.

Urug‘likka ekilgan poliz ekinlarini parvarish qilishda 
o‘gitlardan to‘g‘ri foydalanish alohida ahamiyatga ega. Oziqa 
sifatida ekiladigan ekinlarga fosforli va kaliyli o‘g‘itlarning 
tavsiya etiladigan dozalari urug‘chilik ekinlarida oshirishlari 
kerak. Azot dozasini o‘zgartirmasdan fosfor dozasini tavsiya 
etiladigan miqdorga qaraganda ikki baravar (240 kg/ga gacha 
etkazib) va kaliy dozasini bir yarim baravar (100 kg/ga gacha) 
ko‘paytirib, azot, fosfor va kaliy 1:2:0,75 nisbatda ishlatilganida 

urug‘larning hosildorligi 30% ga oshib, ekinboplik va hosil 
berish sifatlari yaxshilanadi. Urug‘likka ekilgan ekinlarga 
organik o‘g‘itlarni ishlatish alohida ahamiyatga ega. To‘la-to‘kis 
taxt qilib qo‘yilgan mineral o‘g‘itlarga 20 t/ga hisobidan go‘ng 
qo‘shish poliz ekinlarining urug‘ mahsuldorligini 13-14% ga 
oshiradi.

Urug‘likka ekilgan o‘simliklarning oziqlanish maydoni 
oziqaga ishlatiladigan ekinlarning oziqlanish maydonidan kam 
bo‘lmasligi kerak. Qovun bilan qovoq uchun o‘simliklar qator 
orasidagi masofa 90 sm ni tashkil etishi lozim. O‘simliklarning 
urug‘ mahsuldorligini oshirish va urug‘larning ekinboplik 
hamda hosil berish sifatlarini yaxshilash uchun o‘simliklar qulay 
ekologik sharoitlarda parvarish qilib boriladi.

Urug‘lik mevalarni yig‘ish muddatlari va usullari. Qovoq 
mevalari, kechpishar qovun va tarvuz mevalari hosilining 
asosiy qismi yetilgan mahalda, tezpishar tarvuz va ko‘pgina 
nav qovun mevalari esa yetilgan sayin, bir necha marta uziladi. 
Mevalarni uzish muddatlari ularning yetilganini ko‘rsatadigan 
tashqi belgilariga qarab aniqlanadi. Urug‘lik uchun: tezpishar 
qovun navlarida birinchi va ikkinchi yig‘imda uzilgan mevalar 
o‘rtapishar qovun va ertagi hamda o‘rtapishar tarvuz navlarida 
– ikkinchi va uchinchi yig‘imda uzilgan mevalar olinadi.

O‘zbekistonning quruq va issiq iqlim sharoitlarida poliz 
ekinlarining urug‘lik mevalarini uzish muddatlarini ularning 
yetilganini tashqi alomatlariga ko‘ra, namligiga qarab belgilash 
kerak.

Oziqaga ishlatiladigan poliz ekinlari mevalarini yig‘ishtirishda 
qanday mexanizatsiya vositalari ishlatiladigan bo‘lsa, urug‘lik 
mevalarini yig‘ishtirib olishda ham o‘sha vositalarning o‘zi 
qo‘llaniladi. Bu ish ikki bosqichda o‘tkaziladi: avval poliz 
ekinlari mevalarini teruvchi UPV-8 markali moslama yordamida 

mevalar uzilib, uyum qilib yig‘iladi, keyin mevalarni uyumlardan 
olib, transport vositalariga yoki urug‘ ajratuvchi mashinalarga 
solinadi.

Poliz mevalarini yetiltirish, urug‘ini ajratish. Poliz 
ekinlarining urug‘lari o‘simliklardan uzib olingan, ammo 
hali to‘liq yetilmagan mevalarning o‘zida obdon etilib olish 
xususiyatiga ega. Qovun bilan tarvuzning hatto yigirma kunlik 
mevalari va qovoqning qirq kunlik mevalari ham 30 kun 
davomida qo‘shimcha ravishda yetiltirib qo‘yiladigan bo‘lsa, 
urug‘lari 90-95% unuvchan bo‘lib qoladi. Mevalar nechoglik 
yosh bo‘lsa, qo‘shimcha ravishda shuncha uzoq muddat yetiltirib 
qo‘yishga muhtoj bo‘ladi. Qovun bilan tarvuzda yigirma kunlik 
mevalari 30 kun, o‘ttiz kunlik mevalari – 20 kun, qirq kunlik 
mevalari – 10 kun davomida qo‘shimcha yetiltirib qo‘yilganida 
natijasi hammadan yaxshi bo‘lib chiqadi. O‘zbekistonning 
sugoriladigan dehqonchilik sharoiglarida urug‘lik mevalarni 
barvaqt yig‘ishtirib olib, keyin qo‘shimcha ravishda yetiltirib 
olish maydonlarini oraliq ekinlar uchun ertaroq bo‘shatish va 
tuproqni sifatli qilib tayyorlab olishga imkon beradi.

Yalpi urug‘chilikda qovun bilan tarvuzning urug‘lik 
mevalarini 40-50 kun bo‘lgan mahalda uzib olib, 10 kun 
davomida qo‘shimcha ravishda yetiltirib qo‘yish, qovoqni 
esa, mevalari 70-80 kunlik bo‘lganida uzib, keyin 10-20 kun 
qo‘shimcha yetiltirish hammadan ma’qul. Qo‘shimcha etiltirib 
olish uchun mevalar usti pana joyga yoki poxol solingan maxsus 
maydonchalarga bir qavat qilib terib qo‘yiladi.

Qovun urug‘lari mevalardan qo‘l bilan ajratib olinadi. 
Mevalarni kesib, qoq ikkiga bo‘linadi yoki yon tomonidan 
uchburchak teshik ochiladi. Urug‘larni meva ichidan platsentalari 
bilan birga metall qoshiqlar bilan ajratib olinadi. Kichikroq 
partiyadagi tarvuz urug‘lari qo‘lda ajratiladi, bunda mevalarni 
qoq ikki pallaga bo‘lib, pallalari bochka ustiga o‘rnatilgan 

qovurg‘ali g‘o‘la ustidan yurgiziladi. Po‘stidan ajratilgan tarvuz 
eti urug‘lari bilan birga ko‘zlarining diametri 3-4 mm keladigan 
galvirdan o‘tkaziladi. Katta partiyadagi tarvuz urug‘lari poliz 
ekinlari mevalarini to‘g‘raydigan IBK-5A markali moslama yoki 
SOM-2A markali urug‘ ajratuvchi mashina yordamida ajratib 
olinadi. Bu mashinalar mevalarni to‘grab, to‘g‘ralgan massasini 
turp, meva suvi va urug‘larga ajratadi.

Qovun va tarvuz urug‘lari mevalardan ajratib olinganidan 
keyin katta yoki yoki kichikroq bochkalarda o‘z suvi bilan 
bijg‘itib qo‘yiladi. Bijgitish 20°C haroratda – 4 kun, 30°C 
haroratda – 2 kun davom etadi. Bijgish bo‘lganidan keyin 
urug‘lar qo‘lda yoki MOS-300 markali mashinada yuvib olinadi. 
Kichikroq partiyadagi qovoq urug‘lari mevalardan qulda ajratib 
olinsa (mevalar krq ikkiga bo‘linib, urug‘lari qoshiq bilan 
urug‘ kamerasidan chiqarib olinadi), katta partiyalardagi qovoq 
mevalarining urug‘lari IBK-5A markali mashina yordamida 
ajratib olinadi. Ajratib olingan qovoq urug‘lari tezgina yuvilib, 
quritiladi.

Olingan urug‘larga ishlov berish va saqlash. O‘zbekistonda 
poliz ekinlarining urug‘larini oftobga yoyib qo‘yib, havoda 
quritish ko‘proq rasm bo‘lgan. Bunda urug‘lar rangli metall 
to‘r tutilgan yoki ustiga siyrak qop matosi, brezent tortilgan 
g‘alvirlarga 10-15 sm qalinlikda yoyib to‘kiladi va vaqti-vaqti 
bilan aralashtirib turiladi. Qovun va qovoq urug‘lari namligi 
– 13% ga, tarvuz urug‘lari esa 14% ga kelguncha quritiladi. 
Bularni 7-8% gacha uzil-kesil quritish ishlari issiq havo berib 
turadigan qurittichlarda o‘tkaziladi.

Qovun va boshqa poliz ekinlarining urug‘lari o‘z 
unuvchanligini 6-7 yil va bundan ko‘ra uzoqroq vaqt mobaynida 
saqlab tura oladi. Biroq, yuqori ekinboplik sifatlarini qovun 
urug‘lari 18 oy saqlaydi, lekin bir yil saqlab qo‘yilgan urug‘lar 
hammadan ko‘p hosil beradi va bunda mevalarning sifati ham 

yuqori bo‘lib chiqadi. Urug‘larning saqlanish muddati uzaygan 
sayin tarkibidagi oqsil kamayib, nam yutish sur’atlari susayadi, 
bo‘rtish davri cho‘ziladi, urug‘larning ekinboplik sifatlari 
yomonlashadi. Urug‘lar 5-6 yil saqlab quyiladigan bo‘lsa, to‘la 
qimmatli hosil bera olmaydi.

Urug‘larning nechog‘lik uzoq saqlana olishi ularning namligi 
va qanday sharoitlarda turganiga bog‘liq. Saqlashga qo‘yilgan 
qovun va boshqa poliz ekinlarining urug‘larida namlik 7% va 
bundan ko‘ra kamroq, ombor havosining nisbiy namligi 30-
40% va harorati 0 dan -2°C gacha bo‘lishi kerak. Haroratning‘ 
yuqori bo‘lishi urug‘larga yuqori havo namligidan ko‘ra kamroq 
salbiy ta’sir o‘tkazadi, Chunki havo namligi yuqori bo‘lganida 
urug‘larning namligi ham ortib boradi. Chunonchi, havo nisbiy 
namligi 40% dan 80% ga qadar ortganida urug‘larning namligi 
6,2-7,3% dan 12,4-15,2% gacha ortadi. Bu esa nafas olish 
va gidrofil jarayonlarning kuchayishiga olib keladi, natijada 
urug‘larning hayotchanligi pasayadi. Shuning uchun urug‘larni 
havo kirmaydigan germetik idishlarda saqlash yaxshi natijalar 
beradi. Og‘zi mahkam yopiladigan shisha idishlarda poliz 
ekinlarining urug‘lari unuvchanligini 18-20 yil davomida yuqori 
darajada saqlab turadi.

